
บทที ่1 
 

       บถม   มุลลกลอนจา 
 ค่อยฟังเทอะน้อง  ที่ข้องโลกา  จักไขวาทา  แต่งเค้าเบื้องเบ้า  

จักส่ าแดงคุณ  พุทธ กูรเจ้า  เมื่อสมพารยัง  หนุ่มน้อย  
ขอเชิญนาย สายส้อยดาวย้อย  ไขโสกส้อย  ดาฟัง  

ปางล่วงแล้ว  มากเมินหนาหน า  เช่นสาสน   เมธ เงื่อนเหง้า  
ยังมีรัฏฐา  เมืองนึ่งเน่อเจ้า  หลวงทีฆา  ใหญ่นัก 

พหุชน  เทียวหนบ่ภัก  เตมทั่วห้อง  ธานี  
สนุกม่วนล้ า  ดูรุ่งเรืองสี  ทังขวางยาวรี  ห้าร้อยเส้นถ้วน  
มีพูเขาหลวง  แวดวงจอดจ้วน  เป็นก าแพงเมือง  เจื่องท้าว  

กระเสมสุกข์ สนุกชื่นย้าว  ผับทั่วด้าว  ธานี  
บ่าวสาวร้าง  อฺยั่นอฺย้องเรืองสี  สุกข์สบายดี  ในเมืองธ่านเจ้า  
รัตตนา   เป็นนามเค้าเหง้า  ฝูงคนคืน  คั่งคัด  

สิ่งสมบัต ไหลเข้าบ่งัด  ถวายปิ่นเจ้า  ครองเมือง 
 ทรงเดชริทธิ์  ริทธีปูนเปือง  เตโชเรือง  ไปผับแผ่นห้อง  

อิทธิมันโต  ยัดโสป้านป้อง  เสวยเมืองมูน  เคร่งครัด  
นามกร  ชื่อท้าวสุทัธด์  เป็นปิ่นเกล้า  ผืนธร  

มีเทวีเค้า  เจ้าหลวงไกสร  อันเป็นเพื่อนวอน  ชื่อชั้นว่าอ้ัน  
มีนาศสนม  เทียมองค์เฝือฝั้น  จาอ่านพัน  อ่านรัอย  

มีทาสี  นารีใหญ่น้อย  จาอ่านได้  แสนคน  
มีโอรส   หน่อชั้นเทียมตน  อยู่มณฑล  สองคนเท่าอ้ัน  
เจตตบุตตา  นาโมหมายหมั้น  อาไภยมณี  ชื่อไว้  

ซันนสา  แห่งเจ้าหน่อไธ้ย  สิบห้าขวบเข้า  เทิงทัน  
ส่วนเจ้าองค์น้อง  โสภาเหมือนกัน  เป็นบุตนในครรภ์  ร่วมท้องร่วมไส้  
สิบสามปี  นับอายุได้  แห่งจาวเมืองไธย   หน่อไธ้ย  

ใช่โยยาญ สามานถ่อยไร้  หากเป็นหน่อเจ้า  โพธัน 
มีสาวิเนื้อ  เพดเพียงพระจันท์ สีสุวัณ   ชื่อชั้นว่าอ้ัน 
เป็นที่รักแพง  เฝือแฝงใฝ่ฝั้น  แห่งสองนักธัญ  ออกไธ้  
เสวยดวงตา  แลดวงดอกไม้  บ่ได้พรากหน้า  มารดา  
สองหน่อฟ้า  อันเป็นบุตตา  เถิงไวยา   รุ่นแรวแถ่วถ้วน  
พระปิตตา  เจ้าตนบุรอ้วน  ร่ าเพิงควร  สอดทวัก  

ใค่หื้อบุตตา ปิยาลูกรัก  ครองครอบห้อง  ปูรี  

วิซาความรู้  สิ่งใดบ่หมี  บ่ซนานดี  จบถองผ่องแผ้ว  
จิ่งเรียกหา  บุตตาลูกแก้ว  สององมา  บ่ช้า  

ปิตุรงค์  พระองค์เจ้าฟ้า  สถิตแท่นแก้ว  ทองฅ า  
ว่าเจ้าลูกรัก  จู่งดักฟังจ า  บัวราณค า  มีไว้แต่เหง้า  
ปัตติสล   เกิดมาเป็นเจ้า  กลางเวียงไชย  เดชริทธ์  

ย่อมแสวงหา วิซาอฺย าพิศ  ไว้กล่าป้อง  ไภยา  
หื้อเจ้าลูกรัก  สืบแสวงหา  ร่ าเรียนมา  รักษาเมืองกว้าง  
ตามกระสัต  บัวราณท่านส้าง  บ่ควรคาง  เหนื่อยล้า 

ควรขับตาม บัวราณเจ้าฟ้า  แต่ก่อนอ้ัน  เดิมมา  
คันเจ้าลูกรัก  จักสืบวงสา  พากันรีบดา  สืบเซาะหื้อได้  
พิทธาจาร  แขวงไกลเขตใกล้  ที่ไดมี   สืบเซาะ  

ควรแสวง สอดแนมเรียบเราะ เซาะสืบได้  เรียนมา  
ยามภ่ านั้น  หน่อชั้นบุตตา  ขัตติยา   ทังสองหน่อเหน้า  
ยอประหนม  บังคมก่ายเกล้า  ตนทรงเรา  เดชริธ  

แล้วก็ทูนความ ไปตามใฝ่คิด  บ่ขดปิ่นเก้า  บิดา  
ลูกนี้ก็คิด  มาเมินนักหนา  ได้หลายวันมา  อ่านนับบ่ได้  
หมายแสวง  ไปแฝงอยู่ใกล้  กับเมธา   เวษพิศ  

ก็สมดั่งจิต เหมือนข้าลูกคิด  ทุกเมื่ออัน  คืนวัน  
เจ้าจันแจ่มฟ้า  รุ่งเริองสีสัน  สีสุวัณ   กับองค์พ่ีเจ้า  
ก็กราบประหนม  บังคมใส่เกล้า  ทังสององค์เรา  คิ่นค้อย 

สองกระสัต ลูบหลังลูกน้อย  แล้วสอนสั่งถ้อย  ค านวน  
จักเดินเทศท้อง  จู่งแยงหันหวน  ตามคะบวร  บัวราณโลกต้าน 
แม่นจักเดินจร  ดงดอนไกลบ้าน  กลางไภยภาน  ป่าไม้  

อย่ามักหลับนอน เนอเจ้าหน่อไธ้  หาบ่ได้   ไภภาน  
ทังโภชนะ  เยื่องกระยาหาร  หื้ออดบัณดาร  อย่ามักใฝ่เฝ้า  
หื้ออดโมโห  โกธามืดเส้า  จุ่งจ าเอาค า  อย่าซัด  

จักฟู่จา  เรื่องสาระพัด  หื้ออ่อนอ้วน  นวนค า  
สองเจ้าพ่ีน้อง  นั่งดักฟังจ า  รับเอาค า  กราบนบก้มเกล้า  
แล้วก็ประดับ  เครื่องกระสัตเจ้า  มีผิวพรรณเลา  สะง้า  

คันสุริยน เทียวบนท้องฟ้า  ตกต่ าหล้า  สายัน  
คันเถิงย่ าค้อง  เรืองฟองพระจันทร์ พากันเดินดัน  ล่วงล้ าหน้าบ้าน  
ชนบท   ผดไปหลายถ้าน  เถิงไภภาน  ป่าไม้  

สองกระสัต เจ้าโอรสไธ้  พากันท่องเต้า  ไภวัน 

เข้าป่าไม้  หืกห้วยดงตัน  สิบห้าวัน  แต่เดินป่ากว้าง  
ด้วยเตชะผล  ได้พ่ าเพงส้าง  บ่มีไภภาน  เยื่องร้าย  

ไปเถิงหน ต่ าบลเขตค้าย  บ้านใหญ่กว้าง  ภูมงาม 
เข้าต้านเรียกร้อง  ชื่อนามเติมตาม  จันทคราม  ชื่อนามแห่งบ้าน  
มีปละโมกขา  สองคนจ้อนจ้าน  จบคูณคอง  ชู่ชั้น  

ส่วนว่าเมธา ฝ่ายผู้นึ่งนั้น  จบเพดอ้ัน  เชิงชน  
แม่นว่าอาวุธ  มาเพียงห่าฝน  บ่หนต่อมือ  ถือเอาค้อรเต้น  
กวัดแก่วงไกว  เชิงชายม่ายเหล้น  ร ากระบอง  ต่อยุทธ  

ป้องกันหลาย เครื่องลายอาวุธ  บ่จับถูกต้อง  กายา  
อาจารย์นึ่งนั้น  ซ้ าดีนักหนา  การวิชา   เป่ายังปี่แต้  
การนนตรี  เพลงดีแท้แหล้  เสียงใยนวน  ม่วนเพราะ  

หลอนคนใดฟัง วังเวงม่อยเมาะ  เพราะเสียงปี่ต้อง  วิญญา  
หลับแทบมิด  ลืมคิงอัตตา  เหมือนมรณา  ชีวิตขาดสั้น 
ส่วนราชครู  ทังสองนั้นอ้ัน  หอเรือนคัน  ท่านไธ้  

อยู่คะตึก จารึกใส่ไว้ย  ยังแผ่นกว้าง  คะดาน  
ไขบอกไว้  ยังวิชชาการ  ที่โขงทวาร  คนใดใค่ได้  
จุ่งอ่านอักษร  ที่ปอนบอกไห้  ถ้ามีค าใบ  ชิดชั้น  

แสนต าลึงทอง เถิงมีเดี่ยวนั้น  ก็จึ่งได้   เรียนเอา  
ยามภ่ านั้น  เจ้าร่างอินเหลา  สององค์เรา  รอดเทิงเถิงหั้น  
หันอักษร  บอกไว้หมายหมั้น บ่ปิดบัง   ใส่ไว้  

พระอาไภย องค์เจ้าพ่ีไธ้  เข้าอ่านใกล้  ซงฟัง  
ก็แจ้งซาบรู้  แน่หมั้นสัจจ   ตามกัมพีธัมม์  พิทธาบอกแจ้ง  
สัพพะสิปปา  ชนาถี่แจ้ง  ธุกรายแซง  แค้มคัก  

สัจจังใจ  แน่แจ้งแท้ทัก  ว่าท่านผู้   เมธา  
อยู่ตึกที่นี้  หากดีนักหนา  เซิงวิชชา  เป่ายังปี่แก้ว 

 เสนาะเพราะเสียง ส่ าเนียงผิดแอ้ว  พอหลงลืมคิง  ซะม้อย  
ไขอักษร  บอกเผียนเรียบร้อย อวนอ่อนอ้อย  ค าโยง  

ว่าบุคละ   ผู้ใดประสงค์  จงใค่เรียนมนต์  ยังคุณปี่แต้  
จู่งเอาค าแสน  ต าลึงมาแก้  ร่ าเรียนเอา  ต่อเทิก็ 

เที่ยงจักเป็น คุณอันกว้างเลิก็  บ่อ่านได้   ยังคุณ  
แม่นว่าเคราะห์ร้าย ถูกต้องตาสูร  หลอนได้เอาคุณ  เยื่องนี้ไปแก้ 
สวดคถา   เป่ายังปี่แต้  ก็หายไภยา  เพิกวะ 

หลอนสัตรู มาชูยุทธะ  เข้าย่ าบ้าน  เมืองเรา  

คันเสียงปี่นึ่ง  ไปรอดหูเขา  เที่ยงจักมัวเมา  จุกเหงาง่าวบ้า 
ก็หากตามใจ แห่งเราจักข้า  ผูกมัดแต่ง  รายใด  

เจ้าหน่อไธ้  ได้อ่านไข  มีหรทัย   ประสงค์ใค่ได้ 
จิ่งคืนเหลียวจา  ปราไสรบอกให้  กับสีสุวัณ  น้องรัก 

วิชชานี้ด ี พ่ียินซอบนัก  จับเจตห้อง  ดวงทัย   
แล้วเข้ากราบนบ  ไถ่ถ้องปราศรัย  ค่อยเรียบเลงไป  หื้อหมดเขตบ้าน  
เผื่อว่าจักมี  อาจารย์จ้อนจ้าน  ต าบลใด   พ่องนั้น  

แล้วด าเนินเดิน เถิงบ้านนึ่งนั้น  ตึกนึ่งหั้น  มีครู  
หันลายลักษณ์  ปิดทวารประตู  เข้าอ่านซงดู  ก็รู้ถ่ีถ้อง 
ว่าท่านอาจารย์  ที่ในตึกห้อง  การกระบอง  คล่องนัก  

ไขอาการ บอกแจ้งแค้มคัก  หลายสี่งข้อ  ใจความ  
สองเจ้าพ่ีน้อง  เรียบเลงแลตาม  อ่านฟังความ  ตามการแห่งถ้อย  
ว่าหลอนคนใด  มีใจใฝ่ห้อย  ใค่เรียนครู  แกว่งค้อน 

ตีกระบอง วิ่งเต้นคะย้อน  ย้ายออกเข้า  เป็นลาย  
จบแต่เค้า   รอดเทิงเถิงปาย  จักเป็นคนชาย  ลือโขงโลกใต้  
หลอนสัตรู  มาชูที่ใกล้  ก็จักมีชัย  ผาบแพ้  

คันหนักหนา หนีบแหน้นมาแท้  เถิงแวดบ้าน  คูมเมือง  
คะนิงร่ าพิด  คิดสังบ่เปือง  ปืนไฟเนือง  ถ้านบดมืดอ้อม  
หื้อแต่งตัวตน  ถือเอาค้อนก้อม  เครื่องครัวชอม  ดาบพร้อม  

ออกหาข้าเสิก เหมือนจักไปน้อม  กลางต่อหน้า  สงคราม  
แล้วจิ่งฟ้อน  แกว่งค้อนทวยตาม สวาดมนต์ชาม  หื้อเสิกผ่อเหง้อ  
ฝูงเสิกหลาย  มากมายเป็นเต้อ  แถมอาคม  เวทพิศ  

ฝูงเสิกหัน ก็ลืมมานิจ  บ่อาจได้   ยอมือ  
ตามใฝ่มัก  เราจักหยุบถือ  จักเยียะดั่งลือ  ก็หากได้เสี้ยง  
วิเศษนักหนา  กระบองแก้วเกี้ยง กบมนเชียง  เวทพิศ 
 เที่ยงจักสม ดั่งด้วยความคิด  ในชาติอ้ัน  เป็นคน 
ผู้ใดใฝ่มัก  มีคุณกับตน  จักร่ าเรียนมน  เยื่องนี้ว่าอ้ัน  
แสนต่ าลึงทอง  มาเป็นขันตั้ง  ปูชาเรียน  สืบไว้  

แม่นตกตาจน ธาลนยากไร้  ก็จักได้   เชยบาน  
สองเจ้าพ่ีน้อง  ได้ซาบยังสาร  มีพระทัยบาน  ปิติบ่เส้า  
อาไภมณี  องค์พระพ่ีเจ้า  อายดวงเซา  ปากพ้อง  

สีสุวัณ  แห่งเจ้าองค์น้อง  ว่าสองท่านผู้  ครูดี  
สวาดตระเพด  วิเศษดีหลี  จาเทียมมณี  อฺยาดฟ้าลงใต้  

ตามประสงค์  องค์น้องใค่ได้  บ่ขินดวงทัย  ลู่พ้อง  
จักเรียนครูใด ตามใจแห่งน้อง  บ่จาเดือดก้อง  อืงนัน 

องค์หน่อพระ  ตนป่องสวรรค์  สีสุวัณ   ตอบค าพ่ีเจ้า 
การสงคราม  ฝ่ายข้าน้องเหน้า  แต่ได้มา   นึกรัก  

ถ้าเรียนกระบอง ว่องไวคล่องนัก  จักต่อสู้   สงคราม  
บ่มีซะท้าน  ภ่านอฺย้านเข็ดขาม จักร่ าลือนาม  ปรากฎผ่องแผ้ว  
พระเจฏฐา  จากับน้องแก้ว  ก็สมค านาย  ว่าแล้ว 

วิชาการ  ทางดีบ่แค้ว  จักสมสากหน้า  ซาเซง  
มีค ารู้ไว้   ไผบ่ขมเหง  แต่ใจพ่ีเอง  นักเลงนั้นสู้  
เป็นที่ปงใจ  เหลื้อมใสหลิ่งหลู้  หายมายฟู  สว่างทุกข์  

มีหัวใจ  ดวงทัยชื่นลุก  ภ่ายโสกเส้า  เบียนควี  
อ้ันตัวพ่ีนี้  รักเพลงนนตรี  ประโลมด ี  ส าหรับโลกห้อง  
สองจากัน  ไพมาไถ่ถ้อง  สองยินดี  ปากพ้อง  
 เปิกสากัน พ่ีๆน้องๆ   สองไถ่ถ้อง  ค านวน  
วางคะบวน  ปฐมบาทต้นเท่านี้บอกใจความก่อนแล 

บทที่ 2 
 

อัตถะกาเล  ในกาละนั้น  สองเจ้าหน่อชั้น  นั่งต้านเสงปอง 
       ยังเยื่องคุณคอง  สิปปาผ่องแผ้ว  

พระเจฏฐา  จากับน้องแก้ว  สีสุวัณ   หน่อเชื้อ  
ว่าสวาดตระสีล หากดีคู่เชื้อ  ครูปี่แต้   กระบอง  

กลวับ่สมนึก  เบื้องพ่ีกึกกอง  ซับสิ่งเงินทอง  บ่พาแต่บ้าน  
สีสุวัณ   หลวักแหลมแย้มต้าน ตอบองค์อาไภ  พ่ีไธ้  

ว่าธัมมโรง ที่ซงนิ้วไว้  เหลืองเค้มแห้ม  เรืองรอง  
ราคาค่านัก  จักคัดปูนปอง  แสนต่ าลึงทอง  ตีค่าเทิงได้  
ขอปูชาคุณ  อาจารย์ทูนไหว้  ตางมาลา  สิ่งซับ  

ท่านอาจารย์ ก็คงจักรับ  สอนสั่งหื้อ  อาคม  
อันตัวน้องนี้  จักอยู่ประสม  กราบบังคม  พิทธาผ่องแผ้ว  
หัดแก่วงตี  กระบองค้อนแก้ว  คันส่ านานดี  คล่องแล้ว 

จักไพตามหา เจฐาบ่แค้ว  เชิญพ่ีเจ้า  ไคลคลา  
เสด็จย่างย้าย  ไพอยู่สึกสา  กับเมธา   ที่ทางท้ายบ้าน  
พระอาไภ  ได้ยินน้องต้าน  ก็เชยบาน  ยิ้มยว้าย 

สีสุวัณ  ผายผันเลี่ยงค้าย  มาท่ีข้าง   ตึกคาน  
หันที่พัก   ส านักสัณฐาน  ที่ส าราญ  อาจารย์ท่านเจ้า  
เรียบเลงมอง  พิทธาผู้เถ้า  ผมเผ่าภุร  หมวดมัด 

  รูปร่างกายา บ่ผิดแผดพัด  เหมือนฝ่ายเบื้อง  โยคี  
สารูปเนื้อ  ผ่องภันสันสี  บ่ผิดโยคี   ด าเหมือนหมิ่นหมี้ 
เติกเอนหลัง  นั่งบนเก้าอ้ี  กับกระบองดี  ที่ใช้  

ดินสอแหลม วางแอมแนมไว้  รีมพ่างข้าง  เทียมคิง  
ก็แจ้งซาบรู้  ว่าอาจารย์จิง  บ่ได้คระนิง  เป็นคนอื่นอ้ัน  
คงแม่นเจ้าของ  ตึกนี้เป็นหมั้น  หันสมคะเน  บ่ค้อย  

จิ่งกะแอมไอ เสียงใหญ่เสียงน้อย ค่อยเลี่ยงก้ม  กายา  
เข้าสู่ส านัก  ท่านปาโมกขา  ฝ่ายเมธา  ภิกฆาแก่เถ้า  
ส่ าเรืองเห็น  เล็งแลผ่อเจ้า  กุมมารเลา  หน่อเชื้อ  

รูปร่างกายา เหมือนค าอาบเนื้อ งามท่ัวเสี้ยง  กายา  
ดูน้อยนัก  หน้ารักหนักหนา  มีกิริยา   ละม่อมก่อมเกี้ยง  
ขึ้นแถ่วแลวลาม  ดูงามพร้อมเสี้ยง  ด้วยฝูงครัวเชียง  เครื่องง้า  

ก็รู้ว่าเป็น หน่อเมืองเจ้าฟ้า  เดินเทศผ้าย  ไกลมา  

ท่านจิ่งเลื่อนลด  ขดลงมาหา  วิสัชนา   นั่งนิจไถ่ถ้อง 
ว่าธุรกิจ   ใจติดใฝ่ข้อง  วิซาดี   เซาะไซ้  

จิ่งเดินดง พงเขียวป่าไม้  มารอดใกล้  คาวา  
หันลายลักษณ์  แห่งริกขิตตา  ที่ฝาคะดาน  ทวารหน้าบ้าน  
ความยินดี  เกิดมีหลายถ้าน  เหมือเถิงซานบน   เมกฆะ  

ก็รู้ว่าเป็น อาจาริยะ  ตนแกว่นกล้า  ส านาน   
 จบเพทรู้   ยังวิชชาการ  ขอรับประทาน  ร่ าเรียนจิ่มเจ้า 

ขอท่านอาจารย์  ทานสุขใส่เกล้า  คราวนี้มา  ยากไร้  
แสนต่ าลึงทอง บ่มีรองไว้  สุดส่วนเสี้ยง  ปัญญา  

บ่ได้พิเคราะห์  ยามแสวงหา  แหวนสันติดมา  ขอทูนมอบให้  
ตีราคา   ควรค่าเมืองได้  แสนต่ าลึงทอง  บ่คับ  

แล้วถอดเอาแหวน จากกับนิ้วนับ  ปันยื่นหื้อ  แทนคุณ 
พิทธารับไว้  บ่ให้เสียสูญ  เอาส าลีทูน  บ่มไว้หมวดเก้า 
แล้วสนทนา  ฟู่จากับเจ้า  ตามค าควร  เรียบร้อย  

คันสุริยน ค่ าลงมะม้อย  ลับเลี่ยมแก้ว  คันธร  
เพลงอาวุธ  ตั้งใจฝึกสอน  ตามต่ านอง  ลวงลายออกเข้า  
กระบี่กระบอง  สั่งสอนยังเจ้า  ดาบทวนลา  พร้อมครบ  

ทังโลเขน จบเจนเครื่องรบ  ครบถี่ถ้วน  หลายราย  
ตั้งแต่เค้า  รอดเทิงเถิงปาย  หมายหื้อดี  มีฤทธิ์เก่งกล้า 
หื้อปรากฏ  รุ่งเรืองพายหน้า  มีเตโชแรง  ทั่วทิศ  

ตั้งใจสอน ทุกวันเป็นนิจ  จบเพดเสี้ยง  ค าโยง  
คันสมดั่งคิด  ร่ าพิดใจจง  เอาธ ามะโรง  ที่ซงนิ้วเจ้า 
ทูนถวาย  พิทธาผู้เถ้า  ตีราคา   ค่าซัด  

แสนต าลึงทอง บ่ยอมแม่นทัด  สีเค้มแห้ม  วันไว  
ครูเถ้ารบัไว้  ซอบเนื้อพอใจ  มีสีเนไน   บ่ไห้หมองเส้า  
ทาสใช้สอย  มอบอับกับเจ้า  ตามดวงเซา  จักใช้  

ฝ่ายพิทธา ก็พาหน่อไธ้  เข้าสู่ห้อง  หอใน  
ค่อยบังคับ  หัดเพลงเสียงใส  แล้วพาเอาไพ  ที่เขาไยแอ้ว  
ศึกษาสอน  เป่ายังปี่แก้ว  บ่อ าพราง  ลับไว้ 

เพลงใดดี ที่ได้เคยใช้  ก็สอนสั่งเจ้า  จอมวงศ์  
ว่าสู้แรดช้าง  คะทิงสิงสน  อันอยู่ไนดง  โขงไกลเขตใกล้  
คันได้ยินเสียง  ก็ทนบ่ได้  ไหลมาฟัง  เสี้ยงซ้ า  

จมพอลืมกิน ทังหญ้าแลน้ า  เพราะเสียงม่วนต้อง วิญญาณ  

เจ็ดเดือนล่วงล้ า  นับด้วยวิฏฐาร  พระภูบาน  สมความคิดเจ้า  
หมดวิชชา  ความรู้ผู้เถ้า  บ่ปิดบัง   ลับไว้  

ทังอุปะ  เล่กลช่องใช้  ก็แหนบอกให้  ทังมวล  
ถ้ามาดแม้น  ข้าเสิกเกลากวน  หลายคะบวน  จมจวนจิ่มใกล้  
หื้อสวาดคถา  เป่ายังปี่ใต้  คันเสียงดังไพ  ชู่ค้าย  

จักเล้าลมใจ ยังคนพวกร้าย  ใจอ่อนอ้วน  นวนบาน  
ด้วยกลเล่ครบ  พร้อมห้าประการ  รสเชียงคาน  ซว่านฟุ้งกลิ่นต้อง 
ธัสฺสาเสียง  ส่ าเนียงป้านป้อง  หากสมค าภอง  บ่แค้ว 
 คันบอกไข วิธีพร้อมแล้ว  ก็หยิบปี่แก้ว  ร าเชียง  
อันม่วนเพราะ  เสนาะสานเสียง  คันว่าส่ าเนียง  เถิงไหนรอดหั้น  
ก็ไหลหลง  พะวงม่อยดั้น  ปันใส่มือ  หน่อฟ้า  

แล้วโอบกอนพราง ทางหยิบบ่ช้า  เอาแหวนค่ากว้าง ควรเมือง  
  คืนมอบอับ  บ่หื้อใจเหลือง  จาวร าเมือง  รับแหวนปี่แก้ว  

ฝ่ายเมธา  พูดจายาวแอ้ว  ว่าวิชชาม ี  ช่องใช้  
ตีราคา  แสนต่ าลึงไว้  เป็นค่าตั้ง  ค าแดง  

บ่จงใฝ่มัก  สิ่งซับทองแหวน  เงินค าแดง  บ่แพงบ่ห้อย  
เพ่ือป้องกัน  ไพร่ไทยข้าข้อย  ฝูงธาลน   ยากไร้  

บ่หื้อไผเรียน ได้วิชชาไว้  กลัวแพร่กว้าง  ของดี  
กระสัตหน่อเนื้อ  ชาติเชื้อเสฏฐี  ผู้มั่งมูนมี  จิ่งจักเรียนได้  
จู่งกลับคืนไพ  ทางไกลบ่ใกล้  ไกลยาวนาน  เขตค้าย  

หื้อชื่นจิต บิดาแย้มยว้าย  ทังฝ่ายเบื้อง  มารดา  
กระสัตหน่อฟ้า  โสมนัสสา  สมจินดา  ดั่งใจใฝ่ฝั้น  
อาจารย์สอน  เยื่องใดนั้นอ้ัน  ก็จ าเอาค า  พร้อมครบ  

หัตถกร  ก่ายเกล้าน้อมนบ  สมฤทธิ์ด้วย  อาภรณ์  
อ าลาสั่งแล้ว  ก็บทจร   ต่ าเนินดอน  ย่างย้ายออกบ้าน  
ส่วนสีสุวัณ  เจ้าองค์จ้อนจ้าน  การสงคราม  เครื่องยุทธ  

ก็จบเจน  โลเขนอาวุธ  สุดส่วนเสี้ยง  ส่ านาน  
หมดความรู้  ท่านผู้อาจารย์  เรียกจาวเมืองบาน  เข้ามานั่งใกล้  
สองต่อสอง  กระบองเพชรใต้  ปันใส่มือ  มอบไว้ 

ของคู่กัด  กระสัตหน่อไธ้  ไว้กล่าป้อง  ไพรี  
ธ ามะโรงซิด  อันรุ่งเรืองสี  แสนต่ าลึงมี  ราคาค่าได้  
ท่านก็เอาขื้น  คืนปันส่งให้  จาค าไย   แซ้มซั้น 
 เหมือนอาจารย์ ท่านผู้ก่อนนั้น  แล้วปันโชคแก้ว  ไชดี  

คันจักพิกงว้าย  ท่องผ้ายวิฏฐี  จู่งสวัสดี   อย่ามีโสกเส้า  
หน่อกระสัต  ค านับก้มเกล้า  แล้วทูนลา  ย่างย้าย  

ไต่ตามถนน หนทางเขตค้าย  เดินไต่ผ้าย  ลีลา  
มาประจวบพบ  องค์พรเจฏฐา  กลางมัคคา  ที่ทางท้ายบ้าน  
ต่างคนเล่ากัน  ร าพันเสี้ยงถ้าน  บ่จาอ าพาง  ส่งยู้  

สองศึกษา วิชชาความรู้  สองสว่างสู้  ยินดี  
อาไภพ่ีชั้น  เดินน าวิฏฐ ี  สีสุวัณ   ตามหลังพี่เจ้า  
จันทคราม  บ้านท่านครูเถ้า  สององค์เรา  ออกพ้น 
 ข้ามทิวทุ่งหลวง ล่วงเข้าฝ่ายนั้น  ตามไต่เต้า  มัคคา  
ว่าตรงซื่อนี้  บ่มีสังกา   รัตนา   ธานีมิ่งห้อง  
เข้าสู่โขง   ด่านดงใหญ่ป้อง  หลายคืนนอน  ป่าไม้   

สิบห้าวัน ตามอันนับไว้  ก็เถิงรอดห้อง  เวียงไช  
เข้าสู่ท้อง  นิเวศค าใส  ยามเสนาใน  มอบคัลน้อมเฝ้า 
กรุงกระสัต  หันโอรสเจ้า  มีความยินดี  มากนัก  

จิ่งเรียกเอา สองเจ้าลูกรัก  ขึ้นนั่งข้าง  เตียงจอง  
จิ่งไซ้ซัก   ลูกรักทังสอง  หลายต่ านอง  ทุกข์ยากอยากก้ัน

 เมื่อลูกเดินจร  จากวังผ้ายดั้น  หลายไนยัง  ไซ้ซัก  
ยามเมื่อนาย ทังสองลูกรัก  เจียนจากห้อง  พารา 

ไปสอดเซาะ  สืบแสวงหา  ได้เรียนวิชชา  สิ่งใดนักหน้อย  
ลือว่าบ่สม  อารมใฝ่ห้อย  จงเล่าไป   แต่เค้า  

พ่อคองหา ทุกวันค่ าเช้า  ได้เยื่องอ้ัน  คุณใด  
สองเจ้าพ่ีน้อง  กราบไหว้ขานไข  ว่าลูกเดินไป  หากไกลแท้แหล้  
ข้านี้ศึกษา  ยังคุณปี่แต้  อันเป็นคุณดี  ยิ่งนัก  

พ่ันสีสุวัณ อันเจ้าน้องรัก  เรียนแกว่งเต้น  กระบอง  
ครูสอนบอกไว้  แก่ขา้ทังสอง  ว่าเป็นคุณคอง  วิเศษแก้วกล้า  
เทวมะยา  ทังสองผู้ข้า  ได้ร่ าเรียนมา  เท่านี้  

การวิชชา อันข้าบอกชี้  ก็หาบ่ได้   เทียมทัน 
 องค์สุทัศน์  ปิ่นฟ้าบุญหน า  ได้ยินค า   ลูกรักทูนไหว้ 

ก็เกิดโมโห  โกรธาเดือดไหม้  บ่คึดเลงไป  ถี่ซั้น  
กระธืบทืบตีน โขดข้ีวคะยั้น  บ่จาอ่อนอ้วน  นวลใย   

เป็นค าหยาบช้า  กั่นกล้าปราศรัย  อย่าอวดดีไป  ขู่ร้องต้านถ้อย  
คูบ่พอหู   เหงี่ยงฟังสักหน้อย ถอยออกไพ  ด่าร้อง 
 ว่าพวกนนตรี เภรีพาดค้อง  เป็นของเครื่องเหล้น  เพลงดัง  

สูพี่น้อง   พ้อยว่าชวนกัน  ผันเรียนมา  หื้อเสียค่าตั้ง 
จักเป็นคุณสัง  เยื่องใดนั้นอ้ัน  ยังครูกระบอง  แกว่งค้อน  

ทังดีดสี  เภรีพาดค้อง  เป็นของเครื่องเหล้น เพลงดัง  
ระบ าร าฟ้อน  ล่นเหล้นขนหนัง  ผู้ญิงในวัง  พวกคูก็ได้  
วิชชาการ  ขี้ริ้วต่ าใต้  เป็นเชิงชาย  ม่ายฟ้อน 
 ร าโล้เขน วิ่งเต้นคะย้อน  เป็นของไพร่บ้าน   กันดาร  
ดีแต่เนื้อ   ชาติเชื้อทหาร  ผิดบัวราณ  ใช่การแห่งเจ้า  
ตัวเป็นกระสัต  วาศวงษ์จาวเหง้า  ผิดลายเงา  เผ่าชั้น  

เรียนวิชชา อาการเช่นนั้น  มีประโยชน์ด้วย  สันใด 
ทุจริต   ผิดดวงวิสัย  ลูกจังไร   แต่จักขายหน้า 

 โสราชา   พระยาใจบ้า  เท่าจาวาทา  ซะง้า  
ลูกกาลี  บ่ดซีั่วช้า   ผิดแบบเบ้า  ต านอง  

จากล่าวร้าย  แก่เจ้าทังสอง  ว่าครูกระบอง  แลครูปี่แต้  
จักเรียนมา  หื้อเป็นอยาแก้  พากใดชา  ต่อท้า  

ทีไหนจักเป็น น้ ามันขี้ย้า  ก็หาบ่ได้   สักอัน  
ลูกเช่นนี้   กาลีจริงจัง  ทุกข์คันธัง  คันลมพัดต้อง  
ก็จักบูดเหม็น  ทั่วเดนโขงหอ้ง  เป็นแน่นอน  แท้ทัก  

จักอยู่ในวัง ก็จังไรนัก  ปุนเผิดหน้า  ดีอาย  
เกิดมาเสียเชื้อ  หน่อเนื้อวงศ์สาย  ตายเสียแควนดี  บ่มีล่วงข้อง  
ซอบแต่ไสหัว  ไห้ออกวังห้อง  ทังสองคนมัน  พ่ีน้อง  

อยู่ในรัฏฐา เวียงวังเทศท้อง  ก็หนักแผ่นห้อง  ธานี  
ไปเลลว้าง  แอ่วเหล้นเป็นปี  กับมาอวดดี  ที่กลางหมู่เฝ้า  
ว่าสวาดตระสิล  พระอาจารย์เจ้า  เป็นครูดี   แท้ทัก 

ร่ าเรียนมา ที่ในส านัก  กับท่านผู้  เป็นครู  
วิชชาขี้ริ้ว  คูร าคาญหู  พระบุญชู  ขู่ร้องต่อหน้า  

เหมือนราชสีห์ ตัวมีฤทธิ์กล้า  ขู่ร้องใส่   กุญชร  
สองหน่อไธ้  เหื่อไคไหลถอน  หัวอกคอน  ซะท้อนต่ าเข้า 
พระบุญเปือง  โกรธเคืองโสกเส้า  เสด็จองค์เรา  ปิ่นฟ้า  

สู่มันจัง  เตียงค าบ่ช้า  เข้าสู่ห้อง  วังใน 
สองเจ้าพ่ีน้อง  โสกต้องหมองใจ  เหตุภูวไน  ขานไขหยาบยุ่ง  
ลวดพากันกลัว  ตกใจสะดุ้ง  มโนเฟือน  เยือกย้าว 

แสนสงสาร กุมมารลูกท้าว  อันจอมปิ่นเก้า  เมืองไทย  
ซงพิโรธนัก  บ่ชื่นบานใจ  ซลลไน   หลั่งไหลอาบหน้า 

ยินเผิดละอาย  ญิงชายข้อยข้า  ทังเสนาใน  นั่งพร้อม  
เปิกสากัน ใจตันกีดช้อม  หมองหม่นหม้อม   ใจใน  

บังเกิดความทุกข์  ทังอันน้อยใจ  องค์อาไภ  ฟู่กับน้องแก้ว 
 ว่าเราพากัน  เดินดันผ้ายแผ้ว  หลายนาวแนว  ซ่อนซุก  

โอยทุกขัง นอเจ้าเพ่ือนทุกข์  บุบู่นหน้า  ไพรวัน  
ล าบากยากทุกข์  เมื่อเดินผายผัน  อดสาเทียวยัน  ฝนร าแดดไหม้ 
มาเถิงวัง   บ่เกิ่งวันได้  บ่ทันลอง  เวทพิศ  

ปิตุรง  พระองค์บพิตร  ซงโกรธกริ้ว  ธารน  
พ่ีแลน้อง  เห็นบ่เป็นผล  อยู่ก็อายคน  ไพร่ฟ้าข้าเฝ้า  
เพราะกรรมของร า ทังพ่ีแลเจ้า  อย่าอยู่เลยนาย  น้องรัก 

ออกจากรัฏฐัง ปุรีส านัก  บ่ทันสั่งเจ้า  มาดา  
ทังเผ่าเชื้อ  วาศวงศ์พงสา  พากันออกมา  จากวังค่ าหล้า  
พระเจฏฐา  ต าเนินเดินหน้า  อนุชชา   ฝ่ายน้อง  

เดินตามหลัง มัคคังเทศท้อง  เข้าสู่ห้อง  ไพรวัน  
คันเหนื่อยล้า  นั่งเปิกสากัน  ปัจจุบัน   ทังพ่ีแลเจ้า  
แสนกันดาร  อาหารน้ าเข้า  กลางดงเลา  ป่าไม้  

บ่มีทาสา ข้าข้อยบ่าวใช้  เป็นเพื่อนเต้า  เราไป  
บ่มีที่พะ   เพ่ิงพาอาศัย  นับวันไป  ทังนายแลข้า  
ยังแต่กาย  นึกหมายม้วยหน้า ในอารัญญา  ป่าไม้  

อโนชา  ว่าเจ้าพีไ่ธ้  ใจอ่อนหน้อย  ลืมความ 
ครูสอนสั่งไว้  บ่คระนิงตาม  พ้อยหลงลืมความ  พ่ีน้องขี้อฺย้าน  
ชาติช้างงาแซว  แทงแผวหลายด้าน เป็นชายคาน  ชื่นช้อย  

บ่กล้าหาญ อฺย่อนอฺย้านใจน้อย เสียชาติต้น  คนชาย  
แม่นชีวิต  บ่มิดสูญหาย  ก็จักอุบาย  ขยายเบี่ยงแก้  
บ่สุดวิสัย  ดวงทัยไหนแหล้  จักผันภองแน  เลียบเลาะ  

สอดเดินจร ดงดอนแอ่วเซาะ  บุบู่นดั้น   ดงไพร 
เผื่อจักได้พบ  บ้านชองแขไข  จักได้เข้าไป  อาศรัยใฝ่ห้อย 
อดสาเดินจร  ไปแถมสักหน้อย  คนหันแนวรอย  ช่องชี้  

ค ารู้เรามี กับตัวเพียงนี้  จักกลัวสิ่งข้อ  ใดชา  
คันบ่ม้วยมิด  ชีวิตอัตตา  อดสาเดินไป  ดงไพรป่าหญ้า 
พระอาไภ  จากับน้องหล้า  จิ่งเหมือนวาทา  น้องรัก  

เจ้านี้แหลมหลัก  ตักเตือนชี้ชัก  สติพี่ได้   ดีมา 
ถ้ากระนั้น  น้องชั้นเทียมตา  เราแต่งกายา  สังชาน้องเหน้า 

เป็นที่สงสัย  ไพร่ไทยข้าเฝ้า  เราปดคัวเคา  เครื่องง้า 
  แปลกปลอมกาย เหมือนชายต่ าช้า  ทุกข์ยากผ้าย  เดินดง  

สองพ่ีน้อง  ตกลงใจจง  จิ่งปงคัวลง  เครื่องทรงเสื้อผ้า 
บ่หื้อสูญหาย  ตกดินปลอมหญ้า  เอาคาดแอวองค์  อ่อนแค้ว  

คันว่าจัดแจง แต่งองค์เม้ียนแล้ว สองหน่อแก้ว  คลาไคล  
สีสุวัณน้อง  ถือกระบองใส  องค์อาไภ  ถือเอาปี่เจ้า  
พากันเดนิจร  สิงขรไต่เต้า  ตามแนวทาง  ด่านไม้  

เลือกเลงหา ผาลาลูกไม้  กินทู่นไส้  เภาทอน  
เดินเทษท้อง  หืกห้วยเขาขร  เถิงหาดซายดอน  สาครใหญ่กว้าง  
ค่อยเลียบเกาะ  เดินเลาะแอบข้าง  ฝั่งริมแคม  แม่น้ า 

เสียงสนั่นหู ดูพิลึกล้ า  เสียงคลื่นก้ า  เฟือนฟอง  
สองเจ้าพ่ีน้อง  ไปรอดเถิงถอง  ที่ร่มไทรทอง  สาขาใหญ่กว้าง  
หาดซายขาว  ใหญ่ยาวอาจอ้าง  ริมคงคา   แม่น้ า  

ด้วยเตชะผล สองเจ้าเชื่องชั้น  บ่บังเกิดต้อง  ภานภัย  
เข้าไปยั้ง   พักอยู่อาศรัย  เพราะอิดอกใน  เหนื่อยล้าหอดแห้ง

 น้ าลายผง  ถ่มลงเป็นแป้ง  หิวอ่อนแรง  หอดไร้  
ก็พากัน  อยู่ใต้ร่มไม้  นอนนั่งเหล้น  ลืมคิง  

ยอดไยยิง  ค่อยฟังบทหน้า  ยามหน่อฟ้าพรากกันไปก่อนแล 

บทที ่3 
 
 สตฺติบทฺท   บทหลังยกไว้  จักแหนบอกให้  บ่ถ้าจาถาม  

จักเล่าเค้า  แห่งพราหมณ์ทังสาม มุลลนาม  แต่เค้าเรื่องถ้อย  
จักเล่าปันไข  ใจความเล็กหน้อย พอเป็นแนว  เล็กน้อย  

ยอดจีสาว แม่ส้อยดาวย้อย  ตามเรื่องถ้อย  นิยาย   
ยังมีมานพ  สามพราหมณ์สหาย หมายชื่อนาม  บอกไว้หื้อแจ้ง  
คนนึ่งโมลา  วิชชาบ่แห้ง  ปัญญาแรง  เวทพิศ   

ส่ านานจบ เล่กลว่องวิด  ประจิตแต่งได้  หลายราย  
พากันแต่งคิด  ด้วยเล่กลกาย  เอาหญ้าเฟืองคาย ผูกอฺยายสืบเส้น  
แล้วสวาดตระสิล  เป็นส าเภาเหล้น  แล่นเดินไว  บ่ช้า  

ผู้นึ่งแถม วิชชาสง้า  นามชื่อต้าน  สานน  
มีเวทพิศ   เอ้ินเรียกลมฝน  บัดเดียวกด็ล  ดั่งใจใฝ่ฝั้น  
คนนึ่งแถม  วิเซียรว่าอ้ัน  ส่ านานทัง  เครื่องยุทธ 

ยิงธนู  สู้เสิกเม้ียนมุด  หมายมาถได้  ไพรี  
ธนูเหล้มนั้น  คันลั่นสายตี  ยิงไปละที  เจ็ดลูกเป็นหมั้น 
มุ่งหมายใจ  ที่ไหนถูกหั้น  บ่ผิดเลย   ที่คิด  

สามนายพราหมณ์คู่ป้องชีวิต  เคยเที่ยวเหล้น  เกาะซาย  
ทะลามหนุ่มน้อย  แซ้มซ้อยสมสาย  พอแดดลมคาย  สายเข้าลับบ้าน  
ชักชวนกัน  สามคนจ้อนจ้าน  ขี่ส าเภายน  นั่งนิจ  

พราหมณ์สานน อ่านมนต์เวทพิศ  ร้องเรียกเอ้ิน  เอาลม 
ยามภ่ านัน  พระพายปลิวถม  ด้วยฤทธิ์อาคม  พัดเชยมาต้อง  
เภกากาย  ขยายจากห้อง  เปียวชนฟอง  วาดว้า  

แสนสบาย เภกายบ่ช้า  บุบุ่นหน้า  บนดิน  
ไปเถิงแม่น้ า  คงคาสายสิน  ตามวาริน  ล่องลอยข่ีเหล้น  
ฟองน้ าเขียว  เป็นเปียวป่วนเต้น ซะเด็นเฟือน  เลื่อนล้ า  

สามชายพราหมณ์ มาตามแม่น้ า  ขะแสก้ า   คงคา  
มาใกล้ต้นไม้  ไซงามสาขา  หนากิ่งไบ  อยู่ริมฝั่งข้าง  
ได้ยินเสียง  ส่ าเนียงคนต้าน  ฝูงชุมพราหมณ์  แซ้มซ้อย  

ผ่อไปหัน ใส่เจ้าหน่อน้อย  ยังร่มต้น   ไซงาม  
บ่มีเพ่ือนพ้อง  ลูกน้องทวยตาม  เท่าสององค์งาม  พ่ีน้องเท่าอ้ัน  
คิดสงน   สงสัยซลั้ง  ว่าไผชานอ  อยู่นั้น  

ดัดนาวา  เภกาชิดชั้น  หยุดอยู่หั้น  ฟังรอ  

เรียวรีบลัด  ซัดตอดสมอ  บ่รั้งรอ   เนิ่นช้าอฺย่อนอฺย้าน
 ลดใบบน  ที่ลมต้องป้าน  ทังสายยนพาน  หมวดทบ  

คันเสร็จสรรพ เมี้ยนถ้วนม้วนครบ รีบไต่ผ้าย  หานาย  
สามพราหมณ์มานบ เพ่ือนคบสหาย  มาเถิงองค์นาย  ที่ร่มไซกว้าง  
พักอาศรัย  ที่ริมฝั่งข้าง  เกาะซายธาร  ที่นั้น  

เข้าไปปราศรัย นั่งใกล้ซิดซั้น  ถามไถ่ถ้อย  ยังความ  
ว่ามานพ   สันจักขอถาม  ยังมุลลนาม  โคตรเค้าก่อนกี้  
เจ้าชื่อนามใด  ลุกไหนมาหนี้  ทังสองคนนาย  น้องไธ้  

รึว่าเดินดิน พงเขียวป่าไม้  จงบอกแจ้ง  กรียา  
รึว่าพ่ีน้อง  ญาตติวงสา  นฏฐิมา   นายหาบ่ได้  

 มาเราไปเรือน  เป็นเพื่อนกันใกล้  จาค าไย   ม่วนนัก  
หน่อเจ้านงราม  ฟังความถามซัก  หันถี่แจ้ง  ใจคิง  
บ่บังลับไว้  ไขบอกความจิง  บ่แหมะแอบอิง  ซอนซุกเงื่อนดั้น  
อาไภยมณี  ชื่อเราว่าอ้ัน  สีสุวัณ   นั้นน้อง  

เอาปตฺติสล มาดนร่วมท้อง  เป็นหน่อเหน้า  ภูมมิน  
พากันเที่ยวเซาะ  เรียนสวาดตระสิล กับอาจาริน  ต่างคนต่างได้  
ดั่งตัวเรา  อาจารย์ท่านให้  วิชชาด ี   ชื่อชัก  

การนนตรี หากดีแท้ทัก  บ่มสีิ่งอั้น  เทียมทัน  
น้องเรานี้  ก็ดีเหมือนกัน  การบุกบัน  อาวุธกั่นกล้า  
พระปิตตา  ติเตียนยังข้า  ว่าเรียนวิชชา  ต่ ายศ  

วาสนา  ศักดิ์นาลั่นลด  อายไพร่ฝ้า  ธานี  
ปิตุราช   ท่านไล่ขับหนี  ออกจากปุรี  จิ่งทรงด้นดั้น  
หมายจักมา  อาศรัยเฝื้อฝั้น  หาครูดี   แซ้มซิด  

ท่านผู้จบถอง เวทมนต์อฺย าพิศ  อันแจ่มแจ้ง  ดวงทัย  
ใค่รู้คัก   แน่หมั้นในใจ  วิชชาใด   จักดีใค่แจ้ง  
ที่ยังจักสม  ขอท่านช่วยแส้ง  ได้ร่ าเรียนแยง  จื่อไว้  

ส่วนนายพราหมณ์ ทังสามท่านไธ้  ว่าเรียนแห่งห้อง  ไหนมา  
พบกันวันนี้  ก็ดีหนักหนา  ชื่อนามา   สันใดใค่แจ้ง  
จงเมตตา  บอกมาหื้อแห้ง  ขออย่าบังอ า  ลับไว้  

สามนายพราหมณ์ ยินความซักไซ้  แห่งหน่อเจ้า  จอมไธ   
ก็แจ้งทราบรู้  บ่ได้สงสัย  ว่าจาวเมืองไทย  กระสัตทีบใต้  
ก็เลยประหนม  บังคมน้อมไหว้  ขออาไภย  โทษไว้  

อย่าถือผิด เมื่อได้ซักไซ้  ยังพวกข้า  สามคน  

จักเล่าแต่เค้า  แห่งอนุสน  คนนี้สานน  ชื่อชั้นว่าอ้ัน  
คนนี้โมลา  นามาหมายหมั้น  สันชื่อวิเซียร  ร่วมซิด  

ทังสามคน คู่ป้องชีวิต  เป็นมิตรมิ่งแก้ว  กันมา  
แสวงเรียรรู้  เป็นคู่ศึกษา  เรียกฝนลมมา  บ่ช้าต่อหน้า  
คนนั้นช่างแปง  เอาเฟืองแลหญ้า  เป็นส่ าเภายน  แม่น้ า  

แล่นบนดิน เหมือนไปในน้ า  บ่จมเหงี่ยงขว้ า  ลอยฟู  
คนนึ่งนั้น  วิชชาผายป ู  ยิงธนู   สู้เสิกก่ันกล้า  
ยิงละที   ถีบตีไปหน้า  เจ็ดลูกเทิง  อ่านนับ  

จักหื้อถูกไหน ก็ได้สมคัด  จับถูกต้อง  ทันยาม  
ที่อยู่แท้   แห่งข้าทังสาม  จันทคราม  เป็นนามชื่อบ้าน  
องค์อนุชชา  วิชชาป้องป้าน  การสงคราม  เครื่องยุทธ 

หันจักเป็นผล ต่อชนอาวุธ  ผุดผ่องเผี้ยน  เชียงชน 
แต่นนตรีนั้น  ดูยังซอบกล  สงนจินดา  สงสัยซลั้ง 
รึว่านนตรี  มีคุณหลายบั้ง  ที่ข้อใดชา  ใค่รู้  

รึใช้แต่การ เที่ยวเกี้ยวสาวชู้  มีประโยชน์ด้วย  สันใด  
ขอบอกใค่รู้  สว่างแจ้งสงสัย  องค์อาไภย  ได้ยินเรื่องถ้อย  
อันพราหมณ์ปุสสา เจียรจาเป่งป้อย  ใค่ทราบแนวรอย  เวทพิศ 

อันเพลงนนตรี มีคุณเดชฤทธิ์  หลายเยื่องอ้ัน  นาๆ  
สารพัด   ใช้ได้ทันตา  ค่าควรเมือง  รุ่งเรืองบ่เส้า  
มนุสสา   เทวาหมู่เจ้า  สัตว์นานา  ป่าเลิก็  

แม่นว่าเสียง เป่าไปรอดเทิก็  ฝูงอยู่ห้อง  แดนดิน  
กุมภัณฑ์คันธรรพ  ทิสสะสายสิน  คันว่าได้ยิน  ยังเพลงปี่ใต้ 

 แม่นเกิดโมโห  โกธาร้อนไหม้  ก็หายมายไป  คะค้อย  
ใจอ่อนหวาน หลับนอนมะม้อย  ชมชื่นหน้า  วิญญา  

ฤทธิ์ปี่นี้   อย่าได้สังกา  จักหาสิ่งใด  เผียบเทอะบ่ได้  
บ่ยินแก่หู  ฟู่กันริมใกล้  เหมือนจาพรางดาย   ล่ายลับ  

นอนลงเถิด เราจักเป่านับ  หื้อพวกเจ้า  ฟังไป  
เปิดนิ้วเอกรับ  ดัดเพลงเสียงไหล  เป็นค าไย  ปี่นั้นถ่ีถ้วน  
ว่าพ่ีพราหมณ์เหย บ่เคยไกลจ้วน  นวลละออง  เซื้อมซด  

เต็มถนอม พอกพอมกลิ่นรส  ดวงดอกส้อย  มาลัย  
หมื่นอันพันเชื้อ  บ่ชื่นบานใจ  เหมือนไหลเหลื่อมคิง เพาพิงน้องเหน้า  
เลงดูพระจันทร์  เรืองพรรณบ่เส้า  บ่เหมือนเล็งเงา  รูปน้อง  

แม่นได้มาเป็น คู่ต้านปากพ้อง  แฝงแอบป้อง  เชยชม  

เสียงม่วนเพราะ  เสนาะเกียวกม  เจ้าพราหมณ์ชม  ยังลมปี่แก้ว  
วังเวงเสียง  ส าเนียงอืดแอ้ว  พอหลงลืมคงิ  มะม้อย  

เสียงปี่ดัง ปุนฟังคะค้อย  เมาะม่อยหน้า  กายา 
เพดเพียงคนทัก  ปากต้านจานจา  สองโลมา  ขนลุกชุเส้น  
ช่างล่ าดับ  นับมือนิ้วเหล้น  มังสังเอ็น  ใหญ่น้อย  

ซะลาบไปเถิง ไคว่เสี้ยงบ่ค้อย  จนม่อยหน้า  หลับไป  
สีสุวัณน้อง  ถือกระบองใส  บ่ไกลนั่งเรียง  อยู่เคียงพ่ีเจ้า  
เสียงปี่ไหล  ไปมาออกเข้า  โสตตัณญาณ  แซ้มซั้น  

เจ้าก็ภอยหลับ กับพราหมณ์เหล่านั้น เพราะเสียงปี่ต้อง  วิญญา  
สามพราหมณ์มานพ นิ่งนอนอัตตา  ทังอนุชชา  น้องรักแห่งเจ้า 
สีสุวัณ   พากันหลับเฝ้า  ด้วยเสียงไยนวล  ม่วนล้ า  

ที่นั้นยังมี นางผีเสื้อน้ า  อยู่ขงเขตก้ า  ริมชล  
มีสรีระ   รูปร่างตัวตน  โตใหญ่องค์  เท้าช้างพายกล้า  
คันสุริยน  ค่ าลงต่ าหล้า  อาสุรีลา   ย่างย้าย  

ออกจากโคหา ถ้ ากว้างเขตค้าย  ขึ้นเที่ยวเหล้น  คงคา  
ดึกดื่มพ้ืน  วารินกินปลา  เป็นโภชนา  บ่คาขาดเส้น  
สอดแสวง  วิ่งด าล่าเหล้น  เปียวฟองชล  คลื่นน้ า   

เสียงผงผึง อึงนันล่วงล้ า  ลอยล่าเข้า  ริมชล  
มาใกล้ต้นไม้  กิ่งใบหนาสน  มันยินยนบน  ยังลมปี่แก้ว  
วิเวกเสียง  ส่ าเนียงแจ้วๆ  ใจนางบาน  ป่วนพิก 

ถวิลหวัง  สันเทระริก  เพราะเสียงปี่ต้อง  วิญญา  
มีใจใฝ่มัก  ลวดสีเนหา  เอากายาพิง  เข้าอิงแอบหั้น  
หาดซายขาว  ใหญ่ยาวบ่สั้น  มันจุกเซาชัน  นั่งแร้  

  ลุกเท้าแขน แล้วแหงนซะแง้  แลเนตรผ้าย  ดูไพ  
คระนิงร่ าพิด  ลากจิตสงสัย  หันพระอไภ  วิไลผ่องแผ้ว  
สารูปสม   นมพรรณแอ้วแหล้ว นั่งเงาไซ   ร่มไม้  

เอกาตน  คนเดียวหน่อไธ้  เป่าปี่แก้ว  ร าเชียง  
ยินม่วนเพราะ  เสนาะสานเสียง  ถ้าแม่นได้เคียง  แอบเอียงร่วมฝั้น  
เป็นคู่กัน  กับกูนั้นอ้ัน  จักประคององค์   หน่อไธ้  

บ่หื้อห่างเหิน เชยชมกอดไว้  บ่หื้อพรากข้าง  ทางใด  
หูฟังนั่งนิจ  ตาผ่อแลไหล  งามวิไล   ยว้ายแย้มดั่งแต้ม  
เนตรขนง  ผ่อลงสองแก้ม  ยิ่งเล็งแยง  ยิ่งรัก  

แก้มซ้ายแก้มขวา  หน้าชมหน้ารัก  สารูปเจ้า  คิงเครือ 

ลมปากนั้น  เป่าปี่ดีเหลือ  เสียงไยเครือ  จิตจงใฝ่เอ้ือ  
อาสุรี   ฝ่ายพายผีเสื้อ  หูฟังยิน   แค้มคัก  

ปั่นป่วนใจ ดวงทัยนึกรัก  ทนบ่ได้   วิญญ  
เรียวรีบร้อง  ผุดลุกตืงตัง  จุกยืนชัน  ใจหวันแผดเต้า  
โดดวิ่งโผ  เปิบยนเอาเจ้า  ด้วยก าลังเมา  เร่งรัด  

ซุลมุน  เหมือนลมถีบพัด  กระหวัดกอดอุ้ม  เอาองค์  
โดดลงน้ า  เสียงดังผึงผง  หอบกับคิงลง  สู่พื้นลุ่มก้ า  
รีบผายผัน  ด่วนพลันไปถ้ า  เถิงเทิงทัน  เที่ยงชิด  

แผ่นหินผา อันกว้างเลี่ยนริด  ชมชื่นสู ้   วิญญา  
วางองค์ลงไว้  ยังบนเหนือผา  อาสุรา   เจียนจาปากต้าน  
บ่เผิดละอาย  สมสายจ้อนจ้าน  ใจนางบาน  ชื่นย้าว  

ปุนสงสาร ภูบานหน่อท้าว  เหมือนจักขาดขว้ า   อินทรี  
ตกใจยิ่งล้ า  ตัวสั่นขวัญหนี  สลบอินทรี  เหนือหินลวาดต้อง 
อสุรีหัน   ที่แพงใจข้อง  นิ่งนอนแบ  แผ่เนื้อ 

ลวดใจหาย เสียดายหน่อเชื้อ  สวมหอบอุ้ม  เอาองค์  
คระนิงร่ าพิด  คิดในใจจง  น้ าตาพังลง  อาบย้อยจากหน้า 
ว่าพระทูลหัว  ผัวรักแห่งข้า  กลัวกายา  น้องรัก  

ประหลาดใจ ฝ่ายพายอี่ยัก  กูจักแต่งแส้ง  กายน  
ถ่ายเพศมนุษย์  ผุดผ่องตัวตน  หันว่าพระองค์  คงทรงชื่นหน้า  
แล้วเกี้ยวพา  พูดจาแส้งส้าง  จินดาใน   นึกคิด  

แล้วก็อ่านมนต์ อาคมเวทพิศ  หื้อเพดยักษ์หน้า  หายไป 
มีองค์ล้วน  ถูกถ้วนหมดใส  งามวิไล   เหมือนอินแต้มต้อง 
ดั่งกินนร   เข้าไกราชห้อง  ประคององค์  นวดฟ้ัน 

องค์พระอาไภ ในยามพร่ านั้น  ก็ฟ้ืนตื่นขึ้น  ดีมา  
หันอี่นางยักษ์  เฟ้ือฟักอัตตา  เหนือสีลา  แผ่นหินลวาดกว้าง 
นวลละออง  ผ่องใสอาดอ้าง  ตาเลงดู   รู้คัก 

ว่าอสุรี  ผีเสื้อเชื้อยักษ์  เป็นแน่หมั้น  บ่คา  
เล็งผ่อซั้น  รูปร่างหน้าตา  กิริยา   ก็รู้ถ่ีถ้วน 
ยี่งเล็งดู   ก็ยิ่งไกลจ้วน  ก็นึกชังมัน  คั่งแค้น  

เจ้าด่าว่ามัน ไรอฺย าแงกแง้น  บ่เจ็บปวดด้วย  ทังอาย  
มันก็นั่งชด  บ่ได้อายหยาย  ซ้ าผายวาท   สัจจ ต้านถ้อย 
เป็นค าอ่อนหวาน  เพดตานคนอ้อย  จาค านวล  ม่วนล้ า  

ว่านี้แลนาง ผีสางเสื้อน้ า  สังใจหยาบกล้า  สามาร 

 บ่ใช่ชาติเชื้อ  ควรร่วมสันตาน  พ้อยว่ามาพาน  แปลงกายล่ายเหล้น 
จักขอถาม  ใจความหื้อแห้ง  จู่งแจ้งบอกมา  รู้คัก 

พายฝ่ายตัว แห่งผีเสื้อยักษ์  ส่ านักห้อง  คงคา  
เราเป็นมนุษย์  ต่างชาติภาษา  ลอบลักพามา  สังชาบ่หล้าง 

 เข้าร่วมเทียมคิง  อยู่พิงแอบข้าง  บ่เหินห่างวาง  ดั่งนี้  
รึว่าประสงค์ สิ่งใดบอกชี้  ประโยชน์ด้วย  สันใด  

ทุจริต   ผิดดวงวิสัย  รักด้วยอันใด  บ่ควรคิดหล้าง  
หมายจักเป็น  คู่เรียงร่วมข้าง  ก็เป็นช่องทาง  ยากนัก  

อาสุรี  ดั่งผีเสี้อยัก  สดับเรื่องถ้อย  วาที  
ว่าตัวน้องนี้  ลูกผัวบ่หมี  ผ้งเป็นนารี  สาวจีหนุ่มหน้อย  
เป็นยักษ์ก็จิง  ไผบ่พิงห้อย  บ่ได้เทียมภอย  เฟ้ือฟ้ัน  

เจ้ากลัวผู้ญิง ด้วยสิ่งใดนั้น  ของบ่หล้าง  บังควร  
หันข้าใค่ง้อ  ใค่สมสงวน  พ้อยท าคะบวน  บ่หัวร่อหน้า 
แต่งท าสะบัด  สวัดทิ้งผ้า  ผืนอาภา   ห่มเนื้อ 
 เข้ามาเฝือแฝง เพาแพงฟักเฟ้ือ  แหมะแอบเอ้ือ  กายา  
เจ้าถอยหลีกค้าย  นางย้ายทวยหา  ด้วยความปิยา  ตัณหารักเจ้า  
ยิ่งถอยหน  มันยิ่งขดเขา้  แอบประคอง  ซ้อนทับ  

ขดเลื่อนตัว เข้าเอ้ือซ้อนซับ  เกียวกอดเจ้า  เพาพิง  
เจ้าคัดแค้น  ร าคานใจจิง  จนบ่คระนิง  ผ่อเล็งน้ าหน้า  
เอาตีนถีบต า  จากแท่นหินกล้า  โกธาเคือง  ด่าซ้ า  

ว่าอ่ีกาลี  บ่ดีชั่วล้ า   ไหลเหลื่อมก้ า  ทวยมา 
 ร าคานแท้ทัก  หน้าชังนักหนา  อ่ียักษ์พาลา  เหม็นเขียวบูดส้ม 
 มึงอย่านึกแฝง  เพาแพงเหลียกหล้ม อ่ีผีพายพง  ชาติยักษ์ 
  แล้วถ่มน้ าลาย เบือนกายพระพักตร์ เหนือแท่นหน้า  สีลา  

ส่วนอี่ยักษ์  รู้คักวาจา  อไภยา   ด่าทอต่อหน้า  
มันบ่ตอบปัง  ด้วยค าหยาบกล้า  เท่าจาค าดี  คะค้อย 

  ว่าข้าเหมือนเป็น ซายาคิ่นค้อย  บ่คึดอ่ืนอ้ัน  สันใด 
 เถิงจักด่าน้อง  บ่หม้อมหมองใจ  ก็ตามดวงทัย  ช่างเทอะบ่ห้าม  

เต็มจักบุบตี  ราวีเกินข้าม  จมบวมพอง  เลือดย้อย  
ก็บ่เสียใจ บ่ไห้บ่น้อย  สุดแต่เจ้า  จักท า 

แล้วเข้าแอบซิด  สนิทติดต า  ขดคิงเข้าท า  กอดรัดป้านป้อง 
 เจ้าสะบัด  ซ้ ารัดกอดอ้อม  จนเหน็ดทังคิง  นิ่งงด  

เม่ยสองแขน เพดเพียงจักลด  ซ้ าบุบุ่นเข้า  เพาพิง 

 สุดเสี้ยงที่แค้น  แสนร าคานจิง  จักติงจากมัน  บ่พ้นไปได้  
ปุนสงสาร  ภูบานที่ไหว้  จักหนีมาไป  บ่พ้น  

มันดื้อด้านตัว ทนทานล้ าล้น  สุดส่วนป้น  ปัญญา 
 ลวดต้านอ่อนน้อม วิงวอนเจียรจา  ดับโกธา   มีมาก่อนกี้  

มาเฝ้ากวนเกา  บ่เบ้าจู้จี้   จักหนีมันไป  บ่พ้น  
ใจคอนอ  สังพอล้ าล้น  บ่ขรูณณาข้า  ผาณี  

ขอเทอะน้อง  ถอยออกขดหนี  พอหื้อใจดี  ค่อยมาฟู่ต้าน  
แล้วเติกคิงองค์  ลงหินแผ่นก้วาง  ปานวิญญาณ  มิ่งมิด  

จาวภูธร  ใจจรสอดคิด  หลายสิ่งข้อ  แสนอัน  
ว่าปางนี้น้อง  ที่ข้องใจหวัน  สีสุวัณ   องค์นายน้องหล้า 
อยู่กับกัน  ได้พลัดพรากหน้า  เป็นกรรมใดชา  จ่องชี้  

ตื่นขึ้นยามเย็น บ่เห็นพ่ีนี้  ก็จักโสกเส้า  เดียวนาย 
ได้พลัดพรากน้อง  ที่ข้องใจหมาย  ได้หันแต่ชาย  สามพราหมณ์อยู่หั้น 
เผื่อเขาผายผัน  ค้ายหนีจากหั้น  สีสุวัณ   นาศน้อง  

 เท่าตนเดียวดาย  ผันผายเทศท้อง  จักโสกเส้า  อาวรณ์  
 เท่าสองพ่ีน้อง  พากันเดินจร  สิงขรคีรี   นาทีหืกห้วย 
 กรรมเวรสัง  มาปังแส้งส้วย  ตามทวยทัน  ตอบพ้อง 
  เคยได้ฟู่จา พ่ีๆน้องๆ  บ่ได้พรากหน้า  ไคลคลา 

พายพั่นอ่ียักษ์  รักเอาเจฏฐา  ลงคงคา   ด าน้ าท่องเต้า 
 จักเข้าดงหนา  เอกาเดียวเจ้า  ตัวเองเรา  น้องรัก  
  บ่มีไผ  อยู่ใกล้เฟ้ือฟัก  เป็นเพื่อนเจ้า  สักคน  
 คระนิงร่ าพิด  ที่ในใจตน  บ่ทานทน  โสกาเกิดข้ึน 
 นั่งกึกคอง  สะอึสะอ้ืน  เนตรนองชืม  ย่วงย้อย  
  น้ าตาไหล อาบหน้าซะซ้อย  ที่บนแท่นแก้ว  สีล   
 อ่ีนางยัก ษ์  ได้ยินวาจ   หวังอาไตยัง  มีค ารักขึ้น 
 พ้อยดีใจ   ดวงทัยบ่ตื้น  ฟังส าคัญ  ร่ าพิจ  
  แววเข้าห ู หวังองค์บพิตร  จาฟู่ต้าน  กับมัน  
 เข้านอนแนบซิด  บ่พิกผายผัน  องค์ซงธัน  บ่จาตอบถ้อย 
 ว่าเจ้านอนหลับ  กับมาอ่ิงอ้อย  เอาฝ่ามือภอย  ลูบเนื้อ  
  นอนแอบแฝง ซะแคงฟักเฟ้ือ  ลักกอดเกี้ยว  กายา  
 ชมแก้มซ้าย  แล้วย้ายแก้มขวา  หอบองค์ราชา  พาดอกยกตุ้ม 
 กามะภายใน  เหมือนไฟลุกกุ้ม  ซ้ าหันบัวซุม  ฟ้ืนพิก  
  มันท าใค่หัว ล่อเจ้าระริก  เหยาะหยอกอ้อน  วาที 

มันหยุบลูบเนื้อ  บ่ห่างลาหนี  อไภมณี   ยินค ายักษ์ต้าน 
 ซ้ าด่าวา่ไป  จังไรหน้าด้าน  ช่างพาโลพาล  กล่าวชี้  
  เหตุสันใด มึงท าดั่งนี้  มากุมจูบแก้ม  คนชาย  
 บ่หน้าดีรัก  อีผีสิบหาย  รสกลิ่นอาย  เหม็นเขียวบูดส้ม 
 เหม็นซากสาง  เหมือนผีเน่าหล้ม  หลายวันคืน  ลว่านเลอะ 
  มันซ้ าขดคิง เข้าพิงเทิกเมอะ   บ่เหินห่างข้าง  ทางใด 

สุดที่คิด   ร าคาญหัวใจ  สุดดวงทัย  สุดคิดแห่งเจ้า 
มันกองกุมกาย  บ่มายรัดเข้า  แข็งพิงเพา  เฟ้ือฟัก  

จักดื้อดัน ขัดขืนค ารัก  ก็หันบ่ได้  ใจมัน   
ขืนบ่ร่วมซิด  จักคิดผายผัน  อยู่เงื้อมมือมัน  ไปไหนบ่ได้ 

 ก็ต้องแข็งใจ  ร้องบ่เป็นไห้  เพราะเหลือทนมนั ฟักเฟ้ือ 
เผียบเทียมเหมือน  มิคคาหมู่เนื้อ  ตัวแก่เถ้า  แรงโซ   

ตกบ่อน้ า  บวกวังรูโป  จักโผวิ่งโท  ก่ าลังบ่กล้า 
เสกตามวิสัย  นายพราหมณ์จักข้า อไภยา   เจื่องชั้น  

อุปไมย  เผียบได้เทียมนั้น  ตกอยู่อ้ง   มือพาย  
สุดที่คิด   ร่ าพิดใจหมาย  บ่สเบยบาย  หัวใจหอดแห้ง  
จิ่งมีวาจา  สัญญาหื้อแจ้ง  ตามรายแซง  แค้มคัก  

ว่านี้แลนาง ผีสางเชื้อยักษ์  อันอยู่ถ้ า  วังวน  
จักหื้อร่วมรัก  ใฝ่มักด้วยตน  ตัวเป็นเอฺยนยน  กินคนเก่งกล้า  
ถ้าเคืองน้ าใจ  นานไปวันหน้า  มีโกธาแรง  ร้ายยู้  

จักกินเราเสีย วันใดบ่รู้   ยามใจมืดเส้า  เมามัว  
ก็จักบ่คิด  ว่าเราเป็นผัว  เมื่อใจมืดมัว  เรากลัวเมื่ออั้น  
แม่นปฏิญาณ  สบานเป็นหมั้น  หื้อหันดวงทัย  แน่คัก 

  หื้อจิงใจ  ก็จักร่วมรัก  เป็นคู่ฝั้น   ไปนาน  
ฝ่ายนางยักษ์  ได้ยินเสียงสาร  เหมือนเถิงวิมาน  สวรรค์เทพห้อง 

 จิ่งจักสยอง  ตอบค าถ้อยถ้อง  กับจอมองค์ทอง  หน่อฟ้า  
แม่นยังสงสัย ม่อนข้าบุญช้า  กลัวกลับพิกถ้อย  ขืนค า  

เชิญองค์ทรงฤทธิ์  นั่งนิดฟังจ า  หลอนน้องยังท า  คึดเลี้ยวเกี้ยวดั้น 
จักหื้อสัจจ   ปฏิญาณหมั้น  คันเนรคุณ  หน่ายภัก  

พระคุณหนัก หากเป็นผัวรัก  จักคิดอ่านข้า  สันดาร 
 ขอหื้อเทพทิพย์  อินพรหมสังหาร  ผลาญอินทรีย์  ชีวิตแห่งข้า 
 หื้อเสี้ยงสุด  เหมือนดินแผ่นหญ้า หื้อภวังคา  แตกม้าง 
  ม้อนบ่หื้อสูญ เสียค ารักล้าง  นึกหมายร่วมส้าง   ยาวนาน  

คันว่าแล้ว  นบน้อมภิสาร  ล่ าวอนวาน  ชม้อยอิ่งอ้อย  
เมาะม่อยหลับ  กับตักใฝ่ห้อย  ตามแนวลอย  ใฝ่มัก  

เจ้ายินค าสัตย์ จ าจักร่วมรัก  ทังโสกเส้า  อารมณ์  
องค์กลิ่นคู้  ได้ร่วมสาสม  สนิทชิดชม  ฟักเฟ้ือเฝือฝั้น 

 ผะเหงี่ยนเสีย  ยามเมื่ออดกั้น  กินแต่มัน  เผือกยว้าง  
ตางเสบียง บ่หื้อมิ่งม้าน  ตามโลกต้าน  ควรคอง 

นางผีเสื้อยักษ์  มันสมสยอง  เหมือนได้ลอยฟอง  เมกฆะไปได้  
ประคองกาย  พัดวีอยู่ใกล้  บ่ไกลห่างองค์  เซื้อมซิด  

ปรนนิบัติ เป็นนิรันดร์นิจ  เหนือหินลวาดกว้าง   เชียงชน 
คันแจ้งรุ่งเช้า  นางเข้าไพสน  ตามต่ าบล  โขงไกลเขตห้อง 

 ตามประสงค์  นิยมใฝ่ข้อง  สอดคอยมอง  เซาะไซ้ 
ตามดอยดง เก็บผลลูกไม้  ถวายเจ้า  องค์ชาย  

นอนนั่งลุก  บ่ห่างเหินกาย  ตาสอดสมาย  ใจจงเจตอ้าง  
เนรมิต   อยู่เคียงเรียงข้าง  ส่ าอางงาม  เลิศล้ า 
 ในโคหา  ถ้ ากว้างเลิก็นั้น  แฝงแอบก้ า  คงคา  
จักวัณณนา  บทสามจบหนี้  เท่านี้หากหมดความก่อนแล 

บทที ่4 
 

รัตติยา  ไคคลาล่วงแล้ว  ค่อยฟังเทอะแก้ว  บาทบทจัตเต  
จักไง้ง้าง   ข่างท้างมุกเข  ปัญจเม   ทะเลทังห้า  
หลั่งไหลหลง  ลงไปต่ าหล้า  บ่มีแดนดิน  เขตทึก  

ค าภิโล  อันกว้าง แลลึก  บ่บกขาดแห้ง  เดินวัง  
อุตตุกาละ  เหมวันต    หากเป็นนิรัญ  เต็มตันบ่แห้ง  
เผียบเทียมเหมือน กลอนค าแต่งแส้ง  แปงค ามา  บ่ท้อ  

วาริวาโห บ่แห้งขาดค้อ  จาเผียบข้อ  กลอนค า 
เชิญนุชนาศน้อง  จู่งดักฟังจ า  จักติดต่อท า  แต่เค้าเงื่อนเหง้า  
อันสีสุวัณ  กระสัตหน่อเจ้า  ตนองค์เลา  หน่อไธ้  

หลับสนิท ที่ใต้ร่มไม้  จนค่ าหล้า  ลงแลง  
พระอาทิตย์  อ่อนฤทธิ์สีแสง  แฝงค่าคา  กิ่งไม้ลงใต้  
น้ าค้างเหมย  ลมเชยพัดใกล้  เสียงแมงไย  ร่ าร้อง  

สนั่นเสียง ส่ าเนียงทั่วท้อง  สนั่นก้อง  ราวไพร 
 ทะเลเลิก็ล้ า  น้ าลั่นฟองใส  จาวเมืองไทย  กระสัตตื่นขึ้น  

ว่าเหวใจ   ธวงไธยสะอ้ืน  บ่หันภาดา  พ่ีชั้น  
ประหลาดใจ ฝูงพราหมณ์เหล่านั้น ก็ฟ้ืนตื่นขึ้น  ทันใด  

ถามว่าพ่ีไธ้  แห่งข้าไปไหน  ไผหันทางใด  ขอไขบอกหื้อ  
ผู้ใดปันจัก  อย่าดักด้านดื้อ  พอไขค ามา  บอกชี้ 
 เมื่อแต่กี้  ฟู่กันที่นี้   ยังเป่าปี่เหล้น  สบาย  
บ่ได้พรากพลัด  ขจัดหนีหาย  กลางดอนซาย  เกาะเตียนเลี่ยนกว้าง 
ลือไปแอบแฝง  ที่ไหนบ่หล้าง  บ่มีที่บัง   ลับลี้  

เขตแขวงโขง ระวงส์เหล่านี้  บ่มีคุ่มหญ้า  เถาวัลย์  
สามพราหมณ์มานพ ต่างอัศจรรย์  ลือจาวนักธัญ  องค์พระพ่ีเจ้า  
หลบตัวหนี  ทิ้งองค์น้องเหน้า  บ่หล้างจักท า  ทอดละ 

คงมีเหตุการณ์ เกิดด้วยภัยยะ  เป็นเที่ยงหมั้น  สักอัน  
ประหลาดใจนัก  แล้วเดินตามกัน  ท่องเทียวอฺยัน  ค้นคว้าหาเจ้า  
ไปหันรอยตีน  ใจยินโสกเส้า  โทใหญ่ยาว  พิลึก  

มาสดุด  ยั้งหยุดอยู่ทึก  ริมร่มต้น  โพธิ์ไทร  
บ่ข้ามล่วงล้ า  ออกเลยไปไหน  รอยกับลงไป  ในน้ ากว่าจ้อย  
ผ่อรูปรอยตีน  ใหญ่ยาวบ่หน้อย  บ่ใช่รอยคน  มนุษย์  

ต่างคนสงสัย ดวงทัยมุ่นมุก  คิดหลากด้วย  จินดา  

คิงเป็นเสื้อน้ า  ยังเยนปิสสา  แส้งมายา  มาประจวบได้  
ลอบลักไปกิน  เลี้ยงท้องใส่ไส้  ต่ าบลใด   บ่รู้ 
 สีสุวัณ  เจ้าจันอ่ัวคู้  ปานจักมิ่งขว้ า  ลมคิง 

 ยินพราหมณ์ว่าอ้ัน เจ้าก็หันจิง  ใจซ้ าประวิง  สอึกอ้ืนไห้  
บ่อาจด ารง  ทรงตนอยู่ได้  สยบลงไป  พร่ านั้น 

สามพี่พราหมณ์ รุมรามนวดฟ้ัน  องค์น้องหั้น  ทันที  
นอนแทบเนื้อ  หน้าแผ่เหมือนผี  ยินผาณ ี  แห่งองค์น้องแก้ว 
เจ้าประคอง  เรียกร้องแจ้วๆ  สวมหอบองค์  บ่แค้ว  

เจ้าฟื้นองค์ ด ารงนั่งแล้ว  มีน้ าเนตรหน้า  พังยวา  
สีเนร่ ารัก  เถิงองค์เจฏฐา  ว่าโอยคราวครา  ปางนี้แลข้า 
เจ้าหลับตาไป  น้องบ่หันหน้า  ตายลือยัง  บ่รู้  

เป็นเพื่อนกัน เดินดันบู่นยู้  แขมแฝกหญ้า  คาคม  
ยามพ่ีท่าวล้ม  ตกวงเปอะตม  น้องหมายจักงม  หอบลุกติ้วตุ้ม  
ยามน้องตกจม  หวังพ่ีงมอุ้ม  กรรมมารุม  เตื่อมพ้อง 
 ตั้งแต่พรากคา จากวังเทสท้อง  เดินด่านห้อง  ไพรวัน  
เป็นเพื่อนทุกข์  เพ่ือนยากด้วยกัน  กินมุหลมัน  ลูกไม้ตางเข้า  
ระหกระเหิน  พากันเดินเต้า  พ้อยมาไคคลา  พรากพลัด 

นึกๆไพ  หน้าโทมนัส  แสนโสกเส้า  หมองด า  
ทุกข์อย่างนึ่งแล้ว  ก็ยังบ่หน า  เป็นกรรมใดเด  แกล้งมาแส้งส้า  
จักอยู่เป็นคน  สืบไปพายหน้า  ก็หนักสุทธา  แผ่นท้อง  

ทรงโสกา สะอ้ืนร่ าร้อง  ที่ยังหาดห้อง  คงคา 
 สามพราหมณ์เหล่านั้น นั่งต้านเสงจา  น้ าตาพังลง  ต่างคนต่างไห้  

กราบประหนม  บังคมน้อมไหว้  จาร่ าไร   ตอบท้า  
มนุสสา  ฝูงคนใต้ฟ้า  ทังหนุ่มเถ้า  ญิงชาย  

สุขกับทุกข์  ของเกิดกับกาย  บ่หมายห่างคา  ส่ าหลับโลกตั้ง  
เจ้าอย่าสงสัย  สันเทสลั้ง  จงอดปิย    ยั้งพัก 
 อย่าโสกา โสกเส้าไปนัก  เซิ่งพระพ่ีเจ้า  หายไป  
ก็ยังบ่รู้   แน่แจ้งหัวใจ  องค์อไภ   ตายเป็นแน่ได้  
ควรเราแสวง  สอดแนมเหนือใต้  ตามทวยไป  สอดเซาะ 
 ลงนาวา  เภกาเลียบเลาะ  ทุกแห่งห้อง  ดอนซาย 
แม่นพระพ่ีไธ้  เจ้ายังบ่ตาย  ร้ายดีใด   สืบไปเมื่อหล้า  
คงจักประสบ  จวบพบหันหน้า  องค์ภาดา  พ่ีชั้น  

ข้าเจ้าทังสาม จักตามหน่อชั้น  เป็นบ่าวเจ้า  เทียมทัน  

จนกว่าชีวิต  จักมิดอาสัญ  คันจักนานวัน  เนิ่นช้าอยู่หนี้ 
 มันบ่เข้าการ  เยื่องใดดั่งอ้ี  บ่เป็นอฺยาใด  เล็กน้อย 
  ตามหาเสด็จ เจ้าองค์คิน่ค้อย  จู่งดับโสกห้อย  บรรเทา  

เจ้าฟังพราหมณ์นั้น ฟู่ต้านตามเถา  ก็ค่อยคายเบา  ค าทุกข์เล็กหน้อย 
 ก็ซอบใจ   คิดไปหันป้อย  ดั่งสามพราหมณ์คอย ปากพ้อง  

สนิทสนม เหมือนญาติพ่ีน้อง ใจค่อยตั้ง  มีแรง  
จิ่งยออวดย้อม  สามพราหมณ์จาแสง ว่าเหมือนพี่แพง  แห่งองค์พ่ีข้า  
น้องขอฝากกาย  สืบไปพายหน้า  เหมือนมาดาเดียว ร่วมท้อง  

ดั่งตัวตน  ฝ่ายเบื้องพายน้อง ยังอ่อนด้วย  อายุง  
หลอนพี่ช่วยคิด  ชักน าจ่องจูง  จักช่วยบ ารุง  ติดตามพ่ีข้า 

 พระคุณหนักหนา  กว่าดินแผ่นหน้า  บ่มีใดมา   เผียบชี้ 
  ทะเลหลวง ใหญ่กว้างเพียงนี้  ซ้ ากลางป่ากว้าง  ดงไพร  

บ่อาจคิด  ไปทิศไสน  จักตามทวยไป  ทางไกลส่งอ้อม  
จักไหว้วาน  บนบานยื่นส้อม  อย่างใดดี  เพ่ิมยู้ 
 เจ้าสานน คนสลาดรู้  จาตอบถ้อย  วาทา 

 พอคิดดั่งนี้  ก็ดีหนักหนา  พ่ีได้เรียนมา  ต่ ารากล่าวแส้ง  
จับยามสาม  ตามต่ าราแจ้ง  จึงแน่นอน  บ่เพี้ยน 
 ครูสั่งสอน บอกเสี้ยงซ้ าเมี้ยน นิดนั่งตั้ง   อาคม  
แล้วนับนี้ว  ที่นึ่งประถม  ตามนิยม  สูรจันทร์เพิ่มฝั้น 

 หันแน่นอน  ครูสอนว่าอั้น  จิ่งต่ านวยพัน  บอกคัก  
ว่าอย่าโสกสัน ร่ าเพิงไปนัก  พระพ่ีเจ้า  บุญมี  

บัดเดีย่วนี้  ยังมียักขี   พาพ่ีไปดี  บ่ทุกข์โสกเส้า  
เข้าอุปถัมภ์  ค้ าชูพี่เจ้า  สบายดี   น้อมนบ 

ถ้าพระเคราะห์หาย ก็จักได้พบ  ประสบพบเจ้า  ภาดา  
อยู่ข้างทิศ  อาคเนสา  สมุทรคงคา  เลิก็ล้ าต่ าใต้  
เจ้าอย่านึกแหนง  แค้นใจร้อนไหม้  หมองดวงทัย  ป่วนซบ  

รีบถอยเรือ เผื่อเราจักพบ  ประจวบใกล้  ไปทัน  
คันว่าแล้ว  คลาดแค้วผายผัน  พากันลงไป  เภกาด่วนดั้น  
ถอนสมอ  ช่อใบขึ้นตั้ง  เสายาวบน  ท้นเท้า 

เจ้าโมลา  เป็นคนต้นเค้า  กับหน่อเจ้า  องค์งาม  
นิดนั่งล้อม  พร้อมกันสี่สาม  สถิตส่ าราญ  เภกาพร้อมหน้า  
คันสุริแสง  ลงแลงค่ าหล้า  พระจันทร์เรือง  ร่ามฟ้า  

กระจ่างใส เป่งแจ้งท้องฟ้า  ใสสว่างหน้า  คงคา  



175 
 

 
 

ขึ้นส่องท้อง  แห่งห้องเวหา  พระพายมา  เพิกพัดวัดต้อง  
เภกากาย  ขยายจากห้อง  กลางชมฟอง  เลิก็ล้ า  

เจ้าผ่อคอยแล ขระแสแม่น้ า  ทุกเขตก้ า  เกาะดอน  
หันเสี้ยงซ้ า  จักเข้มังกร  อ้ันอยู่สาคร  ตามฟองน้ ากว้าง 

 โลมาราหู  อยู่สงเสพส้าง  กลางคืนวัน  บ่พัด  
เป็นคู่กัน เชยชมร่วมรัด  คะหวัดกอดเกี้ยว  ไปมา  

เจ้าคระนิงคิด  รอดองค์เจฏฐา  ถ้าแม่นได้มา  จักชวนผ่อเอฺยี้ยม 
 คอยฝูงปูปลา  เงิกงาซว้างเหลี้ยม ล่าเรียงเคียง  คู่พ้อง  

ได้มารู้หัน คนเดียวแต่น้อง  ปุนโสกหม้อม  ยามเทียว  
ทะเลเลิก็ล้ า  น้ าก่ าด าเขียว   เปียวป่วนฟอง  ละอองฟุ้งเต้น 

เหลียวซ้ายแลขว  น้ าตาหลั่งเส้น  สะเด็นพัง  ถั่งย้อย  
หนทางก็ไกล เปลี่ยวใจใช่น้อย  แสนโสกห้อย  ภายใน  

เจ้าร่ าพิจ  คิดสอดในใจ  จาวเมืองไทย  กระสัตหน่อหน้อย 
ชมรุกขา   อฺยาดอฺยายเป็นถ้อย ป่งใบงาม  หย่อนย้อย  

ระมอกเกาะเกียน รมเกี้ยงเรียบร้อย เล็งผ่อเอฺยี้ยม  ชมธาร 
ก่ าหนดนับ  วันคืนประหมาน  เหิงเมินนาน  บ่พบพ่ีเจ้า  
น้ าตาไหล  นองในไน่เบา  บ่สมอารมณ์  ใฝ่มัก  

โปรินา  น ามาจ่องชัก  หื้อปะคู่ส้าง  พิงชม  
ส าเภาน้อย  แล่นลอยบ่จม  ตามพระพายลม  ถีบพัดเชยต้อง 
เภกากาย  บ่ผิดแผกห้อง  ไปเถิงธานี  แม่นทดั   

มีดอนเกาะ สะเพาะคองรัด  เรือออกเข้า  ไปมา 
 เจ้าผ่อรู้ซัด  แน่แจ้งแก่ตา  ว่านัคครา  เที่ยงแท้เป็นหมั้น 
 เพราะว่ามุกข   ปากน้ ามีหั้น  ส่ าคัญเอา  บ่ค้อย  

จิ่งเปิก็สา สามพราหมณ์เรียบร้อย ด้วยด่วนอั้น  เรียวพัน  
ว่านครนี้   หมั้นคูงขยัน  มีด่านคัน  ตั้งกองก่อป้อง 
พ่ีหันไสน  จุ่งไขถ้อยถ้อง  ลองผ่อคอยมอง  เรียบร้อย  

จักเป็นธานี รึประเทศน้อย  อย่าซุกเงื่อนถ้อย  บังความ  
สามพราหมณ์พ่ีเลี้ยง ได้ยินเสียงถาม  จิ่งทูลความ  ตามหันแน่หมั้น 
ว่าคู่ขอบขัน  ปุรีนั้นอ้ัน  เป็นนัครัง  ใหญ่แท้  

ฝูงชุมพราหมณ์ เล็งตามซะแง้  เราแวะแว่เหยี้ยม  เป็นไร  
เผื่อจักได้รู้  ที่ข้องหมองใจ  องค์อาไภ  พ่ีพระที่ไหว้  
ดั่งเรือเรา  เผาเสียจิ่งได้  อย่าหื้อคนใด  ล่วงรู้  

ถ้ามีคนเห็น เป็นหลักคะทู้  ว่าเป็นแฝกหญ้า  เฟืองคา  

คันหันพร้อมแล้ว  แห่งถ้อยเปิก็สา  ก็ดัดนาวา  บ่ช้าล่องใต้  
ชาวด่านหัน  นาวามาใกล้  ริมธานี   เทศท้อง 
 จิ่งขึ้นตี  สัญญาด้วยค้อง  บ่หื้ล่วงเข้า  รอฟัง  
เจ้าพราหมณ์เลื่อนลด ปดใบหน้าหลัง  แต่งกายัง         เป็นพราหมณ์หนุ่มเหน้า 
แล้วเอาไฟเผา  ส่ าเภาเรือเจ้า  เรื่อเรืองแดง  ส่องพ้น 
 ยามกลางวัน ควันกุ้มเท้าทน  ชาวด่านหย้น  กันดู  
รู้แน่คัก   บ่ใช่ศัตรู   ยินอินดู   บ่จาหยาบกล้า  
จิ่งร้องเอาฝูง  เจ้าพราหมณ์หนุ่มหน้า มาบนศาลา  นั่งนิด  

ฟู่จาปราศรัย เป็นไมตรีมิตร  ถามไถ่ถ้อย  ยาวใย  
เจ้าเชื้อพราหมณ์เทศ อยู่ปรเทศไหน  ใช้นาวา   จะดารอดใกล้  
พอเข้าฝั่งเถิง  พระเพลิงก็ไหว้  ส าเภาใบ  เรียบร้อย  

สินค้ามีสัง สี่งใดเล็กน้อย  สูญเปล่าจ้อย  ฟองชล 
ประหลาดนัก  หลากจิตสงน  แต่สี่คน   จิ่งดนมาได้ 

 จักขอถาม  เจ้าพราหมณ์ที่ใกล้ ชื่อนามใด  ใค่รู้ 
  รูปก็งาม  บ่แค้งอวดยู้  เหมือนหล่อเบ้า  พิมพ์เดียว  

เจ้าสานนนั้น  เป็นคนเสลียว  สยองค าเทียว  เรียบร้อยตอบต้าน 
ที่อยู่กิน   ถิ่นฐานแห่งบ้าน  จันทคาม  เทศท้อง 

ทังสี่คน  พวกข้าพ่ีน้อง  นามชื่อข้า  สานน 
เป็นพี่เค้า  เอาปฏิสนธิ์  วิเซียรเป็นคน  ที่สองว่าอ้ัน  
คนนั้นโมลา  นามาหมายหมั้น  นั้นสีสุวัณ  น้องซ้อย 

เรียนเป็นหมอ จบเผี้ยนเรียบร้อย บ่ว่าโรคไข้  อันใด 
สี่พี่น้อง   ตูข้าพียงใจ  เที่ยวมาใน  คงคาย่านกว้าง 

 มีใจประสงค์  พะวงใฝ่อ้าง  มาหาเก็บยา  โรคร้าย 
  คันได้เสร็จสรรพ จะกลับพอกงว้าย  พ้อยมาเกิดต้อง  ฟองไฟ  

หมอหนต้นเค้า  น้ าถีบพาไหล  ดับบรรลัย  ที่ในน้ ากว้าง  
เคราะห์ร้ายจิงๆ  บ่หล้างพ้อยหล้าง  บ่จาลวงพราง  เพ่ิมยู้  

เหมือนดั่งนาย อันได้หันรู้  ยามแต่ก้ี   กลางวัน  
เหลือเท่านี้  สี่คนจิ่มกัน  จักเดินดัน  บ่รู้แห่งเต้า  
พอขอเพ่ิงบุญ  กับคุณหน้าเจ้า  พอแหนบอกทาง  กล่าวชี้ 
 ไฟไหม้ไต้ลม เต็มทนครั้งนี้  พอขอจอดหนี้  ศาลา 

 พอขอเจ้าน้า  ปราณีเมตตา  นัคครา   เมืองนี้เดิมเหง้า  
ชื่อไสน   อย่างใดชาเจ้า  ขอเล่าฟัง  ใค่รู้ 
 วาจาหอม ยี่งแป้งอ่ัวคู้  เสียงอ่อนอ้อย  ค านวล  

หวามยิ่งล้ า  เพดอ้อยสูญกวน  ถหมวนใส่คน  น้ ามิ้นน้ าเผิ้ง 
 เจ้าพราหมณ์ขยาย อุบายก่าเกิ้ง  เทธุบาย   ล่ายเพ้ียน  

นายด่านฟัง สุดเสี้ยงซ้ าเมี้ยน  ก็หลงเชื่อถ้อย  ค าพราหมณ์ 
 จิ่งบอกซัด  ตอบต้านค าถาม  บ่ปิดบังความ  ไขจาตอบถ้อง  

ว่านัคครา  มิ่งเมืองเขตห้อง  ฝูงคนคืน  ชื่นย้าว 
ธัสวงส ์  พระองค์เหง้าท้าว เป็นปิ่นเกล้า  พารา  

มีโอรส   หน่อชั้นเทียมตา  เกสรา   ชื่อชั้นว่าอ้ัน 
สารูปสม   นมพรรณเฝื้อฝั้น  โสภัณงาม  บ่ช้า  

ปานเทวัน สวรรค์ฟากฟ้า  จาเผียบได้  เทียมทัน  
งามยิ่งล้ า  โสภาสาวสัน  อายุเทิงทัน  เดี่ยวนี้สิบห้า 

 ขาวซอนแดง  ร่างแพงแหล่อ้า  ปานก าแอวองค์  รอบมิด  
สารูปสม  ทะลามจิตริด  หาบ่ได้   ธานี  

กระสัตต่างฟ้า  โลกหล้าโลกี  หลายธานี  ตกเหนือออกใต้  
เข้ามาสู่ขอ  ปิตดาบ่ให้  บ่ว่าเมืองใด  งดไว้  

ท้าวอุเทน อันเป็นเหง้าไธ้  จอมใหญ่หญ้า  สุทธา  
มีเดชชะ   ฤทธีนักหนา  ชาวซะวา  อ านาจเก่งกล้า 
ผาบประจน  ทุกหนแหล่งหล้า  เตโชแรง   ใช่ช้า 
 ท้าวพระยา รัฏฐาใต้ฟ้า  บ่ปานเผียบเจ้า  ซะวา  
ปุรีใหญ่ล้ า  กว่ากระสัฏฐา  มีบรรณา  แต่งใช้มาเฝ้า 
มาสู่ขอ   บุตตีหน่อเหน้า  กับธัสวงส์  เชื่องยศ  

คันบ่ปงปัน ตัดบันนิ่งงด  จักรบพุ่งสู้  กับองค์  
เจ้านายนี้  บ่ยอมปันปง  อานุญาตองค์  บุตตีลูกแก้ว 

 ลวดมีเวร  เกิดเป็นป้าวแป้ว  เพราะเหตุนาวแนว ลูกรัก  
เจ้านายเรา บ่สู้บ่มัก   บ่ปลงป่อยหื้อ  บุตดา  

ว่าท้าวไธ้  นอกสาสนา  จิ่งใช้คนมา  ตั้งกองถ่อมถ้า  
อยู่ไปคงหัน  เมื่อวันพายหน้า  ไพรีมา   ต่อรบ  

ถ้าอยู่ช้านาน หันจักได้พบ  เป็นแน่หมั้น  สัญญา 
 ปุนสมเพทนัก  เจ้าพราหมณ์หนักหนา จักมาข าคา  ค้างเคิ้นหย่อนอฺย้าน
 ยังจักผ่อนผัน  รึจักกลับบ้าน  สันใดด ี   ดั่งนี้ 
  จู่งยั้งหยุด ประทับลับลี้  แยงผ่อเอฺยี้ยม  เวลา   

ถ้ามาศแม้น  พอค้าเภกา  เขาไปมา  ค้าขายท่องเต้า 
 จักได้ฝากฝืน  หมู่ชุมสูเจ้า  บ่หื้ทารน  ทุกข์ร้อน 

อย่าได้ตกใจ ซะดุ้งซะท้อน  บ่หื้อยากกั้น  กันดาร  

เจ้าพราหมณ์น้อย ตอบถ้อยจาหวาน คอบใจชมบาน  บ่ปานเผียบได้  
ข้าบม่ีสัง   ยื่นปันทูลให้  จับเมื่อยาม  ทุกข์ไร้ 

แม่นอินดู จักอยู่หื้อใช้  ที่ส่ านักหนี้  กับนาย  
 ตูข้าพ่ีน้อง  สี่คนบ่ตาย  บ่หลงลืมนาย  พระคุณน้าเจ้า  

แต่ได้มาเถิง  กรุงไกลเมืองเหง้า เพราะเตชะบุญ  หน่องน้าว 
 ในก าแพงเมือง แห่งห้องเจื่องท้าว ยาวย่านกว้าง  เพียงใด  
ตามข้าร่ าพิจ  คิดสอดในใจ  เหมือนจักยาวไย  นับแสนหมื่นเส้น 
ปุนใค่ไปหัน  พาไปเที่ยวเหล้น  สักเวลา   เทอะน้า 
 สนุกสุขเสิญ ร้ายดีซั่วซ้า  พาไปเที่ยวเหล้น  ชมเชย 

 อินดูหลานน้อย  เทอะเจ้าน้าเหย  สันยังบ่เคย  ใค่ไปผ่อเหง้อ  
ก าแพงสัณฐาน  ตระวานหน้าเต้อ  เพิงจะงาม  เรียบร้อย  

พอขอพาไป เที่ยวเหล้นสักน้อย แล้วค่อยผ้าย  คืนมา  
นายด่านนัก  ได้ยินวาจา  ปุนปิยา   ค าจาชู่ถ้อย 

 ช่างฟู่จา   สุภาอ่อนอ้อย  ควรละเมา  ม่วนเพราะ  
พวกชุมฟัง พากันหัวเราะ  บังเกิดด้วย  ปิยา 

คันว่าเมี้ยนแล้ว  แห่งถ้อยค าจา  พระสุริยา  ลงแลงต่ าหล้า 
ยอดจีสาว  แม่ดาวไหลฝ้า  ค่อยดักฟังลม  ร่องฟ้า  

บ่จาจองหอง อวดอู้กั่นท้า  อย่าจงหน่ายหน้า  ชิงชัง  
สุชชน    ค่อยฟังบทหน้า  ยามหน่อฟ้า  เที่ยวชมเมิง  
ยอดมโนเนือง  ค่อยฟังเทอะหล้า  บทนี้วาดวางค าก่อนแล 

บทที ่5 
 

ทิวเส  คันแจ้งรุ่งเช้า  นายด่านเถ้า  รับโภชอาหาร  
คันเสร็จเมี้ยนแล้ว เรียกร้องเอาหลาน สามสี่คน  มาเรียงพร้อมหน้า 
ว่าน้าจักไป  เวียงไชใหญ่หม้า  นัดดาเฮย  เดี่ยวนี้ 
 หลานยังใคร่หัน สันจักไปชี้  ในที่ห้อง   เวียงวัง  
หยิบหย้ามละว้า  ใส่บ่าพาหลัง  นรานรัง   ออกน าก่อนหน้า 
เจ้าพราหมณ์ตามหลัง  พร้อมกันเป็นต้า  เถิงพาลา  เขตค้าย  

นิเวศวัง  เลียบเกี้ยวเที่ยวย้าย ผัดแวดอ้อม  น าพราหมณ์ 
 แล้วสอนสั่งนัด  เจ้าพราหมณ์ติดตาม ถ้าหันญิงงาม  เนื้อเหลืองเตื่อมแป้ง 

อย่านับพูดจา  เกี้ยวภานกล่าวแส้ง หื้อจ าเอาแซง  แห่งน้า  
อันชาตินางใน บ่ดีซั่วช้า   ตัวเอกกล้า  ส่ าคัญ 

อย้าได้สมคบ  แม่นปะพบหัน  เสียสันเป่าดาย  ทังอายเผิดหน้า  
มันบ่เข้าการ  น้าหลานขวัญข้า  ถ้าหันมันมา  อย่าเยาะ  

เจ้าพราหมณ์ฟัง พากันหัวเราะ  แล้วจ าจื่อหมั้น  เอาความ 
 ชาติเชื้อหน่อพระ  วัณณะบ่จาง  เรื่อเรืองงาม  ยวาดยวะอาจอ้าง 
 บ้านชองสองแถว  แนวถนนกว้าง  ฝูงคนคืน  คื่นเค้า  

จักขะหวัด หัดเสิก็ค่ าเช้า  เตียนเลี่ยนกว้าง  เชียงคาน 
 มีโรงรถ   โรงคชสาร  อัสยาน   โรงม้าเอกอ้าง 

นัคร    ล้วนแต่ตี่กว้าง  สองพ่างทาง  เขตค้าย  
หลังติดหลัง อฺยังอฺยายซะว้าย  ติดต่อต้าย  นาวแนว  

พร่องนั่งร้าน  ภากทางสองแถว  ตามช่องแนว  ถนนก่อต้าย 
เจ้าพราหมณ์ตามหลัง นายด่านน าผ้าย  สอดคอยดู  ชู่ค้าย 
 แล้วพากัน ไต่เต้ายกย้าย  มาตลาดกว้าง  ฝูงคน 

 พหุชนะ   ท่องผ้ายสับสน  บ่แพ้หลีกคน  จักดนถูกต้อง  
เขาซื้อขาย  เจียรจาถ้อยถ้อง  ตามต่ านอง  เรียบร้อย  

ร้างสาวหลาย หันเจ้าพราหมณ์น้อย มีใจใฝ่ห้อย  แพงพัน 
 ดูแซ้มซ้อย  ร่างน้อยคมสัน  สารภัน   บ่ตกต่ าหล้า  

มีกิริยา   รูปสมใบหน้า  หาเผียบเทียบ  ยากนัก  
ดูสวยสม หน้าชมหน้ารัก  ท่านลุกจากห้อง  ไหนมา  

พร่องเอ้ินเรียกร้อง ว่าเจ้าพราหมณ์ขา ไปเที่ยวไหนมา  ไกลคาว่าใกล้  
ธุระปะปัง  สิ่งสังใคร่ได้  เจ้าหัวค าใบ  ยอดม้อน  

จักรีบไปไหน สายแดดก็ร้อน  มาแวะแว่เหล้น  เป็นไร  



180 
 

 
 

เจ้าพราหมณ์แย้มยว้าย ละอายในใจ  แม่ค้าจังไร           เจ้าพราหมณ์หน่อหล้า
 ส่วนนายกอง  ประคองน าหน้า  ฟังฝูงชุมนาง  แม่ค้า  

ต่างชิงกัน ร้องเอ้ินปากท้า  ใจชื่นสู้   เชยบาน  
เขาต้านเรียกร้อง  ยังเจ้าพราหมณ์หลาน หมากปูนพลูงาม  ที่ร้านใส่ถ้วย  
นายด่านแวะขอ  ห่อเอาไปด้วย  แฝงเทียมทวย  คะค้อย  

แล้วคืนเหลียวถาม จิ่มเจ้าพราหมณ์น้อย จักกินกล้วยอ้อย  คานาย 
 ยังมีที่ร้าน  เขาวางของขาย  จักขอเอาดาย  ก็หันจักได้  

เจ้าพราหมณ์ขวยเขิน เมินเสยบ่ใกล้  ลวดเลยไป  บ่ยั้ง  
สามพ่ีพราหมณ์ เดินตามน้องชั้น  แฝงแอบข้าง  ทางดี  

อัตถะเมื่อนั้น  ยังมีทาสี   กฎุมพี   ทาสใช้ท าสร้าง  
วิเสติ   ในปราสาทกว้าง  จอมองค์นาง  หน่อไธ้  

ชื่ออ่ีกระจง เป็นคนจ่ายใช้  ในที่ใกล้   โรงคัว  
ส่ ารับใช้   ยังบ่มีผัว   ตัวเองเดียว  เที่ยวตลาดกว้าง 

 จับจ่ายของ  ตามควรแลหล้าง  ทุกวันยาม  มาดม้ือ  
อ่ีกระจง  เป็นคนจ่ายซื้อ  อับมอบหื้อ  คนเดียว  

 ท าย่างเยื่อง  ส่ าเรืองแลเหลียว  หันคนเดินเทียว  เป็นเกียวพร้อมเหง้อ 
ผ่อเจ้าพราหมณ์  ตามกันเป็นเต้อ  เพราะหันพราหมณ์งาม บ่น้อย  

มีใจติดผัน แพงพันคะค้อย  มีใจใฝ่ห้อย  อาลัย  
เหมือนจักขาดมิด  ด้วยพิศมัย  ฟ่ังล่นแล่นไป  สกัดวกหน้า 

 ทิ้งทอดทุม  ตะบุงตะกล้า  บ่หนาร าภา  ขว้างไว้  
คว้าได้บุปผา มาลาดอกไม้  ตามถ่อมเจ้า  พราหมณ์เรา 

 เสียงคนเยียดยัด  หมี่นันกวนเกา  คันเถิงพราหมณ์เรา นั่งซิดแอบใกล้  
ดัดสลิด   สถิตลงไหว้  ถวายมาลา  ดอกไม้  

เจ้าพราหมณ์ขวยเขิน บ่ได้ลับไว้  ยังดอกส้อย  มาลา  
ละอายนิ่งงด  บ่ต้านเจียรจา  คนพะดา  หลั่งรดขดป้อง 

 อ่ีกระจง   หลงใหลใฝ่ข้อง  เลี่ยงเอียงเคียง  แหล่ซิด 
  เจ้าพราหมณ์เสย บ่เกี้ยวเงียบมิด  จิตเพดบ้า  เมาซวน 

บ่สมดั่งคิด  จิตเจตใจกวน  พอหลงคะบวน  เรรวนดั่งบ้า  
ฝ่ายท่านยาย  นายวิเสศกล้า  หันสุริยา   เบี่ยงฟ้า  

อยู่คอยหา มานานเนิ่นช้า  จนเกือบป้น  เวลา  
อ่ีกระจงนั้น  ไปเมินนักหนา  ปานนี้บ่มา  อย่างไรนั้นอ้ัน 

 จิ่งใช้ทาสี  ไปตามสอดดั้น  ตามหามัน  ค้นคว้า  
นางทาสี  รีบเรียวบ่ช้า  เถิงตลาดกว้าง  ภุมงาม 

 หันกระจาดฟุ้ง  ทิ้งไว้จิ่งถาม  เขาไขบอกความ  สัจจังแน่หมั้น  
ว่าข้าเขาหัน  ไปตามพราหมณ์หั้น รีบเรียวพัน  เร่งรัด  

คนซุมหนอ เมามัวคั่งคัด  เคียงเลี่ยงข้าง  พราหมณ์เดิน  
ดูมีเดชฤทธิ์  สนุกสุขเสิน  ด าเนินเดิน  เรียบเรียงพร้อมหน้า

 เข้าจับเอาหัว  ยังตัวอ่ีบ้า  ไปหาท่านยาย  บ่แค้ว  
ครั้นท่านยายหัน ตัวมันเข้าแล้ว  ก็เคืองโกรธกริ้ว  ทันที  

จับได้ไม้   เข้ามาบุบตี  ว่าข้าวของมี  ที่ไหนหมดเสี้ยง  
กระบุงเสียสด  พอหมดซ้ าเสี้ยง  มัวเที่ยวนอนเรียง คบชู้  

รึว่าจักหนี เขาทันพบรู้  เข้าแย่งแส้ง  กวนชิง  
อย่าบิดล่ายเพ้ียน  กล่าวเผี้ยนความจิง อย่าได้ประวิง  ไขจิงบอกแจ้ง 

 อ่ีกระจง   หลงใหลหน้าแห้ง  คิดหาลายแซง  บ่พัด 
อึดอัดใจ  ตีบแหน้นคั่งคัด  บ่ไขง่ายได้  ยังความ   

มันแกล้งกล่าวเท็จ บ่อายเกรงขาม  ข้าได้ผัวพราหมณ์ รูปงามดั่งปั้น  
แต่ก้ีเมื่อวัน  ฟู่กันยังหั้น  พันธนัน   ซ้อมซัก  

มันว่าเป็นจริง สัญญาแน่คัก  บ่ปกล่ายอู้  คุณยาย  
ว่าจักแต่งคิด  ตีพานทองถวาย  พูกนี้ลูนงาย  นัดไว้บอกให้ 

 ขอสันพามา  หายายจนได้  ขอแม่คุณยาย  เรียกร้อง 
  บ่หลบตัวหนี ออกห้องเทศท้อง  จักหนุนอยู่ป้อง  พันพัว  

ยายวิเศษนั้น  ซ้ าจิกเอาหัว  บ่กลัวเกรงใคร  จังไรหน้าด้าน  
ยังมาให้การ  เนื้อความหลายถ้าน ยังอวดพราหมณ์งาม ผัวชู ้  

กูจักไปถาม หื้อแจ้งซาบรู้  พระพ่ีเลี้ยงเจ้า  นารี  
หื้อมาซักไซ  ให้แจ้งสดสี  รีบจรลี   ย่างย้ายผ้ายดั้น  
คันไปรอดเถิง  พระพ่ีเลี้ยงหั้น  จิ่งไขค ามวล  ชู่ชั้น 

ตามอ่ีกระจง เล่าความบอกนั้น  บ่หยุดหย่อนถ้อย  วาทา  
มันมาอวดนัก  พราหมณ์งามนักหนา ตามมันมา  พูดจาอวดอ้าง  
มันได้ฝั้นเฝือ  นั่งเรียงคือข้าง  แฝงเทียมทาง  ชิดชั้น  

จักเหมือนวาจา มันมากล่าวนั้น  แฝงใฝ่ฝั้น  คิงเรียง  
พระพ่ีเลี้ยง  ได้ยินสานเสียง  นิจนั่งเรียง  ใค่หัวร่อต้าน  
มันยกยอตัว  พราหมณ์งามเสี้ยงถ้าน ปูนร าคาญ  ยิ่งนัก  

มันอวดเหมาะ ว่าเป็นผัวรัก  หื้อไปกรวดได้  ตัวมา  
ข้าเฝ้าเหล่านั้น  พาอ่ีทาสา  ไปเถิงฐานา  ท้องตลาดกว้าง 

 เที่ยวเซาะหา  ที่มันกล่าวอ้าง  บ่อ าภาง   ลับลี้  
คันหันเจ้าพราหมณ์  มันเข้าไปชี้  ว่านี้แลเจ้า  ผัวงาม  

ข้าเฝ้าเข้าล้อม  ไถ่ถ้องจาถาม  อันนี้รึพราหมณ์  เจ้าชู้สอดเสี้ยว  
บ่ดูแล   กอแกเท่ียวเกี้ยว  คบชาววัง  เป็นชู้  

คบข้าเป็นเมีย เสียหลังบ่รู้  บ่ควรเกี่ยวข้อง  พันพัว  
บัดเดีย่วนี้  ท่านต้องการตัว  อย่ารั้งรอมัว  ท าจรจ่อหน้า  
คุณคลังใน  เขาออกมาถ้า  ปตูทวารวัง  ที่นั้น  

นายด่านฟัง บ่แจ้งถี่ซั้น  บังเกิดกริ้ว  เคืองคาน 
เข้ากันผ่ารัด  ไปอยู่ท ากลาง  หลานข้าเดินทาง  แสวงเที่ยวเหล้น 
บ่ได้หยอกเคียว  เกี้ยวนางฟู่เหล้น  กับฝูงชาววัง  ชิดชั้น  

มันได้ฟู่จา เมื่อครั้งใดนั้น  สันอยู่หนี้  คอยแยง  
อ่ีคนนี้   มันมาจาแสง  มาเก้ียวพันแพง  กับหลานแห่งข้า  
เจ้านายทังหลาย  บ่คิดหลังหน้า  มาจาวาทา  คะยั้น  

พราหมณ์ได้หยอกเคียว  เมื่อครั้งใดนั้น มากดขี่ป้น  เกินคน 
บ่ใช่ย่อท้อ  กล่าวแกล้งค ากล  หันเป็นชาวชน  บ้านนอกออกเข้า  
หาความผิด  มาติดใส่เจ้า  หมายหื้อบรรลัย  เมี้ยนพักตร์  

พวกคนไป จากในส่ านัก  ได้ยินเรื่องถ้อย  วาโท  
ว่าตาคนนี้  ร้ายนักโมโห  ตัวแก่โซ   ดุดันกั่นกล้า  
เอาหวายลงหลัง  หื้อสมน้ าหน้า  ดีกระมัง   มอดเพ้ียง  

ท่านสี่คน อันเป็นพี่เลี้ยง  พระหน่อเหน้า  องค์งาม 
 หื้อหาพราหมณ์น้อย เข้าไปไถ่ถาม  ตามรายความ  ขัดไว้บ่หื้อ  

แล้วว่าไป  เจ้าพราหมณ์อย่าดื้อ ท่านจักฟังดู  รู้ซั้น  
อย่าพูดตาม ตาเถ้าคนนั้น  ผิดแบบเบ้า  ต่ านอง  

มันโมโหนัก  พูดต้านจองหอง  แล้วออกเดินคอง  พาน าท่องเต้า  
ไปเถิงในวัง  พากันเข้าเฝ้า  บ่มีเงา   บูดซ้ า 

ส่วนนายกอง ป้านป้องปากน้ า  ก็ไต่เต้า   ตามไป  
ประตูหูช้าง  รอดแล้วทันใจ  หม่อมนางใน  อยู่เรียงพร้อมหน้า 
เข้าไปไหว้สา  ไขจาต่อหน้า  ได้ตัวพราหมณ์มา ชู่ชั้น  

จักโปรดปราน ประการใดนั้น  ก็สุดแต่เจ้า  ทรงธรรม์  
สี่พี่เลี้ยง   ซะเมียงตาหัน  รูปสมนมพรรณ  พราหมณ์น้อยที่ใกล้ 
มางามโสภา  จักหาไหนได้  งามวิไล   คู่เชื้อ  

เหื่อไคลไหลถอน เหมือนทองอาบเนื้อ เทียมแทกได้  เทวา 
 เล็งพระพักตร์  บ่ห่างวางตา  กายางาม        พราหมณ์น้อยหนุ่มเหน้า 

ริมปากแดง  สีแสงบ่เส้า  เหมือนหางทาเอา ยว้ายแย้ม  
ตีนผมเขียว ดูงามซะแล้ม  สองฝ่ายแก้ม  คูยแนม 

 คิ้วก่งค้อม  วาดอ้อมปายแหลม เหมือนวงเดือนแรม  สิบสองค่ าได้  
นี้วหัตถา  จาเหมือนเทียนใต้ งามวิไล   คู่เชื้อ 
 มอนตาเขียว เหมือนตาลูกเนิ้อ  อันเกิดได้  เจ็ดวัน  
สี่พี้เลี้ยง   พร้อมเปิก็สากัน  ทังฝูงก านัน  นางใช้หม่อมห้าม 
หันเจ้าพราหมณ์  รูปงามเกินข้าม  มีสีเนความ  ใฝ่มัก  

ปั่นป่วนใจ สิ่งอั้นนึกรัก  หยิกยิ่มข้าง  กันดู  
หย่องซาบซุบ  ที่ใกล้ริมหู  ว่าโขงชุมพู  พ้ืนฟ้าโลกใต้  
บ่มีไผ   จักงามเหมือนได้  ตาแลใน   คะค้อย  

ว่างามเหลืองาม เจ้าพราหมณ์หน่อน้อย ช่างลอยเมฆฝ้า  ไหนมา  
เล็งผ่อลื้ม  จมลืมพับตา  รึจาวราชา  มาไกลต่างห้อง  
ธุระปะปัง  สิ่งสังอ่วงข้อง  มาเถิงธานี  เขตค้าย 

  อ่ีทาสี  ใส่ความหยาบร้าย ว่าเป็นคู่สร้าง  สามี 
 บ่ควรคบรัก  ก็หน้าบัดสี  เว้นแต่องค์ดี  บุตตีผ่องแผ้ว 

หันรูปพราหมณ์  ใสงามดั่งแก้ว  แกมสุวัณ  ชิดช้อย  
จ าจักห่วงหนัก ไว้ดูสักน้อย  หื้อไพอยู่ป้อย  สวนงาม 

คันว่าแล้ว  ก็สั่งทวยตาม  จักเปิก็สาความ  วันนี้ค่ าหล้า 
 หันจักบ่ทัน  นัดกันวันหน้า  เพราะจวนเวลา  ค่ าแล้ว  

จักหื้ออยู่หนี้ บ่เป็นที่แล้ว  ก็หันบ่หล้าง  บังควร  
เอาไปมอบไว้  ที่เถ้าแก่สวน  จักถามส่ านวน  ขอความเรื่องถ้อย 
หื้อหันเท็จจริง  ประวิงเป่งป้อย  คันมีบัญซา  สั่งแล้ว 
 สี่นางขวัญ ก็คลาคลาดแคล้ว  เข้าสู่ห้อง  ในวัง  
ข้าเฝ้าเหล่านั้น  รู้ชั้นวาจัง  เล่าปันพราหมณ์ฟัง บ่บังลับก้าน  
ว่าบ่เป็นสัง  อย่าหวังถูกถ้าน  ในการรายความ  เรื่องนี้  

เต็มว่าโทสา มาพานหมื่นมี้  ลางเทื่ออ้ัน  สูญเลย 
 อย่าได้คั่งแค้น  โสกเส้าหมองเสย  ถ้าท่านละเลย  ทิ้งไว้ดั่งอ้ี  

ตามได้หัน  แต่หลังมาหนี้  ตามเคยมี  ทุกครั้ง  
ส่วนเจ้าพราหมณ์ บ่ได้รอรั้ง  สั่งนายด่านเถ้า  ทันใด  

ไปบ้านท่านเทอะ  ให้ผาสุกข์ใจ  สันจักลาไป  ด้วยกันพรากหน้า 
ชีวิตบ่สูญ  ฝุ่นกินแกมหญ้า  จักกับคืนไป  สู่น้า 

นายด่านได้ยืน เจ้าต้านปากท้า  มีน้ าเนตรหน้า  ชืมใน 
ว่าน้าบ่ทิ้ง  อย่าได้เสียใจ  น้าจักกลับไพ  จัดแจงแต่งเข้า  
ชะนะอาหาร  มาปันส่งเจ้า  เป็นใดไป  บ่ละ  

จ่มภางเดินภาค ไปตามมัคคะ  เข้าแปงใส่เจ้า  เอาดาย  

คนอย่างนี้  อ่ีผีสิบหาย  บ่มีทางอาย  เท่าคายหิ่งเหม้น  
มาอุปการ  ใส่ความเข้าเหล้น  บ่กลัวกรรมเวร  บาปร้าย  

หันว่าเป็นคน ต่างด้าวต่างค้าย  บ่ใช่ง่าวใบ้  ท าไป  
หาความเท็จ  หมายจักปรับไหม จักท าอย่างไร  รอไปสักหน้อย  
หลอนบุบตี  หลานกูเป่งป้อย  บ่ยินยอม  ง่ายแท้ 
 จักสู้ความเขา จนซะนะแพ้  บ่หยุดหย่อนหย้าน วางลา  
เต็มทีเข้าน้อม  ถวายฎีกา  จักลองปัญญา  ได้ว่ากันเหล้น  
ด าเนินเดิน  มัคคาตามเส้น  หันเป็นคพา  ต่างค้าย 
 มาท าข่มเหง ขเหนงหนีบร้าย  ตีตกต่ าใต้  ทารน 

 มาหาความเท็จ  บ่คองใจตน  หัวใจคน   มันย่อมติดห้อย 
 ที่เดียวกัน  หันเป็นไพร่หน้อย ใจก็เท่าดอย  เท่าช้าง 
  เทอุบาย  หมายตีมิ่งม้าง  มาจากล่าวอ้าง  เอาดาย  

เขาก็ยังรู้  ที่เปน็ที่ตาย  รู้ที่อาย   ที่เสียที่ได้  
หันอยู่ที่สูง  บ่เล็งต่ าใต้  คันบ่อายคน  มนุษย์  
 ก็หล้างพออาย ปิสสานาคครุฑ  ทังทิทย์เทพเจ้า  พายบน 

 โมโหโกธะ  บนพลางเดินหน  ฝ่ายฝูงหมู่คน  พดาข้าเฝ้า  
น าเจ้าพราหมณ์  ตามถนนเต้า  เร่งเรียวพัน  ซะใช้  

ไปเถิงสวน อุณญานดอกไม้  ไขบอกแจ้ง  กรียา  
เอาเจ้าพราหมณ์น้อย มอบยายกับตา  เถ้าซรา   เรียวแรงบ่กล้า  
ว่าเขาหนุ่มก า  ถ้าแม่นหนีหน้า  ที่ไหนจักทัน  จวบพบ 
 คันว่าเข้า ต่อสู้ชนรบ  เราเที่ยงเสี้ยง  อินทรี  

 เจ้าพราหมณ์น้อย ตอบถ้อยวาจี  บ่หนีดอกยาย  อย่าทุกข์โสกเส้า 
 ยายแลตา  สองขาผู้เถ้า  อย่าได้โท  มนัส  

ข้อคดี  ยังมีหมั้นคัด  จักต่อสู้   กันไป  
โทษเรานี้  เท่าเส้นผมไหม  ก็บ่มีใน   ตนตัวแห่งข้า 

 ยายกับตา  วาจาหยาบกล้า  จาตอบมา  คะยั้น  
ไผจักเชื่อฟัง ได้อย่างไรนั้น  ผิดแบบเบ้า  เดิมที 

เต็มไผก็แล้ว  คงว่าบ่หนี  บ่รอนมี   วันนี้ค่ าหล้า  
บ่ทันจองจ า  เข้าไปพร้อมหน้า  ที่ในผังคา  คะท้อม  

เจ้าก็ดิใจ เข้าไปห้องท้อง  นิจนั่งตั้ง   คิงเรียง  
ใค่หัวร่อยิ้ม  บ่ได้ตอบเถียง  อยู่ในระเบียง  เงื้อมพะแห่งห้อง 

 เถ้าซะรา  มานอนเกิดป้อง  คอยระวัง  บ่ละ  
กลัวโทสา มาต้องเกิดพะ  จับถูกต้อง  กายา  

นอนขดคู้  เหงี่ยงหูฟังหา  ตามบัญชา  ส่งมาอับหื้อ 
คันเสียงขุบขับ  ก็ลักหย่องหยื้อ  อะฮืออะแฮม  พร้อมภับ  

ฝูงเจ้าองค์งาม อยู่ในห้องทับ  หันสองแก่เถ้า  หาวนอน 
 พายฝ่ายเฟื้อง  เจ้าบุญสังหรณ์  หลับบ่เป็นนอน  เหงาหมองหม่นไหม้
 เพราะว่าบ่เคย  ชมเชยรสใกล้  ในคะบวน  เรื่องชู้  

บ่ได้จบถอง ต่ านองลวงชู้  คิดสอดดั้น  ดวงทัย  
มีโทมนัส  ร าคาญหัวใจ  จิ่งเปิก็สาไป  สามพราหมณ์พ่ีเจ้า 
หน้าน้อยใจ  ลึดทัยหมองเส้า  บ่พอทีทรง  โสกทุกข์  

เพราะชาววัง หน้าด้านมุ่นมุก  มาแปดป้อ  สันดาน 
ดูชั่วช้า   เข้ามาว่าขาน  หมายผานอินทรี  ทังพ่ีแลข้า  
คิดๆไป   เสียใจน้อยหน้า  ของบ่เคยมี  พ้อยรู้  

เข้าคิดฉ้อโกง ยุยงส่งยู้   เขาแสงใส่ส้อย  แปงความ  
พ่ีนิ่งแล้ว  น้องต้องนิ่งตาม  ในเรื่องความ  คัดง้างต่อสู้  
ก็บ่เกิดเหลือ  พ่ีทังสามผู้  ลวดผายคิงชู  นิ่งงด  

ฟู่จาปราศรัย ตอบต้านประซด  บ่คิดพ่านหย้าน  ตัวคิง  
ว่าบัดเดี่ยวนี้  บอกพี่ตามจิง  เรื่องผู้ญิง  ปุนเคืองโสกไหม้ 
มันมาพูดจา  ซิดเซ้ิอมเอ้ือมใกล้ หันเป็นอย่างไร  พ่ีไธ้  

จิ่งคิดหลีกเสีย เมื่อเขาซักไซ้  มันมาฟู่หย้อ  ปุนชัง  
สามพราหมณ์หัวเราะ บ่คิดคืนหลัง  ลืมเสียอับมัง  ที่เขาเล่าให้ 

 ชื่อนามเสียง  พ่ียังจ าได้  ซอบดวงทัย  ซาบซ้ า 
ว่าพระบุตตี ที่ในวังนั้น  บ่มีหมื่นหม้อม  ราคี  

ตัวเจ้าน้องนี้  อย่าโสกโสกี  เพราะว่าบุญมี  ช่วยชักมาใกล้  
ข้าเฝ้าเข้าจับ  ยับตัวมาได้  คงเป็นโชคชัย  ใหญ่ล้ า  

ได้เป็นทหาร ก็หน้าบุญค้ า  บ่เป็นขวากเสี้ยน  หนามคม  
พบกันวันนี้  หน้าดีซอบกล  ทังสามสี่คน  พ่ีเลี้ยงหน่อเหน้า  
ตามองแม  ลวดแลผ่อเจ้า  สักหกเจ็ดที  พ่ีนับ 

เหตุไสน  ก็คงสมคับ  เป็นเล่ห์ด้วย  มายา  
ถ้ามาดแม้น  เหมือนมุ่งหมายตา พูกนี้คงมา  ร้ายดีเที่ยงแจ้ง 

 จุ่งดับโมโห  โกรธาหื้อแห้ง  ถ้าเนื้อความแรง  ซาบรู้  
เถิงเกสรา เจ้าโอรสคู้  จีดอกส้อย  มาลัย  

ก็จักต่ าค้อย  ทังอันน้อยใจ  ต่ านองใน  ชาววังนั้นอั้น  
มาดปีบ่เถิง  คันเทิงรอดหั้น  จักหันลายไป  บ่พัด  

พ่ีขยาย  บอกนายหื้อซัด  บ่ได้ล่อเหล้น  ลวงพราง 

 ในใจแห่งน้อง  อย่าได้หมองหมาง พ่ีเลี้ยงแห่งนาง  ท ามาผ่อใกล้  
เถิงเป็นอย่างไร  ก็จักหันได้  พ่ีหันแยบใย  เรียบร้อย 
 ปุนดีใคร่ลอง เชื่อเหล้นสักน้อย  หื้อหันเป่งป้อย  อารมณ์  
สามพราหมณ์พ่ีเลี้ยง เล่าความประสงค์ ประสุทิวงส์  ละอายยิ้มหน้า  
บ่รู้เข้าใจ  พ่ีพราหมณ์แส้งส้า ด้วยการมายา  เรื่องชู้  

บอกความจิง หื้อพ่ีได้รู้   ใจน้องบ่สู้  เชยชม  
เต็มว่านางฟ้า  ลงมาจาสม  ก็บ่นิยม   เชยชมใคร่ได้  
บ่ต้องประสงค์  จ านงใคร่ใกล้  ใจบ่อาลัย  เรื่องชู้  

น้องว่าตามจิง บอกพี่หื้อรู้  อันใจน้องสู้  เดินมา  
เพราะว่าใคร่รู้  องค์พระเจฏฐา  บ่ใช่จักมา  แสวงเที่ยวเหล้น  
ดวงหัวใจ  บ่ใสสว่างเต้น  บ่เห็นภาดา  พ่ีชั้น 
 ใช่ว่าหมายใจ ใคร่เกี้ยวกอดฟ้ัน  กับพอกอ้ัน  ชุมยิง  
ชาววังส่ านัก  พ่ีรักเขาจิง  ยังใจประวิง  ใคร่พิงต้านถ้อย  

 ก็ตามวิสัย  ดวงทัยใฝ่ห้อย  หลอนจักเทียม  เลี่ยมเนื้อ  
ก็ตามวิสัย แห่งเจ้าพี่เชื้อ  จักแฝงแอบเอื้อ  ชาววัง   

สันบ่ธุระ   กิจการสัง  จักไขวาทัง  หื้อรู้เป่งป้อย  
สันบ่มีใจ   อาลัยจ่องห้อย  ใจบ่พัวพัน  จ่องค้อง  

จักไขปัน  ฝ่ายเบื้องพายน้อง ยังบ่ต้อง   วิญญา  
ขออย่าได้นับ  พาโลเจียรจา  แปงวาทา  ประมาทหมิ่นถ้อย 

 อันรสรูปสม  ส่ าเนียงอึงอ้อย  เหมือนวิมานลอย  ละลิบ 
  จักขุยา  ตาจนบ่พิบ  อย่าฟั่งอ้าง  วางลา 

พากันหัวเราะ  หยอกเยาะเจฏฐา  โสมนา   หันสาวชื่นสู ้  
เสียงอุบอิบ  ซาบซิบกันอู้  เมื่อกลางคืนใน  คะท้อม  

ยายกับตา อยู่พายนอกล้อม  คอยเหงี่ยงเหงี้ย  หูฟัง  
เสียงซูบซิบ  พูดต้านจากัน  มันว่านินทา  จาขวัญป่นปี้ 

 เดือดเนืองนัน  ฟู่กันจู้จี้   ก็โกรธาเคือง  พิลึก  
ท าตงึตัง  อึงดังคะทึก  ร้องด่าขึ้น  อึงนัน 

 ว่าสูอยู่เยียะ  เวียกงานการสัง  ลือริร าพัน  ฟู่กันต่อต้าน  
คิดเปิก็สา  งัดฝากลางบ้าน  จักบุบู่นคาน  ล่นลี้  

จักชวนกันหนี ในคืนวันนี้  รึคิดอ่านด้วย  สันใด  
เดิก็ปานนี้แล้ว  ยังบ่หลับใหล  คนจังไร   อย่างนี้เป็นได้  
จกัหื้อจ า  ขี่คาลือได้  จาค าไป   ตอบท้า  

คนอัปปรีย์ จังไรชั่วช้า  บ่กลัวบ่หย้าน  มูลนาย  

คนอย่างนี้  มันดีแต่หวาย  ตากับยาย  ด่าทอต่อหน้า  
พระเจฏฐา  เจ้าตนบุญหม้า  กับสามภาดา  หนุ่มน้อย  

บ่ได้ทุ่มเถียง ดักเสียงเรียบร้อย  ดักเงียบจ้อย  ไสยา  
นอนขดคู้  มูบมูอั้ตตา  เหนือคะลา  อันปุดขาดหิ้น 

 ทรมาน   ดักขานบ่ดิ้น  ทังสี่คนนอน  เงียบมิด  
ลวดลืมกาย หลับไปวะวิด  จนรุ่งแจ้ง  แสงวัน  

ริร าพัน   ตามแผงแบบเบ้า  เท่านี้หากจบความก่อนแล 

บทที่ 6 
 

จักจาเถิง สี่นางพ่ีเลี้ยง  เนื้ออ่อนเกลี้ยง  ร่างแค้วสีใส  
สลาดคิด  บ่ลืมเสียไหน  แสนอาลัย       พราหมณ์น้อยหน่อหน้อย 
คันสุริยน  ลาลงต่ าต้อย  ลับดอยคา  ค่ าแล้ว  

ก็พากัน  ไคลคลาคลาดแค้ว ขึ้นปราสาทแก้ว    ไชยัน  
นิจนั่งล้อม  พร้อมเปิก็สากัน  เหมือนดั่งทุกวัน  อยู่คัลน้อมเฝ้า  
เกสรา   องค์นางหน่อเหน้า เหมือนอย่างเคย  บ่ละ  

เชิญเสวย ยังโภชนะ  เหมือนก่อนกี้  ทังวัน  
สมสู่พร้อม  นั่งล้อมเพียงกัน  ที่แท่นสุวัณ  เตียงค าแท่นต้อง  
ระเมาเอาใจ  ที่ในหอห้อง  ต่างคนเล็ง  เพ่งพิจ   

พระธิดา  วิลาวัลย์ซิด  องค์หน่อเหน่า  นารี 
สวิเนื้อ   บ่หม่นหมองศรี  บ่มีราคี   สิ่งใดใฝ่ห้อย 

 คิดเถิงงาม  เจ้าพราหมณ์หนุ่มห้นอย ต่างคนคอย  กล่าวชี้  
ว่างามต่องาม เหมือนกันเช่นนี้  ใคร่มาผ่อเหล้น  ชมงาม  

พายฝ่ายเฟื้อง  แม่เอ้ืองจีหลาม  สดับเนื้อความ  พ่ีเลี้ยงกล่าวถ้อย  
คันได้เจ้าพราหมณ์ ตามความนึกข้อง  ตาแลมอง  ผ่อซั้น 
 ฝ่ายธิดา  เกสรานั้น  ฟังเรื่องถ้อย  ส าคัญ  
ประหลาดนัก  คิดอัศจรรย์  ผิดกว่าทุกวัน  บ่เหมือนก่อนอ้ัน 

 พ่ีฟู่กัน   อะสังนั้นอ้ัน  สันฟังยิน  ถี่ซั้น  
ว่าหน้าชม สมกับพราหมณ์นั้น จาว่าอ้ัน   สันใด   

ปัพภาพี่เลี้ยง  เบี่ยงแก้ขานไข  ใช่การอันใด  อย่าถามไถ่ถ้อง  
ว่าพ่ีฝันหัน  คืนนี้ในห้อง  สามยามเทิง  บ่ายค้อง  

ว่าเจ้าพราหมณ์ รูปงามร่างค้อม  คนนึ่งหั้น  เดินมา  
งามเลิศล้ า  ผ่านหน้าโลกา  หาที่เทียม  เผียบเทอะบ่ได้  
เหมือนดั่งเทวา  ลงมาโลกใต้  โขงเมืองไทย  เทศท้อง  

ดูรุ่นราว  คราวกับพระน้อง  ผุดผ่องแผ้ว  โสภา  
ดูน้อยนัก  หน้ารักนักหนา  พอเถิงเวลา  ชดารุ่งแจ้ง 

 สะดุ้งตื่นกาย  บอกนายหื้อแห้ง  ตามรายแซง  บ่แค้ว  
ถ้าคนอ่ืนไกล บ่หนาฟู่แล้ว  จักดักนิ่งดื้อ  วาที  

ถ้าคนอ่ืนนั้น  ก็หน้าบัดสี  นิมิตมี   สันนี้ว่าอ้ัน  
จิ่งแก้ค าฝัน  เหมือนหันแน่หมั้น บ่ปิดบัง   ขดคู้  

แม่อุบล  จงไขบอกรู้  ฝันเมื่อข้อน  สายัณห์ 

 เขาว่าดีแล้ว  ก็หากแล้วกัน  พระธิดาฟัง  วาจีเรื่องถ้อย  
ว่าแก้ค าฝัน  บ่เชื่อสักหน้อย  ตามได้ยิน  ถี่ซั้น 
 พ่ีฟู่กัน  แต่ก้ีวันนั้น  ยามแต่อ้ัน  กลางวัน   
เนื้อความใส่ไว้  ใคว่าใคฝัน  ได้ยินส่ าคัญ  ข้อผิดเรื่องต้น  
พ้อยปิดบัง  บ่ป้นเงื่อนส้น  ทังสี่คนอ า  งดไว้  

พอไขค าจิง บอกข้าน้องไธ้  อย่าปดล่างแก้  ไปเลย  
สมยงพี่เลี้ยง  ผู้สลาดเสย  บ่ล่อลวงเลย  พ่ีจักเล่าให้  
เนื้อความฝัน  ตามจ าจื่อได้  บ่ปิดบัง   ลับลี้  

แม่ปัพภาฝัน หันในคืนนี้  จิ่งเล่าให้   กันฟัง  
ว่าเจ้าพราหมณ์น้อย แซ้มซ้อยบุปฺผ   เหมือนอินท   นิมิตแต้มต้อง  
เหมือนเสด็จ  ลงมาจากห้อง  ตุสสิดา   เทศท้อง  

หน้าชมสม แห่งองค์พระน้อง  งามท่ัวห้อง  โสภัน  
คิดเถิงพราหมณ์น้อย แม่ปัพภาฝัน  บ่กันเกียดบัง  เท่าผมเก่ิงเส้น  
ฟู่เย้ยเยาะ  หัวเราะกันเหล้น  ใจดีใน   แย้มยว้าย  

คิดเถิงใจ ต่างคนต่างยว้าย  บ่จาอื่นอ้ัน  สันใด  
เพราะมีเช่นนี้  ตูพ่ีปราศรัย  บ่ปิดบังใน  ไขปันหน่อเหน้า 
หลอนสมค าฝัน  ดั่งนี้นอเจ้า  ขอเพ่ิงบุญเงา  น้องชั้น  

พ่ีฟู่กัน  เมื่อกี้ก่อนนั้น  บ่จุล่ายเจ้า  หนิดเดียว 
 ยามพร่ านั้น  แม่มอนตาเขียว  เหลียวหันงู  ผู่พิษอยู่ถ้า 
 เชื้อนี้ทีเดียว  เป็นเกยีวพร้อมหน้า จานินทา  กล่าวชี้  

เอาเขม่า  หมิ่นหม้อด ามี้  มาแปดป้อ  พัวพัน  
แก้เกี้ยวซักซ้อม  ร่วมพร้อมใจกัน  สันเห็นเท่าทัน  แกล้งลวงล่อเหล้น 
แม่นจิ่งจาม  แขกลามนอกเส้น  บ่ใช่ชาวเดน  ต่างเชื้อ  

พ่ีรักแพง ใคร่แฝงฟักเฟ้ือ  จงเจตเอื้อ  พัวพัน  
แล้วมาเผียบเทอะ เพดเพียงตัวสัน  หันรู้เท่าทัน  แกล้งพลางล่อเหล้น 
ดวงหัวใจ  บ่ใสป่วนเต้น  ซะเด็นเฟือน  เคลื่อนช้าย  

ติธันตา  เที่ยงหมั้นบ่ย้าย  บ่ไหวหวั่นเสิ้ง  เฟือนคาย  
ในชาตินี้   พ่ีอย่านึกหมาย  บ่คบคนชาย  เชยชมร่วมห้อง  
อย่าฟู่แถมสอง  อย่าปองขัดข้อง  เต็มตีแผ่นทอง  อาบเนื้อ  

  บ่ปรารถนา อย่ามาเงือดเงื้อ  หื้อเป็นแง่มส้าว  ยาวใย 
 สี่นางพ่ีเลี้ยง  ต่างรู้ในใจ  ว่าดวงพระทัย  ขัดเคืองโสกเส้า 
 จิ่งยอประหนม  บังคมก้มเกล้า  จาโลมนาง  บ่ช้า  

แม่เหมือนพระจันทร์ เรืองพรรณส่องฟ้า บ่มีเมฆฝ้า  เงาบัง 

 เดือนอยู่พ้ืน  ภยมเวห    สุชฺชน    ชาติชายต่ าต้อย 
 เปรียบเหมือนติงสา กระต่ายตัวหน้อย  ผันเอาเดือน  อยู่ฟ้า  

พ่ีฟู่เหล้น เป็นค าหยาบช้า  อย่าจาหมิ่นสั้น  สันโท  
ประทานโทษเทอะ อย่าได้โมโห  แล้วพวกท าโท  ที่เคยกล่อมเฝ้า  
ทังสี่นางขวัญ  พากันทูลเจ้า  ถนอมเคียงนาง  กล่อมร้อง 

พ่องก็ดีดสี เภรีพาดค้อง  เสียงส่งก้อง  นวลดี  
สงสารนางนุช  ราชบุตตี   ยามเมื่อจักมี  คู่ซ้อนพิงเฝ้า  
สถิตแท่นทอง  เรืองรองบ่เส้า  หื้อใจนางเมา  เยือกร้อน  

อกทรวงใน หวั่นไหวซะท้อน  หลับได ้   ไสยา  
ซะแคงพ่างซ้าย  ย้ายฝ่ายทังขวา  กลับไปมา  เปลี่ยนพลิกปิ้นขว้ า 
บ่เป็นปราสุก  ซะแคงสองก้ า  ใจนางเฟือน  สอดคิด  

ม่อยหลับหลง เลยทรงนิมิต  เพราะทิพย์เทพเจ้า บันดาล  
สะดุ้งตื่นฟ้ืน  นางวาดผวา  พระสุริยา  จักดารุ่งแจ้ง  
นางแค้นใจ  พระทัยเหือดแห้ง  เหมือนปืนยาแทง  เพดเพ้ียน  

จิ่งจักเรียกหา สี่นางพ่ีเลี้ยง  มาเคียงนั่งข้าง  นงไว  
แล้วองค์หน่อนุช  เล่าแตลงไข  ว่าสันฝันใน  จิ่งไขถูกต้อง  
ว่างูเหลือมหลวง  ล่วงเข้าในห้อง  บนสุวัณ   แท่นท้อง  

เกี้ยวขะหวัด รัดอุราน้อง  พอสายสั่นเสี่ยง  ทังองค์  
สันแผดร้อง  เสียงพอหิวหน  หมายปงอินทรี  ชีวิตขาดสั้น  
สันนึกกลัว  ตัวพอสั่นอ้ัน  เถิงเทิงทัน  เดี่ยวนี้ 
 ดั่งความฝัน อันสันกล่าวชี้  พ่ีหันจิ่มข้า  สันใด  
ปัพภาพี่เลี้ยง  นึกอยู่ในใจ  ยิ้มละไม   ว่าไปต่อหน้า  
ลักขณะฝัน  เจ้าจันทร์ส่องฝ้า  ในรัตติยา  ดั่งนี้  

คันจักไขปัน หื้อแจ้งกล่าวชี้  ในเรื่องข้อ  ส าคัญ  
เวลาค้อง  ย่ าเข้ายามสาม  จักได้คู่ทาม  สันใดบ่แจ้ง  
ดั่งพ่ีเคยหัน  ตามต่ าราแส้ง  จักบ่พอนาน  รีบนี้  

จิ่งอวยพอร บวรกล่าวชี ้  ในที่ห้อง   จินดา  
บ่พลาดพลั้ง  ค าปรารถนา  บ่ช้าวันนา  เลื่อนไปพายหน้า 
แล้วหยิบสมุด  ต าราเอกกล้า  ถวายองค์นาง  หน่อฟ้า  

เกสรา  แม่แก้วหยวาดฟ้า  ก็ทรงอ่านด้วย  สับพัน 
อักษรบอกซัด  บ่พัดค าฝัน  นี้แน่ส่ าคัญ  ว่างูพิษกล้า  
คันมันกัด  อัตตาม่อนข้า  ตัวเซงซา  เก่งพิษ  

แม่นมันกัดไผ ออกในนิมิต  ยามเมื่ออั้น  ไสยา  

จักได้รวบรัก  กับสีเนหา  บ่ไคลคลา  เที่ยงแท้เป็นหมั้  
แม่นงูร้ายกัด  รัดพันเฝือฝั้น  จักได้ลาภา  เพ่ิมยศ  

จักได้สู่สม ภิรมย์เซิ้อมซด  บ่ว่าผู้   ญิงชาย  
นางเล่าเรื่อง  ยังสมุทรหมาย  ก็สุดแสนอาย  ขัดเคืองเรื่องส้าง 
สี่นางขวัญ  นั่งเรียงเคียงข้าง  เหินเมินนาน  พระพักตร์ 
 ต่างอวยชัย หื้อองค์น้องรัก  จ่ าเริญหน่อเหน้า  นารี  

 องค์หน่อนุช  ราชบุตตี   ไขวาที   ด้วยความโกธเส้า 
 พ่ีนี้แกล้งจา  เล่กลใส่เจ้า  บ่พอทีท า  ร่ าพิจ  

ช่วยประสม ยังสารอ่านคิด  ผิดแบบเบ้า  บัวราณ   
หันว่าเคียดแล้ว  ซ้ าแข้งประจาน  ชวนอ่านธาน  ยังต่ าราเหล้น  
ต่ าราอับปรีย์  บ่ดีนอกเส้น  บ่เป็นที่ฟัง  เชื่อคัก  

พ่ีนี้หากเห็น เป็นผู้ใหญ่นัก  ยังไว้หัน   พาที 
หากบ่กระนั้น  ก็หน้าบัดสี  จักว่าพอที  หื้ออายจนได้  
ว่ากับสาวสี  นารีใช่ใกล้  คันจาว่าไป  เท่านั้น  

มีโมโห  โกรธาคะยั้น  เข้าสู่ห้อง  ไสยา  
สี่พี่เลี้ยง   ได้ยินเสียงจา  องค์ธิดา   ขัดเคืองโกรธเส้า  
ต่างประหนม  บังคมใส่เกล้า  ค่อยจาค าเบา  ตอบท้า 

คันสุริยัน เรืองพรรณส่องฟ้า ออกจากห้อง  ไชยัน  
นิจนั่งล้อม  พร้อมเปิก็สากัน  ค าฝันองค์นาง  ผิดประหลาดด้วย 
บ่ใช่แกล้งจา  วาทาแส้งส้วย  พ่ีเล้าลมทวย  นั่งนิจ  

บ่สวยงาม ดั่งความนิมิต  บ่หี่หุ้ม   ปิดความ 
คันว่าแล้ว  ซ้ าพูดทวยตาม  สงสารเจ้าพราหมณ์ จักทุกข์โสกเส้า  
อยู่ในสวน  ร้อนรนซะเอ้า  เราออกไปคา  พูกนี้  

ลองไปปราศรัย เยาะไยนั้นนี้  จักอยู่แห่งด้าว  แดนใด  
เพ่ือเราจักรู้  อยู่ต่ าบลไหน  ถามไถ่ดู   หื้อรู้แน่แจ้ง  
คันเปิก็สากัน  ตกลงขาดแห้ง  บ่นันแรง  งดไว้  

ท าเล่กล  บอกกับผู้ใช้  จักไพแอ่วห้อง  สวนที  
ไปเก็บดอกไม้  ถวายพระบุตตี  คันหันดี   พรักพร้อมถูกต้อง 
จิ่งพร้อมกัน  เข้าไปในห้อง  เอาแว่นโรงทอง  ส่องพักตร์  

เขม่าจีน  ด านิลเจียดพักตร์  ดูเลี่ยนเกลี้ยง  ด าดี  
เสร็จเมี้ยนแล้ว  ปักทองเกศี  หวีกิดส่ ารี  เรียบร้อยจ้อนจ้าน

 ระเบียบตีนผม  สมงามเสี้ยงถ้าน  วิไลงาม   แง่งด  
 ผัดหน้าทาจัน คะแชะสว่างรส  หอมอ่อนอ้วน  ควรดม 

ต่างนุ่งยก  สีทองงามกม  ห่มกองทอง  ชั้นนึ่งยังขั้น  
เรียกคนใน  ที่ไว้ใจหมั้น  ตามทวยทัน  หลั่งล้อม 
 ถือซองซะลา ผ้าเช็ดหน้าพร้อม  พระพ่ีเลี้ยงเจ้า  นารี  
ออกทวาระ  ไปตามวิฎฐี  สวนมาลี   ที่จงเจตข้อง  
หมู่นางทาสี  นารีตามป้อง  ด าเนินเดิน  ย่างย้าย 

คันไปเถิงสวน อุญาณเขตค้าย  ก็ชื่นสู้   จินดา  
ฝ่ายสองเถ้านั้น  ระวังรักษา  คันรัตติยา  พากันผ่อเฝ้า  
ระวังรักษา  เจ้าพราหมณ์หน่อเหน้า คันสายอรุณ  รุ่งฟ้า  

ยายกับตา กล่าวถ้อยหยาบช้า ว่าตาแก่เถ้า  ผัวมัน  
บ่าวเรามีไว้  สี่คนจิ่มกัน  มีกายาพรรณ  รุ่นลามหนุ่มหน้า  
ว่าตาเหยตา  คุมไปถางหญ้า  กว่าจักเย็น  แต่งใช้  

หื้อไปเผี้ยวสว อุญาณดอกไม้  เอาเสียมจอบหื้อ  มันไป  
ผู้ผัวหัวเราะ  ตอบต้านปราศรัย  ตอบเมียมันไป  เพราะสองแก่เถ้า 
กูคิดบ่เห็น  ย้อนเป็นผู้เถ้า  ปัญญาเบา  มืดมิด  

เสียแรงมี ทาสใช้ใกล้ซิด  ท่านมอบหื้อ  เวนเคน  
มีบ่าวไว้   ก็ใช้บ่เป็น  เจนจบงาม  เป็นคนเข้าเส้น  
หื้อฝูงเขา  มัวเมาแต่เหล้น  เสียทังวัน  อ่ิมท้อง  

จักหื้อท าการ เนืองนันเดือดร้อง เสียงหมี่ก้อง  อึงอัง 
รมรานฟั่งฟ้าว  คะเหมคะหมัน  รีบเรียวพลัน  เดือดนันป่นปี้  
ว่าเด็กเหยเด็ก  พากันมาหนี้  การงานมี  จักใช้  

จัดแจงเสียม มาเกียมเทะไว้  ปันส่งหื้อ  คนอัน  
อย่าท าเหนื่อยล้า  หลีกหน้าหลบกัน  หื้อรีบเรียวพัน  พากันถากหญ้า  
อย่านิ่งนอนใจ  หลบไปลี้หน้า  จักพาไป   เดี่ยวนี้ 

ค าปากจา ตาเถ้ากล่าวชี้  ปุนแสบไหม้  จินดา  
ยามภ่ านั้น  หน่อกระสัตตรา  ได้ยินวาทา  ขัดเคืองโสกเส้า  
ปุนใคร่เอาเสียม  สับหัวอ้ายเถ้า  หื้อเลือดไหลมา  ท้นเท้า  

ส่วนพี่เลี้ยงพราหมณ์  แก้ไขแต่เค้า  กับตาแก่เถ้า  สับพัน   
ว่าอย่าร้อนร้าย  กับพวกตูสัน  น้องสันทุกวัน  ยังเจ็บปวดไข้  
ขออย่าจ า  ล้ าล้นจนไหม้  สันจักท าแทน  น้องชั้น  

ต้ังไหนถึงไหน จักหื้อท านั้น  ขอแนะหน้า  น าไป 
ตาเถ้าย่างย้าย  ประเดี่ยวทันใจ  เข้าสวนมาลับ  บ่ช้าน าหน้า 
ไปเถิงถอง  ที่แดนเอาหญ้า  แตกใบมุง  หลืบชั้น  

จิ่งวัดวา  ปันหญ้าที่นั้น  ปันต่าหื้อ  ทันใด  

ไผท าค้างไว้  กูบ่ยอมใจ  จักใช้ท าไป  จนเตียนเลี่ยนกว้าง 
อย่าเอาความอิด  ความร้อนมาอ้าง  อย่าหื้อฮาดฮาม  ค้างไว้  

ส่วนตาเถ้า เข้าไปร่มไม้  ในร่มต้น   ชูมพู  
มันผัดวาดว้า  เอาผ้าลงปู  แล้วทอดอิงชู  เอนหลังเติกเสิ้ง  
ระทวยหิวหวย  ลมเชยพัดเหวิ้ง  ลวดหลับไป  มะม้อย  

หมายจักระวัง ผ่อเจ้าพราหมณ์น้อย มันก็ม้วยหน้า  หลับไป  
สามพราหมณ์พ่ีเลี้ยง ลวาดตาแลไหล  หันจาวเมืองไทย  มัวหมองหม่นเส้า เด็ด

 ดอกล านวล  ที่จวนใจเจ้า  มาปันองค์เรา  น้องซ้อย 
แล้วฟู่จา  พาทีเรียบร้อย  กับองค์ยอดส้อย  จอมพล  

เถิงมาดแม้น  ทุกข์ยากตาจน  แสนทารน  บกดินถากหญ้า  
ตูพ่ีอาสา   ท าแทนน้องหล้า  อย่าหมองวิญญา  หม่นมี้ 

เราค่อยรอฟัง ไปแถมวันนี้  หันบ่ล่วงข้าม  ยาวนาน  
อดเพ้ียวนัก  มักได้กินหวาน  ค าบัวราณ  ควรตามถ่อมถ้า  
ร้ายเสียออน  ช่างดีปางหล้า  พ่ีหันมีมา  ป่าล้า  

คันกล้าแข็ง เร่งแรงสะง้า  เหมือนพร้าเถี่ยนกล้า   คมบาง  
คันเรียวด่วนนัก  ช่างมักเสียการ  ควรดีเยายาน  ผ่อนผันถ่อมถ้า  
แม่นว่าผิด  ค่อยคิดไปหน้า  อิดสารอไป  เหน่ยค้าน  

คงจักเป็นการ หมั้นคุงบ่ยั้ง  อย่าได้สลั้ง  สันทา  
อดสาค่อยยก  บาทเบื้องหัตถา  จับเสียมมา  พากันถากหญ้า  
เพราะบ่เคยท า  สับหลังสับหน้า  ผัดไปมา   วาดว้าย 

แล้วเปลี่ยนกับสับ ผัดขวาผัดซ้าย  เสียมจอบผ้าย  นันเนือง  
กระสัตหน่อเนื้อ  เชื้อแท่นค าเหลือง แสนขัดเคือง  ส่ าเรืองข้อนหยื้อ 

 ซะท้อนร้อนใจ  พิไรบนหื้อ  ว่าปุนลือไป  ครั้งนี้  
ได้มาทนทาน ประมาณเพียงนี้  คันคิดดั่งอ้ี  เสียคน  

หันบ่พ้น   ตลอดตัวตน  ได้มาทุกข์ทน  บกดินถากหญ้า  
มาข่มเหงกัน  บ่เลงตาหน้า  ยังสามภาดา  พ่ีชั้น 
 สังบ่กึกคอง หื้อถองถี่ซ้ัน  มาเกลียดน้ าหน้า  ปุนชัง  
เต็มว่านางฟ้า  มามอบปงปัน  แล้วจักใช้ท า  บกดินถากหญ้า  
บ่ปรารถนา  อย่าจากับข้า  บ่จงใค่เทียม  เรี่ยมรัก  

เจ้าอึดอัด ขัดเคืองแค้นนัก  บ่ใสสว่างหน้า  สบาย  
เจ้าพราหมณ์น้อย บ่นครางขยาย  ส่วนสามพราหมณ์นาย  ท าเมินถากหญ้า 
ก็บ่จาเถียง  ยืนเรียงพร้อมหน้า บ่จาจ่มคราง  ใหญ่น้อย  

เสโทไคล หลั่งไหลอาบย้อย  ที่กลางเป่งป้อย  ท างาน  

บทที่ 7 
 

สี่นางขวัญ คันมารอดแล้ว  สวนดอกแก้ว  ที่ดวงใจผัน  
ทังสี่พ่ีเลี้ยง  พร้อมเปิก็สากัน  กับฝูงก านัน  สาวสันบ่าวข้า 

 แต่จักรวมกัน  เข้าไปพร้อมหน้า  ก็บ่บังควร  ด่วนซี้ 
เราจู่งพากัน อยู่ถ้าที่นี้  จักหันดั่งอี้  บังควร  

เราทังสี่นี้  จักเข้าไปสวน  แล้วท าคะบวน  ชวนกันร่ าต้าน 
 ถะหลิสอดเก็บ  ดอกดวงจี่จ้าน  ที่สวนอุญาณ  พิลึก  

แต่มือนั้นเด็ด ดวงจิตนั้นนึก  เถิงหน่อเจ้า  องค์งาม  
เนตรซะร้อย  เล็งแลคอยตาม  ลวาดแลพราหมณ์ ย่างย้ายสอดเต้า  
ตาคอยแล  ส่ านักสองเถ้า  ที่ตากับยาย  อยู่นั้น  

บ่หันเจ้าพราหมณ์  องค์งามเจื่องชั้น มีใจอ่วงห้อย  พัวพัน 
สี่พ่ีเลี้ยง   ต่างคนจากัน  บ่อึงนัน   จากันต่อหน้า  
ว่าประหลาดใจ  เจ้าดาวไหลฝ้า  แต่วันวา   มอบไว้  

เจ้ารูปทอง ของข้าน้องไธ้  อยู่สวนดอกสร้อย มาลัย  
ในวันนี้   พ้อยหนีไปไหน  จาร่ าไร   ร่ าริต้านถ้อย  
ต่างตัวตน  ต่างคนใจห้อย  พระองค์คอย  หน่อไธ้  

รึเที่ยวไปสวน อุญาณดอกไม้  เซาะเก็บดอกส้อย มาลัย  
พระพ่ีเลี้ยง  ต่างคนสงสัย  ยี้มละไม   ทวยไปผ่อเหยี้ยม  
ได้ยินเสียง  ส่ าเนียงก้องเกี้ยง  ไหลเนตรเรียง  ถี่ซั้น 
 สุจอบเสียม ฟันดินที่นั้น  กะมังหั้น  มองเมียง  
หันเจ้าพราหมณ์น้อย ร่างหน้อยก าเสียม สามสี่คนเรียง  ก าเสียมถากหญ้า  
ปุนอินดู   มุทูตาหน้า  ก็เวทนา   ยิ่งนัก  

หน้าแค้นใจ ตายายแท้ทัก  มันคิดดั่งอ้ัน  สันใด  
มันมาแต่งใช้  ท างานตามใจ  แสนจังไร  อ่ียายอ้ายเถ้า  
ลวาดแลหัน  พราหมณ์น้อยหมองเส้า แฝงแอบเงา  ร่มไม้  

หน้าสงสาร เจ้าพราหมณ์หน่อไธ้ จักคิดอ่านแก้  สันใด  
มันมาแตง่ใช้  ก็หน้าเจ็บใจ  ไผหันอย่างไร  ร้ายดีช่วยด้วย  
นางปัพภา  วาจาแส้งส้วย  ขวยวิญญาณ  ยิ่งนัก  

หน้าบัดสี บ่ดีไซ้ซัก   บ่ควรล่วงเข้า  ในเดน  
ออกไปก่อนเทอะ  พอหื้อเข้าเห็น  พอเป็นท่วงที  ร้ายดีถี่ถ้อย 

 ฟังไมตรี   เขาดูสักหน้อย  ค่อยผันผ่อนทาง  ง้างไง้  
เปิกส็ากัน แล้วเก็บดอกไม้  เดินเลียบใกล้  ทวยทาง  



196 
 

 
 

ถะหลิชักชี้  นั้นนี้จาถาม  ดอกอุบลงาม  แบ่งบานบ่ใกล้  
ท าสะไหนหนอ  พวกเราจักได้  เสียงวอนใย  อ่อนค้อม  

ท าเล่กล  วนเวียนแวดล้อม  ตาสอดดั้น  มองเมียง  
สามพี่เลี้ยง  ก็ดักฟังเสียง  เหลียวแลเรียง  หันพี่เลี้ยงเจ้า  
หกสวรรค์  ชั้นพรหมทังเกล้า  ดาวดึง   ชาติชั้น  

เหมือนจักเถิง รอดเทิงยามนั้น  ใจชื่นสู้   ดีใน  
เอาเสียมวางไว้  พร่ านั้นทันใจ  ลุกย่างไป  บ่ช้าด่วนเต้า  
มาบอกความ  ทังสามหน่อเหน้า  ค่อยจาค าเบา  ซาบน้อง  

ว่าเดี่ยวนี้เขา ชาววังเทศท้อง  มาท่ีห้อง  สวนใน  
เชิญเจ้าน้อง  ไปปราไสร  พอเชื่อลองไพ  ปราศรัยถ้องถ้อย  
ดูท่าทาง   นางในสักหน้อย  เป็นไรไป  น้องรัก  

สีสุวัณ  เหลียวจาตอบรับ  ขึ้นตอบถ้อย  ภาดา  
สันบ่คบรัก  บ่ปรารถนา  คันพ่ีภาดา  รักเขาดั่งอ้ัน  

จู่งไปพูดจา ปราศรัยใฝ่ฝั้น  พัลวัน   จ่องค้อง  
การถากหญ้า  ไว้ข้าผู้น้อง  จักเผี้ยวกวาดหญ้า   ท าแทน 
พายฝ่ายน้อง  ใจบ่ห่วงแหน  สันเบื่อแคน  อ่ียายอ้ายเถ้า 

ขออย่าหื้อมัน ค่ าลามโสกเส้า  หมองดวงเซา  คั่งแค้น  
หน้าร าคาญใจ  ดวงทัยแงกแง้น  แสนโสกแหน้น  ในคิง  
บ่ใช่กล่าวเท็จ  บอกพี่ตามจิง  บ่หมายเพาพิง  ความจิงแห่งข้า  
แล้วก็บ่จุก  ลุกไปถากหญ้า  บ่เหลียวแลมา  หลีกพลิ้ว  

ท าตัวตน เหมือนคนขี้ริ้ว  เพราะก าบ่เสี้ยง  ทวยเทียม  
สามพี่เลี้ยง  เข้าลู่ชิงเสียม  แฝงแอบเทียม  ตามเดนเด่นหญ้า  
ว่าขออย่าท า  ร าคาญตูข้า  แปงใจคอดี  ปากทัก  

สามพี่พราหมณ์ เล้าลมน้องรัก  บ่แข็งหยาบถ้อย  วาทา  
แล้วย่างย้าย  เข้าไปฟู่จา  ไขวาทา   ปราศรัยไถ่ถ้อง  
ว่าหม่อมนี้หรือ  มาจากวังห้อง  ทังสี่คนนาย  น้องรัก  

เป็นตลาการ จักมาไซ้ซัก  ยังเรื่องถ้อย  ความซุม  
เมื่อเย็นวันนี้  คนในไหลสูม  พากันมาซูม  รัดไว้ดั่งอ้ี  
บ่ปล่อยตัว  มัวหมองอยู่หนี้  บ่รู้ร้ายดี   ถี่ซั้น  

เขา้ฟ้องหา ว่ากระไรนั้น  บ่ถามไถ่ถ้อง  สันใด  
ส่วนลูกความนี้  ร้อนรนหัวใจ  เหมือนดั่งไฟ  ร้อนรนเอ่าเข้า  
วุ่นวายใจ  ลึดทัยหมองเส้า  เท่าอดนอนเซา  นั่งซบ  

ข้าบ่เคยหัน สันบ่เคยพบ  บ่มีหว่างได้  ไสยา  

ผู้คุมก็ร้าย  ทังยายแลตา  ลุกขึ้นมา  แต่ยามบ่แจ้ง  
ถามบุบตี  ราวีแต่งแส้ง  มาก ากับแคม  บ่ละ  

จ าถากถาง เอาหญ้าระยะ  ต้องนิ่งสู้   ท างาน  
เหน็ดเหน่ยเม่ยเนื้อ เหลือที่ประหมาน สู้ทนทาน  การเถียงบ่ได้  

 หมายสุบมูรี  บ่มีกินใกล้  แสนกันดารใน  แลน้อง  
เปรี้ยวปากจาง คอยางค้นท้อง  อดหมากเหมี้ยง  มูรี  

ญาติพ่ีน้อง  บ้านชองบ่หมี  ทุกข์กลี   กาละเสี้ยงถ้าน  
เป็นคนคะพา  พรากคลาเมืองบ้าน ซ้ าปะคนพาล  กล่าวชี้  

สารพัน  ขัดสนครั้งนี้  บ่เหลือกว่าหนี้  ไปเลย  
หากเหลือแรงแล้ว เจ้าแม่คุณเหย  สันยังบ่เคย  ปุนปานดั่งอ้ี 

 ได้มาประสบ  พบกันยังหนี้  ก่อนออนมี  บ่รู้  
ตีชิงวิ่งราว ฟู่สาวเกีย้วชู้  ฝูงหมู่ข้า   บ่เคย 

 ฝ่ายโจทงดไว้  หื้อสบายเสย  บ่ปราณีเลย  คะยั้นข้อขัน  
ธารกัมม์   แต่จ าเลยอ้ัน  หันเป็นคะพา  ต่างค้าย  

ขอเชิญนาย เจ้าดาวฟ้าช้าย  พอหยุดอยู่หนี้  สักยาม  
ขอเชิญหม่อมน้อง แม่เอ้ืองจีหลาม  พอปราณีพราหมณ์ เมื่อความทุกข์ต้อง 
อย่ากินแหนง  ซะแคงแค้นข้อง  พอผ่อคอยทอง  ยากทุกข์  

เมื่อถูกตาจน ตกดินมู่นมุก  ซุกซ่อนผ้าย  เทียวเดิน 
พระพ่ีเลี้ยง  ละอายขวยเขิน  ตาแลเมิน  ยิ้มแย้มในหน้า  
จิ่งตอบความ  เจ้าพราหมณ์แส้งส้า ตามธรรมดา  แต่เนิ้น  
 บ่หื้อหลูดไหล สันใดขาดเคิ้น  ตามอย่างเหยี้ยม  บัวราณ  
บ่ใช่ว่าน้อง  เป็นตลาการ  ท่านในวัง  หื้อคุมไว้ถ้า 

 มีแต่สวน  เป็นส่ านวรหน้า  ปิดบังไป   บ่พ้น 
  จักได้ส่งไป ที่โรงศาลโน้น  เอาเรื่องต้น  คดี  

เข้าทูลกราบน้อม  ธิดาบุตตี  ร้ายแลดี   เที่ยงรู้เมื่อเฝ้า 
 จักอ่อนผัน  รึจักเตื่อมเข้า  ก็สุดแต่บุญ  ช่วยค้ า  

อ่ีกระจง  แจ้งความเหลือล้ า หลายสิ่งข้อ  พันพัว  
ว่าพราหมณ์น้อยนี้ มันชี้เป็นผัว  ไปเอาตัวมา  วันวานี้อั้น  
เมื่อคบกันเอง  บ่เกรงกลัวหั้น  รอยพัลวัน  เฟ้ือฟ้ัน  

ชั่วรึด ี  เหมือนเขาว่านั้น  เป็นพวกอ้ัน  ชาววัง  
หน้าสมเพทนัก  ช่างรักอายสัง  พวกชาววัง  ท าเดนใส่ใกล้  
จิ่งรับสั่งถาม  เอาความจริงได้  อย่าเอาใบบัง  กิ่งลับ 

อย่าอ้างขัดสน เป็นคนอาภัพ  อย่าหับหี่หุ้ม  ตัวคิง  

อย่าหลบหลีกเพ้ียน กล่าวเผี้ยนความจริง ขออย่าประวิง  ซ่อนซุกเงื่อนดั้น  
ส่วนตัวเจ้าพราหมณ์ ทังสามนี้อ้ัน  เป็นพงศ์พันธุ์  พ่ีน้อง  

เป็นพวกเดียวกัน เดินดันเทศท้อง  มาเท่ียวเกี้ยว  ชุมยิง   
ชื่อนามใดแท้  บอกแจ้งตามจริง  ยังกิ่งใจใน  บ่ใสสว่างแจ้ง  
พบกันวันเดียว  พ้อยเหลียวถามแส้ง หลายรายแซง  จ่มฟ้อง  

ว่าส้มปากจาง คอยางค้นท้อง  อดหมากเหมี้ยง  มูร ี  
สารพัด   ขัดสนบ่หมี  หมายสุบมูรี  ค่าสักก่ีเบี้ย  
ลูกเมียเขา  ใช่คนต่ าเตี้ย  พอหากน ามา  สู่เลี้ยง  

ขอบอกตามจริง อย่าอ้างหลีกเพ้ียน อย่าดักนิ่งดื้อ  วาทา  
จักช่วยสมเพาะ  ปราณีเมตตา  กรุณณา   เหมือนจาไถ่ถ้อง  
หลอนดวงหัวใจ  ตกในกลางห้อง  บ่แซเซือน  เงื่อนงด  

จักตั้งใจเป็น สมมะธิรส  บ่หดหู่สั้น  ผันแอม  
เจ้าพราหมณ์ร านึก หันว่ารึกแหลม  ช่างแนบแนม  เสือกไสใส่หย้อ  
ช่างปราศรัย  เยาะใยหลายข้อ  บ่เสียทีนอ  น้องรัก  

เป็นตลาการ ส านานไซ้ซัก  มาจากห้อง  ในวัง  
เชิญเจ้าซักไซ้  ไล่เรียงสัจจ   โทษพ่ีอย่าบัง  โทษน้องอย่าป้อง 
ขอขยาย   ตามกฎหมายต้อง โทษคุณมี  อย่าพ้อง  

ขออย่าล าเอียง จ าเลยโจทก์ฟ้อง  ก็สุดแต่เจ้า  ทังมวล 
แม่นน้องสมคบ  กับพวกข้าหลวง  ผิดกระทรวง  ได้ล้ าล่วงข้าม 
ควรประหาร  ตามกฎหมายห้าม ฐานผิดชาววัง  ชิดชั้น  

ถ่ามาเกี่ยวพาน กับเขาพ่องนั้น  จักว่าอั้น   สันใด  
ส่วนเจ้าพราหมณ์น้อย ดีนักสุดใจ  นับว่าไป   อย่าได้หมิ่นตื้น  
เตม็เอาพร้าขวาน  มาง้างปากข้ึน  บ่ไหวหวั่นเฟือน  ขัดง้าง  

หรือจักสงสัย บ่ดายเปล่าว้าง  ก็เสียทีอ้าง  ความไป 
 หลอนหม่อมน้อง  รู้ในอกใจ  แห่งองค์นงไว  บุตตีหน่อหล้า 

ท่านรับสั่งถาม  ชื่อนามตูข้า  ทังสัมพันนา  โคตรเชื้อ 
 จักไขบอกปัน บ่บังลับเนื้อ  ฝูงหมู่ข้า   สามคน  
เป็นพี่น้อง  พากันเดินหน  ชื่อนามสานน  โมลาว่าอ้ัน  
นั้นพราหมณ์วิเซียร ร าเอียงถัดหั้น  นั้นสีสุวัณ  น้องซ้อย 

ชันนสา  แห่งเจ้าพราหมณ์น้อย สิบห้าขวบเข้า  เนอนาย 
ชื่อเสียงเรียงรัก  หม่อมช่วยทูลถวาย อย่าผัดเปลี่ยนลาย เรียงยายกราบเฝ้า 
แต่เค้ามุลลา  ได้มาท่องเต้า  ส าเภาเดิน  แม่น้ า 

แตกขจาย วอดวายเสี้ยงซ้ า  กลางย่านกว้าง  สาคร  

สามสี่พ่ีน้อง  พากันเดินจร  เที่ยวซุกซอน  พลัดเมืองจากบ้าน 
มาหันรัตฺฐา  รุ่งเรืองหลายถ้าน  ขึ้นเที่ยวชมเมือง  เจื่องชั้น  

จักได้เกี่ยวพาน ท่านผู้ใดนั้น  ก็หาบ่ได้   เนอนาย  
สันชาวบ้านนอก  บอกหื้อตามสาย  บ่จุล่ายนาย  สันใดบอกเสี้ยง  
พูดจาปราศรัย  บ่ใยเลี่ยนเกี้ยง  เป็นค าบ่ดี  หยาบช้า  

บ่อ่อนนวลหวาน เมื่อต้านตอบท้า  บ่เหมือนหม่อมห้าม   ในวัง  
ฝูงพี่นี้   บอกแจ้งจริงจัง  พวกในวัง  บ่ได้ล่วงข้าม  
เป็นใหญ่สูง  กว่าฝูงนางห้าม  อยู่ในวัง   เทศท้อง  

ทุกวันนี้เหย ตูข้าพ่ีน้อง  บ่หันช่องห้อง  แซงราย  
ใค่เป็นบ่าวใช้  เหมือนนางทังหลาย ขอถามจิ่มนาย  อย่าบังลับถ้อย  
หม่อมผู้มาถาม  จาหวานอิ่งอ้อย  ชื่อนามใด  ใค่รู้  

สี่นางขวัญ บ่บังขดคู้  มีใจหลิ่งหลู้  ใยยาว 
นางจาตอบรับ  ใจชื่นบานขาว  ว่าข้าเป็นชาว  บ้านนอกขอกเส้น 
สันบ่เข้าใจ  มาเหยาะหยอกเหล้น เป็นคะบวน  ค่ายคับ  

ฟู่จาปราศรัย เหมือนไขอ่านพับ  เสียงอ่ิงอ้อย  ควรฟัง 
สงสัยใค่รู ้  ชื่อนามสัจจัง  จักไขอ่านฟัง  ก็พอจะได้ 
นางอุบล   คนนี้บอกให้  .....................  .................. 
จงกละณี  ที่มานั้งใกล้  ปัพภาวดี  ชื่อชั้น  

สีสุดา  สมยงคนนั้น  จู่งจ าจื่อหมั้น  อย่าลืม  
ถ้ายังคึดแท้  บ่กลัวตัวหรือ  ยังหมายยาวยืน  ใค่เป็นข้าเฝ้า  
ยอมเป็นคน  ปฏิบัติเจ้า  จอมองค์เรา  หน่อไธ้  

ก็จู่งอดสา เฝ้าสวนดอกไม้  หลอนข่ามได้  จักท า  
คันยังคึดแท้  บ่กลัวตัวหล า  บ่ขี้เกียจท า  ก าใจถ่อมถ้า  
หื้ออยู่ไปเถิง  รอดเทิงปีหน้า  ฟ้าใหม่มา  รอดแล้ว  

คงจักเป็นการ หมั้นคุงบ่แค้ว  ก็จักผ่องแผ้ว  ยืนยาว  
นักเลงเจ้าชู้  ฟู่อู้จาสาว  เหม็นบูดคาว  อืงอาวทั่วหน้า  
ท าหื้อเจ้านาย  อับอายขายหน้า  ทังปีแลเดือน  บ่ยั้ง  

หื้อเขาติเตียน นินทาหลายครั้ง  เป็นหม่นหม้อม  ราคี 
 ท าเช่นนั้น  มันหน้าบัดสี  เจ้าพราหมณ์ชี  ฉลองตอบถ้อย  

อย่าเหยาะไปเลย  หม่อมเหยข้าข้อย  สันบ่พลอยท า  ดั่งนั้น  
ถ้าได้รักแพง เฝือแฝงเฝิ้อฟ้ัน  เถิงตราบเสี้ยง  ชีวา  

เที่ยวเหล้นเช่นนี้  ประสีประสา  ควรรึมา   คิดร้ายหมายหมั้น 
จนมาถูกเกาะ  เพราะญิงนั้นอั้น  มีหัทยัง   เพดยะ 

 อับจนใจ  ที่พิงเพ่ิงพะ  ก็หาบ่ได้   ทังใด  
ต้องนิ่งงด  เสงี่ยมเคียมใจ  หลอนว่าจักไป  ถวายตัวกราบเฝ้า  
ก็ยินเกรงกลัว  เกศติยศเจ้า  จอมองค์เรา  กลิ่นคู้  

ลวดขดข้อ ขดงอมูบมู้  บ่หันเปล่งแจ้ง  แซงลาย 
 ยังบ่รู้   แห่งองคส์มสาย  จอมองค์นาย  รูปร่างแห่งเจ้า 
 สักม้าวค่าวใด  พระทัยหน่อเหน้า ร้ายรึดี   บ่รู้ 
  สันเป็นคนจน ทารนบู่นยู้  พัดพรากบ้าน  เมืองมา  

ถูกบทว่าไว้  คนอนาถา  สุดปัญญา  เสี้ยงแกนแก่นหล้อน 
ตัวบ่ตาย   ยังแต่กายจ้อน  หลอนหม่อมเอา  ธุระ  

สัพพะถะ กิจจวาทะ  น ากราบเฝ้า  เอาทูล  
หลอนยังหนุ่มน้อง ค้ าชูอุดหนุน  จักได้เพ่ิงบุญ  คุณนายเมื่อหล้า  
พอได้ฝากกาย  สืบไปพายหน้า  บ่ทอดทุมลา  ขว้างละ  

แม่นว่าได้มี คู่พิงเพ่ิงพะ  ขอฝืนฝากด้วย  อินทรีย์ 
ทุกวันเดียวนี้  ลูกเมียบ่หมี  ไขบอกตามมี  บ่ลวงล่อต้าน 
เพราะความจนใจ  ทารนเสี้ยงถ้าน  บ่หันช่องทาง  มืดมิด  

ต้องขงขวาย อุบายเบี่ยงคิด  บ่หมีหลีกหน้า  ทุมลา  
พระพ่ีเลี้ยง  ได้ยินวาจา  ก็รู้อัชฌา  ด้วยความรักหมั้น 
แกล้งหน่วงหนัก  ขัดขวางไว้หั้น  จาร าพัน   ถี่ซั้น 
 บ่มีที่กลัว ตัวผู้เดียวนั้น  ก็เทียวเที่ยวดั้น  เดินไป  
นึ่งมุ่นซุก  นึ่งทุกข์หัวใจ  นึ่งท าไป   นึ่งความทุกข์ป้อ  
บ่เป็นคุณสัง  ประโยชน์สักข้อ  ในการเทียว  เที่ยวลัด 

  จักธารกรรม ไปท าไมนัก  สันบ่เข้า   ใจทวย  
จักอยู่ที่นี้  ก็หันจักสวย  เผื่อจักรวย  สวยงามพอเถ้า 

 จักอยู่เฝ้าสวน  อุญานแห่งเจ้า  หมายเพิ่งบุญเงา  บ่ฟื้น 
  เป็นข้าละออง รองฝ่าบาทพ้ืน  จอมหน่อเหน้า  นงไวย  

หลอนยังหม่อมน้อง จักช่วยอาศรัย  กราบทูลไป  บ่หื้อหมิ่นสั้น  
หันจักทนทาน  เป็นการจักหมั้น  สารพัน   บอกชี้  

ก็จักอยู่สวน อุญาณที่นี้  ต าแหน่งหนี้  ไปพลาง  
ต่ าหนักนั้น  มีสี่หลังขวาง  ส าอางงาม  จักนอนนั่งเหล้น 
ใหญ่กว้างขวาง  ตามจักวิ่งเต้น  สบายเย็น  ชื่นย้าว  

ส่วนตูสัน จักคอยน้อมน้าว  พาหน่อเหน้า  นางมา  
ที่สวนดอกไม้  เก็บเอาบุปผา  สุคันธา   จุมปากาบส้อย  
ค่อยมองแล  แต่พอหันป้อย  จุ่งสังเกตคอย  ให้ซั้น  

คันบ่สม  ดั่งข้าว่านั้น  หื้อค่อยผ่อเสี้ยง  สันดาร  
จักบิดพลิ้ว  หันบ่เป็นการ  จักหนีหลีกบาน  บิดเบือนบ่ห้าม 
ก็ตามแต่ใจ  บ่ได้ล่วงห้าม  บ่ขินดวงทัย  ล่วงไว้ 
 จักเข้าไพรสน พนมป่าไม้  ก็สุดแต่เจ้า  จักไป  
เจ้าพราหมณ์แย้มยว้าย ตอบถ้อยอาศรัย  จาค าใย   ม่วนเพราะตอบถ้อง

 สมเป็นมูลนาย  อยู่ในวังห้อง  ด้วยกิริยา  ก็พร้อม  
ที่จริงในใจ สันหมายหลิ่งน้อม บ่บิดเบีย่งแก้  แซเซือน 

 แต่เจ้าพราหมณ์น้อย บ่มีไผเหมือน  บ่ฟั่งเฟือน  น้องรักหน่องแหน้น
 ในรัตถา   ระวงขงแหว้น  ปัตถวี   เทศท้อง 

บ่มีไผเหมือน หนักแหน้นเพียงน้อง บ่กระเดื่องข้อน  คอนเฟือน 
ถ้าหันซอบรัก  บ่มีไผเหมือน  พอช่วยคายเคือน  เพราะค ารักต้อง 
ช่วยเชิญองค์  ที่จงเจตข้อง  จีบัวทอง   กลิ่นคู้  

หลอนองค์ธิดา พามาหื้อรู้  ขอมารอดหนี้  เรียวพลัน 
ในวันพูกนี้  เผียบเหมือนนัดกัน จักผันเพิ่งบุญ  ได้เป็นข้าเฝ้า  
จักทูลจลอง  ในจอมน้อมเกล้า  พอหื้อว่องไว  คล่องไว้  

จักได้เป็น ข้าเฝ้าเหล่าใช้  เกบ็ดอกส้อย  มาลัย  
เชิญเจ้าช่วยคิด  ที่พักอาศัย  ได้อยู่สบาย  ที่ธิดาสร้าง  
หื้อได้ผ่อนกาย  สบายยืนกว้าง  หลอนชีวัง  บ่ม้าง 

คันเจ้าอุดหนุน บ่สูญเปล่าว้าง  ได้เป็นที่อ้าง  เพาพิง  
สี่นางพ่ีเลี้ยง  จับชอบใจจริง  สุดคระนิง  สุดคิดดั่งอ้ัน  
ถ้าขาดเหลือ  จักเก้ือหนุนหั้น  จักเพ่ิมพูนทัน  เตื่อมชัก  

บ่หมายเป็น มูลนายแท้ทัก  จักค่อยเตื่อมตุ้ม  ท าคุณ  
บ่หื้อเปล่าว้าง  เรี่ยรายหายสูญ  จลองกราบทูล  อุดหนุนเตื่อมป้อง 
เหตุมาอาศรัย  เพ่ิงบุญสัจจ้อง  บ่หื้อมีฟอง  ช้ าช ุ  

บ่หื้อแตกแตน หมิ่นบ้างทะลุ  จักเตื่อมตุ้ม  ชูทัน 
 จกัเป็นข้าใช้  อยู่กรมเดียวกัน  ต่างร่ าพัน  ร่ าริต้านถ้อย  

ม่วนงันหนัว  พัวพันอิ่งอ้อย  หลายนัยยา  บ่น้อย  
ปราไสร  ไปมาเรียบร้อย  บ่จาหยาบถ้อย  ค ายน  

ต้านตอบท้า  ตามความประสงค์ จีบหมากวางลง  ที่คงส่องหน้า  
ว่ากินเทอะนาย  อย่าอายตูข้า  จาค านวล  ม่วนเพราะ  

  ฟู่จากัน  ไพมาหยอกเยาะ  เหยาะหยอกอ้อน  พัวพัน  
ต่างฝากค ารัก  ค าแพงจิ่มกัน  จนตระวัน  เบี่ยงช้ายลงหล้า  
พูดจาปราไส  เยาะไยแส้งส้า  พ่ีเลี้ยงลา  ย่างย้าย  

ซะเมียงแลเหิน เดินกายซะม้าย  แลลวาดเหยี้ยม  เดินภาง 
 หันเจ้าพราหมณ์น้อย โสกห้อยหมองจาง ทังสามสี่นาง  พิโรธโขดเส้า  

จิ่งเรียกหา  ตายายสองเถ้า  มาด่าค า   หยาบช้า  
หื้อเจ้าพราหมณ์ เอาหญ้าระย้า  จาเดือดก้อง  นันทือ  

บ่ดูรูปร่าง  ท่านนั้นบ้างหรือ  จักสมควรลือ  ถือเสียมถากหญ้า 
เกือบจักบ่ไหว  เหื่อไคลย้อยหน้า  ที่นี้นา   อย่าใช้ 
 ปล่อยท่านไป อย่ากักขังไว้  เหมือนก่อนกี้  ทังวัน  
ท่านจักไปพัก  ที่ต าหนักจันท์  ถ้ายังบ่ฟัง  เหมือนปางก่อนอ้ัน 
หื้อท่านโมโห  โกรธเคืองดั่งอ้ัน  บ่เหมือนดั่งค า  สั่งชี้  

จักลงโทษหลาย ตายายครั้งนี้  จมขาดขว้ า  บรรลัย 
สั่งเถ้าแก่แล้ว  คลาดแคล้วทันใจ  เรียกก านัลใน  บ่าวใช้เทียมข้าง 
ออกจากสวน  อุญานแก้วกว้าง  ด าเนินทาง  ย่างย้าย  

ตามถนน หนทางเขตค้าย  เข้าสู่ห้อง  ในวัง  
สุชฺชน    ฟังแถมบทหน้า  บทนี้หากหมดความ ก่อนแล 

บทที่ 8 
 

สตฺตบท   บ่หมดล่วงพ้น  กับมารอดต้น  แห่งบทอัตฺถ  
สี่พี่เลี้ยง   เมื่อเภสจฺจ   เข้าสู่ในวัง          จากพราหมณ์เพ่ือนเต้า 
เข้าไปหา  ธิดาจอมเหง้า  นิจนั่งเทียม  เลี่ยมซิด 

  เล่าอาการ พราหมณ์ได้ผูกมิตร กับพวกห้าม  นางใน  
พ่ีได้หยอกเยาะ  ปะเดี่ยวทันใจ  ท่านข้างใน  ปราไสรใฝ่แอ้ม  
เอาซองหมากสุบ  พูค าจีบแหล้ม  ปันพี่มา   ฝากน้อง  

พอเชื่อลองไป ปราไสรปากพ้อง  ชูฟู่เหล้น  สักที 
ยามพร่ านั้น  หน่อชั้นเรืองสี  ไขวาที   สนองตอบถ้อย  
ว่าบ่ซอบใจ  เยาะใยสักหน้อย  ด้วยการรายรอย  เรื่องชู้  

เหตุผลต้นปลาย ร้ายดีบ่รู้   บ่ได้ซาบแจ้ง  แนวนาว 
เที่ยวเกี้ยวเจ้าชู้  ฟู่อู้จาสาว  เป็นหมื่นมอมคาว แตกร้าวป่นปี้  
ยังบ่เป็นจริง  ก็ยังจู้จี้   เป็นราคี   หมิ่นมี้  

เหมือนเรื่องราว บัวราณกล่าวชี้  ไผหลงเชื่อด้วย  ชุมญิง 
โลภมากนัก  มักสิบหายจริง  ฝูงชุมญิง  พ่ีเลี้ยงสี่ผู้  
ก็หน้าดีอาย  ชุมชายใจหลู้  หลงงมงู   เปล่าว้าง  

สันช่วยตักเตือน กลัวเซือนฮาดร้าง บ่สมใฝ่อ้าง  อารมณ์   
ด้วยเตือนบอกซิด  ควรคิดหื้อสม  กลัวหลงเงางม  ทวยลมปากต้าน 

 กลัวเหมือนว่าวเหิน พระพายพัดป้าน  จักบ่ทนทาน  พายุ 
จนปีกหัก ขจัดทะลุ  ยุบป่นปิ้น  ตกมา  

เจ้าตอบน้อง  ตามความเมตตา  เตือนบอกมา  ทังสามพวกข้า  
หื้อมีสติ   คิดรู้หลังหน้า  เพราะกลัวไคลคลา คลาดแคล้ว  

พอว่ามา  ก็ซอบอยู่แล้ว  บ่ผิดแผกถ้อย  ค าใด  
บ่ใช่พี่นี้   จักหล่าหลงใหล  เถิงเกิดภวยภัย  ถ้อยความหนามเสี้ยน

 เพราะซื่อใส  เห็นไปหมดเกลี้ยง จิ่งวนเวียน  ดั่งนี้ 
 ต้องบ่งด้วยหนาม ตามต าราชี้  ตามอย่างเหยี้ยม  เดิมมี 

 ขอนึ่งนั้น  หน่อชั้นเรืองสี  ใช่กฎุมพี  ไพร่น้อยผู้หน้อย  
ได้พลัดรฏัฐา  ปัชชาข้าข้อย  ทังฝูงพงพัน  ใหญ่น้อย  

ทังพระปิตตา ราชาคื่นค้อย  แลจอมยอดส้อย  มาดา  
พ่อก็หน่อเนื้อ  เชื้อกระสัตถา  เที่ยวเดินมา  ทุกข์ยากอยากก้ัน

 เผื่อพระบุตตี  ปราณีดั่งอ้ัน  พอผันผ่อนทาง  ทุกข์ร้อน 
 พอได้อาศัย ใบมุงเหลื่อมซ้อน  เป็นหว่างห้อง  คราวครา  

อันนึ่งนั้น  เป็นชาวรัฏฐา  เล่าลือซา  รู้ซั้นถี่แจ้ง 
ตลอดเสียง  ส่ าเนียงสว่างแส้ง  ทั่วดินแดน  ใฝ่คิด 

อัตถทิสสา นาๆทั่วทิศ  ผับแผ่นหน้า  สุทธา  
แม่นพระพ่ีชั้น  บ่มิดอัตตา  ในกลางชนธา  มีคนบอกให้  
ก็จักติดตาม  ทวยไปจนได้  สมคระนิงใน  ร่ าพิจ  

พวกชุมเรา บ่ใช่บ่คิด  คงสืบส้อน  ตามทวย 
 บัดเดีย่วนี้  พบลาภงามสวย  เถิงท่ีดีรวย  ด้วยใจหย่อนหย้าน 
 ได้พบขุมทอง  ตามต่ าราต้าน  บ่ควรลมลาน  ให้แคล้ว  

คันว่าบ่ขุด ก็สุดดายแล้ว  จักหลบหลีกหน้า  ใดดี  
สุดแล้วแต่น้อง  จักหลบตัวหนี  สีสุวัณ   ร้อนรนซะเอ้า  
คิดเกรงใจ  สามพราหมณ์เพ่ือนเต้า ถอนหึดไธย  ใหญ่ทด  

ค่อยเบี่ยงผาย ขยายผ่อนลด  จาพูดต้าน  ค างาม  
น้องก็ใฝ่คิด  ร่ าพิจทวยตาม  ด้วยนิยายความ  บอกไว้เป่งป้อย 

 กลัวเหมือนติงสา  คะต่ายตัวหน้อย  ผันเอาเดือน  อยู่ฟ้า 
  เพราะเรายากจน เป็นคนต่ าช้า  ใค่จาแนบหน้า  เทียมนาง  

ข้าน้องนี้   หันที่ขัดขวาง  เพราะตัวหมิ่นบาง ด้วยการดั้งอ้ัน  
การทังผิด  ติดกันเป็นหมั้น  เช่นชีวัง   บ่ม้าง 
 นัคครา  ก็ต้องเลิกร้าง  เข้าป่ากว้าง  ดงไพร  
สามพี่เลี้ยง  ตอบต้านปราไสร  หื้อซอบดวงทัย  แห่งองค์น้องเหน้า

 บ่รักรูปงาม  ก็ตามใจเจ้า  บ่ขินดวงทัย  น้องรัก  
จกัไปที่ไหน ไปทวยบ่พลัด  จนมิ่งขว้ า  ชีวา  

แต่เวลานี้  ค่ าแล้วจวนตา  เราพากันไป  อาศัยใฝ่อ้าง  
ที่ต าหนักจันท์  พระบุตตีส้าง  หมอนพรมมี  บ่ไร้  

เสียใจเขา ที่ได้สั่งไว้  เราไปอยู่หั้น  หลับนอน 
ชวนชักน้อง  ย่างย้ายเดินจร  เข้าประคอง  เดินกายแอบข้าง  
ขึ้นบนต าหนัก  พัดเผยป่องกว้าง  ทวารา   ป่องชั้น 

ทัศนา  ทุกห้องหลืบชั้น  ผับทั่วเสี้ยง  ในแดน 
ติดบานพับ  ลับแลกันแขวน  แท่นบรรทม  ภิรมย์อาจอ้าง  
สามพี่พราหมณ์  บ่เหินห่างข้าง  แฝงเทียมทวย  บ่พลัด  

เชิญสีสุวัณ ขึ้นบนแท่นรัด  แสนที่อั้น  สบาย 
ชวนพราหมณ์พ่ีเลี้ยง สามคนสหาย  อายคิงเรียง  อยู่เคียงแท่นป้อง  
เถิงรวายตรี  ดาวเดือนแสงต้อง หมดจากฟอง  เมกฆะ 
 ทังเดือนดาว ขาวผอนยวาดยวะ ใสสว่างเหลื้อม  ฟองพรรณ  

สีสว่างท้อง  ทังฟองพระจันทร์ สีสุวัณ   องค์พระหน่อเหน้า
 เผยพระแค  ลวาดแลตาเจ้า  ฝันฝูงดาวเดือน  แวดล้อม  

ทังดวงพระจันท์ พรรณงามบ่ช้อม  ลมลวาดต้อง  สบาย  
นารีพี่เลี้ยง  สี่คนสมสาย  มาเถิงวังนาย  จิตใจบ่หมั้น  
ผะหวั่นไหว  ไหลหลงสลั้ง  เริงสวนอุญาน  ดอกไม้  

ทังสามนาย มีหมายใจไว้  จักเป็นคู่ส้าง  คนใด  
ยังบ่รู้แค้ม  แน่แจ้งหัวใจ  นางคระนิงใน  ร่ าไรออกเข้า 

 นั่งกึกคอง  ร้อนลนซะเอ้า  ใจในเมา   สั่นท้วง  
ตกสะเกิด คึดเก้ียวเลี้ยงล้วง  มาหนักหน่องแหน้น ในทรวง 

แต่พราหมณ์น้อยนั้น ต้องเป็นของหลวง คิดอยู่ในทรวง  จิงจังแน่หมั้น  
ญิงสี่ชายสาม  ดั่งรือนั้นอั้น  ยังระแวง  คิดนัก  

จักแบ่งเป็นตัว บ่ทั่วกันรัก  จักคิดเยื่องอ้ัน  สันใด  
คันเถิงค่ าแล้ว  แห่งแสงไถง  ก็พากันไป  ชุ่มนุมสุมเฝ้า

 เวหาฆ้องสาม  เถิงยามย่ าเข้า  ตามอย่างเคย  บ่ละ  
เชิญเสวย ยังโภชนะ  เหมือนก่อนอ้ัน  ทังวัน  

แล้วจาปากพ้อง  ไถ่ถ้องถามกัน  ฝูงก านัล   นั่งพร้อมเรียงหน้า
 ว่าเดือนนี้หนอ  พวกเราเจ้าข้า  ระดูมาลา  ดอกไม้ 

ผ้งก าลังบาน ควี่อ้ากาบไค้  สันอยากได้  นอนาย  
ลีลากาบน้อย  มาร้อยเป็นสาย  ถวายกราบทูล  พิกุลกาบสั้น

 กุหลาบล านวล  ในสวนหลวงหั้น  จวนจะรวย  ล่วงล้ า 
ทังในกระถาง แลจานอ่างน้ า  เกือบจะล่วงเสี้ยง  มาลา  

แล้วทูลกราบน้อม แม่แก้วจอมผา  เกสรา   ธิดาหน่อเหน้า  
ไปเที่ยวสวนขวัญ  สักวันกาเจ้า  จอมญิงเรา  ปากพ้อง  

ดีเนื้อดีใจ แม่ค าเมืองว้อง  ขานตอบถ้อง  จักไป   
คันปุนนาที  รุ่งแจ้งแสงใส  เวลาไป   เมื่อเช้ายามเฝ้า  
สันจักทูลลา  บรรดาข้าเฝ้า  พ่ีจงกะเกียม  เทอะไว้ 
 สี่นางขวัญ รับค าสั่งไว้  แล้วกับจากเฝ้า  นงวัย  
มโหรีรับ   สดับเสียงไหว  ตามต่ านองใน  วังเวงอิ่งอ้อย  
สดับศัพท์เสียง  ส าเนียงใหญ่หน้อย ยามเที่ยงคืนฟัง  ม่วนเพราะ  

พวกนารี  ดีดสีต่อยเคาะ  สงเสพเจ้า  นารี  
เดิกดื่นแล้ว  แม่แก้วแสนสี  หลับสนิทดี  ดาวเดือนเลื่อนข้อน

 อโนไธ   ใสสว่างต้อง  พ่ีเลี้ยงนอน  ตื่นลุก 
เรียกสาวสัน ก านัลวุ่นซุก  บอกข้าเฝ้า  รอคอย 

เรียวเร่งรัด  ไม้กะหลัดสอย  กะเกียมคอย  พักพร้อมรอถ้า  
สัทเสียง   พร้อมหลังพร้อมหน้า ทังฝูงบรรดา  สาวใช้  

รีบเอาวอ ช่อฟ้ามาไว้  ทังฝูงจ่าผู้  โธธาม   
นางเหล่านั้น  เป็นพวกชุมหาม  เมื่อด าเนินทาง  สามผัดเปลี่ยนตุ้ม

 สัปทน   เวียนวนคบกุ้ม  มาประชุม  อยู่นั้น 
 ฝ่ายพระบุตตี นารีหน่อชั้น  ใจอ่วงด้วย  มาลา   
บรรทมตื่นแล้ว  แต่งองค์อัตตา  ผัดภูษาทรง  ประจงจีบแหล้ม 

 วาดขนง   กลมงามเหมือนแต้ม เหมือนเดือนแรม  บ่ค้อย  
สะไบริ้วรอง กองทองชิดช้อย  แถมเตื่อมสร้อย  สังวาลย์  

ทังบานพับ  ประดับสัณฐาน   เหมือนเทวาน  วิมานชั้นห้อง  
คันสรรพเสร็จ  สเด็จโขงต้อง  พระโรงทอง  เขตค้าย 
 สี่นางขวัญ พากันย่างย้าย  แฝงแอบข้าง  ทางมา  
รับสั่งบังคับ  ให้พวกทุตตา  มีบัญชา   ด ารัสใส่เกล้า  
หมู่เสนา   ปัชชาข้าเฝ้า  จัดอยู่คอย  ผ่อรับ 
 พวกกระบี่ตัน ทหารบังคับ  เกียมเครื่องเขา้  แถวเรียง

 ถวายค านับ  หมี่ก้องสานเสียง  ช้าเดินเรียง  ออกท่าน าหน้า 
ต ารวจถือหวาย  หยาดยายเป็นต้า  ออกทวารา  พร้อมพับ  

ฝูงจ่าขน  ในหนส านัก  ยัดเบียดข้าง  เคียงองค์  
ผัดหน้าลูบเนื้อ  วาดเขียนขนง  ภูษาทรง   ห่มพัตร์ถูกถ้าน  
พ่ีเลี้ยงสมยง  เคียงองค์สองข้าง  ตามทวยทาง  ซะไซ้  

เสด็จด าเนิน เถิงสวนดอกไม้  ตะวันเบี่ยงเปิ้ง  สายัณห์ 
 แล้วหยุดประทับ  ที่ริมสวนขวัญ  พระธิดาวรรณ  เสด็จย่างเต้า 

สี่นางขวัญ  พากันตามเจ้า  แฝงเดินเรียง  บ่พลัด 
  จรร ี  เถิงห้องส านัก  ต าหนักห้อง  พลับพลา  

สามพี่เลี้ยง  ได้ยินเสียงจา  รู้ว่าธิดา   โอรสเชื่องเจ้า 
เสด็จชมสวน  จวนจะย่ าเข้า  เถิงพลับพลา  ที่พัก 

  จิ่งพากัน  ชวนองค์น้องรัก  ลงจากห้อง  พลับพลา 
 ว่าดีแลร้าย  บัดเดีย่วนี้หนา  พระธิดา   ออกมาสวนเจ้า 
 ดั่งพวกชุมเรา  ควรดีย้ายเต้า  จักจุกเซาดาย  บ่มลี้  

หันบ่บังควร นิ่งนอนอยู่นี้  จักดักอยู่หนี้  ทังมวล  
คันว่าแล้ว  บ่เยาเกากวน  ชวนกันลงไป  บ่ช้าด่วนดั้น  
จากต าหนักจันท์  พากันจากหั้น  ค่อยรับเอาบัง  คุ่มไม้  

เถิงต้นล านวล ส่วนพราหมณ์พ่ีไธ้ เข้าแอบใกล้  สายา 

 สีสุวัณน้อง  นั่งนิจอัตตา  ไกลภาดา  บ่มาอยู่ใกล้ 
 ต้นจุกมีไหน  ไปนั่งอยู่ใต้  แฝงบังใบ  คุ่มไม้ 
  ฝ่ายสมยง อนงค์หน่อไธ้  พ้ืนบาทใต้  บาทา  

สนองตอบรับ  ย่างยกหัตถา  เข้าสวนมาลา  พ่ีเลี้ยงเคียงป้อง  
สูบชมดม  บุปผาถ้อยถ้อง  แสนพันอัน  หมื่นเชื่อ 
 ดอกพิกุล ออนอุนรั้งเรื้อ  ขั้นส่งต้น  ทรงคอย  
หอมกลิ่นรส  หล่นลงสอยสอย  บางพ่องคอย  เก็บร้อยเฝือฝั้น  
ตามใจประสงค์  พ่องยาวพ่องสั้น  ใส่เฮียวคัน  สอดร้อย   

ดอกพวงคะยอม หอมกวนใช่น้อย  บานแบ่งสร้อย  ใบบัง 
นางเกาะหน่องชัก หักก่ิงบุปผา  พวกชาววัง  ข้าหลวงหน่องก้าน

 มีหัวใจ   ชื่นชมเสี้ยงถ้าน  ตามอุญาน  ไคว่ครบ  
 ลู่ชิงกันเก็บ  จนเล็บหักทบ  ผันแวดเกี้ยว  เวียนวน  
 แม่แก้วเลี่ยมเพชร เด็ดดอกกาหลง  สอดทัดทรง  แซมผมเกศเกล้า 
 บรรดาสาวสัน  ติดผันตามเจ้า  จอมญิงเรา  ลูกท้าว  

ลางพ่องเก็บ ดอกเอ้ืองช้างน้าว  ทังมอนไข่เอ้ือง  ในแดง   
ลางพ่องนั้น  เก็บดอกอินแสง  บ่ผ่อคอยแยง  มดแดงอยู่ใต้ 

 มดแดงกัด  คะจัดร้องไห้  เมือ่ยามไป  หน่องน้าว 
  เสียงอึงอัง เดือดนันซ้นซ้าว  ผับทั่วด้าว  อารัญ  

ฝูงนางหนุ่มน้อย  สอยเอาดอกจัน  ตามเขตคัน  สวนหลวงแห่งห้อง
 ชิงกันเก็บ  อึงคะนึงก้อง  ตาคอยมอง  ดอกไม้  

สามภาดา อันเป็นพี่ไธ้  ไหลเนตรผ้าย  ลงมา  
หันพระพ่ีเลี้ยง  เทียมองค์ซ้ายขวา องค์พระธิดา  เดินกลางหว่างห้อง

 ดั่งนางสวรรค์  ผิวพรรณส่องต้อง  เหมือนเดือนเพ็ง  เป่งฟ้า  
ลวดมีใจ  หลงไหลปั่นว้า  ทังสามเผ่าผู้  พราหมณ์ชี  

มีอายุ   ม้าวสิบสี่ปี  ประมาณมี  บ่เกินล่วงป้น  
หรือจักหวิด  ขาดหวิดหย่อนห้อย บ่เกินเลยบน  ล่วงพ้น 

พระกายกร อ่อนอ้วนเลิศล้น  ผิวเปรียบอ้ัน  ค าซาว  
ทลามจิตริด  ผ้งออกหน้าสาว  ขาวซอนแดง  สีแสงบ่เส้า 

 สามพี่พราหมณ์  พ่ีเลี้ยงแห่งเจ้า  ตาแลลง   ซะม้าย  
  พอลืมพับตา บ่เหลียวบ่ว้าย  พอสลั้ง   จิณด   
 สีสุวัณน้อย  นั่งเบ่นหลังต า  ได้หันส าคัญ  แห่งนางหน่อเหน้า
 ลวาดแลตาหัน  เกศราเจ้า  เหมือนค าเลา  รูปพักตร์  

ลวดมีความ สีเนร่ ารัก  เหมือนจักขาดขว้ า ชีวัง 
 เพราะได้สร้างไว้  แต่เช่นปางหลัง  จิ่งเป็นไปยัง  ดั่งนี้หมดเสี้ยง 
 ได้หันรูปสม  นมพรรณเนื้อเกลี้ยง บ่ว่าญิงชาย  แท้ทัก  
  คันหันกัน คระนิงคึดรัก  จนสลั้ง   ลืมองค์  
 มีอกเอ่าร้อน  พาหื้อใจหลง  ลวาดแลลง  กระซิดเนตรต้อง  

เหมือนนางใน  เขาไกลาศห้อง  มาเก็บมาลา  ดอกไม้  
มีโสภันเลา เหมือนเหลาหล่อไว้ ทังคู่เต้า   ถานา 

 จาเผียบเทอะ  เหมือนดอกบุปผา ปทุมมา   จีจุมกาบแอ้ม 
 เนตรขนง  เหมือนวงขีดแต้ม  เหมือนเดือนแรม  ส่องเนื้อ  
  ร่างสวยสม เสียเสี้ยงคู่เชื้อ  ผับทั่วเสี้ยง  ทังองค์  
 นึ่งผ่อซั้น  นึ่งพาใจหลง  ส าอางองค์  รังสีเป่งป้อย 
 ก าลังหนุ่มก า  ซุกซนป่นห้อย  ใจคนอง   ร้อนร้าย  
  อะแฮมพราง ขยายหลีกค้าย  เดินออกหื้อ  หันองค์  
 อยู่ไกลห่างน้อง  แม่ฟองจันผง  บ่หื้สมยง  ขัดเคืองใจเจ้า 
 สารูปสม   แม่ค าเกินเบ้า  สังงามเลา  ชื่นช้อย  
  นางแว่วเสียง ส าเนียงใหญ่น้อย  หันพระยอดสร้อย จาวเมือง 
 สีเสื้อนั้น   สังมาดูเหลือง  ส าเลืองแล  แผผันเจตข้อง  

ซะม้ายอ าอาย  ผัดผายเนตรต้อง  ส าเลืองแล  ผอซัด  
  สองเนตรตา เล็งแลพระภัก  ทรงเครื่องอั้น  พราหมณ์งาม  

ดูแง่งด   ผ่อเสี้ยงสัณฐาน  สะดุดพราหมณ์งาม สงสัยสลั้ง 
 เป็นพวกที่ไหน  อาศรัยอยู่หั้น  ถะหลิไปบัง  คุ่มไม้  
  ท ากิริยา  หื้อข้าน้องไธ้  บังเกิดด้วย  ปิยา  
 ขอเนตรน้อง  ต้องเนตรสายตา  ดวงจินดา  แห่งองค์น้องเหน้า
 คิดสงวน   ในดวงใจเจ้า  สมยงเรา  หน่อไธ้  
  เข้าแอบแฝง ลับบังกิ่งไม้  ไหลเนตรดั้น  แลเชย  
 ทังสี่พ่ีเลี้ยง  ด าเนินเดินเสย  แกล้งเหงยแหงนดู มาลาดอกสร้อย 

พ่ีเลี้ยงนาง  ติดตามทวยห้อย  ซะเมียงคอย  ผ่อแค้ว  
  ว่าน้องของเรา หากเข้าซ่องแล้ว  ซุบซาบถ้อย  เบาเบา  
 สีสุวัณน้อย  เจ้าร่างอินเหลา  คันตนองค์เยาว์  ไปไกลห่างเจ้า 
 รอดหทยั  เพตไฟลุกเข้า  ตาผ่อทวย  บ่พับ  
  นางสมยง เดินเทียวเที่ยวลัด  ขึ้นสู่ห้อง  พลับพลา 

ใจวาบวับ  ซะแง่แลหา  เกิดความปิยา  อาลัยใฝ่ห้อย 
 ฝ่ายพระบุตตี  นาฏนงสิงสร้อย  เหลียวคืนคอย  ซะม้อย  

  บ่หันเจ้าพราหมณ์ องค์งามร่างน้อย มีใจใฝ่ห้อย  ฟองเฟือน 
 มีอกต่ าค้อย  น้อยในใจเหลือง  เพดเพียงเดือน  พยับฟาดต้อง  

พิศมัย   ดวงทัยทุกข์ข้อง  หมองดวงทัย  หน่อไธ้  
  ลืมพวกข้าหลวง ทังพวงดอกไม้  เพ่ือนร้อนโศกต้อง หทัย 

เท่าอยู่คิด  ร่ าพิจในใจ  อกพายใน  ร่ าพิจจ้องๆ 
 สามชายพราหมณ์ ล่วงรามติดข้อง  เถิงโขงวังทอง  เขตค้าย  
  จักมาดี   ฤาว่ามาร้าย  จักหมายคาดด้วย  สันใด  
 องค์อาจเนื้อ  ที่ในสงสัย  ส่วนนางใน  พ่ีเลี้ยงสี่ผู้ 
 รอยจักเป็น  ส านวนหื้อสู้  จิ่งเชิญกู   แอ่วคบ  
  ใค่หื้อกูหัน ประสบจวบพบ  แดนเขตห้อง  สวรใน  
 หลอนกูพิกงว้าย  จากห้องสวนใส  เมือสู่วังใน  จักถามไล่เผี้ยน 
 คันได้ความจิง  กูญิงจักเขี้ยน  ปองท าเพียร  ซักไซ้  
  หื้อไขจา  วาทาบอกไว้  ทุกเรื่องอ้ัน  แสนอัน  
 นางคิดแล้ว  เรียกร้องหากัน  ฝูงก านัล   สาวสันหนุ่มเถ้า 
 ร้องเรียกหากัน  มาพันเทอะเจ้า  เราจักไป  เดี่ยวนี้ 

มีพระกระแส เทะแหนบอกชี้  รับสั่งหมั้น  บัญชา  
 สี่พี่เลี้ยง   เคียงองค์ซ้ายขวา  จอมธิดา   บ่จาปากต้าน
 เยียะเหมือนขัดใจ แม่บัวไกวก้าน  โกรธาเคือง  โกรธร้าย 
  นิ่งเสียเสย เหงยหน้าซะม้าย  บ่แลเนตรหน้า  ตาชัง 
 เสด็จย่างย้าย  ด้วยพวกสาวสัน  ทังฝูงก านัล  แวดล้อมอ้อมข้าง  

เถิงต้นโพธิ์ไทร  ร่มใบหนากว้าง  จอมองค์นาง  หน่อฟ้า 
ขึ้นทรงวอ บ่รอรั้งช้า  กับฝูงพวกข้า  ชาววัง 

แหนแห่ล้อม  แวดอ้อมตามหลัง  ตามมัคค   ถนนใหญ่กว้าง 
 ต ารวจถือหวาย  อยู่พายสองข้าง  แฝงเดินทาง  ย่างย้าย 
  คอยป้องกัน ระวังชุค้าย  จนรอดห้อง  ในวัง  
 อัตถม    บัทท เถิงหนี้  บทนี้หากวางลง  ก่อนแล 

บทที่ 9 
 

นพบท  บ่หมดเทิกเท้า  ค่อยฟังเทอะเจ้า  หมู่ชุมประสงค์  
เพ่ินลือเล่าไว้  ในจักราโขง  เมื่อองค์สมยง  พิกงว้ายผ้ายเต้า  
พวกสาวสัน  พ่ีเลี้ยงเคียงเจ้า  ตามทวยเงา  ซะซั้น  

  สถิตทรงวอ บ่ได้รอรัง  ขึ้นสู่ห้อง  วังนาง   
ยามพร่ านั้น  หน่อชั้นบุญขวาง  ผ่อทวยทาง  จนลับเนตรเจ้า  
แสนโสกา  หทัยโสกเส้า  หมองดวงเซา  วู่ร้อน  

  ถวิลหวัง  สันเทซะท้อน  แสนโสกต้อง  ทรวงใน  
 มีทุละรัก  หนักหน่องหัวใจ  อุลลาใน   เหมือนจักแตกเต้น
 หนักหน่องหัวใจ  ใช่ทางรักเหล้น  ใจในเซน  ซว่านซวะ 

บ่หนิมตน อยู่ด้วยภาวะ  เหมือนจักท่าวกลิ้ง ลงดิน  
 พระนั่งซด  อยู่กับแผ่นหิน  คระนิงนาง  ทางทุกข์โสกเส้า 
 อิดอ่อนใจ  รวยแรงออกเข้า  มโนเซา   เท่าคิด 

ท าสไนหนอ จักได้ร่วมซิด  กับหน่อเหน้า  โนชา  
 พ่ีรู้ข่าวน้อง  ที่ข้องขวัญตา  เมื่อวันพี่มา  อาศัยอยู่หนี้  
 บ่รู้ว่าตัว   นายงามปุนอี้  บ่หันดวงดี  เนตรพักตร์ 
  จนพี่พราหมณ์ ทังสามชวนชัก  หนีจากห้อง  สวนธ ี  
 เราตัดค ารัก  ก็หน้าบัดสี  จักคิดใดดี  ผ่อนผันแก้ได้ 
 นึกใจผาน  ร าคาญใจไบ้  บ่พอทีท า  มู่นมุก 

 กอดหัวเข่าตน โสกเส้าเมาทุกข์  ใจอ่วงห้อย  เถิงอวน  
มีจิตปั่นว้า  เพดบ้าเมากวน  พอหลงขบวน  ระบ าล าเต้น 

 ค าอ่อนหวาน  ร่ าไรหลายเส้น  เสียงวอนวาน  ชื่นช้อย  
  ว่าโอยนอ หน่อเจ้าร่างน้อย  ตนหนุ่มหน้อย  นงคราญ 
 ลือว่าน้อง  แม่บ่สงสาร  ยอดนงคราญ  บ่ปานดั่งข้า 
 เมื่อพี่ผันแผ  แลคอยหันหน้า  ญิงชังคา   ว่ารัก  
  จักเป็นสไน เจ้าดวงเนตรพักตร์ ใจแต่งเจ้า  นงวัย  
 บัวราณว่าไว้  ต่างคนต่างใจ  ไหลเหลื่อมทัน  สองฝั้นใฝ่ใกล้ 
 จักอยู่สันใด  ยังบ่เป็นได้  ใจอาลัย   ร่ ารัก  
  เมื่อแรกประจบ เจ้าหลบหลีกพักตร์ บอกหมู่ห้าม  นางใน  
 พ่ีเล็งพระพักตร์  ลวาดตาแลไหล  เจ้าแสงดาวไฟ  บ่ไหลเหลื่อมดั้น  

จักเป็นสไน  อย่างไรนั้นอ้ัน  ยังบ่เคยดัน  จวบพบ  
  ผ่อแลหัน สามพราหมณ์เพ่ือนคบ ยินเผิดหน้า  ดีอาย  

เมินพระพักตร์  เบ่นหลังผัดผาย  แต่ท าลาย  นิ่งเสยชะกว้าย  
ส่วนสามพราหมณ์ ฝูงเป็นพ่ีอ้าย  จาค าไป   ปากพ้อง 

  ว่าเป็นสไน ฝ่ายเบื้องพายน้อง เหมือนบ่สู้  สเบย  
 เจ้าน้องรัก  ท าดักหน้าเสย  เป็นสันใดเลย  ท าหมองหม่นหน้า
 เป็นสันใด  ในองค์น้องหล้า  หมองวิญญา  แห่งน้อง  
  สีสุวัณ  ผายผันปากพ้อง  จาตอบถ้อง  ค างาม 

ว่าเจ้าพี่เชื้อ  แห่งข้าทังสาม  ไปซุกซ่อนซาม  อยู่ไหนแต่กี้ 
 หมากสุบมูลี  ที่ในซองหนี้  ของไผชา  พ่ีไธ้  
  สี่นางขวัญ พากันจีบไว้  ปันพี่หื้อ   เอามา  
 บ่เสียทีแท้  ค าปากค าจา  ช่างฝากวาทา  ค ารักมาต้อน 
 จนรู้จัก   ชาววังในห้อง  ปันยังซอง  หมากใช้  
  เหมือนตัวตน แห่งข้าน้องไธ้  ดูทุ่นไบ้   ปัญญา  
 บ่ร่ ารู้   ภาสีภาษา  ด้วยการเก่ียวพา  มันมาเก่ียวข้อง 
 เป็นสันใด  บ่ตกกลางห้อง  บ่จับในคอง  เรียบร้อย 
  เหตุตัวตน ฝ่ายขา้บุญน้อย  หวังเพ่ิงเจ้า  บุญมี  
 ขอเพ่ิงพะ  บุญพ่ีดีหลี  หมากสุบมูลี  พ่ียังรู้ได้  
 รมปากพอถอง  ปูนพลูร้อนไหม้  คระนิงใน  ร่ าพิจ  
  กลัวบ่สม ด้วยดั่งความคิด  จิตบ่ตั้ง   ในคิง 

พายฝ่ายน้อง  ขอถามความจริง  ยังประวิง  กลิงใจแห่งข้า 
 สักเท่าใดชา  อีกแถมไปหน้า  เขาจักมา  ที่นี้ 
  พอขยาย บอกผายกล่าวชี้  อย่าหี่หุ้ม  วาทา 
 พราหมณ์พ่ีเลี้ยง  บอกแจ้งไขจา  ว่าเขาจักมา  ต่อแถมเดือนหน้า 
 จักคองเขาสัง  ชานายน้องหล้า  บ่เป็นยาใด  แลน้อง  
  เราจักพากัน เดินดันเทศท้อง  โขงเขตห้อง  ใดดี  
 เจ้าหน่อฟ้า  ตนรุ่งเรืองสี  จาวธานี   กระสัตหน่อเหน้า 
 สีสุวัณ   ถอนใจใหญ่เข้า  กลัวไกลนงเยา  ที่รัก 
  จิ่งไขจา  วาทาแค้มคัก  ว่าสันเกิดด้วย  ปราณี  
 ฝูงพี่ชั้น   ใค่พากันหนี  หน่ายนารี  เสียดั่งลือได้ 
 ส่วนตัวตน  น้องยังอ่วงใกล้  ตนนงวัย   หน่อฟ้า  
  ดวงใจผาน เต็มนานแลช้า  คงจักอยู่ถ้า  รอไป  
 หื้อสมใฝ่คิด  ด้วยพิศมัย  หรทัย   ดวงใจใฝ่ฝั้น 
 ลวดพากัน  พรากคลาเสียหั้น  ไปสู่เรือนคัล  ส านัก  

  ต าหนักจันท์ ที่อันเคยพัก  ขึ้นสู่ห้อง  เรือนคัล  
 มีอกต่ าค้อย  น้อยในใจตัน  หื้อแพงพัน  ติดผันน้องแก้ว 

เกสรา   รูปงามแอ้วแหล้ว  มีใจแนวแนว  สอดคิด  
รอ้นรนใจ ภายในร่ าพิจ  เหมือนจักท่าวกลิ้ง คิงนอน  

สายสั่นเนื้อ  เหื่อไคลไหลถอน  ใจวิงวอน   ซะท้อนเอ่าไหม้ 
 นั่งนอนไหน  บ่ตั้งอยู่ได้  ใจในเฟือน  ซะท้อน  
  บึดนึ่งก็หนาว บึดนึ่งก็ร้อน  บ่ยีบได้   ไสยา  
 ฝ่ายนางหน่อนุช  บุตรกระสัตรา  เกสรา   ธิดาหน่อเหน้า 
 คันมารอดเถิง  ในวังแห่งเจ้า  มีใจอาลัย  ค้อยค้อย 
  เหมือนนึ่งจักหัน ยังเจ้าพราหมณ์น้อย เหมือนอยู่ห้อย  ตาญิง  
 สีเนร่ ารัก  ร้อนรนตนติง  หวังได้เพาพิง  วิโยคโสกเส้า 
 แดนแต่ได้หัน  สุพรรณหน้าเจ้า  ลวดใจมัวเมา  หม่นม้าน 
  คิดรอดเถิง เจ้าดาวเครื่องช้า  ซ้ าแถมเตื่อมข้อง  อาลัย  
 จักหนีจากน้อง  ออกห้องเจียรไกล ลือจักอยู่ไป  ใจในบ่แจ้ง  

จักเป็นพราหมณ์จริง ประวิงแต่งแส้ง  แสวงเทียวมา  เที่ยวค้า  
  ลือว่ากระสัต หน่อเมืองเจ้าฟ้า  เดินเทศผ้าย  ไกลมา 

แสร้งแต่งเนื้อ  แปลกปลอมมาหา แสวงเทียวมา  ผ่อคอยน้องหล้า  
ลือมีประสงค์  ทางไหนพายหน้า  มีโสภางาม  ร่างแค้ว  

ลือจักกลับไป หนีไกลคลาดแค้ว  ลือจักอยู่ถ้า  เพาพิง   
ก็ยังบ่รู้   แน่นอนใจจริง  จอมองค์ยิง  คระนิงสอดดั้น  
นั่งนอนไหน  ใจไหวบ่หมั้น  กลัวไคลคลา  คลาดค้อย 
 ใจติดผัน  แพงพันคะค้อย  ใจใฝ่ห้อย  วิงวอน   
อกแห่งน้อง  แม่ดวงไกสร  เหมือนไฟนอง  แสนกองวู่ไหม้ 
อ่อนอิดใจ  ตั้งตนบ่ได้  ลวดผายคิงชู  แนบเนื้อ  

  กอดอิงหมอน อิดอ่อนฟักเฟ้ือ  บ่ใจใฝ่เอื้อ  คัวทรง  
 ดวงดอกไม้  ลวดบ่ประสงค์  ลวดลืมองค์  บ่ทรงเครื่องหย้อง
 ดวงหัวใจ  หวั่นไหวคะหย้อน ปอใค่เทียม  เรี่ยมซิด  
  กลัวบ่สม ดั่งด้วยความคิด  จิตบ่ตั้ง   ในองค์  

เข้าแลน้ า  ลวดบ่ประสงค์  พอลืมองค์  บ่ใช่ของหน้อย 
 สีเนหา   ธิดาใฝ่ห้อย  ใจวอยวอย  ร่ าพิจ  
  เต็มไปอยู่ไหน ยังใจใฝ่คิด  เหมือนหันเนตรหน้า ชายงาม  
 สี่พี่เลี้ยง   ก็หม่นหมองตาม  หันองค์นงราม  ต่ าค้อยโสกต้อง  

ซาบจากัน  ที่ในหอห้อง  ตามโรงทอง  ลับลี้  
  กระซิบซาบกัน แล้วเบี้ยวปากชี้  ตาเหลือกดั้น  แลไป  
 หับทับไว้  บ่หื้อจากไผ  เพราะกลัวดังไป  นี่งไว้บ่ต้าน 
 ฟู่จากัน   เย้ยเยาะหลายถ้าน กลัวนันไป  ดั่งนี้  
  หลอนสองต่อสอง ได้ไปซั้นซี้  จักเหลือกว่าหนี้  สันใด 

ลางพ่องคิด  ร่ าพิจในใจ  ว่าของนงวัย  หน่อไธ้หล้างได้ 
 ฝูงเทพพา  หากจูงมาใกล้  บ่ไคลคลา  พรากพลัด  

รอยโปริเวร แต่งสร้างเวียนวัด  ปะคู่สร้าง  ปางออน  
พระพ่ีเลี้ยง  เข้าเคียงจันทร์จร  พากันทูลวอน  ธิดาหน่อหล้า  
ว่านายเป็นสัง  นอนเมาะม่อยหน้า บ่ไขวาทา  สืบท้า 

ลือว่าตน  มณพาดอกฟ้า  ไปเทีย่วสวนไข้  มาคา   
ลือเจ็บปวดเนื้อ  ประซวรสันตา  เจ็บกายาใน  บ่ไขบอกแจ้ง  
จักได้จัดหมอ  รีบเรียวสร้างแส้ง  แปงยาทา  ลูบไล้  
 ลือว่าตน  ธิดาหน่อไธ้  ไปถูกต้อง  เทพพา  
อันอยู่ค่าไม้  ล านวลจ าปา  จักได้สมมา  แต่งดายื่นไหว้  
หื้อหายโสกา  มัวเมาสว่างไข้  ใจเชยบาน  สว่างวะ  

หื้อห่อมหาย ควี่มายโรคะ  หื้อใจชื้นกว้าง  บานดี  
ยามพร่ านั้น  หน่อชั้นบุตตี  จาวาท ี   สนองตอบต้าน

 เยียะเหมือนขัดใจ แม่บัวไกวก้าน  บ่จาค างาม  คะยั้น  
  ดั่งลือสู  สี่ผู้พ่ีชั้น   มานั่งเฝ้า  กวนราย  
 จริงอยู่แท้  น้องต้องผีหลาย  สมทวยราย  อันพี่กล่าวให้ 

จิ่งเจ็บเป็น  ร้อนเย็นหนาวไข้  เพ่ือไปอุญาน  ดอกไม้  
  หื้อตนตัว ทังสี่พ่ีไธ้   ไปบนที่ต้น  ล านวล  
 องค์หน่อนุช  แม่แป้งจันจวน  ท ากระบวน  เล่กลแต่งแส้ง  

ตามปราศัย  บ่ไขแน่แจ้ง  หื้อหันรายแซง  ถี่ซั้น  
  จักกินสัง  สิ่งใดเยื่องนั้น  ก็จัดแต่งหื้อ  ยอยง 

ลือจักใฝ่มัก  ใค่ต้องประสงค์  ขอเชิญองค์  เทพพะตนเจ้า  
อันอยู่รักษา  รุกขาเค้าเหง้า  ช่วยชูทัน  อย่าแคล้ว 

  สี่นางขวัญ พากันยิ้มแล้ว  จาตอบด้วย  วาทา  
 จักค่อยช่วยคิด  ระวังรักษา  ยังตนธิดา  หื้อหายโสกเส้า 
 ต้องรุกขา  เทพพะตนเหง้า  ฝูงมีเงา   เยื่องร้าย 
  หนีบเหนงเตง ชู่พายชู่ค้าย  หันถูกต้อง  หลายอัน 
 จิ่งกล่อมน้อง  ที่ข้องจอมขวัญ  ในบัลลังค์  บรรทมเนตรหน้า  

อย่าร้อนใจ  ประโลมด้วยข้า  ทังสี่ภาดา  นั่งล้อม  
  ต่างปราศัย ค าใยอ่อนค้อม  จิ่งกล่อมเจ้า  นารี  
 นางยี้มแย้ม  ถือเอานนตรี  ขับเพลงดี  เป็นกลอนกาบสร้อย 

หื้อจับใจ   นางนงสิงสร้อย  เป็นค าวอน  ชื่นช้อย  
  ว่าแต่ปางหลัง มีเจ้าพราหมณ์น้อย จาเผียบได้  เทพา  
 หน้ายิ้มยว้าย  ซอบด้วยสายตา  มีสาริรา   เหมือนเขียนขีดแต้ม
 มีผิวเหลือง  ส่องลงสองแก้ม  เหมือนค าแดง  อาบเนื้อ  
  มาเท่ียวหา ธิดาหน่อท้าว  เดินเทศห้อง  ไกลมา  
 เถิงพระอาทิตย์  ค่ าลงจวนตา  เปียวธารา  หมอกฟ้าลงต้อง  

พอคิดเถิงยาม  เจ้าพราหมณ์ใจข้อง หมองดวงใน  อ่อนซบ 
กระสัตถา เที่ยวเหล้นมาพบ  ประสบใส่เจ้า  นงวัย   

มีใจใฝ่มัก  ดอกฟ้าดวงใส  มาจูบชมใน  โขงไขโลกห้อง 
 ถ้าว่ายังสม  ดั่งความนึกข้อง  หลอนสมค าพอง  บ่แคล้ว  
  เสมอเหมือน มณีเลิศแล้ว  สีผ่องแผ้ว  ยองค า   

หัวอกต่ าค้อย  น้อยในใจตัน  ติกลัวควงค า  บ่ได้ร่วมแก้ว 
 ดวงหัวใจ  เกิดเป็นป้าวแป้ว  กลัวไคลคา  คลาดแค้ว 
  ใจติดผัน  บ่ลืมบ่แล้ว  ใค่ผันร่วมแก้ว  ชมเชย  
 สี่พี่เลี้ยง   ส่งส าเนียงเสย  ลวาดลงเอย  ชุลีหว่านไหว ้
 สันติเก   ที่ริมจี่มใกล้  ถวายค าใย  กราบนบ 
  จอมธิดา  ขับเสี้ยงเมี้ยนครบ ยินจับเจตเจ้า  นารี  
 จักบังลับไว้  ก็หน้าบัดสี  แสนธาวี   คั่งแค้นไปหน้า 
 พ่ีเลี้ยงมา  ช่างจาแสร้งส้า  เป็นวาทา  คลี่ไค้  
  เหมือนดั่งคนฝอย  หยากเหยื้อใบไม้ มาหันใส่อั้น  งูเพา  
 อาสุรพิษ  มากมวลกวนเกา  ทังแมงเวา  ป่องเพาพิษกล้า 
 จักขาบจักเข็บ  ขบเจ็บพิษหม้า  สัตว์นานา  เยื่องพิษ  
  พร้อมใจกัน มาสมคบคิด  จาอ่อนอ้วน  ค านวล  
 พาข้าน้องนี้  ออกไปเที่ยวสวน  เป็นใจพราหมณ์อวล มารวนรื่นหน้า 
 ปุนเจ็บใจ  พระทัยเบื้องข้า  สมควรคา  พ่ีคิด  
  จักได้กราบทูล ปิ่นเกล้าบพิตร  หื้อทราบแจ้ง  ดวงทัย  
 ไผอาสารับ  เป็นเข็มเป็นไหม  ไผเป็นสายไย  แนะน าเรื่องถ้อย 
 จู่งจักไขจา  หื้อหันเป่งป้อย  อย่าบังอ า  ลับไว้  
  ไผอาสา  เป็นคนเดินใช้  ไผเป็นเงื่อนเส้น  สายใย  
 หื้อฝูงพราหมณ์น้อย รื่นห้อยควีใจ  ใส่สินบนใด  จู่งไขบอกแจ้ง 

 หลอนพี่ไขจา  บอกมาหื้อแห้ง  ทุกรายแซง  เถิดนั้น  
  สี่นางขวัญ ฟังแจ้งถี่ซั้น  จนสลั้ง   จินดา  
 ลูบอกคะค้อย  ว่าอนิจจา  พระอนุชา  ว่าสังนี้ให้  

จักทูลความ  บอกตามซื่อได้  ทุกรายแซง  หมื่นชั้น  
  ส่วนฝูงพราหมณ์ ทังสามสี่นั้น  ใค่มาเป็นข้า  องค์นาย  
 วานฝูงพ่ีนี้  ช่วยพามาถวาย  ด้วยการลวงราย  ร้ายดีบ่แจ้ง  

หลอนซักถาม  ไล่ความหื้อแห้ง  หันรายแซง  รู้คัก  
จิ่งทูลความ หื้อองค์น้องรัก  ตรัสเจตแจ้ง  ทังมวล   

เมื่อได้ยกย้าย  เที่ยวไปยังสวน  จะกวนก่อความ  เจ้าพราหมณ์แส้งส้า 
ขอเมตตา  หมู่ชูมฝูงข้า  อย่ากราบทูลเลย  กล่าวชี้  
 เหมือนซั่วหลัง ไว้ไนครั้งนี้  พอขอจิ่มด้วย  ปราณี   
จักผันผ่อนไว้  หื้อรุ่งรวายตรี  ประตูทวารรี  เปิดไขไปได้  
จักไปบอกขาน  ที่ริมจิ่มใกล้  ในสวนอุญาน  ดอกไม้  

ไปจ าเข้าหนี เจ้าพราหมณ์หน่อไธ้ บ่ควรกล่าวอ้าง  ทางอาย  
บ่เดียมภ่านเนื้อ  เยื่องอ้ันความตาย บ่เกรงกลัวนาย  สมสายหน่อเหน้า 
ท าตนตัว  ท่วงทีหมองเศร้า  เหมือนเป็นพงศ์พัน คื่นค้อย  

มาประสบหัน แม่ส้อยดาวย้อย  แต่ตนหน่อเหน้า  พราหมณ์เดียว  
บ่ต้านตอบท้า  มาประมาทเหลียว ตัวเองเดียว  มาประมาทหน้า 

 แม่นสะหาว  มานะเก่งกล้า  เป็นราคี   หยาบร้าย 
  จักไปประจ า ในห้องเขตค้าย  ทังสามสี่ผู้  คนชาย  
 องค์หน่อฟ้า  ธิดาสมสาย  นาฏนางนาย  รู้รายเรื่องถ้อย 
 ว่าสีสุวัณ  ใค่ผันติดห้อย  สมทวยรอย  ร่างซิด  
  หมายเชยชม สมด้วยความคิด  จิ่งจาแต่งแส้ง  อุบาย  
 ว่าพราหมณ์เล่านั้น มีก่ีกันหลาย  สักกี่คนนาย  บ่ทันผ่อเสี้ยง 
 หันมีคนเดียว  สมเสียวเนื้อเก้ียง  มีผิวพรรณเรือง  ยิ่งนัก  
  สอดเดินเทียว เที่ยวเก็บดอกรัก  สมรูปหน้า  อินดู  
 จักเป็นคู่น้อง  บ่ยินแก่หู  ย้อนบ่ทันดู  สันยังบ่แจ้ง 

จุ่งไปไถ่ถาม  เนื้อความหื้อแห้ง  อย่าจานันแรง  ไซ้ซัก  
  เป็นพราหมณ์ใด หื้อไดรู้้คัก  ถองถี่แจ้ง  แซงราย  

ป่วยเสียได้พบ  ช่างคบกันหลาย  เป็นสี่ชาย  สีผายชู่หน้า  
คบกันแท้นอ  พวกเราเจ้าข้า  จนตัวพราหมณ์มา แกว่นคุ้น 

  ช่วยชูกัน แต่วันก่อนพู้น  จนล่วงเข้า  ลามมา  

สันอยู่คิด  น่าชังนักหนา  เถิงวันพูกมา  คืนนั้นล่วงข้าม 
 คันไปเถิงสวน  ถามแล้ว ลวดห้าม สอนยังพราหมณ์  อ่อนน้อย 

 แม่นสั่งสอน ห้ามปรามคักค้อย ถ้ายังล่วงถ้อย  เหลือค า  
ทัดที่นี้   สุดแล้วแต่กรรม  จักได้เอาค า  เยื่องนี้ทูลไหว้ 
หื้อวุ่นวายใจ  บ่หื้ออยู่ได้  จักจ าคาไคล  คลาดแค้ว 

  สี่นางขวัญ  ได้แจ้งทราบแล้ว  จิ่งจากล่าวแก้  ทวยลาย  
 ว่าสันอยู่คิด  จักช่วยพาถวาย  ตนองค์ชาย  สมสายบ่เส้า 
 ผิวพรรณเรือง  เหมือนทองอาบเบ้า กายาเยา  บ่ช้า  
  สมเป็นนาย หน่อเมืองเจ้าฟ้า  มาขอใฝ่เฝ้า  วังใน  
 ส่วนพราหมณ์ใหญ่นั้น บ่พอหมดใส  บ่พอวิลัย    เหมือนพราหมณ์หนุ่มหน้อย 
 หลอนแต่งตัว  เครื่องครัวแสงส้อย รอคอยเรือง  ห่มเนื้อ  
  เหมือนจักสม วงศ์วานชาติเชื้อ  เพราะเครื่องหย้อง อบรม  
 ส่วนตูข้าน้อย  ประสบพบสม  ได้สมาคม  ประสมพวกข้า 
 ว่าจักขับตาม  รับตัวรับหน้า  บ่มีทางคลา  คลาดคล้อย 
  อย่าหื้อตน แห่งเจ้าพราหมณ์น้อย เป็นโทษหน้า  มาพาน  
 ท่านตั้งเจตคิด  เป็นข้าเอาการ  ขอโปรดประทาน  ใช้การแห่งเจ้า  
 เมื่อทีหลัง  ถ้าหยามหยาบเข้า บ่ใค่เอางาน  เกียจคร้าน 
  การงานใน บ่ใจซะว้าน  ค่อยปดลดเส้น  บาญชี  
 นางหน่อไธ้  สดับวาจี   สรีนงคาน  ท าเคืองโขดเส้า 
 ในหัวใจ   แท้ไหลไปเฝ้า  แต่จอมญิงเรา  หากรัก  
  หน้าบัดสี ดีอายยิ่งนัก  ถ้าข้ึนคาดด้วย  จักทูล  
 หื้อหันดีแล้ว  บ่ห้ามตามสูร  ปุนอารมณ์  ตามใจใฝ่อ้าง 
 คันฟู่จา   วาทีตามหล้าง  ฝูงชุมนาง  หากรับ  
  จิ่งเปิดไข หีดตู้เอาพับ  มาเล่าถ้อย  อารมณ์  
 เรื่องอุณรุต  เมื่อยามประถม  เสียงคารม  ม่วนหวานแจ้วแจ้ว
  สี่นางขวัญ เทียมทันแท่นแก้ว อันเลิศแล้วที่  บรรทม  
 ขอถวายค ายม  ประถมบทเก้า  บทนี้หากวางลงก่อนเตอะ 

บทที่ 10 
 

สานสนิท ติดด้วยหน่อไธ้  พระท่ีไหว้  ธิเบตกษัตริย์  
ยังนึกนัก  มัวเมาสอัด  ขะหวัดหวันองค์  เมาเถิงหน่อเหน้า  
เผยพระแค  แลดูตาเจ้า  ผ่อเล็งเงา  เมฆฟ้า  

หันสว่างใส เรืองไลใช่ช้า  วิเวกต้อง  หืดธา   
เลงลวาดฟ้า  สว่างแจ้งสายตา  จันทิมา   สีใสบ่เส้า 

 เผียบเทียมเหมือน สุพรรณแจ้งเจ้า  เกศสรา   นาฏน้อง 
  ซ้ าพาใจ  อาลัยจองค้อง  ไหวหวั่นข้อง  ดวงทัย  
 หอมกลิ่นรส  ล านวลกวนใจ  เมื่อยามไป  ไหลตัวนั่งใกล้ 
  เท่าวิงวอน ซะท้อนเอ่าไหม้  เหมือนกลิ่นน้องเมื่อ ยามวัน 

ทอดพระเนตรซัด  คู่แก้วตาหัน  เสาเลียงพรรณ  พระจันทร์ส่องต้อง 
เหมือนรัศมี  นายมาแฝงต้อง  หวังคิงฟอง  น้องรัก  
 ลวดผาบตน ลงมาปากทัก  รับมิ่งแก้ว  ขวัญนาง  
ว่าดั่งลือน้อง  หม่นหม้อมหมองหมาง พระนุชนาง          หมองหมางหม่นเหมี้ยง 
พ่ีขอเชิญขวัญ  สุพรรณแก้วเกี้ยง  มานั่งยองเรียง  ชิดช้อย 
 ตั้งใจตน  เล้าลมคะค้อย  หวังยอดส้อย  นงเยาว์   
กอดรวบรัด  กอดเอายังเสา  หันผิดลายเงา  เนตรเมามืดกุ้ม  
อึดอัดใ จ  เหมือนไฟเข้าอุ้ม  เพ่ือกวังเมารุม  เตื่อมรัก  
 สามนายพราหมณ์ ใคร่หัวรอรับ  ใจเกิดด้วย  ความอาย  
เหลียวเนตรพักตร์ ผ่อเหง้อพราหมณ์หลาย จอมองค์ชาย  เดินผายไต่เต้า  

 มาศาลากลาง  แสร้งเทียวออกเข้า เพ่ือใจเมานาย  น้องไธ้  
  หันรุกขา ขัดดิงก่ิงไม้  ที่ขงเขตใกล้  สวนใน  
 สัพพะดอกไม้  ปลูกไว้ไนไห  ธัสสเดินไป  นั่งนิจที่ใกล้ 
 คึดใจเถิง  เทิงนายไจ้ๆ  บ่หายอาลัย  ร่ าพิจ  
  เสียงจักจั่นแจ แมงแววะวิด  หวังเสียงแห่งเจ้า  นารี 

เจ้าผัดผ่อพักตร์  เสียงรุ่งรวายตรี  แล้วจาค าด ี  มีค าบ่เส้า  
ว่าขอเชิญองค์  อนงค์น้องเหน้า  เสด็จมาเซา  เทศท้อง  
 ส่วนสามนายพราหมณ์ เดินตามจิ่มน้อง หันหน่อเหน้า  นงคราญ  
เมารักล้ า  ปุนน่าสงสาร  มีใจวอนวาน  รักองค์น้องเหน้า  
จิ่งพากัน   รวบผันเอาเจ้า  จาลมเอา  น้องไธ้ 
 ว่าดื่นเดิก็เขียว เดินเทียวซะไซ้  สังบ่ได้   เซานอน   
สุวัณณะ   รุ่งเรืองขาวผอน  ยังก าลังวอน  หลงไหลซะหลั้ง  

คิดว่าตัว   นายมาอยู่หั้น  จิ่งผายวาทัง  ปากพ้อง 
 เดียวหวังว่าตัว อนงค์นุชน้อง  หันพวกอ้ัน  ภาดา 
สวมประทับ  รับมิ่งขวัญตา  ว่ากรรมบุญพา  ทันลาสองผู้  
เคยร่วมครองกัน  จิ่งดันใจหลู้  เพ่ือก าน าชู  หน่องน้าว  

พราหมณ์ใคร่หัว   รอเจ้าซะซ้าว  รอยว่าเจ้า  ลืมลือ   
เจ้าหลบหลีกลับ  ประทับหยุบถือ  ประหนมมือ  เมินเหงยผ่อเหง้อ  
จิ่งแก้ไข   ว่าไปแก้เก้อ  เหลียวแลเลอ  ลวาดพักตร์ 

จิ่งแก้ไข  หื้อสมเขาทัก  ว่าในที่นี่   ผีมี   
มันต่อยไม้  หลอกข้าคาผี  มิสสาหลอกควี  ช่างท าตาบ้า  
เจ้าพราหมณ์จา  ค าหาญห้าวจ้าว  ตาแวววาว  จ่องค้อง   

ว่าสันหันตัว ใคร่หัวร่อน้อง  จาตอบถ้อง  ค าดี   
พ่ีอยู่นึก   ว่าจักเป็นผี  มิสสานารี  ช่างควีหลอกเจ้า  
ประจ าองค์  อนงค์น้องเหน้า  มาแต่วัน   แต่เช้า  
 จนพอเดิก็ สามยามล่วงเล้า  มาท่องเต้า  กวนควี   
โมราตอบน้อง  ว่าบ่มีผี   หลอนยังหลอกควี ยังนายน้องเหน้า  
หากเป็นเงาเสา  พ่ีบอกหื้อเจ้า  พ่ีหันเป็นเงา  วกเว้า  
 คันรอดเถิง วันลูนรุ่งเช้า  จักหันใส่เจ้า  ล านวล   
ค่อยชวนชักน้อง  เข้ามาที่สวน  ให้บัวรมวล  ดั่งใจใฝ่ข้อง  
พระสดับ  ฟังหลายเรื่องห้อง แต่ฝูงชุมพราหมณ์ เพ่ือนพ้อง 
 ท าเม้ินเดินเสย มานอนเทศท้อง  อันผ่องแผ้ว  ใสงาม   
สามพี่เลี้ยง  เคียงทวยติดตาม  ตนทรงนาม  แห่งองค์ที่ไหว้  
หันสามพราหมณ์  ติดตามทวยใกล้  จิ่งจาค าไป  ปากพ้อง  

ปุนประหลาดใจ พุ่นพายฝ่ายน้อง  เหมือนถูกต้อง  ยังมน   
ถ้านพอปั้นว้า  เพดบ้าสึงตน  บ่ทานทน  เอาตนอยู่หมั้น  
เหมือนหันเจ้าของ ต าหนักมีหั้น  ฟังหกไปพลัน  ปากทัก 
 จิ่งถามข่าวหา ยังนายน้องรัก  ไปจากล่าวถ้อย  เงาพรรณ  
ขอเจ้าพ่ีเชื้อ  พออินดูสัน  ช่วยชูทัน  ช่วยสันหื้อได้  
ยอดเมืองแพง  หื้อมาแฝงใกล้  อยู่ต าบลใด  ที่น้น   

ขอพี่ทังสาม ช่วยถามซักค้น  จักเป็นเหตุต้น  สันใด   
พายฝ่ายน้อง  หากยินสงสัย  เหมือนจักมีใน  ที่นี้แห่งหนี้ 

 สันหันหลายหน  หลายทีแต่ก้ี  จึงแน่นอน  แท้ทัก  
  เจ้าพราหมณ์ฟัง ยังกวังยิ่งนัก  จิ่งเตือนน้องด้วย  ปิยา 

ว่าเจ้าน้องรัก  อย่าได้สังกา  จักจาบอกนาย  ตามรายถูกต้อง  



219 
 

 
 

อย่าสงสัย  ว่าเจ้าของห้อง  ที่หันเงาฟอง  น้องทัก  
 หากบ่มีจิง แลเจ้าน้องรัก  อย่าได้อ่วงข้อง  อาลัย   
พ่ีบอกน้องแล้ว  บ่เชื่อดวงใจ  หาอันใด   เปรียบรักบ่ได้  
ติวาระติง  คระนิงไจ้ๆ  หนักดวงทัย  ยิ่งนัก  
 จักหลงสัง กว่าอั้นหลงรัก  ก็หาบ่ได้   สักอัน  
แสนโสกทุกข์  เพ่ือด้วยใจผัน  หวังแพงพัน  ร่วมรสใฝ่เฝ้า  
จนลืมตัว  หม่นมัวหมองเส้า  เพ่ือหันนงเยา  หน่อไธ้  
 คึดคองใจ เพราะบังลับไว้  บ่หื้อผิ่วได้  ปิดบัง   
บัวราณว่าไว้  แต่ก่อนออนหลัง  ถ้าเหลือก าลัง  ลากชักบ่ได้  
ต้องจักหา  แขกเรื่อเหนือใต้  จักวานไป  ช่วยค้ า  
 คันว่าแขกหลาย สบายยิ่งล้ า  ช่วยแบกตุ้ม  หามชาม 
คันได้ปากพ้อง  ฟู่ถ้องจาถาม  บ่ปิดบังความ  เป็นล่ามก็ได้  
ช่วยแบ่งบิด  แก้ไขไจ้ๆ  ต่ านองใน  ใหญ่น้อย 

หื้อสนิท  ชิดชมเรียบร้อย  ทุกเรื่องถ้อย  การความ 
เจ้าฟังชอบแล้ว  ชื่นชมใจหวาน  ตนองค์คาน  กษัตริย์หน่อเหน้า 
ก าลังแพง  ฝั้นแฝงเจตเจ้า  พอหลงลืมองค์  หน่อเนื้อ 
 หมายสงสาร ภูบาลใฝ่เฟ้ือ  เรียงร่วมเสื้อ  อาภา 
พ่ีกล่าวนี้  แก่นมีประหญา  พิจจณา   ร่ ารู้ถี่ถ้อย  
ช่วยอุดหนุน  ยามสูญใจห้อย  หากอนุคุณ  ซอบคิด  

  เปรียบเหมือนดั่งตัว  น้องต้องยังพิษ ปืนเสียบเข้า  ธวงใน  
 จักถอนถอดชัก  บ่อาจจักไหว  คัดธวงไน  หัวใจแสบไหม้ 
 คันพ่ีช่วยถอน  ชักศรออกได้  เวทนาใน  ผ่อนพ้น  
  ก็หันจักหาย ซะเอ้าเมาล้น  ใจชื่นตั้ง   สเบย 
 พราหมณ์พ่ีเลี้ยง  ตอบต้านเสลย  อย่าทุกข์ไปเลย  น้องเหยหน่อเหน้า
 สกุณณี   นกดีต่อเข้า  ของเราดี  ยิ่งนัก  
  อย่าสงสัย เทอะเจ้าน้องรัก  คันรุ่งแจ้ง  คงมา  
 เจ้าหน่อน้อย  ค่อยต้านเจียรจา  สดับวาทา  หื้อสมเพราะถ้อย 
 พ่ีจักสั่งสอน  แนะน าสักหน้อย  ด้วยการรายรอย  เรื่องชู้  
  ถ้าหักหาน ลนลานเบียดยู้  ขี้มักบ่สู้   ยืนนาน  
 แปงจิตเจตคิด  ไว้หื้อหวานๆ  ค่อยสบายบาน  ส าราญเมื่อหล้า 
 พ่ีบ่ใช่แปง  แต่งค าแส้งส้า  จามายา   เรื่องชู้  
  อันนี้แยบคาย ข่ายรายเจ้าชู้  แต่ก่อนกี้  บัวราณ   

ขอหื้อแต่งคิด  ด้วยหนังสือสาร  ยังส่ านาน  บ้างรือน้องเหน้า 

จุ่งแก้ไข   คิดสารซอเจ้า  ไปเถิงนงเยา  กลิ่นคู้   
 หื้อองค์สมยง ได้ทรงทราบรู้  ตลดเจตแจ้ง  วิญญาณ  
คันฟู่น้อง  เห็นจักเป็นการ  ขัดขวางอย่างเดียว เดี่ยวนี้บ่แจ้ง  
ยิงสี่ชายสาม  เป็นความเถิงแถ้ง  ยังเดือดนันแรง  แย่งคัด  
 พอโปรดด้วยสัน ช่วยแจงชี้ชัก  จักควรคู่ได้  คนใด  
เจ้าพราหมณ์ยิ้มแย้ม ตอบต้านปราศัย  พ่ีจาค าใด  เยาะไยสว่างถ้อย  
ท าไมมัน   ยังสารกาบส้อย  อย่าร้อนรนเลย  พ่ีไธ้ 

จักว่าไสน แส้งส้าค้อนไค้  ฅอบใจแห่งข้า  นงนาง   
อันญิงสี่นั้น  ฝ่ายชายมีสาม  จาเปรียบเทียมความ ยากนักใฝ่ฝั้น 

 จับสลากกัน  หันดีเท่าอั้น  ตามคระนิงทัน  จวบจบ  
  เขียนหนังสือ ชื่อนางหื้อครบ  หยิบเทื่อผู้  เอามา  
 คันว่าแล้ว  เอากาบจ าปา  จาวราชา  เลขาขีดแต้ม 

เป็นนามนาง  ซ่อนไว้เอ้ือมแอ้ว  สี่ใบบัง   ควบไว้  
หื้อสามพราหมณ์ อันเป็นพี่ไธ้  มานั่งใกล้  สมพอ   

เจ้าก็เข่ียงท้า  อธิษฐานขอ  จักสมเพิงพอ  คู่ไขใฝ่ฝั้น  
หยิบกาบจ าปา  มาหงายไว้หั้น  วิเซียรพราหมณ์  พ่ีชั้น  
 ได้นางสมยง จงกละณีนั้น  พายฝ่ายเจ้า  สานน  
ได้คู่ซ้อน   คู้อ้อนกับตน  ชื่อนางอุบล  รังสีแผ่กว้าง  
เจ้าโมลา   ได้สมสู่ส้าง  ปัพภานาง  นาฏไธ้  
 สีสุดา  ยังเหลือเศษไว้  เป็นที่น่า   เสียดาย   
ต่างคนหัวเราะ  เยาะไยกันหลาย  สีสุดานาย  นอกสวนบ่ได้  
เราควรทูล  ประมูลบอกไห้  สีสุดานาง  ค้างไว้  
 ควรถวายปัน หื้อองค์หน่อไธ้  แล้วทูลบอกแจ้ง  กรียา   
อึงโยกเนื้อ  ตามแต่ภาษา  ใจดีมา   โสกาเกิดข้ึน  
เหมือนจักเหาะเหิน วิ่งยนโดดขึ้น  เถิงพ้ืนเมฆ  พายบน  
 เจ้ายิ้มแย้ม เกิดอายใจตน  ด้วยบ่เคยทน  เคยจวนจวบใกล้  
ยามเมื่อสามพราหมณ์ เติมตามบอกให้  ไปไสยานอน  แท่นชิด  
 นั่งอิงหมอน บ่นอนเท่าคิด  แปงกาบส้อย  ค านวล   
คันเสร็จแต่งแล้ว  ก็แจ้งมาจวน  จิ่งเชิญชวน  สามพราหมณ์พ่ีเต้า 
ปั่นวอนใจ  ฤทัยหมองเส้า  คิงเถิงนงเยา  นาฏไธ้  
 ก็เข้าไปสวน ยั้งอยู่ร่มไม้  ริมที่ต้น   ล านวล   

 ผายเนตรรัด  ผ่อเจ้าของสวน  เล็งคะบวร  มัคคาไต่เต้า 
 เปิกษากัน  ค างามบ่เส้า  จุกเซาชัน  นั่งนิจ  

  เกษมสันต์ คะเนอยู่คิด  ค่อยเล่าถ้อย  ค าญิง  
 ขอสายที่พิง  ค่อยฟังจนเสี้ยง  ยามพ่ีเลี้ยง  ออกเวียงมาก่อนแล 

บทที่ 11 
 

คถาถวาย ฟังรายพี่เลี้ยง  เนื้ออ่อนเกี้ยง  ร่างแค้วใสสี  
คันรุ่งแล้ว  สว่างแจ้งรวายตรี  ฝูงนารี   สงสีเนตรหน้า 

 แต่งหวีผม  สมสวยแส้งส้า  เอาจันมันทา  ลูบไล้  
  สอยสนิด ชิดชมลูบไว้  หวีเกศเกล้า  กันไร  
 นุ่งห่มทุ้ม  คัวแพงสีใส  ผืนสไบ   ต่างกันล้วนเสี้ยง 
 หื้อบ่าวถือ  เอาซองหมากเหมี้ยง ออกเทียมทัน  ย่างย้าย 

เทียวถนน หนทางเขตค้าย  เข้าสู่ห้อง  สวนใน  
ยามพระอาทิตย์  ส่องแจ้งสีใส  ฝูงนางใน  คันไปรวดห้อง  
แกล้งส่งเสียง  ส าเนียงหื้อต้อง  อะแฮมไอ  ชู่ค้าย  

ท ากิจกาย หน้าสู้ซะม้าย  ตาสอดดั้น  แลพราหมณ์ 
ถะหลิชักชี้  โน้นนี้จาถาม  ส่วนชุมพราหมณ์  ทังสามอยู่ถ้า 

 มีหัวใจ   เพดเพียงดั่งบ้า  เหลียวแลมา  จวบภับ  
  สามพราหมณ์ชาย ชิงกันปากทัก  เสียงอ่ิงอ้อย  วอนวาน  
 เชิญนุชนาฏน้อง  มานัง่สัณฐาน  สมพรหมงาม  ส าราญราบเกี้ยง 
 คนบ่พอหลาย  ก็หล้างพอเสี้ยง  ร่มเพียงดี  เลี่ยนนัก  
  ขอเชิญนาย จู่งมายังพัก  นิจนั่งหนี้  สบาย  
 พระพ่ีเลี้ยง  ต่างคนเรียงกาย  นั่งเรียงยาย  พรักพร้อมชุหน้า
 แต่งตัวกาย  สไบเสื้อผ้า  ซะม้ายคิงเรียม  ซะแร้ม  
  เจ้าพราหมณห์ลาย อว่ายหน้ามาแย้ม ถามพูดด้วย  สบาย  
 ว่าเจ้าหม่อมน้อง  ที่ข้องทังหลาย  ยังอยู่สบาย  ด้วยกันที่ห้อง 
 ความโสกา  สิ่งใดบ่ต้อง  กับสีนวลฟอง  พวกน้อง 
  เยื่องกังวล บ่จนเกิดพ้อง  อันอยู่ห้อง  ในวัง  
 ตูสันพ่ีน้อง  อันอยู่พายหลัง  มีใจระวัง  หลับนอนบ่ได้ 
 ร้อนร้อนหนาว  เยียะเหมือนจักไข้ อกพายใน  ย่อยยับ 

ยินหลากจิต คิดสงสัยนัก  บ่มีหว่างได้  ใจเย็น 
เพราะเจ้าพราหมณ์น้อย เมื่อยไข้เจ็บเป็น  บึดหนาวบึดเย็น  บึดเป็นเนือ้ไหม้  
ซ้ าเป็นเหตุสัง  มาปังหื้อไข้  เจ็บไปใน  ซะท้อน  

คันหม่อมมียา หายหนาวสว่างร้อน พอผายโปรตหื้อ  มาทา   
เหมือนสืบชีวิต  บ่มิดอัตตา  อนุชชา   หม่อมสันตั้งหมั้น

 หลอนยังบ่ตาย  รอดเถิงอย่างอ้ัน  บ่หลงลืมคุณ  บอกไว้  
หลอนว่าหาย จักหื้อไว้ใช้  จักแต่งหื้อ  พองาม   

พระพ่ีเลี้ยง  ได้ยินเสียงสาร  มีใจเชยบาน  ลวาดแลเนตรต้อง
 แต่ท าเสียง  ส่ าเนียงอืดอ้อน  จาวิงวอน  อ่อนพัก  
  ว่าอนิจจา หน้าสงสารนัก  สังเวชเจ้า  ทังพวง  
 ว่าเจ้าหน่อไธ้  ใค่ได้หมอหลวง  มาสายาธวง  ห่วงแหนอยู่เฝ้า 
 แต่อาการ  เกิดสันดารเจ้า  หนักเบายัง  บ่รู้  
  บ่เจียรจา เยียะหน้ามูบมู้  จักเป็นโรคไข้  อันใด  
 เจ้าพราหมณ์น้อย ค่อยกึกกองใจ  ซะเทินอาย  เจียรจาบอกให้ 
 จักฟู่จาสัง  บ่รู้จักได้   ใจอายใน  ยิ่งนัก  
  อันโรคในกาย แห่งข้าแยงทวัก  บ่ผิดแผกด้วย  สันใด  
 เป็นแต่น้อง  หากข้องหัวใจ  หนักดวงทัย  บ่ใสสว่างได้
 กลางคืนหนาว  เมื่อเช้าร้อนไหม้  หืดธาใน   อ่อนช้ า 

หลอนหม่อมบ่ผาย  อุบายช่วยค้ า  ก็จักเที่ยงเสี้ยง  ชีวา   
หลอนว่าหม่อมคิด ปราณีเมตตา  บ่ห่างลา   ทอดซัดทุมใกล้

 กราบทูลขอ  เอาหมอมาได้  เหมือนนงวัย  ว่านั้น  
  อันโสกา  โรคาหมื่นชั้น  ก็จักคาดด้วย  ทันใด  
 ก็สว่างวะ  ชื่นบานหัวใจ  จักเป็นคนใด  สืบแถมเม่ือหน้า 

หลอนบ่ตาย  วายชีวิตข้า  บ่หลงลืมคุณ  เยื่องนั้น  
 จักคิดรอดเถิง คุณเจ้าหมื่นชั้น  ตราบอั้น  เมินนาน  
พระพ่ีเลี้ยง  ว่าหน้าสงสาร  ช่างวอนวาน  อ่อนหวานตอบถ้อย
ทุกสิ่งสัง   อาลัยอ่วงห้อย  จาค าใด   ม่วนเพราะ
 วิบากกรรม พาน าด้วยเคราะห์ กับพวกข้า  ทังพวง  
จักเป็นโทษย้อน  ต้องอาชญาหลวง  สันทังพวง  จักผิดเกี่ยวข้อง  
หลอนบ่เป็น  ซะเด็นมาต้อง  จักปิดบังความ  หื้อไว้ 
 เมื่อวันวา ธิดาหน่อไธ้  มาเท่ียวเหล้น  อุญาน 
แลเนตรน้อง  ถูกต้องสัณฐาน  ใจนงราม  ยินผานโสกไหม้  
เหมือนจักถากเถือ เนื้อหนังออกได้  จอมนงวัย  โกรธร้าย 
 จนกลับหลัง เข้าวังเขตค้าย  จิ่งจ าพวกข้า  มาดู  
เพราะสันแก้รับ  หื้อจับชอบหู  ผายรายชู  บ่หื้อขุ่นข้อง 
เอาความจิง  เข้าพิงเกิดป้อง  ตามต่ านอง  แน่คัก  
 ว่าเขาจักมา อาสาภิภัก  จงใฝ่เฝ้า   ยังองค์   
นุชนาฏน้อง  แม่แป้งจันผง  องค์สมยง  ซักความถี่ถ้อย  
เอาเหตุผล  จิ่มพายข้าข้อย  ถามรายรอย  ถี่ซั้น  
 เห็นจักมีเมีย ทังสี่คนนั้น  สันเคิกหัน  จนความ 

เหตุนั้นและ  ม่อนข้าขอถาม  เจ้าพราหมณ์งาม  สีใสบ่เส้า 
พร้อมใจกัน  ยอมเป็นข้าเฝ้า  กับนงเยา  หน่อไธ้  
 ก็จักจ าเป็น เข้าเวรไว้ใช้  สอยสืบใกล้  นงวัย   
มายังพัก   ส่ านักอาศัย  ค่อยอยู่นานไป  สักเล็กสักหน้อย  
รือจักกลบัไป  หนีไกลกว่าจ้อย  เหมือนบ่แลคอย  เนตรพักตร์ 
 รือมีห่วงใย อาลัยที่รัก  จักกลับพอกผ้าย  คืนไป   
บ่สาภิภัก  จักอยู่อาศัย  จุ่งไขอย่าอ า  หื้อหันเป่งป้อย  
องค์ธิดา   จ ายังข้าข้อย  ตามทวยรอย  ไซ้ซัก  
 สีสุวัณ  หลวักแหลมยิ่งนัก ฉลาดแก้   เรียวไว   
จิ่งยิ้มแยม้  ตอบถ้อยปราศัย  กับองค์นงวัย  นางใช้หน่อเหน้า 
ว่าอย่าสงสัย  อย่างใดเทอะเจ้า  กับฝูงชุมเรา  พ่ีน้อง 

ไต่ทางไกล มาเถิงเทศท้อง  บ่มีที่ข้อง  สักคน   
บ่มีลูกรัก  เมียแพงเทียมตน  ทังสี่คน   หากจนนับเสี้ยง

 หมายพระบุตตี  ธิดาแก้วเกี้ยง  เป็นที่พิง   เพ่ิงพะ  
  แม่นขัดสนสัง ภวาภวะ   ค่อยหวังเพ่ิงเจ้า  พันอัน 
 เสด็จย่างย้าย  เที่ยวเหล้นสวนขวัญ พ่ีหันองค์อวล  สีใสบ่เส้า 
 นางอ าอาย  เดินเสยไต่เต้า  มีต่ าเนา   คาดค้อย 

เสียน้ าใจ เบื้องข้าใช่น้อย  แสนโสกห้อย  ราวี   
เจ็บยิ่งล้ า  มาแต่รวายตรี  มีภวังค ี   ขัดเคืองโสกไหม้ 

 หลับบ่เป็น  ข้านอนบ่ได้  เหมือนจักบรรลัย  มิ่งมิด  
  บัดนี้จา  ว่าจักช่วยคิด  ใจแห่งข้า  ดีมา  
 ขอเชิญหม่อมน้อง ช่วยไหว้ทูลสา  จอมธิดา   หน่อฟ้าองค์เจ้า 

ว่าพวกตัวสัน  จักผันมาเฝ้า  เพ่ิงพาเซา  ส่ านัก  
 อย่านิ่งนอนเสย ใสหน้าหลีกพักตร์ หื้อหนีจากบ้าน  เมืององค์  
เหตุข้าม่อนไธ้  ใฝ่ห้อยประสงค์  เถิงองค์สมยง  สงสัยฝ่ายข้า  
กลัวจักเซือนแซ  หลบตัวหนีหน้า  บ่เหมือนวาทา  ใฝ่คิด  

ขอท าถ้านบน จนเสี้ยงชีวิต  บ่บิดจากห้อง  โรงทอง  
คันว่าแล้ว  ตัดยอดใบตอง  มาปูวางรอง  เขียนกลอนกล่าวต้าน

 ปะลมนาง  สมสายจ้อนจ้าน  ตนนงคราญ  หน่อน้อย 
  คันขีดเขียรกลอน จบเสี้ยงเรียบร้อย จบเรื่องถ้อย  ลงเอย  
 แล้วควี่ไค้  ยอดใบตองเผย  สอบทานเลย  สเบยถูกถ้วน 

เนื้อความกลอนจา สุภาอ่อนอ้วน  เป็นค านวล  ม่วนนัก  
  เจ้าแต่งกลอน ปะวอนค่ายคับ  เอาดอกโสกเข้า  ซอนแซม 

 สูนกับดอกรัก  เตื่อมเข้าแอมแถม เหมือนจักบอกแซม ค ารักรอดต้อง 
 ความรักนาย  มาหวันเกี่ยวข้อง  บ่สมค าภอง  ที่รัก  
  พ่ีเลี้ยงนาง นั่งเรียงซ้อนทับ  จาอิ่งอ้อย  ค าวอน  
 ว่าสันอยู่คิด  นั่งนิจกึดกอง  ปองเพ่ิงบุญ  นายเป็นที่อ้าง 
 ทุกวันนี้เหย  เท่าหนาวเย็นข้าง  ผายคิงวาง  ม่อยเมาะ 
  เหตุสึงตัว เมามัวเกี่ยวเลาะ  มีแต่ผ้า   ผืนเดียว  
 หนาวยิ่งล้ า  เมื่อกลางคืนเขียว  เท่าเดินเทียว  หิงไฟเท่าอ้ัน 
 หลอนหม่อมเมตตา ขุณณาดั่งอ้ัน  พอช่วยทูลวอน  หน่อไธ้ 

ประธานผ้าสี ที่เจ้าห่มใช้  เมื่อมาเที่ยวเหล้น  อุญาน   
ดีแลร้าย   จุ่งบอกตามการ  พอโปรดปราน  ประธานโทษข้า 

 แล้วถอดเอาแหวน เรือนครุฑแกล้วกล้า บุสยา   เรืองฤทธิ์ 
  ฝากถวาย หน่อเหน้าโนชิศ  สีผ่องแผ้ว  เรืองพรรณ 
 สี่พี่เลี้ยง   รับเอาแหวนตัน  มีผิวพรรณ  วรรณะแก่นกล้า  

แล้วเจียรจา  วาทาแส้งส้า  จาค างาม  ตอบท้า 
สักสองสามวัน จานานว่าช้า  คันมีช่องข้า  จักทูล   

ด้วยมีความคิด  คะนิงปองปุน  หวังบริบูรณ์  ด้วยผืนแผ่นผ้า  
ถ้าได้ทีใน  ปางพายลูนหน้า  ก็จักมามี  บ่แค้ว  
 ค่อยอยู่สุขใจ สันจักลาแล้ว  บ่มีป้าวแป้ว  ทีลูน  
หลอนบ่มีเคราะห์  เยื่องใดมาสูน  คันได้กราบทูล  จักมาบอกต้าน  
สี่นางขวัญ  สั่งค าหลายถ้าน  แล้วถือเอาซอง  หมากใช้  
 ทังบุปผา มาลาดอกไม้  หลายสิ่งอัน  ทวยทาน  
ต้านปากพ้อง  ลวาดแลติดตาม  สั่งลาพราหมณ์  ทวยตามแผ่นห้อง
เรียกบ่าวตาม  ติดแฝงป้านป้อง  เข้าสู่ท้องที่  ในวัง  
 สุชฺชน   สุดค าเสี้ยงหนี้  บทนี้ค่อยวางลง  ก่อนแล 

บทที่ 12 
 

สี่นางขวัญ คันมารอดแล้ว  เถิงวังคุม้แก้ว  ชื่นบานหัวใจ  
เข้าสู่ผังคะ  นิเวศค าใส  ที่องค์นงวัย  บุตรีหน่อเหน้า 

 สี่นางขวัญ  พากันเข้าเฝ้า  ถวายยังดวง  ชื่นช้อย  
  แล้วไขอาการ ยังเจ้าพราหมณ์น้อย จาเล่าถ้อย  ทังมวล   

ได้ไปจวบพบ  ประสบจันจวน  ที่เค้าล านวล  อุญานแห่งหั้น 
 ได้พากันถาม  รีบเรียวด่วนสั้น  หลายนัยยัง  หมื่นชั้น  
  ตามองค์ธิดา ได้รับสั่งนั้น  ทุกเรื่องถ้อย  รายรอย  
 บ่มพลาดพลั้ง  สลั้งหนถอย  หน้าปุนดีคอย  จาหวานอิ่งอ้อย  

ความที่จิง  บอกกับข้าข้อย  เป็นแนวรอย  แน่คัก  
  จักมาถวายตัว เข้าสาภิภัก  กับหน่อเหน้า  องค์นาย  
 เก็บได้ดอกรัก  มักใค่ทูลถวาย  แม่นจอมองค์นาย บ่ผายโปรดอั้น 
 ก็เท่ียงแดนตาย  ว าวายเป็นหมั้น  เสี้ยงชีวัง  แน่คัก  
  ฟังกลอนจา วิงวอนค่ายคับ  สันผ่อแจ้ง  แยงมา  
 เล็งรูปเนื้อ  พระพรรณหูตา  ทังกิริยา   วาจาฟู่ต้าน  

หันท่วงท ี  หากดีเสี้ยงถ้าน  บ่ใช่พราหมณ์เดิน แต่เชื้อ  
  รอยจาวกษัตริย์ แอ่วเหล้นรั้งเรื้อ  เดินเทศห้อง  ไกลมา  
 มีใจใฝ่มัก  ไต่เต้าเดินหา  แสวงเทียวมา  เป็นขัวเขื่อนแก้ว 
 ทังสารูปสม  นมพรรณแอ้วแหล้ว หันเป็นนาวแนว  แม่นทัด  
  แต่จักจ าหนี จากห้องส่ านัก  สวนแห่งเจ้า  นงคราญ 
 ก็หน้าคัดแค้น  ร าคาญสงสาร  จักหื้ออยู่นาน  ร าคาญจู้จี้ 
 จักโปรดผาย  สันใดดั่งอ้ี  เชิญไขวาที  ใค่รู้  
  พระบุตตี นารีกลิ่นคู้  ได้ยินเรื่องถ้อย  รายความ 
 ปูนต่ าค้อย  โสกห้อยใจผาน  กลัวองค์งาม         พราหมณ์น้อยหมองเส้า
 จักเผิดอ าอาย  มัวหมองยังเจ้า  กลัวมัวเมา  ต่ าค้อย  
  แก้บ่เป็น  เยียะหน้าซะมอ้ย  ปูนโสกห้อย  อินดู 

ว่าสูพี่นี้   ได้ฟังแก่หู  ว่าปูนอินดู  ค าจาฟู่อู้ 
คันเป็นพราหมณ์  คูนางบ่สู้   ก็เป็นเวรชู  บาปแท้  

  พวกสูหลาย จักสู้บ่แพ้  บ่ไหวหวั่นเสิ้ง  ทังใด   
หันเป็นหน่อฟ้า  ว่าสังทันใจ  ส าคัญอย่างไร  ใค่รู้ยังหนี้ 

 สันสงสัย   ด้วยความจู้จี้  จุ่งไขวาที  บอกซัด  
  ลือเล่าจาขวัญ เถิงสันอยู่นัก  ขอบอกแจ้ง  อย่าบัง 

 เพราะใค่รู้  แน่นอนสัจจัง  จักได้ฟัง   เรื่องลมสักหน้อย 
 ค าลมพราหมณ์  เมื่อยามตั้งถ้อย  จุ่งไขแนวรอย  บอกซัด  
  สี่นางขวัญ ฟังเจ้าไซ้ซัก  ถามถี่ถ้อย  ยังพราหมณ์ 
 ท าเยือกย้อน  ย าเยงเกรงขาม  ถามรายพราหมณ์ ร่ าริถี่ถ้อย 
 ปุนอายใจ  บ่ใสเป่งป้อย  เป็นรายรอย  ง้วนพิษ  
  กลัวจักบัง หี่หุ้มบ่มิด  หลอนทราบแจ้ง  เถิงองค์  
 พระบพิตร  ปิตตุลือโขง  กลัวท่านจักลง  โทษทันใหญ่กว้าง 
 บ่เป็นหลอนเป็น  บ่หล้างหลอนหล้าง เสียประโยชน์ทาง หี่ทับ  
  หญ้าแภดแยว จักแหลวย่อยยับ  บ่สวยชื่นหน้า  บานงาม  
 การเยื่องนี้  เป็นที่เข็ดขาม  ผ่อเล็งพราหมณ์  บ่เป็นไพร่หน้อย 
 สองหัตถา  ฝ่ามือกลมก้อย  สีเรืองงาม  แอ่นแค้ว 
  สร้อยสังวาลย์ เชียงครานเลิศแล้ว ใสผ่องแผ้ว  ครัวทรง  
 หันสูงชาติเชื้อ  เหมือนราชหงส์  คิดจะทูลองค์  ตามคงถี่ถ้วน 
 กลัวจักทรง  โกรธาใหญ่อ้วน  ท าโทษทัน  ใส่ชี้  
  พระธิดา  ว่ารือดั่งนี้  มาว่าดั่งอี้  ทวยทัน  
 หน้าแสบแท้  บ่เชื่อใจสัน  พ้อยผันเกาะบัน  มาเหยาะหยอกถ้อย
 ล่อลวงกัน  หันเป็นผู้หน้อย  สันดูรายรอย  ถี่ซั้น 

ท าเล่ห์กล ฟู่เหล้นอย่างนัน  สันบ่เข้า   ใจฟัง   
สวยได้ดอกไม้  มะลิบุปผัง  สุคันธัง   ยีย่ าขว้างเสี้ยง  
พ่ีเลี้ยงนงเยา  องค์เราผิวเกลี้ยง  ผายคิงเทียม  เลี่ยมซิด  
 เบ่นหลังต า ท าหน้าซะมิด  เหมือนโกรธกริ้ว  โกรธา 
พระพ่ีเลี้ยง  เคียงองค์ซ้ายขวา  หันจอมธิดา  ขัดเคืองโกรธไหม้

 พร้อมใจกัน  ภิทูลกราบไหว้  จาค าใย   ค่ายคับ  
สี่นางขวัญ ก็เข้าเคียงรับ  ริมแท่นแก้ว  บัลลังก์   

ว่าตั้งแต่นี้  อตีตหลัง  พ่ีบ่บิดบัง  ล่ายลวงยังถ้อย 
 แม่นหลวงหลาย  แยบคายนิดหน้อย จักได้รายรอย  ต่อทึก 

แม่นหนักเบา ต่ าสูงตื้นเลิก็  จักไขบอกแจ้ง  รายแซง   
ขอองค์นุชน้อง  อย่าได้กินแหนง  ขออย่าระแวง  แค้นใจหน่อเหน้า 

 อย่าหมองเหงา  ดวงทัยใจเจ้า  จุ่งอดบรรเทา  เรียบร้อย 
  ดั่งตัวตน  ฝ่ายเจ้าพราหมณ์น้อย มีใจใฝ่ห้อย  องค์นาง  
 ว่าในวันนี้  ท่านมีกลอนสาร  จาวอนวาน  ขอสันน าเฝ้า 
 กับธ ามโรง  สีใสบ่เส้า  มณีเงา   เลิศเพชร 
  สว่างงามใส บ่ถ้าได้เช็ด  เป็นชาติแก้ว  เมืองพรหม 

 ข้าพ่ีนี้   ยินแน่ใจจง  ขออย่าปรารมภ์  สิ่งใดเทอะเจ้า 
 พ่ีหันสม   พงศ์กษัตริย์เจ้า  ตนทรงเงา  เดชริทธ์  
  เป็นพงศ์กษัตริย์ พระเจ้าชีวิต  ทังเป็นไพร่หน้อย  อย่าคอง  
 คันว่าแล้ว  ก็หยิบของ  ออกในซอง  พอสองสิ่งได้ 

มาวางยื่นถวาย  แล้วกราบทูลไหว้  ธิดางาม   หน่อไธ้  
  นางสมยง หยิบตองออกไค้  หันดอกโสกหัน  บานงาม  
 ซอนกับดอกรัก  ซะหลักแถมหนาม ส่วนตนนงราม  ถัดถองส่องแจ้ง
 เปสสนา   ปัญหาส้างแส้ง  วิชชาแยง  ถี่ซั้น  
  แกะเนื้อความ ในสารฅ่าวนั้น  ออกอ่านด้วย  สับพลัน  

ในสารค่าวนั้น  บอกแจ้งสัจจัง  ว่าสีสุวัณ  องค์พระหน่อเหน้า
 เป็นพงศ์กษัตริย์  บุรีต่างเหง้า  มหาธานี   ต่างค้าย  
  เพราะหวังได้หัน นางงามยิ้มยว้าย  ตนเลิศหล้า  เรืองพรรณ 

อดสายกย้าย  เพราะความใค่หัน อดสาเทียวยัน  ลัดดงป่ากว้าง 
 แสนกันดาร  ยากจนเสียงถ้าน  อดสาเดินดัน  ใค่พบ  
  หวังได้หัน ได้ใกล้จวบคบ  ตนหน่อเหน้า  นงคราญ 
 หวังได้ร่วมซ้อน  คู่อ้อนสงสาร  มาเพ่ิงสมภาร  นงคราญน้องเหน้า
 พระกุศล  บันดลใจเจ้า  ตนนงเยา  น้องรัก  
  เดินไปสวน อุญานส่ านัก  ชมชื่นด้วย  มาลา  

พ่ีได้จวบพบ  ยอดสีเนหา  มีหัทยา   อาลัยใฝ่ข้อง  
ผิวผ่องใส  ยิ่งเหมือนแต้มต้อง ละอองนวล  ยิ่งนัก  

  พ่ีเล็งหัน  สุพรรณเนตรพักตร์ ปุนใฝ่ห้อย  แพงพัน  
 บุญหน่องน้าว  จิ่งได้หันกัน  กายาพรรณ  ผิวใสผ่องแผ้ว 
 เหมือนนางใน  เขาไกรลาสแก้ว  มาเมืองคน  เขตค้าย  
  เหมือนเทวดา ไต่เต้ายกย้าย  มาเท่ียวเหล้น  สวนงาม 
 เสด็จจากแล้ว  ม่อนข้าเล็งตาม  บ่หันนางงาม  กลับลับกว่าจ้อย 
 ดังหัวใจ   เท่าไหลไปห้อย  หมองทวยรอย  น้องไธ้  
  พ่ีจากเมืองมา อาสาบ่ค้าย  หมายหวังร่วมเจ้า นงวัย  
 เหมือนคะต่ายน้อย เล็งแลแขไข  เมื่อจันทร์ลงไป  ลับเลี่ยมเขาแก้ว  

มีดวงหัวใจ  บ่ใสยาวแอ้ว  ติดทวยเดือน  คะค้อย  
  สุดเช่นตา ลงไปมะม้อย  ผันต่อส้อย  แสงเดือน
 เบื้องพ่ีน้อง  ก็เปรียบเทียมเหมือน ใจในเฟือน  แสนสุดรักเจ้า 
 มีหัวใจ   ดวงทัยซะเอ้า  สุดดวงเซา  ม่อนไธ้  
  จักได้สังสัง มาเป็นสิ่งใช้  มาต่อส้าว  สอยลง  

 หลอนได้ดอกฟ้า  ดั่งความประสงค์  บ่ปลงปล่อยวาง  คาดไว้เหมียดหมั้น
 หลอนไดน้าย  มาเป็นคู่ฝั้น  แฝงเทียมทัน  ชิดชั้น  
  จักประคองนวล สงวนเฟื้อฟั้น  แฝงใฝ่ฝั้น  ชมเชย  
 จิ่งร่ าพิจ   แต่งสารเสลย  ลวาดลงเอย  ถวายแหวนครุฑแก้ว
 ใบตองเผย  แผ่นตองผ่องแผ้ว  เขียนแนวค า  ที่แค้ว  
  หลอนแม่นตัวกรรม เวรลาชาติแล้ว  เคยเป็นคู่แก้ว  ชมเชย  
 เชิญนาฏน้อง  แต่งสารเสลย  อย่านิ่งนอนเลย  ฝากไปรอดข้า 
 หลอนบ่เมตตา  อินดูตาหน้า  ก็หันชีวา  ม่อนไธ้  
  ที่จักเป็นคน บ่ทนค้างไว้  จักมิ่งขว้ า  อินทรี  
 จักเอาเทศท้อง  นครกรุงศรี  ปถวี   สุทธาแผ่นเหง้า 
 นัครา   ธานีเมืองเจ้า  มหาธานี   ต่างฟ้า  
  เป็นที่ตะกอน สุมพรบ่ช้า  เป็นที่อ้ัน  สุนทร  
 เชิญนาฏน้อง  แม่ดวงไกสร  ผายค าวอน  สนองตอบข้า  

อย่าหื้อหมองใจ  สืบไปเบื้องหน้า  เคียดชังคา  ว่ารัก  
  ขอชี้แจง  หื้อแจ้งแน่คัก  หื้อหายโสกเส้า  อกเอย  
 สี่พี่เลี้ยง   ฟังสารเสลย  พากันชมเชย  สเบยเรื่องต้าน 
 ว่าช่างแต่งกลอน  ค าวอนเสี้ยงถ้าน  เป็นค างาม  เลิศล้ า  
  จักหาไหน เปรียบได้เทียมนั้น จาเปรียบได้  กลอนค า 

เจ้าน้องรัก  อย่าอายเข็ดขาม  เชื่อลองชาม  ตอบความเรื่องถ้อย 
จักหื้อซอบกล  ลองดูสักหน้อย  ตามทวยรอย  เรียบร้อย 

  เต็มบ่จาหลาย พอจาเล็กน้อย  เอาแต่อ้ัน  ใจความ  
 ดอกซะลัก  สลิดแถมหนาม  ของเจ้าพราหมณ์  ท ามานี้อ้ัน 
 หน้าสงสาร  เจ้าพราหมณ์เสี้ยงหั้น ว่าสังมาดู  รอดรู้  
  จอมนงวัย สีใสกลิ่นคู้  จาตอบอู้  วาทา  
 สี่พี่เลี้ยง   แกล้งมาเสงจา  บ่รู้รายคา  ปัญหาโสกแส้ง 
 เขาปักหนาม  บอกความหื้อแห้ง ว่าใจญิงแพง  ยิ่งล้ า  
  เจ้าพราหมณ์จา บอกข้าหื้อซ้ า  ว่าเข้าโสกเส้า  เมาแวง  
 คันว่าแล้ว  ก็หยิบเอาแหวน  มาผ่อคอยแยง  น้ าค าน้ าแก้ว 
 มีหลายสี  เรืองพรรณผ่องแผ้ว ใสวาวแวว  วิ่งวิด  
  น้ ามณี  สีใสวะวิบ  เอาสุบสอดเข้า  ในมือ  
 ว่าแหวนวงนี้  ดีนักจักถือ  จักซงทือ  ซื้อไว้หื้อได้ 
 เต็มมีราคา  สักห้าชั่งใต้  เต็มหนักเพียงใด  ก็แล้ว  
  บ่เสียดาย จักเอาบ่แค้ว  บ่หื้อคาดได้  คลาไคล  

 บัดเดีย่วนี้  ร าคาญหัวใจ  แต่เพลงใย  หยาบช้ากล่าวอ้าง
 อักษรสาร  เจ้าพราหมณ์กล่าวต้าน หน้าร าคาญ  คักแค้น 

จักตอบแทนเสีย บ่หื้อซะแม้ง  สมใฝ่อ้าง  อาลัย   
ซ้ าอ่านลื้ม  ยังอักษรใส  แล้วท าบ่นไป  อายใจเผิดต้อง 

 สี่นางขวัญ  เล้าลมจ้องๆ  ว่าตนพราหมณ์ยิน ทุกข์ร้อน 
  จิ่งขานไข ค าไยจ่องค้อง  อดสาตอบเหล้น  เป็นไร  
 ตางเชื่อไว้  ลองดูวิสัย  ให้สมเพลงไย  เจ้าพราหมณ์ที่ไหว้
  ว่าธ ามโรง สันถวายยื่นไห้  ตนนงวัย   เดี่ยวนี้  

บ่ใช่ซื้อขาย กฎหมายกล่าวชื้  ยังค่าแก้ว  ดวงดี   
ขอเปลี่ยนไว้  ยังผ้าผืนสี  อันจอมนารี  ห่มไปสวนเจ้า  
ยังวัตถา   นุชชาน้องเหน้า  ของญิงเรา  หน่อไธ้  

  ในกลอนสาร บอกแจ้งค้อนไค้  หลายเรื่องถ้อย  วาทา  
 ส่วนองค์พ่ีไธ้  ใฝ่ข้องหนักหนา  ยังผืนอาภา  ลวดบังเกิดต้อง  

ดั่งรือตน   พ่ีมาใจข้อง  ยังผืนอาภรณ์  สิ่งนั้น 
 จักหื้อสมใจ สมหน้าเจื่องชั้น  จักขอบอกหมั้น  สัญญา  
อย่าหลอนว่ารัก  เอาผืนวัตถา  ของญิงนา  ปันไผอื่นหน้า  
แล้วก็เอาผืน  อาภาแผ่นผ้า  ไขวาทา   กล่าวชี้  

  ว่าสันเอาไป หากผ้าผืนนี้  แลสี่พ่ีผู้   นางเฮย 
สี่พี่เลี้ยง   สลาดเสลย  ว่าเป็นบุญเคย  น ามาก่อนอั้น 

 หันจักบ่ตาย  บ่วายเป็นหมั้น  เพ่ือผืนแพรพรรณ บ่ช้า  
  เหมือนสายฝน รดูน้ าฟ้า   ลมลวาดกล้า  เชยคิง   

ทุกค่ าเช้า  ติวารัตติ ง  หากสมคระนิง  ได้ผืนแผ่นผ้า 
 ก็จักหายหนาว  ใจยาวสว่างหน้า  เหมือนสายธารา  ฟาดฟัด  
  ก็จักหาย ความโทมนัส  แสนโสกไหม้  หายไป  
 นางยิ้มแล้ว  ละอายในใจ  ค่อยจาค าไย  ปราศัยไถ่ถ้อง 
  ฟู่จากัน  ที่ในหอห้อง  ค่อยต้านปากพ้อง บ่อึงนัน  
 คันว่าแล้ว  แห่งแสงตระหวัน  สรีองค์ธรรม์  เขียนกลอนกาบส้อย
 สารสนอง  ตอบกลอนเรื่องถ้อย เป็นค าวอน  ค่ายคับ  
  เอากระดาษหนัง ส่ ารองลงรับ  บ่จาหยาบถ้อย  ค าวอน   

เด็ดใบเต่ารั้ง  มาห่ออักษร  เอาดอกรักซอน  เตื่อมซ้อนใส่หั้น 
 เถิงเวหา   คืนนั้นรุ่งอั้น  คันสุริยา   ส่องฟ้า  
  รัสสมี  รังสีเป่งฟ้า  ส่องโลกหล้า  เมืองคน  
 พระพ่ีเลี้ยง  บ่แต่งตัวตน  ทังสี่คน   พากันอว่ายหน้า 

 เอากลอนสาร  กับผืนแผ่นผ้า  ของส่ าคัญ  ท่านใช้  
  รีบเดินจร เข้าสวนดอกไม้  เรียกบ่าวเข้า  มาชู   

พาทาสใช้  ออกทวารประตู  เพ่ือผันใคร่ดู          เจ้าพราหมณ์หน่อเหน้า
 สี่นางขวัญ  พากันเข้าเฝ้า  เมื่อเช้ารอดอุญานก่อนแล 

บทที่ 13 
 

อัตถกาเล ในกาละนั้น  ส่วนเบื้องบั้น  ทังสี่นางขวัญ  
 คันไปรอดแล้ว  เล็งแลแผผัน  หันเจ้าพราหมณ์  พร้อมกันอยู่หั้น  

สีสุวัณ   หันฝูงนางอ้ัน  ว่าขอเชิญมา  นั่งพร้อม 
  สี่นางขวัญ พากันเข้าล้อม  ในร่มแก้ว  ใบงาม 
 ค านับแล้ว  อ าอายเขงขาม  ว่าสันเดินทาง  อิดหิวอ่อนเต้า 
 พอเชิญชวน  พวกสันเดินเข้า  จอดในเงา  ส่ านัก 

 ยินชื่นใจ  แห่งข้าแท้ทัก  แต่ลุกจากห้อง  ไกลมา  
 สันบ่เชือนชัก  เงียบพักวาจา  บ่ไขวาทา  เหมือนนี้แส้งส้า 

บ่พอทีท า  นั่งเสยหลีกหน้า  บ่เหลียวแลมา  ซะเม้ย  
หล้างนางใคร่หัว หล้างนางเยาะเย้ย แล้วเล่าแจ้ง  ความใน 

ว่านางหน่อไธ้  ใช้มาขานไข  มีสันใด   บ่บังลับถ้อย 
บอกไขปัน  ชู่อันเป่งป้อย  หื้อตัวพราหมณ์เรา ร่ ารู้  

  จิ่งเจียรจา บ่บังขดคู้  ไขบอกแจ้ง  ตามราย  
 ด้วยแหวนวงนั้น  ที่สันทูลถวาย  เซิ่งองค์นาย  สมสายดอกส้อย 
 เท่าจาไถ่ถาม  ซักความถี่ถ้อย  บ่รู้ลืม   รู้แล้ว  
  จนพอเดิก็ ไกข่ันซ้นแซ้ว  จิ่งจักแนบหน้า  นงคราญ 
 นางร่ ารัก  ใช่พอประหมาน  จิ่งประธาน  กองทองแผ่นผ้า 
 ของส่ าคัญ  มอบปันหื้อข้า  ถือทือมา  ส่ านัก  
  เพราะเป็นรางวัล มาสาภิภัก  กับหน่อเหน้า  บัวทอง 

คันว่าแล้ว  เปิดหีบหยิบของ  เอาผืนแผ่นทอง  ออกยองส่งให้ 
 สันจักลาไป  ยังไกลบ่ใกล้  เหตุอาลัย  ธุระ  
  มีหลายประการ เยื่องอ้ันภาวะ  ในเนตรห้อง  สวนงาม  
 ยามภ่ านัน  เจ้าพราหมณ์ทังสาม ก็ตามติดพัน  พากันส่งด้วย 
 นึกหมายใจหวาน  เหมือนกาหันกล้วย ฟ่ังหกทวยไป  ที่รัก  
  ติดตามกัน ถะหลิชวนชัก  ทังสี่ผู้   นารี   

เก็บดอกไม้  ที่ในสวนสี  สวนมาลี   สีใสผ่องแผ้ว 
 ทังกันถิน  บุนทาดอกแก้ว  หลายพรรณแนว  ดอกไม้  
  เจ้าสานน เลือกเก็บเซาะไซ้  หื้อคู่อ้อน  อุบล  
 ต้านคู่เคาะ  ต่างเหมาะใจตน  เที่ยวซุกซน  ตามสวนเขตห้อง 
 คู่ไผมัน   จากันถ้อยถ้อง  ตามต านอง  เรื่องชู้  
  สันใดจักเพิง เพ่ิมเข้าเตื่อมยู้  จาฟู่อู้   ค าดี  

 เจ้าโมลานั้น  เก็บดอกจ าปี  ปันนารี   ปัพภาคู่เจ้า
 พราหมณ์วิเซียร  แสวงสอดเต้า  ของดีเอา  เลิกร้อน  
  เก็บดอกกันถิน กับดอกพุดซ้อน  หื้อคู่อ้อน  กละณี  
 ส่วนนางหน่อนุช  แม่ดวงสรี  สีสุดา   บ่มีคู่ห้อย 
 บ่ได้สิ่งสัง  ดั่งดวงจีจ้อย  ใจในเฟือน  ต่ าค้อย  
  หันบ่เป็นผล สิ่งใดสักน้อย  ลวงหนีกว่าจ้อย  คนเดียว  
 เดินย่างย้าย  ไปมาผัดเหลียว  สอดเดินเทียว  บ่จาปากต้าน 
 คอยเคืองพราหมณ์ มากคามเสี้ยงถ้าน ใจบ่เชยบาน  โกรธนัก  
  สามนายพราหมณ์ ต่างเด็ดดอกรัก  มาส่งหื้อ   สุดา  
 นางยินแค้นนัก  สวยดอกบุบผา  คว้าเอามา  สีกเสียย่อยเสี้ยง 
 เลยหลีกหนี  มีใจหม่นเหมี้ยง  เจ็บอกเพียง  ถูกค้อน  
  เป็นดีขอยยวน เพ่ือนมีคู่ซ้อน  ดูท่างอ้อน  คนคน  
 ปัพภากลิ่นคู้  แม่แป้งตันผง  สรีอุบล   สามคนนั้นอั้น  

ต่างยินดี   กับกันเสี้ยงหั้น  สอดเดินดัน  เขตค้าย  
  คู่ไผคู่มัน  ติดกนัย้างย้าย  เดินท่องผ้าย  เทียมทัน 
 ต้านคู่เคาะ  ต่างออกเยาะกัน  ปลายมือมัน  หยุบผันถูกต้อง 

เย้ยเยาะกัน  ที่ในข่วงห้อง  บริเวณ   ไคว่คับ  
  นางสมยง ผัดหน้าหลีกลับ  ก็เหมือนบ่สู้  ยังชาย  
 นงหน่อนุช  สุดาสีผาย  มีใจวุ่นวาย  หน้าหนองหม่นเส้า
 ว่าจักบ่เมือ  แล้วคาสูเจ้า  อยู่แฝงเทียมเงา  คู่รัก  
  เที่ยวเก็บเริ่มไป เต็มได้พอนัก  ว่ายังบ่ได้  พอแรง 
 แกล้งเนิ่นช้า  อยู่หั้นเฝือแฝง  มัวแส้งแต่งค า  ร่ าริคู่ต้าน 

เวลาก็จวน  บ่ควรดื้อด้าน  ปุนร าคาญ  แท้ทัก 
 ทังสามนาง น่าหัวร่อนัก  ว่าเก็บบ่ได้  พอลอ 
เดินเที่ยวเซาะ  ทุกคุ่มทุกกอ  หลอนว่าเอาพอ  ไผจักอยู่หนี้  

อย่าฟั่งโมโห โกธาอั้นอ้ี  ดักเทอะแม่  แภภาน   
หลอนว่าไผมัก  หากยังต้องการ  อย่ามาง้องาน  จักแหนบอกให้ 
หลอนประสงค์  จ านงใค่ได้  เอาของเราไป  กล่อมเมอะ 
 สีสุดา  ว่าเจ้าเอาเทอะ  สันบ่ต้อง  ขอยยวน  
ข้านับส่วนแล้ว  บ่ลู่ชิงกวน  บ่สมเพิงควร  ที่ข้าจักได้  
จุ่งพากัน   จูบชมไจ้ไจ้  หื้ออ่ิมใน  อ่ิมเนื้อ  
 ข้าบ่ชิงกวน ใฝ่ฝั้นฟักเฟ้ือ  บ่จาใฝ่เอื้อ  กวนเคียว 
ข้าคนทุ่นช้า  พวกเจ้าเสลียว  เป็นใจคนเดียว  มารุมพร้อมหน้า  

บ่ถ้ามาจา  วาทาแส้งส้า  เป็นค ายาน  คะยั้น  
 ยังอยู่ไหนแถม รือมีเท่านั้น  ช่วยเถียงเหล้น  เป็นไร  
หน้าเบื่อแค้น  เจ็บอกเจ็บใจ  ปุนร าคานใน  ค าจาปากต้าน 
มาปุนขัดใจ  ดวงทัยหลายถ้าน  จาค างาน  แสบนัก  
 จักตักเตือน ช่วยเชือนลากชัก  บ่อยากได้  ไหวคลอน  
ว่าเจ้าอยู่เทอะ  พ่ันข้าจักจร  ตามมัคคาคอง  หื้ออายเผิดหน้า  
ก็เรียกหา  หมู่ชุมบ่าวข้า  ลวดไคลคลา  ย่างย้าย  
 รีบเรียวมา ด้วยใจโขดร้าย  วิดวิ่งผ้าย  สายัณห์   
สามนางพี่เลี้ยง  นั่งเรียงเสงกัน  หันสีสุดา  รีบมาบ่ถ้า 
ต่างจากัน  ร าพันต่อหน้า  แห่งสามภาดา  ที่รัก  

  คงเกิดความ เป็นหมั้นแน่คัก  บ่หี่หุ้ม   วาทา  
 อันนี้เพื่อเคราะห์  เพราะหลงบุปผา  หลอนองค์ธิดา  รู้เรื่องดั่งอ้ัน 
 ก็จักขัดใจ  โกรธาเคียดหมั้น  เพ่ือตัวมันไป  ส่อฟ้อง  
  เจ้าพราหมณ์จา หน้าสมเพทน้อง  สันกลัวโทษต้อง  เทิงทัน  
 แม่นต้องโทษแท้  พ่ีจักท าขวัญ  ขอน้องช่วยทัน  เรื่องนั้นหื้อได้ 
 หื้อสองพลันเถิง  รับเทิงเข้าใกล้  อย่าคลาไคล  คลาดแคล้ว 
  หื้อมันเป็น ถี่ถ้วนม้วนแล้ว  เทอะดวงเนตรแก้ว ตาเฮย 

สามพี่เลี้ยง  ตอบต้านเสลย  อย่าผารมภ์เลย  ไว้ในพวกข้า  
จักหื้อสม  อารมณ์ร่วมผ้า  ดั่งปันณิธา  ใฝ่มัก  

  บัดนี้ตูสัน ร าคาญยิ่งนัก  ด้วยนางนั้นอ้ัน  สุดา  
 จักไปกล่าวร้อง  ส่อฟ้องวาจา  เป็นสันใดชา  ที่วังหน่อเหน้า 
 ค่อยอยู่เทอะเนอ  สันจักลาเจ้า  คันอยู่เซานาน  บ่ย้าย  
  ท่านจักสงสัย ยิ่งอ้ันแควนร้าย  เสียหลังพวกข้า  จักลาย  

คันสั่งแล้ว  ก็รีบขยาย  เรียกฝูงชุมชาย  บ่าวใช้ไปหั้น 
 บ่ยานใจ   รีบเรียวจั้นจั้น  หมายทวยทัน  จวบพบ  
  สีสุดา  ที่ทางใคว่ครบ  กลางข่วงห้อง  วังนาย  
 พายฝ่ายเฟื้อง  เจ้าพราหมณ์ทังหลาย มีใจควี่มาย  สบายชู่ผู ้
 ได้ติดทวยญิง  คระนิงใจหลู้  ผายคิงชู   จ่องชัก  
  บ่ห่างไกล อยู่ใกล้เฟ้ือฟัก  ได้ร่วมสู้   ใจดี  
 ว่าตายใคร่พบ  ยามเมื่อรวายตรี  ร้ายกับดี   เอานึ่งเป็นหมั้น 
 ส่วนสามชายพราหมณ์ จากันแล้วหั้น  มีใจเชยบาน  ยิ่งนัก  
  จิ่งแลเลียว มาคอยน้องรัก  หันห่มผ้า  กองทอง  
 เลงผ่อน้อง  บ่ต้องใจหมอง  หันเรืองรอง  สีทองแผ่นผ้า  

ต่างขดตัว  ขดคิงเบ่นหน้า  แอบคิงเรียม  รูปทัก  
  ว่าผ้าสไบ จ าได้แน่คัก  หันถี่แจ้ง  แยงพรรณ 
 หอมกลิน่คู้  กลิ่นแป้งจวนจัน  แกมกลิ่นคัล  รสนางอุ่นต้อง 
 ฟู่จากัน   ไปมาไถ่ถ้อง  เย้ยเยาะพูด  ค าไย  
  ว่าสารเรื่องใช้ เจ้าเอาไว้ไหน  ว่ามาสันใด  ขอดูจิ่มอ้ัน 
 สีสุวัณ   แปงใจหื้อหมั้น  จาวาทัง   ยิ้มแย้ม  
  สนองจา  บอกหื้อคักแค้ม  ตามเรื่องอัน  มีมา 

ว่าในวันนี้  สันได้ฟู่จา  แผ่นผืนอาภา  ที่สันห่มหนี้  
เหมือนสามพ่ีพราหมณ์ ตามไปแต่กี้  สนิดชิดชม  เฟ้ือฟ้ัน  
 หันจักสม อารมณ์พ่ีชั้น  จิ่งช้าเนิ่นอั้น  เนานาน   
เจ้ายิ้มแล้ว  ถือเอากลอนสาร  อันตนองค์นาง  สนองตอบถ้อย  
จู่งฟังลือ   หนังสือกาบส้อย  กลอนคารม  นาฏไธ้ 

เอากลอนสาร ออกมาคลี่ไค้  ไขเล่าให้   พราหมณ์ฟัง  
สุภสารน้อง  แต่งมอบมาปัน  เป็นวาทัง  ตอบยังกลอนเจ้า 
ดูม่วนหวาน  วอนวานซะเอ้า  เป็นค าเมา  ตอบรัก  
 ก็ซอบใจ  ไมตรีใฝ่มัก  บ่มีกล่าวอ้ัน  ทังชัง   
บ่บังหี่ทุ้ม  บอกแจ้งสัจจัง  บ่ปิดบัง   ฝ่ายเชื้อเครือเหง้า
ญาติวงส์   พงศ์กษัตริย์เจ้า  เป็นค าวอน  ค่ายคับ 

บอกไขปัน บ่บังหี่ทับ  ผับชู่ผู ้   พงศ์พัน   
ว่าบุรีรัฐ   มหาสวรรค์  สารพัน   โภคังมากกว้าง  
บ่เสื่อมสูญ  มากมูลอาจอ้าง  บริบูรณ ์  คลื่นเคล้า 

สิ่งสมบัติ ไหลเข้าค่ าเช้า  สุขชู่เจ้า   ดวงทัย 
เมืองต่ าบลนี้  ย่อมผาสุขใจ  สงสัยแท้นอ  ได้เจียรจากห้อง 
เที่ยวเซาะหา  ซายาคู่ป้อง  ผับธานี   เทศท้อง  

  หน้าสงสาร ฝ่ายข้าผู้น้อง  ไกลต่างห้อง  ภาดา  
 ต้านตอบท้า  ว่าประสงค์หา  จ านงมา   อาศัยใฝ่ห้อย 
 หลอนบ่เมตตา  ชีวาข้าข้อย  เที่ยงจักบรรลัย  คะคับ  
  เท่าสักเสิญ เรืองพรรณเรียบร้อย หนัเกินกว่าถ้อย  เรื่องราย 

เถิงว่ารัก   ก็บ่เถิงตาย  ด้วยการค าชาย  จาผายเผียบอั้น 
 คันจักเชื่อใส  ก็เหลือใจดั้น  ที่ขอวาทัง  ว่านั้น  
  ยังบ่หันจิง แน่แจ้งแซ่มซั้น  กลัวบ่ดั่งอัน  วาทา  
 เจ้ายอมว่าไว้  ค าอ่อนค าจา  ช่างหุ่มทุมลา  ค ารักบ่ใกล้ 

 ค ารักหลายหลาย  คันมายออกได้  ช่างหุมคลาไคล  คาดว้าง  
  คึดไปเสียใจ กลัวได้ฮาดร้าง  แสนจากข้าง  ไคลคลา 

เจ้าได้พรากพลัด  เผ่าพันวงศา  ทังจอมมาดา  ธงยศใหญ่หม้า 
เภสฺจจ    ได้พลัดพรากหน้า  เมื่อไคลคลา  คลาดแคล้ว 

  จุ่งคึดคอง ทวยทองล่วงแล้ว  จารีตแก้ว  บัวราณ  
 เชิญเจ้าพิกงว้าย  จากห้องสัณฐาณ  เสด็จองค์คาน  สู่เมืองพ่ีเจ้า 
 แล้วค่อยแต่งสาร  หื้อทุตตาเจ้า  ถือส าเนา  เร่งใช้  
  มาถวาย  บิดาเหง้าไธ้  จอมที่ไหว้  นงคราญ  

หลอนพระทรงยศ ทราบแจ้งยังสาร  จอมภูบาล  ประทานโปรดให้
 พิศมัย   จักสมเร็จได้  สมดวงทัย  ใฝ่คิด  
  จักแปลกปลอม ริบรอมเงียบมิด  หันจักถูกได้  รายทรง  
 หันบ่สมคิด  ดั่งจิตประสงค์  น้องจักทูลองค์  ตามคงแน่แจ้ง 
  พระสมยง อย่าทรงเคียดแส้ง อย่าซะแม้งแห่ง  องค์เอย  
 เจ้าพราหมณ์นั่งล้อม ฟังสารเสลย  ว่าสันคมเลย  อย่าเสยซลั้ง 
 บ่เพิกเสย  สันเชยจากหมั้น  เหมือนจักบังเงา  เงื่อนไว้  
  ขอตอบกลอน ค าวอนน้องไธ้  ตนที่ไหว้  พราหมณ์เลย 
 ดวงดอกไม้  ธะลามผายเผิย  ให้หล่นลดเลย  จากฟ้ามาใกล้ 
 รอดถองเถิง  มีเทิงจับได้  หื้อสมดวงทัย  คาดไว้  
  จิ่งเหลียวถาม สามพี่พราหมณ์พ่ีไธ้ อันนิจนั่งใกล้  คิงคือ  
 ดอกรักร้าง  นางห่อหนังสือ  จักเป็นดั่งรือ  สันยังบ่แจ้ง 
 ซึ่งเปสสนา  หารือหื้อแห้ง  พอไขรายแซง  อย่าค้าง  
  จักสีเนหา คาว่าจักร้าง  จักเป็นเยื่องอัน  สันใด  
 เจ้าพี่ไธ้   โมหาจาไข  ว่ายอดนงวัย  เอาดอกรักให้ 
 นางสงสัย  ร่ าเพิงไจ้ไจ้  จักเป็นรายใด  แน่คัก  
  จักแถลง  บอกแจ้งความรัก  ตามแต่อ้ัน  สันเท  
 ว่าสมรักแล้ว  จักร้างหวาเหว  จักละขว้างเท  หนีไกลหย่อนหย้าน
 จิ่งแก้ไข   คิดไปตอบต้าน  หื้อตนนงคราญ  ซอบเนื้อ  
 สีสุวัณ   กษัตริย์หน่อเชื้อ  ว่าพ่ีว่องกล้า  ปัญญา  
 หันถูกคิด  ที่เปสสนา  เหมือนปัญญา  พ่ีคิดถูกต้อง 
 จักตอบความ  ตามมีใจข้อง  อย่างใดดี  พ่ีชั้น  
  แกล้งซักถาม สานพราหมณ์หมู่นั้น ตามแต่อ้ัน  สบาย 
 ปริยาย   สิบสามจบหนี้  เท่านี้สู่นายฟังก่อนแล 

บทที่ 14 
 

สีสุดา  คันมารอดคุ้ม  ดั่งเดือดกุ้ม  โกธาบ่หาย  
เข้าสู่ผังคะ  แห่งองค์สมสาย  นึกความอาย  บ่หายเหือดได้ 

 คึดในใจตัว  หม่นมัวหมองให้  ปานอกทรวงใน  ยว่างยวะ 
ส่วนตัวก ู บ่ใจเป่งวะ  ไผบ่หน้า   ดีแพง   

คึดไปถี่แท้  เป็นที่กินแหนง  มาเสียดายแรง  แต่งแปงเข้าหมิ้น
ทังจวรจัน  แพรพรรณบ่หิ้น  เป็นคัวชิน  ห่มซ้อน 
 เสี้ยงนักหนา จักดาเกือบพร้อม  แถมเตื่อมแถ้ง  ทวยชอม  
สารพัด   น้ ามันจันทน์หอม  หลอนว่าจักรอม  สิบสองขวดเสี้ยง  
ลวดเสียใจ  ดวงทัยหมองเหมี้ยง หัวอกญิงเรียม  ต่ าค้อย  
 น้ าอบน้ าหอม ใส่ออมใหญ่น้อย  จักดาเกือบเสี้ยง  หลายออม 
เก็บขว้างทิ้ง  เครื่องแป้งของหอม เก็บขวดออม  ขว้างทิ้งไขว่ขว้าง 
คิดเถิงพราหมณ์  สามนางแอบข้าง  ที่สวนอุญาน  ดอกไม้  
 ปุนแค้นเคือง บ่เหมือนคึดไว้  ใจโขดกริ้ว  พิวกือ   
เอามือนวดฟัน  กันอยู่หยุบถือ  สนุกม่วนมือ  บ่มีสังอ้าง  
ดูท่างแอบอิง  แอบพิงแอบข้าง  บ่ขวาดกีดทาง  ทุกข์ร้อน  
 ดูม่วนใจ  ฝ่ายเบื้องเซื้อมซ้อน ดูท่างอ้อน  ชมดม   
คิดจักใค่ฟ้อง  กราบทูลประหนม ถวายบังคม  บอกเค้าเงื่อนเหง้า 
หื้อสมสรี  ธิดาหน่อเหน้า  ถนัดดวงเซา  แห่งไง้   

แต่จักอ าภัง ปิดบังงดไว้  มีประโยชน์ได้  สังชา  
นางโกรธร้อน  ขุ่นข้องนักหนา  สีสุดา   หน้าหมองหม่นเส้า 
ก็เข้าไหว้สา  ธิดาจอมเหง้า  บ่เนานาน  เนิ่นช้า  

พระบุตตี นารีหน่อฟ้า  ตรัสเจตแจ้ง  ความใน  
นางหน่อฟ้า  ถามรีบทันใจ  ว่าเป็นกระไร  เรียวไวสู่บ้าน 
เหมือนกว่าทุกวัน  รีบพลันเถิงถ้าน  บ่เหมือนเดิมออน  ก่อนนั้น  

แม่สมยง  อุบลพ่ีชั้น  มีไหนเสี้ยง  บ่มา  
รือว่ามาแล้ว  สังบ่มาหา  ฝูงมาลา   บ่หันรอดห้อง 

 ไปอับจน  ถูกดลเจ็บต้อง  สันใดชา   พ่ีชั้น  
สีสุดา  ว่าเขาหมู่นั้น  ยังพูดต้าน  กับพราหมณ์  

ครบคู่พร้อม  ด้วยกันทังสาม  สันทนทาน  คองเข้าพิกเต้า  
นานประหมาณ  สุกสามหม้อเข้า  พากันมัวเมา  ฟู่ชู้  

สันทวยหา ดาบ่พบรู้  ไปซุกซ่อนอู้  ชุมชาย  

สันเตือนเรียกร้อง  เอาบ่าวทังหลาย  กับด่าวุ่นวาย  หยาบช้าก่ าเส้า  
ท าขายบาทา  ฝ่าละอองเจ้า  สนุกตอบค า  หยาบร้าย  

นางอุบล  สมยงแควนร้าย  จาหยาบ หย้อ  วาที   
สารพัด   ปุนหน้าบัดสี  คันยังบ่มี  เหมือนนี้ดั่งอ้ัน 

 หื้อฟ้าผ่าหัว  วันนี้เป็นหมั้น  บ่วางทุม   ขว้างละ 
 สรีสุดา  ว่าหื้อสัพพะ  ว่าจิงแน่หมั้น  ยังความ  
บ่ว่าเลาะและ  หลอกเหล้นติดตาม สัพพะรายความ  จิงจังดั่งอ้ัน  
ว่าบ่กลับคืน  ยันยืนเป็นหมั้น  ขันเอาค า  ซักไซ้  

  สีสุดา  ว่าหื้อแน่ไว้  จิงเที่ยงหมั้น  ยังค า  
 สีสุดารับ   ว่าม่อเล็งจ า  บ่หลบหลีกค า  จะก ากิ่วหมั้น  

ที่ต้นกาหลง  พวกพราหมณ์อยู่หั้น กับโมหาพราหมณ์ ชื่อชั้น  
  แม่อุบล  สานนกล่อมฟ้ัน  ในร่มต้น   ล ายง  

วิเซียรนั้น  ที่ต้นกาหลง  กับนางสมยง  เค้าแคร่มกว้าง  
เจ้าพราหมณ์ชาย  แอบกายคือข้าง  กับนางงาม  คู่ฟ้ัน  

  เสียงอุกอิก อีดอ้อนวอนล้ า  หันถี่แจ้ง  ชายญิง 
ถ้านเพียงนี้  ยังว่าบ่จิง  สันบ่คระนิง  ล่ายพรางแท้แหล้ 

 หลอนว่าพูดจา  วาทาไขแก้  บ่จิงคอยแล  แน่คัก  
สับไสเสีย หื้อเป็นย่อยยับ  ทังสี่ผู้   ชุมพราหมณ์  

นางหน่อไธ้  แม่เอ้ืองจีหลาม  สดับฟังความ  สุดาบอกให้  
ก็เห็นเป็นจิง  ยิ่งอายไจ้ไจ้  องค์นงวัย  วุ่นนัก   

จักหักหาน ข่มเหงแท้ทัก  ก็เข้าแม่นผู้  คนเดิม 
เท่าอยู่คิด  ละอายขับเขิน  พักเซาเมิน  ผัดหลังเบ่นหน้า 

 เท่าคิดร่ าเพิง  เถิงใจเจ้าข้า  บ่จาวาทา  สืบท้า  
ฝ่ายสามนาง เดินทางบ่ช้า  มารอดห้อง  วังใน  

ขึ้นสู่ท้อง  นิเวศค าใส  มอบคลานไป  อาศัยเพ่ือเฝ้า 
หันพระบุตตี  นารีหนุ่มเหน้า  ส่ าเริงแล  ซะม้าย  

รู้ว่าเขา  กล่าวค าหยาบร้าย สมส่อด้วย  รายความ 
องค์หน่อนุช  เที่ยงต้องจักถาม  ก็ต้องยอความ  พราหมณ์น้อยขึ้นแก้ 
ว่าปุนดีชัง  เจ้าพราหมณ์แท้แหล้ บ่ผ่อคอยแล  ยิ่งนัก  

ฟู่จาปราศัย เนานานแท้นัก  จิ่งเนิ่นด้วย  ทางมา  
ห้ามรัดไว้  ไซ้ซักวาจา  บ่รู้ลืมลา   จบเมี้ยนแห่งถ้อย 
บัดเดียวเหลียวหลบ รบอิงอ่ิงอ้อย  ช่วยทูลองค์  พระน้อง  

วุ่นนักหนา กว่าจักปากพ้อง  บ่มีหว่างอ้ัน  ทางมา 

ดอกเอ้ืองช้างน้าว  กับดอกจ าปา  ถวายฝากมา  ตามจนคิดได้ 
เหตุเข็นใจ  ยากจนล้นไหม้  ขอถวายมาลัย  กาบย้อย  

พระบุตตี ฟังถ้อยพราหมณ์น้อย มีใจละห้อย  มาลัย  
หวังได้ร่วมคิด  ที่พิศมัย   ที่โกธาใน  ลืมไปกว่าจ้อย  
คึดคองใจ  นงวัยสิ่งส้อย  ใจชมบาน  ชื่นนัก  

จิ่งปราศัย ด้วยใจใฝ่มัก  กับพ่ีผู้   สามคน   
ว่าสันกินน้ า  ซะมักหลายหน  เพราะว่ามีคน  นินทาเล่าต้าน 

 หน้าบัดสี  เกิดมีหลายถ้าน  มีแต่ความชัง  ซั้นซี้  
ท่านสั่งสันใด มาในวันนี้  รือบ่สั่งต้าน  สันใด  

สามพี่เลี้ยง  ตอบหื้อจับใจ  บอกหื้อนงวัย  หื้อใจชื่นได้ 
 ท่านเจียรจา  สั่งมาถวายไหว้  เถิงนงวัย  แน่คัก  

ว่ากลางคืนนอน ไหลถอนแท้ทัก  อยู่บ่ได้   อาลัย  
นอนนั่งลุก  โสกทุกข์หมองใจ  แสนอาลัย  อกในโสกเส้า  
คิดสันใด   จักได้ร่วมเฝ้า  ตนนงเยา  หน่อไธ้  

หลอนองค์นาง บ่ช่วยโปรดไว ้  เที่ยงจักม่ิงขว้ า  สันดาน  
ปุนสังเวชนัก  ว่าหน้าสงสาร  จาวอนวาน  อ่อนหวานไจ้ไจ้ 

 แม่นเอาตน  ยินยนไปได้  พยายาม   เรื้อรั้ง   
จักเอาตัว อยู่นานนวดฟ้ัน  หื้ออุ่นอ้ัน  บรรทม   

ทังร่ าริ   อืดอ้อนประสม  จานวลยม  ประสมบอกให้  
สีสุดา   ฟังจนบ่ได้  เหตุตัวนางไป  อยู่นั้น 

  เขาร่ าไร  พวกพราหมณ์ชิดชั้น แถมเตื่อมอ้ัน  หลายราย 
ประจบนบน้อม  จนความสูญหาย  ฝ่ายองค์นาย  บุตตีหน่อเหน้า 
ความโมโห  เกิดในใจเจ้า  ก็หายมายไป  เงียบม้อย 

เข้าจาเถิง รอดเจ้าพราหมณ์น้อย ลวดหายกว่าจ้อย  สูญไป  
นางฟังเชื่อแท้  บ่มสีงสัย  จักวู่นวายไป  ถ่านี้เนอเจ้า  
ช่างแผผวน  คบวนความเข้า  จาค าเอา  เรียบร้อย  

ว่าตนเจ้าพราหมณ์  รูปงามอ่อนม้อย เป็นแต่เจ้า  ทังมวล 
เข้าเครื่องแหล่ซิด  อยู่หั้นกลางสวน  มาส้อมส่ านวน  สมย้อมพร้อมแก้ 
ช่างประสม  เล่ลมแท้แหล้  หื้อแผคอยแน  เงียบมิด 
 สมคะเน  แห่งนางปั่นซิด  เถิงโกรธกริ้ว  พันอัน 
ก็กลับเงียบมิด  ซิดดี้ขนัน  เถิงโทษพันอัน  โปรดกันไว้ได้  
เต็มโมโห  โกธาร้อนไหม้  ก็หายมายไป  ขดคู้  

ท านิ่งเสยเสีย เหมือนหน้าบ่รู้  สมนั่งอู้   คิงเรียง   

สามพี่เลี้ยง  ช่วยรุมกันเถียง  หลายส าเนียง  พิลึกกึกก้อง  
ทุ่มเถียงกัน  เนืองนันห้อง  ที่ผังคาค า  เทศท้อง 

ต่างคนต่างเถียง ส าเนียงแผดร้อง  เสียงเดือดก้อง  โรงคัล  
ธิดาลูกท้าว  เล็งแลแผผัน  มีใจชมบาน  บ่หมองหม่นเส้า 
สันใดจักสม  สามนางน้อมเฝ้า  หื้อหายบรรเทา  สว่างวะ  

บ่หื้อความผิด มาติดแปดพะ  บ่หื้อโสกต้อง  ชาวชุม  
หมากพินกลางแพะ ไผทึงบ่หุม  เข้าซัดขว้างทุม  ผู้ชายบ่เกี้ยว 
บ่สมอาสิง  คระนิงสอดเสี้ยว  โกธาเคือง  ช้ าช ุ  

  บ่เกรงกลัว มัวเมาเกิดพุ  ใจมืดหม้อม  หมองมัว  
เจ้าคนดีแท้  ค่อยอยู่พอตัว  บ่หมองด ามัว  ตกช้าต่ าหล้า  
ซั่วบูดเหม็น  เป็นสังช่างข้า  อย่าจาค ามา  ปวดแพ้  

ค่อยดักกินเกลือ เทอะเจ้าคนแท้  อย่าจากล่าวแก้  นินทา  
สามพี่เลี้ยง  ต่างคนต่างจา  สีสุดา   เคียดด าใจหว้า

 หน้าตาเกง  เอนคอเคร่งจว้า  จาค ายาว  แผดร้อง 
ช่างมารุมกัน แก้ข้อส่อฟ้อง  หื้อใจเดือดก้อง  สูเฮย  

ข้าคนทุ่นช้า  บ่สลาดเสย  ฝูงชายบ่เชย  หนีเสยบ่เส้า
 จาเผียบเหมือน  อย่าว่าเลยเจ้า  ข้าหันรายเงา  เท้าเทอะ 

 เข้าใจหัน รู้ทันป่าเลอะ  หมายจักเบี่ยงเก้อ บิดบัง  
บ่ถ้านทุ่นช้า  เป็นคนตืบตัน  ก็เข้าใจทัน  รู้กันอยู่เสี้ยง 
หมายจักอ้อนวอน ขูดเหล้าเล้าเกี้ยง  มาจาค าเคือง  ส่งยุ 

เจ้ารูปงาม ช่างส้างสุ่ยยู้  จากล่าวอู้  หลายพัน  
จักลมเล่าไว้  ก็ได้เหมือนกัน  ร่วมแพงพัน  ร่วมยุกันหั้น  
สามชายพราหมณ์ รุมลามเฝื้อฝั้น  สามนางงาม  บ่ย้าย 
 มาเทอุบาย เปลี่ยนตัวที่ท้าย  เป็นเที่ยงหมั้น  เพิงมี  
ยามพร่ านั้น  ฝ่ายพระบุตตี  ได้ยินวาที  สุดาแดกหย้อ  
ยินขัดใจ   แม่ไหมแพรห้อ  จิ่งจาค าพอ  ตอบย้อน 

สวาดเสียง ส่ าเนียงแผดร้อง  พิโรธก้อง  โกธา  
จาคะยั้น   สี่ผู้ภาตา   นี้ไผหามา  ทะเลาะเดือดก้อง  
ทุ่มเถียงกัน  เนืองนันที่ห้อง  ที่ผังคาทอง  ส่ านัก  

บ่เกรงกลัว ตัวดีแท้ทัก  บ่มีซั่วอัน  สักคน  
ดูกล้าเก่งนัก  บ่ท้อถอยหน  ทังสี่คน   เหมือนกันชู่ผู้  
อย่าทะเลาะกัน  เนืองนันอวดอู้  จากูมึง   กล่าวชี้  

อย่าทุ่มเถียงกัน อยู่ยังที่นี้  หื้อยืดกว้าง  ค ายาว  

อย่าอึกกระทึก  หมี่นันสู้สาว  อย่าขานกล่าวยาว พิลึกอวดอ้าง  
ไปทุ่มเถียงกัน  ที่ถนนกว้าง  ที่ริมกลางทาง  สี่คัก  

เหมือนไก่หัน ตีนงูรู้ซัด   กลเล่ถ้วน  มายา  
เข้ารู้ซัด   เงียบพักวาจา  พ้อยมาแปงทา  กายาแห่งข้า 
พาให้มุลทิน  หมี่นมอมแปดหน้า ปุนร าคาญนา  แท้ทัก  

ทังสามสี่ญิง นางกริ้วโกรธนัก  ดักนิ่งดื้อ  วาทา  
ประทานโทษเทอะ โปรดเกล้าเกสา  บ่จากล่าวไป  ร่ าไรกล่าวต้าน  
สีสุดา   นั่งจุกดื้อด้าน  ส่ าเนียงนาง  บ่งัด  

น้ าตาไหล อาบหน้าซะซัด  บ่เหือดเอ้ือน  พังลง 
บ่สมดั่งคิด  ที่จิตประสงค์  องค์สมยง  หลงใหลแห่งถ้อย 
เสียน้ าใจ  บ่ใช่ของหน้อย  อสุณีพลอย  หลั่งเม็ด  

ฟู่ค าจิง  พ้อยปิ้นเป็นเท็จ  เข็ดหลาบกุ้ม  ชีวัง  
ตั้งแต่นี้   บ่ฟู่จาสัง   เถิงไผจักท า  ริมตาที่ใกล้ 

 ทึงบ่พูดจา  บ่สาบ่ไหว้  หื้อตัดดวงทัย  ซั้นซี้  
ตราบจนตาย แล้วข้าถ่านี้  หนีแหวกหม้าน  คลานลา  

เมื่อออกจากพ้น  ซ้ าคนวาจา  ออกพ้นทวารา  ยังคันปากส้าม
 ซุบซิบเสียง  ส่ าเนียงดื้อด้าน  ด้วยเรื่องรายความ ทะเลาะ 

 บ่รู้หาย  มายลาซะเทาะ  แล้วเข้าสู่ห้อง  พายใน  
ยินต่ าค้อย  ทังอันน้อยใจ  นิ่งนอนไป  เอามือก่ายหน้า  
ซะท้อนร้อนใจ  พายในดั่งบ้า  จิณดาใน  สอดไซ้  

คิดเถิงหา ที่หมายใจไว้  บ่สมใฝ่อ้าง  คลาไคล   
นอนนอนลุกลุก  มุ่นมุกหัวใจ  ไหวหวั่นเฟือน  ใจเสือนเอ่าไหม้ 
ร้อนร้อนหนาวหนาว เยียะเหมือนจักไข้ เหมือนจักบรรลัย  มิ่งมิด  

นั่งคลอนนอนไหว  หัวใจสอดคิด  จิตบ่ตั้ง   หนิมดี  
ฝ่ายองค์นุชน้อง  ราชบุตตี   มีภวังค ี   โสกีโสกต้อง  
นั่งอิงหมอน  ใจจรอ่วงข้อง  กลัวหวิดค าภอง  ราดร้าง  

สงสารเจ้าพราหมณ์ ที่อันความคว้าง จักเหินจากข้าง  สาธารณ์  
รือจักอาภับ  เที่ยงหมั้นประหมาน มาร าคาญ  สี่พี่เลี้ยงเจ้า  
บ่สบายใน  พระทัยใจเจ้า  หลายวันมา  พร่ าช้า  

ยอดจีสาว แม่ดาวหยวาดฟ้า  บ่ชมชื่นหน้า  สบาย 
จิ่งแต่งคิด  แต่ต้นเถิงปาย  สายค่าวเครือ  เก็บเหนือใส่ใต้  
แต่งสารถวาย  เจ้าพราหมณ์ที่ไหว้ จอมนงวัย  ปิ่นฟ้า  

กลอนค าเทียว บ่เหลียววาดว้า  หากสุดส่วนเสี้ยง  ปัญญา  

ไขวาทา   สีสุดาเจ้า  เมื่อใจนางเมา ปั่นคว้างบ่มีที่วางกล่อม 

บทที่ 15 
 

กิตตกา  จักจาบอกไว้  เดือนยี่ใต้  แม่นเดือนสี่เหนือ 
จักบอกไว้  บ่ให้เศษเหลือ  ตามก่ิงใบเครือ  รากเค้างูนเหง้า  
ปะจันทา  กลับมาไหว้เจ้า  ถือส าเนาเดิน  รอดท้าว 

ปัจสิมัย  เหนือใต้น้อมน้าว  ทูลกราบเจ้า  พารา  
ว่าบัดเดี่ยวนี้  พวกอามิตตา  ครอบง ามา  ทังสามฝ่ายด้าน 

 นัครัฏฐา   บ้านเมืองเขื่อนป้าน บ่สเบยบาน  เที่ยงยับ  
ท้าอุเทน  กะเกณฑ์พวกทับ  หนาหนืดแหน้น  โยธา  

มาตั้งปากน้ า  ก าปั่นไฟหนา  ล่วงเลยมา  เถิงถองรอดใกล้  
สักห้าพันล า  บ่หยุดหย่อนได้  มาไขกราบเรียน  ท้าวไธ้  

เข้าทอดสมอ รังรอพักไว้  ที่คงท่าหน้า  ธานี  
สังเกตเทอะ  ที่ท่าโรงสี  ฝูงพวกไพรี  หยุดพักล่อเหล้น 

 ห่างไกลกัน  สักสี่สิบเส้น  พอเห็นคะบวนเบน ซั้นซิด  
  ฝ่ายหนเหนือ พวกปัจจามิต  ก็ตีคุบหย้น  ลงมา  

ล้วนแต่ม้า  ห้าหมื่เป็นตรา  อาวุฒธา   ครบพร้อมถ้วนหน้า 
ฝรั่งอังกฤษ  ใจจิตหยาบกล้า  ก็ตีลงมา   ชู่ค้าย  

  พหุชน  แตกเต้นตื่นย้าย  หนีพ่ายเข้า  อารัญ  
หนปัจสิมมะ  เร่งซ้ าขนัน  เข้าบุกบัน  สกันกั่นกล้า  
ล้วนแต่ปืนผา  อาวุฒก้องหน้า  วิลันดา   เลี่ยงซิด  

สุละตัน  ทังอ้อหมั่นซิด  ก็ตีล่วงเข้า  ธานี  
องค์ใหญ่ยศ  ตนรุ่งเรืองศรี  สดับวาที  เสนีกราบเฝ้า  
ธัสสวงส ์  ลวดทรงโสกเส้า  มโนเซา   ต่ าค้อย  

จิ่งมีบัญซา ซะคลาเรียบร้อย  กับสองเผ่าผู้  เสนา  
ว่าหื้อเร่งรัด   ระวังรักษา  ขันธสิมมา  ชู่พายชู่ด้าน  
กะเกณฑ์ทหาร  สามกองป้องป้าน  กะเกียมคาน  ต่อรส  

  แลกองไหน หื้อได้ถ้วนครบ  สามหมื่นผู้  คนลือ  
 มีนาดง้าว  ทวนยาวหยุบถือ  เป็นคู่มือ   ครบกันพร้อมถ้วน 

อย่าหื้อศัตรู  มาชูใกล้จ้วน  กวนยีย า   ต่อรับ  
แขกตาด า ท าเสียให้ยับ  ดับขาดขว้ า  บรรลัย  

ทังปากน้ า  อย่าได้วางใจ  หื้อเร่งเรียวไป  เขิงสายเชือกโส้ 
 คันฝูงศัตรู  มาชูตอบโต้  หื้อแข็งแรงโท  ต่อรบ  

หากปืนหลวง ขึ้นป้อมไว้ครบ  ตกแต่งถ้า  คอยยิง  

เสิ็กครั้งนี้  แข็งแรงจิงจิง  คันมันลู่ชิง  ล่วงล้ าเข้าใกล้ 
เอาพระบุตตี  นารีไปได้  จักเสียทีอาย  มนุษย์   

ไพร่ไนเมือง หื้อเกณฑ์พิรุธ  อย่าหยุดหย่อนหย้าน พลพวง  
ขึ้นหน้าที่พร้อม  รอบล้อมเวียงหลวง ทุกกระทรวง  บังคับสั่งหมั้น 

 ต่ าแหน่งไหน  คันหวิดขาดบั้น  ราชการคัน  บ่คิด  
กูจักผาน ประหารชีวิต  ตัดขาดบั้น  สีรง  

เสนาค านับ  รับอาชญาปลง  ธัสสวงส ์  บังคับชู่ถ้าน  
เรียกร้องกัน  เนืองนันชู่ด้าน  เร่งเรียวพลัน  ฟ่ังฟ้าว  

เสียงอือทือ หมี่ก้องซ้นซ้าว  ผับทั่วด้าว  เวียงชัย 
พนลพวกทัพ  หลั่งหลุหลามไหล  ปัจจุปืนไฟ  ใหญ่น้อยคอยถ้า  
ใส่ดินหู   ละบูใหญ่หม้า  จัดแต่งดา  ไว้พร้อม  

กะเกณฑ์กัน ขึ้นป้องนั่งล้อม  วงแวดอ้อม  พารา  
ตั้งค่ายทับ  ระวังรักษา  ประตูทวารา  เสนานั่งเฝ้า  
บ่หื้อไผ   ไปมาออกเข้า  ปกป่าวไป  ไคว่ครบ  

ปัชชาเมือง ไหลเข้าละลด  ในแคว่นห้อง  พารา  
หื้อเข้ามาพร้อม  อยู่ในรัฏฐา  คอบครัวดา  ป่าวร้องมาเสี้ยง  
ต่างตัวตน  ต่างคนหมองเหมียง แขวงแดนเมือง  เยียดยัด  

เต็มแต่คน ทุกหนคั่งคัด  ปัดกวาดเข้า  มาซมู   
อัดยัดยู้   เป็นหมู่เป็นฝูง  มาประซูม  แขวงไกลเขตใกล้

 อัตถทิสสา  ตกเหนือออกใต้  อาคไนย   เพียบยับ  
หรดี  อีสานไคว่คับ  ผับทั่วด้าว  แดนดิน  

ฝูงมูลมั่งทรัพย์  ผู้ดีมีกิน   ทรัพย์สิ่งเงินทอง  ข้าวของมั่งป้อ  
เก็บใส่ไห  ออมพางโอ่งห้อ  ฝังลงดิน   ซ่อนละ  

คิลาประใจ โภชโภชนะ  ก็เหลือท่ีอ้ัน  จักแพง  
ไทยลาวสาวใช้  อันอยู่ในแขวง  ยินสารข่าวแรง  ทุกข์ร้อนโสกต้อง 
ว่าเสิ็กใหญ่โต  ผายโผรอดห้อง  ใจเฟือนคลอน  ซะท้อน  

นั่งนอนคลอนไหว  หัวใจโสกร้อน  ชู่หนุ่มเถ้า  นารี  
แม่หม้ายแม่ร้าง  แม่เรือนสาวจี  อาสุณี   ย่วงย้อยสะอ้ืน  
ลูกท้าวหลานขุน  ขระกูลบ่ตื้น  บ่หัวเหิดอืน  แย้มพักตร์  

ทุกข์หมวดกม สนมส่ านัก  ฝูงหม่อมห้าม  ในวัง  
เหงาเงียบซบ  โสกเส้าโสกัง  เนตรนองพัง  นั่งจรจ่อหน้า  
ใจสั่นสาย  วุ่นวายดั่งบ้า  ฝูงมาลา   ดอกไม้  

ทังจวนจัน แว่นวันทิ้งไว้  บ่หวีเกศเกล้า  กันไร   

โภชโภชนะ  คิลาประใจ  แม่นกลืนลงไป         เหมือนหนามขวากเสี้ยน
 กลัวเสิก็สงคราม  ค่ าลามจับเขี้ยน  ใส่คาเทียม  แล้วทุบ  

บ่แต่งตัว  ผัดหน้าทาลุบ  ด้วยกุหลาบแป้ง  สีนวล  
บรรดาสาวใช้  ในวังเกลากวน  จาเคาะชวร  เพ่ือนรักสั่งต้าน  
เจียรจากธานี  พ่ายหนีเสียบ้าน  อย่าตัดรอนราน  ขาดมิตร  

จักติดตามกัน ต่อเสี้ยงชีวิต  อย่าทิ้งทอดข้า  ไปเอง 
ลางพ่องนั้น  ตอบต้านจาเสง  ว่าตัวสันเอง  อกจักแตกอ้า  
ตามแต่เขา  เล่าลือหื้อข้า  กลัวเหมือนวาทา  กล่าวชี้  

แขกซวา  คูลวาเนื้อค้ี  คันตกอยู่อ้ง  มือมัน  
ดูสวกร้าย  สหัสสกัน  ใจอาธรรม์  ถมินยาบกล้า  
คันจับได้ตัว  มันเอาไปข้า  ผ่าเอาดี   ออกไว้ 

ข้านี้ตายจิง พวกญิงสาวใช้  จาฟู่ต้าน  ออแอ   
ชุ่มนุมสุมพร้อม  ปะจอปะแจ  อกแตกแบ  ครั้งนี้เป็นหมั้น 

 ตามวิสัย   ใจญิงคึดสั้น  บ่หันไปยาว  กล่าวพร้อม  
ปางศัตรู  มาถูแวดล้อม  เสิก็ใหญ่อ้อม  คุมเมือง  

นิยายเนือง  ยังมีหลายถ้าน  บทนี้หากวางค าก่อนแล 

บทที่ 16 
 

ยินสงสาร นางเมืองแว่นฟ้า  ได้ทรงทราบแจ้ง  แห่งเหตุทังหลาย  
มีอกเอ่าร้อน  ในองค์พระกาย  บ่สเบยบาย  คั่งแค้นโสกเส้า  
จิ่งเข้าไปหา  ธิดาหน่อเหน้า  ที่ผังคาใน  เทศท้อง 
 อาสุณีไหล นางไห้ร่ าร้อง  แสนโสกต้อง  จินดา 
สรวมกอดรัด  ลูกแก้วขวัญตา  เกสรา   เจียรจาร่ าถ้อย 
แม่บ่คิดเถิง  จวบเทิงสักหน้อย  จักเป็นเวรา  ดั่งนี้  

รอยร่างกรรม แต่งท าชักชี้  มาปังตอบเจ้า  นงวัย  
เจ้าได้สร้างไว้  แต่ชาติปางไหน  จาร่ าไร   ร่ าริถี่ถ้อย  
เป็นค าอ่อนหวาน  เพดตานคนอ้อย  จาร าพัน   คะค้อย  

  น้ าตาไหล อาบหน้าพังย้อย  จาร่ าถ้อย  ยาวใย  
แม่เลี้ยงลูกไว้  หวังเพ่ิงอาศัย  กษัตริย์เมืองไทย  นับแสนหมื่นได้  
เข้ามาสู่ขอ  บ่ยอปันได้  บ่ปลงปล่อยวาง  หน่อไธ้ 

พระปิตตา รักษาเจ้าไว้  เป็นแว่นแก้ว  เมืองแยง  
จนอ้ายแขกร้าย  ต่างชาติใจแข็ง  หมายแฝงเทียมองค์ อนงค์หน่อเหน้า 
บ่ปลงปัน  แม่ค าไหลเบ้า  เอาส่ าเภาไฟ  เครื่องรบ  

มันจัดแจง แต่งห้างมารบ  จักยุทธย่ าเข้า  ราวี  
พหุชนะ   ปุริอิตถี   ชาวปุร ี   ทั่วขงเขตห้อง  
บ่เป็นปราสุข  เท่าความทุกข์ต้อง เนตรนองพัง  หลั่งย้อย  

ร้อนรนใจ ชู่ผู้ใหญ่น้อย  ปานแคร่ไต้  ไฟลน  
มีอกต่ าค้อย  ระเวเหหน  กลัวจอมทรงพล  ส่งองค์หน่อเหน้า 

 ไปตกกวงไกล  แม่อาลัยเจ้า  กลัวตกต่างแดน  ต่างฟ้า  
เที่ยงจักไกลกัน นับวันเนิ่นช้า  กลัวพลัดพรากหน้า อาลัย   

สารพัด   ร่ าต้านปราศัย  ทังก านันใน  ใหญ่น้อยโสกไหม้ 
 ก้มกันแสง  สะอึกอ้ืนไห้  ที่ผังค าใน  เทศท้อง 
  เกสรา  โสการ่ าร้อง  จาตอบต้อง  ค าทูล 

ว่าข้าลูกนี้  คิดบ่วายสูญ  แม่นพระทรงคุณ  จักนูนส่งข้า 
ลูกนี้บ่หมาย  ยืนยาวพายหน้า  จักเป็นคนไป  ร้างแล้ว  

จักผูกคอตาย เป็นหมั้รบ่แค้ว  บ่หนาอยู่หื้อ  หนักดิน  
บ่หวังได้พบ  คบแขกถะหมิน  ต่างแดนดนิ  ต่างเชื้อต่างห้อง  
เกสรา   เจียรจาถ้อยถ้อง  กับจอมมารดา  คะค้อย  

น้ าตาไหล อาบหน้าพังย้อย  ริร่ าถ้อย   นานา 

พายฝ่ายเฟื้อง  ส่วนเบื้องมาตา  ก็สนทนา  จาสอนลูกแก้ว 
เจ้าอย่าไปไหน  ทางใดผ้ายแผ้ว  จักเป็นมุนทิล  มละ  

หมั่นสวาดมนต์ นึกเถิงคุณพระ  อยู่ปราสาทแกว้  เวเชยฺย  
หื้อพันปล่อยพ้น  อนตรายหนีไกล  หื้อฝูงภวยภัย  หนีไกลจากเจ้า 
แม่จักไปทูล  พระคุณเหนือเกล้า หื้อหันรายเงา  มุ่นมุก  

  จักได้ผ่อนผัน เยื่องอันความทุกข์ เป็นหว่างข้อ  นาที  
คันว่าแล้ว  คลาดแคล้วลงหนี  เถิงสามี   เทวีใฝ่เฝ้า  
ยามเมื่อลูนหลัง  มารดาแม่เจ้า  หนีจากองค์  ลูกน้อย  

เกสรา  โสกาต่ าค้อย  กลัวได้พรากเจ้า  มาดร 
องค์บพิตร  ริทธ์มากบุญปอน  คิดสอดชร  ถอนใจใหญ่ขึ้น  
นั่งกึดกอง  สะอึกสะอ้ืน  เนตรนองชึม  หลั่งย้อย  

คิดรอดเถิง เทิงเจ้าพราหมณ์น้อย จงเจตห้อย  อาลัย  
เหมือนจักขาดมิตร ด้วยพิสมัย  ได้ตอบสารไชย  สารใช้แน่หมั้น 

 ความสีเน  บ่ตัดขาดบั้น  บ่ไหวหวั่นคลอน  หย่อนค้อย 
ปุนประหลาดใจ แห่งข้าใช่น้อย  กลัวไกลเนตรหน้า อวนไป  

ครั้นรู้ข่าวคัก  ข้าเสิ็กเมืองไกล  มีดวงพระทัย  หัวใจภ่านหย้าน
 เพราะความมุ่งหมาย คิดไปหลายถ้าน  บ่มีใครใด  เตื่อมพ้อง  

จักหนีไกล คลาไคลจากน้อง  บ่จาบอกข้า  สันใด  
รือว่าจักคิด  หื้อสมไสน  ให้สมดวงทัย  ใฝ่มักเจตอ้าง 

 จิ่งเรียกหา  พ่ีเลี้ยงเอ้ียงข้าม  ทังสีนางมา  นั่งนิจ  
จักท าไสน บ่สุดเสี้ยงคิด  คันจอมปิ่นเกล้า  บิดา   

ยังจักส่งน้อง  แก่อามิตตา  อนุชา   บ่ขออยู่ถ้า  
จักขอตาย  ว าวายม้วยหน้า  จาฟู่มา   แต่เค้า   

สี่นางขวัญ พากันลมเล้า  หลอนว่าเจ้า  ว าวาย  
ทังสี่พ่ีนี้   ก็จักแหนมตาย  ตามทวยนาย  หื้อวายต่ าใต้ 

 บ่มีไผ   ใครใดช่วยได้  จายาวไย  เรียบร้อย  
จักไปไถ่ถาม จิ่มเจ้าพราหมณ์น้อย ยังใจอ่วงห้อย  ดวงดี  

รือว่ารอรั้ง  อยู่ยังสวนสี  แสนธาวี   คั่งแค้นโสกแหน้น
 จักคิดสันใด  ใคร่จิงแน่แจ้ง  ด้วยการรายแซง  เรื่องนี้  

แต่ประตู ผู้คนลอบลี้  เข้ากวดเหยี้ยม  คอยดู  
ไปมายากนัก  ที่ทวารประตู  คิดร่ าเพิงดู  หันจักบ่ได้  
แต่งเทอุบาย  ว่านายที่ไหว้  ประสงค์มาลัย  ดอกไม้  

ว่าเกสรา องค์นางท่านใช้  ไปเก็บดอกส้อย  ล านวล  

รับสั่งใช้   ให้ออกไปสวน  จิ่งจักบังควร  หวนจักออกได้ 
 สี่นางขวัญ  พากันทูลไหว้  ตามยาวไย  เรียบร้อย  

ยอดจีสาว แม่ส้อยดาวย้อย  จาตอบถ้อย  ค านวล  
ว่าถ้ากระนั้น  บ่หันผิดผวน  ตนองค์อวน  แม่ดาวไหลฝ้า 
ว่าสีสุดา   อิดสารักข้า  พอช่วยเอาทาง  ธุระ  

ขอไปไถ่ถาม เจ้ามานวะ  หื้อหันถี่ถ้วน  ค านวล  
อย่าได้เนิ่นช้า   รีบมาจากสวน  สรีฟองนวล  สุดาหน่อเหน้า 
ดีเนื้อดีใจ  รับบัญซาเจ้า  จอมญิงเรา  หน่อฟ้า  

ก็รีบลีลา  เข้าห้องบ่ช้า  ผัดเปลี่ยนผ้า  ผืนควร 
บ่ทาลูบไล้  ตักคันจันจวน  บ่ปัดฟองนวล  จวนจันฝุ่นแป้ง  
แต่สะเสยหวี  เกสีแต่งแส้ง  ส่องคอยแยง  แว่นซิด  

เรียกทาสา ผู้ใกล้นั่งนิจ  ติดไต่เต้า  ตามทวย 
ทรงอาเลาะ  ย่างย้ายงามสวย  ทาสเดินทวย  ถือกระจาดแอ้ม

 เรียวผายผัน  เที่ยวทันรีบแห้ม  แผวทวารเวียง  แว่ยั้ง  
บอกกับนาย ชายผู้อยู่รั้ง  ว่าจอมหน่อเหน้า  นารี  

รับสั่งใช้   ออกไปสวนสี  ประสงค์มาลี  บอกแล้วรีบเต้า 
คันเถิงสวน  ด่วนพลันรีบเข้า  หันสามพราหมณ์เรา อยู่เฟื้อ  

กับจาวกษัตริย์ หน่อเจ้าเจื่องเชื้อ  ยืนอยู่ท้า  คอยทาง 
 ดวงเนตรน้อง  ผ่อต้องแลตาม  หันสามชายพราหมณ์ สามงามเพ่ือนเจ้า  

นางเผิดละอาย  ย่างย้ายม่ายเข้า  ต่ าเนินเซา  นั่งนิจ  
ปราสะไหร จิ่มใกล้ริมซิด  กับหน่อเจ้า  จอมพล  

ถ้าคิดบิดพลิ้ว  เห็นบ่เป็นผล  หนไพรี   แขกร้ายฝ่ายใต้  
เกณฑ์โยธา  มาประจญใกล้  ไขวาทา   เงือดเชื้อ  

จักหื้อส่งตัว องค์นายลูกเชื้อ  อาฆาตหมั้น  สัญญา   
องค์ใหญ่ยศ  ตนกษัตรา  ก็จัดแต่งดา  กองทัพออกสู้  
จักรบกัน  ถ้ายังพ่ายหลู้  หนีมือมัน  พลาดพลั้ง  

บ่ได้เยายาน ดื้อด้านรอรั้ง  จักส่งแก้ว  นงเยา  
บัดเดีย่วนี้  ธิดาหงวนเหง้า  ซบซวนเซา  โสกทุกข์นั่งไห้  
เหมือนไฟฟอง  แสนกองเอ่าไหม้  หมายบรรลัย  เงียบพัก 

จิ่งใช้มาถาม เป็นการทางลับ  ใคร่จิงแน่แจ้ง  ใจใน  
เจ้าจักดับยุทธ  รือเป็นสะไหน  สุดดวงทัย  สุดคิดแห่งเจ้า  
สุดริทธี   ภูมมีอยู่เกล้า  ตนนงเยา  น้องรัก  

จักบรรลัย เป็นหมั้นแน่คัก  บ่ทนอยู่ได้  ยืนไป  

เจ้าฟังข่าวร้อน  ซะท้อนหัวใจ  อกทรวงใน  ผ่าวร้อนซะอื้น  
กินน้ าตา  โสกาเกิดข้ึน  เนตรนองชึม  หลั่งย้อย 

  ปูนสงสาร ตอบต้านเรียบร้อย ตามเรื่องถ้อย  วาทา  
แม่นว่าทับ  เกิดข้ึนนักหนา  เถิงนัคครา  มิ่งเมืองท้าวเจ้า  
ว่าจักส่งตน  องค์นางหน่อเหน้า เหมือนนายเรา  ว่าแท้  

พ่ีจักอาสา ต่อสู้จนแพ้  บ่หนีหลีกหน้า  สงคราม   
เหมือนตูพ่ีนี้  สี่คนบ่ขาม  จักสู้สงคราม  เอานางหน่อเหน้า 
จักถวาย   เป็นทหารเจ้า  ตีโยธา   แขกร้าย  

หื้อแตกขจาย ตื่นเต้นพ่ายย้าย  จักชิงคุบเข้า  เอานาย  
แม่นบ้านแตกฟุ้ง  เมืองวายสิบหาย  จักตายทวยชอม  มิ่งมรณ์ม้วยหน้า  
เหมือนปัตติณญาน ว่าขานแส้งส้า  พ่ีบ่ทุมลา  ทิ้งไว้  

เจ้าเอาข่าวสาร บอกต้านพ่ีไธ้  ก็ปราโมทย์สู้  ยินดี  
ขอเป็นมิ่งมิตร  ด้วยกันไมตรี  ความยินดี  เกิดมีแก่ข้า  
จักได้โธท า  ราชการห้าม  ขอเภททูลความ  อ่านคิด 

สีสุดา  วาจาแชบชิด  ซะม่อยหน้า  อ าอาย  
ท าสะม้อย  ซะม้ายในกาย  เยียะเหมือนอ าอาย จาหลายร่ าถ้อย 
วาจาเสียง  ส่ าเนียงอ่ิงอ้อย  จาวิงวอย  ม่วนเพราะ  

ไขวาจา  ซะคาเยิยเยาะ  ริร่ าต้าน   ค าไย  
ว่าน่าหัวเราะ  เพราะทุกข์ในใจ  เจ้าว่าจักไป  อาสาออกหน้า  
จักเป็นทหาร  ซานไซเก่งกล้า  ปุนเวทนา  ยิ่งนัก  

การเสิ็กสงคราม ฟันแทงบั่นฟัก  ใช่ของง่ายเหล้น  สบาย  
ล้ าบากนัก  ในองค์พระกาย  บ่สเบยบาย  เหมือนมาเที่ยวเหล้น 
การนโรง  สงครามตื่นเต้น  ชีวิตเดน   แม่นม้าง  

บ่เหมือนนึ่งมา เที่ยวเกี้ยวสาวร้าง ผันแอบข้าง  เพาพิง  
เถิงกล้าเก่งนัก  จักไปจิงๆ  ก็เห็นองค์ญิง  คระนิงป่นปี้  
เหมือนโบราณ  ว่าขานแต่ก้ี  เหมือนดวงมณี  แก่นเพชร 
 จักมาผูกกับ ลูกปัดยาบเม็ด  บ่สมที่อ้ัน  บังควร 

 จักเรียงเม็ด  เพชรงามสงวน  บ่จาส่ านวร  ตัดตอนกิ่งก้าน 
พระยิ้มหัว  ฟู่หนัวหลายถ้าน  อย่าเพิ่งรอนราน  รีบนัก  

อย่าขาดไมตรี ตัดบันค ารัก  แม่ดวงเนตรแก้ว  ตาเฮย  
อย่าท าห่างร้าง  เพลิดเพลินเมินเสย บ่เห็นมั่งเลย  ในใจวู่ไหม้  
คันเป็นฟักแฟง  เตาแตงผ่าได้  จักผ่าดูใน  หน่วยฟัก  

หื้อหันดวงใจ ชังคาว่ารัก  หนักหน่องแหน้น  อุลลา  

บ่ถ้าเย้ยเยาะ  ทะเลาะวาจา  สารพัน   ร่ าริถี่ถ้วน  
เต็มรูปบ่สม  นมพรรณบ่อ้วน  เหมือนอย่างเรียม พ่ีไธ้ 

ถ้าไปต่อตี เรียวแรงพอใช้  จักเก่งกล้า  แข็งแรง  
สี่คนพี่นี้   ริทธีเหลือแสน  บ่หื้อมันแมน  จักฟันบั่นข้า  
หื้อสิบหายตาย  วอดวายม้วยหน้า  บ่หนีมีใคร  พ่ายค้าน 
 บ่เข็ดขาม หย่อนหย้านซะท้าน จักหื้อขาดข้าว  กับมือ  
จักอาสารบ  กลัวท้าวบ่ถือ  ฟังเขาเล่าลือ  รั้งรออยู่ถ้า  
คันเหนือก่ าลัง  เสิกว็ังลอมหน้า  เถิงธานี   เขตค้าย  

ก็จักลีลา  ต่องเต้ายกย้าย  เขา้สู่ห้อง  พารา  
ไปรับเอาน้อง  ที่ข้องขวัญตา  ในผังคา   ที่ปราสาทส้าง  
มาไว้ในสวน  อุญานแก้วกว้าง  คันสงครามทวย  จวบพบ  

ก็จักต่อตี ไพรีต่อรบ  หื้อม่ิงขว้ า  ทันคราว  
เจ้าเถิงวังแล้ว  เหงี่ยงฟังสืบสาว  คันรู้เรื่องราว  อาการถี่ถ้อย  
หื้อรีบกับมา  ฟู่จาสักหน้อย  แล้วเด็ดเอาดวง  ดอกไม้ 

สุมาลี  รสดีควรใช้  ปันส่งหื้อ  สุดา  
นางค าน้อย  รับเอาบุปผา  ยกยาตรคลา  ลงมาจากห้อง 

 ส่วนสามนายพราหมณ์ ถามหาคู่ถ้อง  ยังหมองดวงทัย  มุ่นมุก  
รือว่าสบาย เคลื่อนคลายค าทุกข์ รือหมองเงียบหม้อม สันใด  

สีสุดารับ   สันไม่เข้าใจ  คุณคลังใน  สันใดบ่แจ้ง  
จักว่าสังสัง  บอกปันหื้อแห้ง  ด้วยการรายแซง  แห่งชู้  

จักช่วยถือสาร อาการหื้อรู้  เถิงเขตห้อง  ในวัง  
นางกล่าวแล้ว  ก็กลับคืนหลัง  สามพราหมณ์ฟัง  จะดาบ่ได้ 
นางว่าเจ็บ  ค าเหน็ดร้อนไหม้  เหมือนไฟฟอง  เอ่าร้อน  

แสนขัดเคือง ให้ส าเรืองค้อน  ก็กลับลับเข้า  วังใน  
กลอนค าใย  คุ่มใบยังกว้าง  จักข่างท้างแม่  คงคาก่อนแล 

สีสุดา  คันมารอดแล้ว  วังคุ้มแก้ว  นิเวศเวสน  
วันธิยะ   กราบน้อมตัวตน  ประหนมชุลี    นบน้อมทูลเฝ้า  
ไขอาการ  เนื้อความแต่เหง้า  หื้อจอมญิงเรา  ซาบรู้  

ว่าจาวกษัตริย์ เจ้าโอ้รสคู้  ท่านจาสั่งต้าน  สันใด  
นางน้อยนบ  ภิทูลขานไข  ตามแยบไย  บ่บังลับถ้อย

 สัพพถะ   กิจจะหนักหน้อย  ก็กราบทูลองค์  หน่อไธ้  
บ่บิดบัง  อ าภังลับไว้  สักเกิ้งข้อ  กลางค า  

บ่หื้อขาดว้าง  คลาดคลาหลงหล า บ่หยุดหย่อนค า  บ่ซ้ าแส้งส้า  
ยอดจีสาว  แม่ดาวไหลฝ้า  สดับวาทา  เรียบร้อย  

รู้อาการ  แห่งเจ้าพราหมณ์น้อย มีใจใฝ่ห้อย  คอยนาง  
เยื่องค ารัก  บ่จืดคายจาง  บ่หลงลืมความ  คิดเถิงหน่อเหน้า

 เวทนา   จินดาหมองเส้า  ใจในเมา   เฟ้ือฟัก 
จักมาอาสา เพราะด้วยความรัก แข็งต่อสู้   สงคราม  

บ่มีซะท้าน  พ่านหย้านเข็ดขาม ตนทรงนาม  แผวองค์อ่อนอ้อย 
 บ่เกรงกลัว  สงครามสักหน้อย  จักข้ึนไป   ต่อรบ  

สงสารนาง จักไห้ซวนซบ  บ่ชมชื่นหน้า  สะเบย  
เจ้าที่รัก   ที่แพงใจเหย  เมื่อใดเลย  น้องจักได้เฝ้า  
จักได้ไปหา  ฟู่จากับเจ้า  จอมชายเรา  ยอดชู้  

สารพัน  เจ้าจันอ่ัวคู้  ริร่ าถ้อย   หลายราย 
 แม่นบ้านแตกฟุ้ง  เมืองวายสิบหาย  เป็นวุ่นวาย  แขกร้ายรอดใกล้  

น้องจักผ่อนผัน  ออกไปจนได้  หื้อประจวบองค์  เซื้อมซิด 
 เต็มว่าจักตาย ว าวายชีวิต  ขอติดจิ่มใกล้  บาทา 
บ่สมใฝ่มัก  ค าปรารถนา  ปจุบันนา  ชาตินี้บ่ได้  
เป็นคู่สม   เรียงรมร่วมใกล้  กับจาวเมืองไทย  ทีร่ัก  

ชาติพายลูน ขอได้เฟ้ือฟัก  ทุกชาติอัน  อย่าคลา  
อันชายอื่นนั้น  นับสังขยา  ทั่วผืนสุทธา  อ่านแสนหมื่นได้ 
บ่ขอสู้สม  เรียงรมย์ร่วมใกล้  กับฝูงชายใด  ร่วมคบ  

นางมาคิดเถิง ร่ าเพิงจวบพบ  เหมือนติดเนตรเจ้า แนวแนว  
สี่พี่เลี้ยง   ชาติน้ าใจแจว  ปัญญาแซว  อยู่เคียงร่วมห้อง 
ต่างตัวตน  ต่างคนใจข้อง  เถิงสวนอุญาน  ดอกไม้  

สี่นางขวัญ อันเคยแต่งใช้  ก็เหงาเงียบไห้  มัวเมา  

ทุกมาสมื้อ  วันคืนหมองเหง้า  ซบซวนเซา  ทังเจ้าแลข้า  
เสมอกัน   นั่งเรียงพร้อมหน้า อาสุณียาว  หลั่งเม็ด 

เกสรา  แม่แก้วเลี่ยมเพชร นางนบกราบไหว้  วอนทวง  
พายฝ่ายทับ  อุเธนตนหลวง  หลายคะซวง  ล่วงล้ าเข้าใกล้  
อามาตมนตรี  ไพรีแขกใต้  หลายเหลือพล  โห่ร้อง  

ฟังเสียงปืน สนั่นห้องท้อง  อากาศก้อง  พายบน  
บดมืดคุ้ม  ทั่วเวหาหน  เต็มแต่คน  ทุกหนแห่งห้อง 

 เข้ายื้อแย่งตี  โยธีหนุนป้อง  พ่องแทงฟัน  ลั่นมอก  
ไทยแอบแฝง ก่ าแพงแจ่งช็อก  ตามเลี่ยมป้อง  คือเวียง  

อึกทึก   หมี่ก้องนันเสียง  สัททะส่ าเนียง  เสียงปืนใหญ่หน้อย
 ไทยถอยหน  บ่ทนสักหน้อย  ถอยพลพวง  พวกทับ  

แตกขจาย แขกหลายไล่ยับ  จับบั่นข้า  แทงฟัน  
มลายู   ทังสุลตัน  แข็งแรงดัน  ริพลกั่นกล้า

 วิลันดา   มันจับยับจว้า  เสนาไทย  หลีกลับ  
โยธาทหาร บ่ทานกองทัพ  หนพ่ายเข้า  ธานี  

บ่สู้ต่อรบ  หลีกหลบถอยหนี  พวกไพรี   แวดล้อมเมืองได้ 
 ปุนสงสาร  ภูบาลที่ไหว้  ธัสสวงส ์  ท้าวไธ้ 
  โทมะเน  เววนคั่งไค้  ใจโสกไหม้  เหงาเฟือน  

จนผอมจอบช้ า  ผ่องพรรณผิวเหลือง หันเสนาเนือง  ไพร่ฝ้าข้าเฝ้า  
สิบหายตาย  วอดวายไพร่เจ้า  บ่คณา   นับแพ้ 
 หันบ้านเมือง เที่ยงจักแตกแท้  ปุนสังเวชเจ้า  ผาณี 
ว่าจักส่งนุช  ราชบุตตี   กับฝูงไพรี  แขกร้ายยอมไห้  
แล้วกับนึกใจ  อ าอายโลกใต้  บ่รู้วาย   รู้แล้ว  

ถึงจักตาย บ่คลาคลาดแคล้ว  จักไว้ชื่อหื้อ  ลือซา   
หวนมานะ  ท่านธอัตตา  ก็แต่งกายา  ประดับหยั่นหย้อง

 พวกทหาร  ขุนนางแห่ป้อง  สองพ่างพาย  บ่ว้าง  
แล้วมือถือขอ ขึ้นข่ีคอช้าง  ไปกวดเหยี้ยม  โยธา  

ว่าหื้อพิทักษ์  ระวังรักษา  แม่นฝูงเสิก็มา  ทึกทักหนักแหน้น
 จักต่อตีน  เปี่ยงปีนเมฆแหว้น หนพายแดน  นี้น้น 

 จุ่งขั้วกวดซาย ผุยผายให้ล้น  ทิ้งตะกรวดก้อน  เทลง  
ยิงปืนใหญ่รับ  ให้ยับผุยผง  แล้วเกณฑ์นโรง  ไพร่ในเมืองกว้าง 
สี่หมื่นเต็ม  อย่าหยุดหย่อนหย้าน กลางคืนวัน  ลั่นฆ้อง  

อย่าลาสา หื้อป่าวมาพร้อม  ให้ช่วยป้อง  ท าทน  

อุสสาเตื่อมค้ า  เพ่ิมพ่ ายามจน  อสสาท าทน  บอกแล้วรีบเต้า
 เสด็จตน   กวดพลไพร่เจ้า  ผัดเวียนวน  ไคว่ครบ  
  ฝ่ายทหาร อุเทนมารบ  ทังสี่ผู้   ตัวนาย  

เชื้อปีกซ้าย  มากพวงหลวงหลาย ปีกขวายาย  ตั้งหมายค่ายอ้อม 
 ให้ระวังเกง  บ่ไกลใกล้จ้อม  สักห้าพันวา  ก่าไว้  

จิ่งเปิ็กสา ตามเสิ็กท้าวไท้  จัดแต่งให้  ทุตดา  
ไปรีบร้อน  ถือเอาบัตรา  จาบอกไป  จาไขกล่าวแกล้ง

 เขียนหนังสือ  ใส่มือรีบแห้ม  เกณฑ์คนไป  บ่ช้า   
ขึ้นเสฐียน อาซามิ่งม้า  ถือช่อผ้า   ผืนธง  

กระทืบม้า  วิ่งผ้ายผะหยง  มาคงทวาร  เวียงไชยแห่งหั้น  
ถือหนังสือ  ยืนทือหมายหมั้น  เป็นส่ าคัญ  เพียะไว้  

หื้อหันปันจัก ว่าเป็นคนใช้  ยืนอยู่หั้น  ทวารเวียง 
อึกคะทึก  หมี่นันด้วยเสียง  ประตูทวารเวียง  คนรั้งนั่งเฝ้า  
ได้รู้อาการ  มอบคลานเข้าเฝ้า ธัสสวงส ์  ท้าวไท้  

ทูลจลอง  ตามความผู้ใช้  หื้อซาบแจ้ง  ดวงทัย  
องค์ใหญ่ยศ  ตนยิ่งบุญใส  ซ้ าจ ากับไป  รับสารอ่านเฝ้า 

 อามาตย์มนตรี  เสนีน้อมเกล้า  เสนาใน   นั่งเค้า  
เจ้ากิจเจ้ากรม บังคมท้นเท่า  นบน้อมเฝ้า  คอยฟัง  

ในสารว่านั้น  บอกแจ้งสัจจัง  เมตต ทูลองค์  จงทรงทราบแจ้ง  
พระปิ่นเมือง  บุญเรืองบ่แห้ง  ปัญญาแรง  ทั่วทิศ  

แก่ซาวซวา เก่งกล้ามีริทธ์  ผับแผ่นห้อง  ผืนธร  
ประสงค์ใฝ่มัก  ลูกรักสมร  ใช่มาง้องอน  สู่ขอเมื่ออ้ัน  
พระบิตดร  ตัดรอนตอนสั้น  บ่หันไปยาว  น้าวน้อม 

  บ่เล็งหันไกล ผ่อใกล้กีดช้อม  ปุนเผิดหน้า  ดีอาย  
จิ่งแต่งใช้  ให้เราทังหลาย  ท าอันตราย  มาเอาโทษเจ้า  
หื้อเสี้ยงสุด  โฅตรนามเค้าเหง้า บัดนี้เรา   ล้อมไว้  

เยื่องชีวัง แห่งองค์ท้าวไท้  เหมือนไก่ต้อย  ในมือ  
ยังบ่คิด   ชีวิตมั่งหรือ  ยังอวดดีลือ  บ่รนร้อนไหม้  
คันบีบก็ตาย  คันมายก็ได้  จาเทียมไป  เผียบนั้น  

จักได้ผ่อนผัน โทษทัณฑ์หมื่นชั้น หื้อหายโสกเส้า  เมาวน  
หื้อสูญเปล่ามิด  พ้นผิดในตน  หื้ออยู่คุมพล  พาราเมืองเจ้า  
อยู่บ ารุง   กรุงสีเมืองเหง้า  ตราบเนานาน  เนิ่นช้า  

บ่เอาบุตตี ดวงดีดอกฟ้า  มาส่งหื้อ   ด้วยดี  

พวกเราเหล่านี้  จักเข้ากวนตี  ชาวปุร ี   จักวอยวอดเสี้ยง 
 พระฟังหนังสือ  ยินทุกข์หมองเหมี้ยง เพียงอกพระองค์  ยะโล้ง 

คึดสิ่งสัง  บ่หันป่องท้ง  ตันตืบแหน้น  ในทรวง  
เหมือนย่งยก  เอาภูเขาหลวง  มาเหนงหนีบทรวง คั่งแค้นโสกเส้า  
จิ่งเปิ็กสาเสง  เสนาเค้าเหง้า  ไผเห็นอย่างใด  กล่าวชี้  

เขามีอักษร มาต้านดั่งนี้  จักคิดอ่านแก้  ใดดี  
อามาตย์พร้อม  มุกขมนตรี  ยออัญชุลี  กราบนบก้มไหว้  
คันบ่ยินยอม  ต่อชมจนได้  ตามคระนิงใน  ร่ าพิจ   

ก็หันบ่ทน พวกปัจจามิตร  เป็นเที่ยงหมั้น  สัญญา  
แม่นองค์บพิตร  ปราณีเมตตา  กับฝูงปัชชา  ไพร่ฝ้าข้าใกล้  
ยอมถวาย  หื้อหายมิดได้  ฝูงภวยภัย  เที่ยงมิด  

เหมือนพระองค์ ทอดทานชีวิต  กับข้าบาทเจ้า  ทังมวล  
เชิญองค์บพิตร  ร่ าพิจแยงหวน  ควรมิควร  สุดแล้วแต่เจ้า  
จักโปรดปราน  ทานสุกใส่เกล้า  ตนธงเงา  เดชชะ  

จิ่งเปิ็กสา เรื่องถ้อยวาท  กับฝูงพวกเฝ้า  เสนี  
ยินโสกทุกข์  โสกเส้าโสกี  เหมือนอักคี  แสนกองเอ่าไหม้ 

 แต่ยังกึกคอง  บ่ถองง่ายได้  ขอภูวนัย  พิเคราะห์  
มีพระองการ สั่งต้านจ าเพาะ  อัคราชผู้   เสนา 

หื้อปล่อยคนใช้  ผู้ถือบัตรา  กลับคืนมา  บ่ช้าด่วนได้  
ไปบอกกับ  แม่ทับแขกใต้  ซึ่งสัญชัยมี  มิ่งมิตร  

บอกมาเถิง หื้อร่ าเพิงคิด  ก็ซอบใจสู้  ยินดี  
ขอผัดผ่อนยั้ง  สักสามราตรี  ร้ายแลดี   จักหื้อรู้แจ้ง  
อามาตย์สา  กลับมาบอกแส้ง  กับทุตดา  บ่ช้า  

ผัดนัดหมาย พูดต้านตอบท้า  ว่าขอเลื่อนหื้อ  สามวัน  
คันพูดแล้ว  ต่างคนผายผัน  ฝ่ายพระทรงคัน  กษัตริย์เชื่องเจ้า

 ธัสสวงส ์  พระองค์จอมเหง้า เสด็จองค์เรา  แท่นชิด 
 สุมันจัง  บรรทมนั่งนิจ  บ่ชื่นหน้าๆ  สเบย 
อิงแอบเมอะ  เติกเสิ้งเขนย  บ่ชมเชย   เสวยคาบเข้า 
เสียงอือทือ  ล้วนลือซะเอ้า  เสียงเนืองนัน  ซะท้าน 
 ธัสสวงส ์ โสกเส้าหม่นม้าน  พร้อมนั่งถ้า  ฟังความ 
...................  ...................  .....................  ...................... 
ปางพระทรงนาม  ธัสสวงส์เจ้า  มโนเซา   เอ่าลุก  
 วิปโยโค  โสกาโสกทุกข์  เมื่อเสิ็กใหญ่อ้อม  คุมเมือง  

นิยายเนือง  ค่อยฟังบทหน้า  บทนี้หากจบความก่อนแล 

บทที่ 18 
 

อัตถกาเล ในกาละนั้น  ส่วนเบื้องบั้น  พระนุชบุตตี 
ทังสี่พ่ีเลี้ยง  ทรงโสกโสก ี  มีพระวังคี  โสกีโสกต้อง 
ได้ยินเสียง  พิลึกกึกก้อง  เจ้าสีนวลฟอง  แต่งใช้ 
 หื้อไปไถ่ถาม ถี่ถ้วนซักไซ้  เข้ากราบไหว้  นงคราญ 
ว่าเสิ็กแวดล้อม  ก่ าแพงประการ  สรีนงคราญ  ซะท้านปั่นบ้า  
ตัวสั่นขวัญหาย  มือฟายน้ าหน้า  ปูนเวทนา  ยิ่งนัก  

สี่นางขวัญ เล้าลมน้องรัก  จาอิ่งอ้อย  ค าไย 
เจ้าอย่าโสกนัก  แข็งอกแข็งใจ  จาวเมืองไทย  พระนายน้องเหน้า 
อย่าทุกข์กวนเกา  มัวเมาโสกเส้า  จู่งอดบรรเทา  เย้างด 

พ่ีจัดเข้าหนุน เพ่ิงบุญเพ่ิงยศ  กับหน่อเหน้า  จอมธรรม์  
ทุกเมื่อมื้อ  ตูพ่ีจากัน  ปจุบัน   ชาตินี้ต่อหน้า  
บ่ปรารถนา  ขอเป็นขี้ข้า  อ้ายใจพาลา  แขกร้าย  

เถิงบ้านเมืองวาย จักยกย่างย้าย  พาหน่อเหน้า  องค์อวล 
 ไปตายมิ่งม้วย  ทีข่้างริมสวน  นางฟังคะบวน  พ่ีเลี้ยงกล่าวต้าน  

ก็สมเพทใจ  คิดไปหลายถ้าน  ใจบ่เชยบาน  หม่นม้าน  
ใจปันกวน ป่วนเต้นซะท้าน  บ่มีหว่างอ้ัน  สบาย  

ทุกข์ใจบ่แล้ว  แม่แก้วสีผาย  ตนองค์นาย  สั่นสายพ่านหย้าน
 น่าสงสาร  องค์นายเสี้ยงถ้าน ใจรนราน  บ่มิด  

นั่งนอนไหน ใจดั้นสอดคิด  เถิงหน่อเหน้า  จอมธัน   
พายฝ่ายเฟื้อง  หน่อเมืองสวรรค์  สรีสุวัณณ์  องค์พระหน่อเหน้า

 หันเสิ็กสงคราม  ค่ ารามเมืองเจ้า  แวดวงเวียน  ล้อมไว้  
ใจสั่นสาย เสียดายน้องไธ้  ไหวหวั่นยุ่ง  หืดธา  

พระแย้มยิ้ม  ฟู่ต้านเปิ็กสา  กับสามภาดา  เสงจาเพ่ือนเต้า 
 พ่ีบ่ห่วงใย  ใคเดาะลือเจ้า  มาจุกเซาดาย  บ่คิด 

 นั่งกอดมือ เมิ้นหน้าพินิจ  บ่จาฟู่ต้าน  สันใด  
พายฝ่ายน้อง  หากยินเหลือใจ  เพราะความอาลัย ธิดาหน่อหล้า 

 เสิ็กหลวงหลาย  เป็นสายเมฆฝ้า  โขงพารา  บ่ช้อม 
  มาตั้งค่ายหลวง พลพวงจอดล้อม  จนไคว่ออม  พารา 

ปุนสังเวชน้อง  ที่ข้องขวัญตา  ทังสามภาดา  นิ่งงดอยู่ได้  
พ่ีเลี้ยงพราหมณ์  ทังสามอยู่ใกล้  ไขค าไป   ตอบทัด  

ว่าพ่ีทังสาม จนความแค้นคัด  สุดส่วนเสี้ยง  หืดไธ  

ส่วนเจ้าน้องคิด  เห็นต่ านองไหน  จักออกชิงชัย  พุ่งรบต่อสู้  
ก็ตามวิสัย  จักไหลเหลื่อมหลู้  ตามทวยชู  บ่ละ  

พ่ีจักติดตาม ธุลีบาทะ  บ่ไกลห่างข้าง  คลาไคล  
องค์บพิตร  ตอบต้านปราศัย  ซอบใจยินดี  กับสามพ่ีเจ้า 

 เราจักพากัน  บุดันผ่าเข้า  เถิงจอมปิ่นเมือง  เจื่องท้าว 
  แต่งเล่กล อ่อนยมน้อมน้าว  เดินผ่านหน้า  ไพรี  

ลัดหน้าค่ายทับ  ไปตามวิฐี  หื้อฝูงโยธี  แม่ทับแขกใต้ 
 ออกจับเอาตัว  พวกเราที่ใกล้  เอากัญไชยดี  เถี่ยนพิษ  

ตัดเอาหัว อ้ายปัจจามิต  ฝูงใจมืดเส้า  ด ามัว 
ติ้วย่างย้าย  ไปคนละหัว  พอตางคอบคัว  แผ่นเนื้อเสื้อผ้า  
พอเป็นของขวัญ  ก านันน าหน้า  ตางธูปเทียน  ดอกไม้ 
 เข้าไปถวาย จิ่มองค์ท้าวไธ้  หื้อหันทั่วด้าว  คนลือ 
จักภิญโญยศ  ปรากฎนับถือ  หื้อหันสีมือ  พวกเราเก่งกล้า 
จักปราโมทย์สา  นับตานับหน้า  บ่ไคลคลา  พลาดพลั้ง  

สามพี่พราหมณ์ สักเสิญบ่ยั้ง  ว่าแหลมว่องเหลี้ยม ปัญญา  
สลาดนัก  พระพันอัตตา  สมเป็นราชา  ชาติชายแก่นกล้า 
บ่อายคน  สากลโลกหล้า  คันจักมัว  คุดคู้  

บ่หื้อไผหัน คนใดเขารู้  จักดูถูกได้  ดูเบา  
ด้วยรูปเรานี้  สีบ่เหมือนเขา  มีต่ าเนา   ซูบผอมอ่อนเปี้ย 
ต่างตัวตน  กายนบู้เบี้ย  หากเหมือนวาทา  ว่าแท้  

บ่หน้าต่อตี ไพรีเข้าแพ้  ซ้ าผอมชอบแจ้  คิงบาง  
พระยิ้มพักตร์  ซะรัดตัดขวาง  เกิ็ดก่าบัง  เยื่องค าจู้จี้  
จักทุ่มเถียงกัน  อยู่สังยังหนี้  จักนานความ  เนิ่นช้า 
 แล้วแต่งตัว ทรงคัวเครื่องง้า  เป็นเพศอ้ัน  พราหมณ์ชี  
เหน็บกระบี่ซิด  ดูริทธ์มีศรี  สวยงามด ี  ใครจักเผียบได้  
ถือกระบอง  ของอาจารย์ให้  เมื่อจาวเมืองไทย  หยั่นง้า  

ปานเทวา ลงมาจากฟ้า  สารูปเจ้า  ดูงาม  
สามพระพี่เลี้ยง  เพ่ือนเจ้าทังสาม  สายก าซาบงาม  สะพายหล่ายเหลื้อง

 สองมือถือ  ขะคาชู่เบื้อง  ส าเรืองแล  แง่งด 
ย่างทหาร ดูงามมียศ  ออกจากห้อง  อุญาน  

หน่อบพิตร  ออกหน้าเดินสาร  สามพี่พราหมณ์  ตามหลังน้องหล้า
 แกล้งเดินกาย  ลัดผายค่ายหน้า  ฝูงโยธา   ค่ายทับ   

ฝรั่งอังกฤษ แขกยวนพร้อมพับ ประหลาดด้วย  พราหมณ์ชี  

บังอาจนัก  มุ่งเข้ากรุงศรี  พวกโยธี   วิตกขู่งห้อย  
ว่าจับเอาตัว  มาถามเอาถ้อย  การความเมือง  พร่ าพร้อม  

โยธาทหาร ลุมลามออกล้อม  ฝูงพวกเจ้า  ชุมพราหมณ์ 
องค์หน่อพระ  บ่ย้างเข็ดขาม  ถือกระบองงาม  ของวิเศษเจ้า  
กวัดแก่งไกว  เชิงชายออกเข้า  ส่ าแดงคุณ  เดชริทธ์  

สามพี่พราหมณ์ แอบเอ้ือมเซื้อมซิด บ่ไกลห่างข้าง  เทียมองค์  
ฟันแขกร้าย  วอดวายผุยผง  พระสุริวงส์  เจ้าองค์หน่อเหน้า

 กวัดแก่วงไกว  กระบองเพชรเจ้า  ตามเชิงชาย  ฟาดฟัด  
ถูกคอปุด แขงด้วนขาดซัด  มรณ์ม่ิงขว้ า  ว าวาย 

ตัดหัวแขกร้าย  ที่อันชุมตาย  ทังสามพ่ีนาย  ต่างคนต่างติ้ว  
ปุนกิเหลียดเหยือง หน่อเมืองก็ติ้ว  ด าเนินเดิน  บ่ช้า  

ใฝ่ใจประสงค์ มณฑาดอกฟ้า  จิ่งแข็งต่อสู้  สงคราม 
สามพี่เลี้ยง  เพ่ือเจ้าทังสาม  กับตนทรงนาม  ย่างย้ายผ้ายเต้า 
คันเถิงประตู  ทวารเวียงรั้งเฝ้า  เข้าหนัพราหมณ์เรา ต่างค้าย  

ติ้วเอาหัว โยธาแขกร้าย  ก็ตื่นเต้น   กันดู  
อึงเดือดซ้าว  สนั่นนันหู  ประตูเวียงชัย  เปิดไขรับเจ้า  
จาวกษัตริย์  ก็พากันเข้า  เถิงในเวียง  ยังพัก  
 มหาเสนา ปุสสาไซ้ซัก  กับหมู่เจ้า  ชุมพราหมณ์ 
ว่าบัดเดี่ยวนี้  สันจักขอถาม  พวกเจ้าพราหมณ์ ทังสามสี่ผู้  
ธุระการสัง  พากันดันหลู้  ตีโยธา   ผ่าลัด  

มาเถิงสัน ขัดเคืองแท้ทัก  ด้วยสิ่งข้อ  อันใด  
เจ้าพราหมณ์น้อย ตอบถ้อยจาไข  ว่าสะเพาไฟ  ข้าเจ้าแตกหล้ม 
พากันเดินหน  ซุกซนผ้ายด้น  มาเถิงธานี  เทศท้อง 

สามสี่คน ข้าเจ้าพ่ีน้อง  บ่ประโยชน์ต้อง  การใด  
เป็นแต่ผู้น้อย  แขกเมืองอาศัย  ขอไหลเพิ่งบุญ  พระคุณอยู่เกล้า

 หันเสิ็กสงคราม  ค่ ารามเมืองเจ้า  เข้ามาคุม  ล้อมไว้  
ก็บ่มีไผ  ในเมืองท้าวไธ้  จักออกสู้  โยธา  

ร าคาญใจนัก  จักมาอาสา  สังหารโยธา  ต่อรบแขกใต้  
จลองพระคุณ  พระเดชที่ไหว้  จอมเมืองไธ  ใหญ่ยศ  

เจ้าแผ่นดิน เพ่ิมภิญกลิ่นรส  หอมทั่วด้าว  เมืองไธ 
หื้อภิญโญยศ  ปรากฎไปไกล  เสนาใน   ไขจาฟู่เจ้า 

 ว่ามีจิง   กระนั้นรือเจ้า  จอมชายเรา  ตอบรับ  
ว่าอย่าสงสัย จักให้สมคับ  บ่เปลี่ยนปิ้น  วาที  

ยามพร่ านั้น  มุกขมนตรี  ปีติยินด ี  ทุกกรมหมวดเหง้า
 มหาเสนา  ก็น าเข้าเฝ้า  เภชทูลความ  บอกฅัก 

พระปิ่นเมือง ส าเริงเนตรพักตร์  สังเกตเหยี้ยม  กายา  
หันพราหมณ์หมู่น้อย เลางามนักหนา  รูปเหมือนทองทา  สีเหลืองห่ามแห้ม 

 เป็นหมัดค า  ออกอ าสองแก้ม  ขาวซอนแดง  ร่างน้อย  
เนตขนง  กลมงามเรียบร้อย เทียมแทกได้  วงเดือน  

สามพราหมณ์งามพร้อม บ่มีไผเหมือน  ใช่พลเรือน  ไพร่น้อยผู้หน้อย  
ลูกผู้ดี   ผู้มีเห็นป้อย  สังเกตคอย  แน่คัก  

จิ่งด าริพราง ทางเอ้ินโอษฐ์ทัก  กับหมู่เจ้า  ชุมพราหมณ์  
ว่านี้และ   ดิสันจักถาม  เชื้อเผ่านาม  ไสนใคร่แจ้ง 

 จักชิงชัย   ช่วยสังหารแส้ง  ด้วยการรายแซง  แห่งทับ  
เซิ่งฟันแทง ต่อสู้รบรับ  กับแขกใต้  ไพรี  

บ่หลบหลีกพลิ้ว  อว่ายหน้าตัวหนี  ขอบใจยินดี  ผ่าเข้ามาได้ 
 เจ้าตอบจา  ทูลสากราบไหว้  ว่าตัวเองเดียว  ต่อร้อย  

หันจักเหลือมือ เพราะเจ้าแรงน้อย เหมือนไก่ต้อย  หางยวน   
จักชนดีดรบ  กับไก่อูหลวง  หางยาวพวง  ทังสูงใหญ่อ้วน  
จักแจ้งนุสน  เหตุผลหื้อถ้วน  ตามเสนามวล  บอกชี้ 
 เขามีหนังสือ เข้ามาวันนี้  หึกหยาบถ้อย  วาที   
ว่าหื้อส่งนุช  ราชบุตตี   จะกลับโยธี  เมือเมืองมิ่งห้อง  
เราเปิ็กสา  หารือไถ่ถ้อง  ทังเสนาใน  แวดล้อม  

เขาหันดี  ชู่ผู้พร่ าพร้อม  ว่าจักส่งแก้ว  เสลิมเมือง 
แม่นเจ้าออกรบ  ชิงชัยบ่เปือง  ก็หันบ้านเมือง  จักยับป่นปี้  
เจ้าจักปราบปราม สงครามที่หนี้  ด้วยวิทธีมนต์  เวทคบ 

รือจักต่อตี ด้วยสีมีรบ  จงเล่าหื้อ  เราฟัง  
เจ้าพราหมณ์นบน้อม อ่อนค้อมสิสัง  ตอบวาทัง  ว่าข้าบาทเจ้า

 เที่ยวแสวง  หลายแขวงท่องเต้า พากเพียรเรียน  มากแล้ว  
ส านานจบ ครบเผี้ยนบ่แคล้ว  ด้วยเวทย์แก้ว  ครูมนต์  

สวาดตระเพด  วิเศษในตน  จักต่อชม  บ่หนพ่านหย้าน 
แม่นเสิกห็ลวงหลาย แสนปลายบ่หย้าน ปานแมงมาย  เม่ามด  

บ่หื้อเสีย  พระเกียรติยศ  จักต่อหื้อ  มีชัย  
พระบพิตร  อย่าคิดสงสัย  ดวงพระทัย  อย่าไหวหวั่นเหวิ้ง

 จกัต่อตี   ไพรีหลีกเปิ้ง  พระบุญเทิง  เจื่องเชิ้อ 
 อย่าดีเคืองสัง สักอันร้อนเนื้อ  บ่หื้อต่ าเตี้ย  เสียที  

เซิ่งจักส่งนุช  ราชบุตตี   ฝูงพวกไพรี  จักดูถูกได้  
บ่ควรปลง  ส่งนางไปไห้  จักเสียทีไป  ต่ าค้อย  

ตามปัญญา ข้าเจ้าผู้น้อย  ผิดซอบถ้อย  ขมา   
เหตุต้นผลเค้า  เข้ามาหิงสา  เพราะองค์ธิดา  พาเป็นเหตุกว้าง 
หื้อสมสาย  องค์นายที่อ้าง  สะเดาะมุลทิน  พระเคราะห์  

เสิ็กคุมเมือง ขุ่นเคืองจ าเพาะ  เป็นเหตุด้วย  องค์นาย 
 จักช่วยท าน้ า  ทิพมนต์ถวาย  หื้อฝูงเคราะห์นาย สูญหายชู่ถ้าน  

ฝูงศัตรู   เที่ยงจักกลัวหย้าน เต็มหลายเพียงใด  บ่ค้าน  
ข้าจักอาสา บ่หย้านซะท้าน  จักขอออกสู้  เอาเมือง 

 แต่ขอเอาม้า  ภาชีสีเหลือง  สีขาวราวเรือง  เครื่องครบชู่ถ้าน  
อันสารถี   หัดดีบ่หย้าน  ตัวส่ านาน  แชบชิด  

โดดโผผาย วิ่งเต้นดีดควิด  ตัวเก่งกล้า  เรียวแรง 
 กับขอกองทับ  ออกรับทวยแฝง  ส่ ารับฟันแทง  ตามหลังก่อนหน้า
 พวกทวยหลัง  พากันบั่นข้า  หื้อตัวนายมัน  มิ่งม้าง  

ฝูงไพร่ไทย อย่าได้ราดร้าง  อย่าหื้อรอดได้  เหลือเมือ  
ฝูงแขกร้าย  มากมายเสิกเ็หลือ ตัดค่าวเครือ  สาขากิ่งป้อง  
หื้อเสี้ยงสุด  รานงูนสูญข้อง  สุมไฟฟอน  ถ่านมิด  

อย่าหื้อเป็นแถว เนืองแนวคืนพิก  กับพอกเกี้ยว  คืนมา  
สมเด็จท้าวเธอ  ธัสสวงสา  สดับวาทา          พราหมณ์น้อยกราบเฝ้า

 อามาสสา  เสนาหนุ่มเถ้า  ใจชมบาน  ยิ้มพักตร์ 
  หันเจ้าพราหมณ์ ดูกล้าเก่งนัก  จบเพทด้วย  คุณคอง  

จักหาเผียบไว้  บ่ได้พอสอง  ร่ าเพิงทอง  ก็เถิงเชื่อเจ้า  
ถ้าส่ าเร็จเสิ็ก  นึกเหมือนลูกเต้า  ทังสามพราหมณ์เรา พ่ีน้อง  

เหมือนบุตรในครรภ์ ร่วมไส้ร่วมท้อง แล้วจาไถ่ถ้อง  ไปมา  
กับสั่งพร้อม  อามาตย์ต่างตา  ทังฝูงเสนา  อันมาอยู่เฝ้า  
เอามาโรงใน  ตัวไวท่องเต้า  หื้อตนพราหมณ์เรา ขี่นิจ 

เสนาใน  หื้อไปแคบซิด  เป็นทับตุ้ม  ชุมรุม  
ถ้าหันพลาดพลั้ง  พวกเราเข้าหนุน  ซุลลมุล   เดชชะบุญป้อง  
ส่วนเจ้าพราหมณ์  บ่คืนถามถ้อง  ปองคระนิง  คิดร้าย  

กับถอยหน พวกพลพิกงว้าย  ขึ้นสู่ห้อง  ผังคา  
หื้อใช้ไปนัด  พวกอมิตตา  นายทับซวา  พูกนี้มาสู้  
ที่กลางทุ่งหลวง  พลพวงหลิ่งหลู้  จักชิงชัย   ต่อรบ  

ที่กลางสนาม หื้องามแง่งด  มาต่อสู้   สักที 

 คันพวกเราค้าน  ซะท้านถอยหนี  จักส่งนารี  บุตตีลูกแก้ว  
หื้อแปงพลับพลา  หลังหลวงใหญ่แอ้ว หื้อมีที่เซา  ประทับ  

ไว้ส่ าหรับ คอยดูพวกทับ  สมซ่าหน้า  ธานี  
เร่งจัดไว้พร้อม  ท้องพระโรงสี  หื้อเจ้าพราหมณ์ชี บรรทมท่ีห้อง  
หื้อเปน็ปราสุข  บ่หื้อทุกข์ต้อง  คันปลงบันซา  เรียบร้อย  

แล้วปลอบถาม จิ่มเจ้าพราหมณ์น้อย เจ้ารู้เรื่องถ้อย  มนต์ดน  
จักซะเดาะ  หื้อเสื่อมสูญหน  จากตนธิดา  อย่างใดชาเจ้า  
จักช่วยเป่าปัด  ไล่ขับหมิ่นเส้า  หื้อเคลื่อนคลาย  เพิกวะ  

ส่วนจาวร าเมือง เจ้ามานวะ  ก็ใจชื่นสู้   ดีใน  
สมคะเนนึก  บ่ได้สงสัย  จิ่งอุบายใน  เล่กลจ่านส้าง  
ว่าจักต้องท า  พลับพลาหลังกว้าง สีมุกวาง   แต่งไว้ 

เอาผ้าผืนขาว ใหญ่ยาวควรใช้  หลบลวาดใต้  มุงดี 
 ธูปเทียนดอกไม้  ใส่ถ้วนใบสี  สัตรธงดี   สีขาวเผือกผ้า
 แขวงมณฑล  สุทธาแผ่นหล้า  ธูปเทียนยาย  รอบรัด   

ขัดไขว่สาน ยังราชวัต  จัดแต่งห้าง  จงดี  
ส่ ารับน้ ารด  ยังองค์สมสี  ตามวิธี   มีไว้แต่เหง้า 
แล้วหื้อต้น  อนงค์น้องเหน้า  อยู่ในเงา   แผ่นเพาะ  

แล้วจิ่งเป่าปัด สะเดาะพระเคราะห์ ตัวหยาบกล้า  จังไร  
บิตดาท้าวเธอ  บ่ได้สงสัย  จิงพระทัย  ปิ่นฟ้าผู้เถ้า  
ก็เชื่อถือ   มั่นคงใจเจ้า  บ่หันรายเงา  ร่ายเพี้ยน 

  คันสนทนา ฟู่จาหากเมี้ยน  พายฝ่ายเจ้า  ทรงนาม  
ท้าวซักไซ้  ไล่เสี้ยงค าถาม  ก็จูงเอาพราหมณ์  ทังสามสี่ผู้ 

 ไปปราศัย  จาไขกล่าวอู้  กับธิดาเมือง  กลิ่นคู้  
องค์มเหสี เทวีบ่รู้   อยู่ปราสาทห้อง  วังใน 

 ยอดนงวัย  ค่อยฟังบทหน้า  ยามหน่อฟ้ารอดองค์นายก่อนแล 

สีสุวัณ  เจ้าจันแว่นฟ้า  ได้ประสบหน้า  ที่แพงตัวโป 
 เรื่องราวค่าวนี้  มากมายอักโข  เวทิตัพโพ  เพิงรู้พายหน้า  

ได้ร าพันแปง  แสดงแส้งส้า  ทุรรัพภา  ยากนัก 
จักต่อติด ประจิตสืบวรรค  บ่หื้อขาดแห้ง  แนวนาว 

 จักเล่าน้อง  เพ่ือนพ้องพิงหนาว ตามเรื่องราว  ค่าวเค้าเบื้องเบ้า  
ส่วนธัสสวงส ์  พระองค์จอมเหง้า คันสนทินา  เมี้ยนแล้ว 
 จิ่งน าพราหมณ์ ลีลาคลาดแคล้ว  เข้าสู่ห้อง  วังใน  
ขึ้นสู่ผังคะ  นิเวศค าใส  นิจนั่งใน   บัลลังค์แท่นต้อง  
ทังมเหสี   เทวีอยู่ป้อง  หม่อมนางใน  นบน้อม  

สัพพถะ  กิจจะพร่ าพร้อม  ไขเล่าหื้อ  เทวี  
ว่าพราหมณ์น้อยนี้ วิเศษดีหลี  มีริทธี   ขยันกั่นกล้า 
ปางเดิมออน  บ่รอนหันหน้า  มาเถิงพารา  เขตท้อง 

หากดีเหมือนกัน สี่คนพี่น้อง  มาสู่ห้อง   เมืองเรา  
หันแขกร้าย  อังกฤษกวนเกา  มาตีเมืองเรา          เจ้าพราหมณ์หนุ่มเหน้า 
จิ่งก ากัน   ดุดันผ่าเข้า  มาเถิงชุมเรา  เดี่ยวนี้  

แขกซวา  กูลวาเนื้อค้ี  มาแวดอ้อม  ธานี  
จักอาสารบ  หื้อแตกถอยหนี  สังหารอินทรี  แทงฟันบั่นข้า  
คันเสร็จสรรพ  กองทัพใหญ่หม้า  หนีออกแดน  แคว่นท้อง  

จักตอบแทนคุณ เขาเจ้าพ่ีน้อง  เพราะเปน็เขื่อนป้อง พารา  
ดั่งองค์โอรส  ที่แพงเทียมตา  เกศสรา   ธิดาหน่อเหน้า  
เจ้าพราหมณ์เห็น  ว่าเป็นเคราะห์เจ้า พ่ีเอามาทวย  เดี่ยวนี้  

จักช่วยปัดสาง มุลทินหมิ่นมี้  หื้อเสื่อมเสี้ยง  สูญไป 
เดชชะบุญค้ า  ลูกน้อยคอยใจ  หื้อหายโภยภัย  เยื่องเคราะห์โสกเส้า

 มเหสี   เทวีอยู่เฝ้า  สดับวาทา  แต่เค้า  
นางยินดี  บ่เสี้ยงเทิกเท้า  เล็งรูปเจ้า  พราหมณ์งาม  

จิ่งเอิ้นโอษฐ์ทัก  นางปุสสาถาม  ว่าอินดูพราหมณ์  ทังสามพ่ีเจ้า 
 วรสม   เหมือนพรหมปั้นเบ้า เหมือนมารดาเดียว ร่วมท้อง  

ไผพี่หัวปี ผู้ใดเป็นน้อง  ดูละหม่อมเกี้ยง  กายา  
ช่วยรบแขกร้าย  ไพรีเสิกห็นา  เยื่องคุณณา  จักแทนตอบส้าย  
อย่าละหมองเหมือน หื้อเมืองเป็นหม้าย หื้อหายอันตราย  เกิดพ้อง  

เจ้าจักสะเดาะ พระเคราะห์หื้อน้อง จักประโยชน์ต้อง  สังชา   

สิ่งใดธุระ  จักได้ช่วยหา  จอมมารดา  ปุสสาหน่อเหน้า 
สีสุดา   นักธันจาวเหง้า  ว่าตามพินเทา  ม่อนไธ้ 
 เอาผ้าผืนขาว มุงบนลวาดไว้  ผับไคว่ใต้  เภดาน  
หื้อองค์หน่อนุช  สถิตสัณฐาน  เข้าอยู่เชียงฅาน  เพดานร่มผ้า  
เครื่องปูชายาย  เรืองรายต่อหน้า  ทังมาลา   ดอกไม้  

จักได้อ่านมนต์ ที่อันเคยใช้  เหมือนแท่นหน้า  เพดาน  
นั่งสมาธิ   นมัสการ   ตามบัวราณ  มีไว้แต่ต้น 
เทอุบาย   บ่เดินปลายส้น  สนทนา   ว่าเพราะ  

ท าน้ ามนต์ สะเดาะพระเคราะห์ หื้อหายหมิ่นหม้อม องค์นาง  
ยามพร่ านัน  หน่อชั้นบุญขวาง  ตนองค์นาง  เทวีเพื่อนข้าง  
ก็จัดแจง   แต่งดาแปงห้าง  ตามค าพราหมณ์  บอกไว้  

ทุกกระทรวง หม่อมห้ามสาวใช้  ไปปราสาทแก้ว  องค์นาง  
ทูลบอกน้อง  แม่แก้วสีผาง  ตามเรื่องรายความ ว่าพราหมณ์เท็จเจ้า 
จักมาท า   น้ ามนต์ส่งเจ้า  ตนทรงเงา  แต่งใช้  

มาจัดแจง แต่งห้างดาไว้  หื้อนางนั่งใกล้  มณฑล 
 นางฟ่ังไซ้ซัก  แน่คักใจตน  ว่าพระมาดน  ท ากลเล่ดั้น  

แกล้งจักมาหา  แน่นอนเป็นหมั้น  ดวงชีวัน   สอดคิด  
จิ่งว่าตาม รับสั่งบพิตร  แล้วเข้าสู่ห้อง  ไสยา  

สี่พี่เลี้ยง   วิตกสังกา  ยังดวงจินดา  แห่งองค์ท่ีไหว้ 
...............  ...................  ว่าสันใด ชา  บ่คิด  

จักมาสู่ขอ เหมือนเอาชีวิต  มาปิดขว้างใต้  บาดาล  
คันยิ่งคึด  ยิ่งน่าสงสาร  มาเถิงหน้าวาง  น้องนี้จักห้าม

 หลอนองค์บ่ฟัง  ยังขืนล่วงข้าม  เถิงกรรมท า  ชาติแล้ว  
น้องจักอาสา ไคลคาคลาดแคล้ว ไปสู่ห้อง   ไพรวัลย์  

 สี่พี่เลี้ยง   ว่าเสี้ยงพร้อมกัน  หม่อมสันเบื่อแคน หน้าแค้นจ่มส้าม  
ว่าสามพี่พราหมณ์ สังยังบ่ก้าม  หื้อน้องชายงาม  ย่างย้าย  

คันมาเถิง ที่หนี้บ่ฮ้าย  น้องจักว่าหื้อ  สักค า  
สี่ห้าพ่ีน้อง  พร้อมเปิ็กสากัน  ต่างเล็งแล  ซะแง้คอยถ้า  
ฝ่ายนาฏสนม  ก็ท าแสร้งสา  ตามบัญซา  สั่งคัก  

สลุงสิงค ี ค าดีภิภัก  เอาส้มป่อยปิ้ง  วางใน  
แล้วตักเอาน้ า  เจ็ดบ่องามใส  มาถอกเทใน  แต่งไว้เรียงตั้ง  
เครื่องปูชา  นานาหลายบั้ง  ตกท าดา   แต่งไว้ 
 มธุบุปผา มาลาดอกไม้  ประทีสไต้  ยายดวง  

คันเสร็จเมี้ยแล้ว  ราชชะงามหลวง  นางกระทรวง  กลับไปกราบเฝ้า  
ทูลจลอง   ยังจอมปิ่นเกล้า  ทังตนทรงเงา  แม่ฟ้า  

ว่าจัดแจงการ งดงามบ่ช้า  เชิญเป่งฝ้า  เสด็จไป  
นางแม่ฟ้า  บ่ช้ายานใจ  พาฝูงพราหมณ์ไป นางในหม่อมห้าม 

 ก็ยาตรา   ลีลาล่วงข้าม  ตามทวยไป  ลดไล้  
ขึ้นปางสี  นารีหน่อไธ้  หันเครื่องตั้ง  ปูชา  

เสร็จเมี้ยนพร้อม  หอมกลิ่นบุปผา  สุคันธา   รสเร้าทั่วห้อง  
จุดตะเกียง  รายเรียงแถวถ้อง  แสงแดงงาม  เรื่อเร้า  

หื้อเจ้าพราหมณ์ สถิตยั้งเย้า  คอยผ่อเหยี้ยม  เวลา  
 พายฝ่ายเฟื้อง  ส่วนเบิ้องมาตา  บ่หันธิดา  ที่จงเจตข้อง  

นางเทวี   จิ่งเดินเข้าห้อง  หอมณเฑียร  ลูกน้อย 
เกศสรา  โสกาต่ าค้อย  ในที่ห้อง   มณทล  

นางเข้านั่งนิจ  ลูบเนื้อดมผม  จาเล้าลม  ลูกรักถ่ีถ้อย  
ไขอาการ  เนื้อความเป่งป้อย กับธิดาดวง  กลิ่นคู้  

  ว่าพระปิดตา พาเอาผู้รู้  จบเพทด้วย  มณทล  
เป็นพราหมณ์หมู่น้อย ต่ าเนินเดินหน  เขาทังสี่คน  เหมือนกันชู่หน้า  
จักมาสะเดาะ  พระเคราะห์ตัวกล้า ในกายาองค์  ลูกรัก  

จักหื้อสายใจ ดวงทัยเนตรพักตร์ เข้าอยู่ใต้  มณทล  
จักหื้อคลาดแคล้ว โรคภัยในตน  หื้อพ้นกังวล  อนตรายใหญ่หม้า

 นางเมาจิต  คิดอายตาหน้า  ท าบิดเบือน  เบี่ยงย้าย 
 ระอ าอาย หน้าสู้ซะม้าย  นึกพ่านหย้าน  เดียมอาย  
เทวีแม่ฟ้า  ว่ากับสมสาย  ว่าดั่งลือนาย  เนิ่นช้านานเต้า  
พระปิตตา  มาคอยถ้าเจ้า  ดูเหมือนบ่เฟือน  ฟ่ังฟ้าว  

จักขัดขวาง ฝ่าธุลีท้าว  หลอนโกรธกริ้ว  นงวัย  
พระพ่ีเลี้ยง  ไปเสียที่ไหน  มาพาเอาไป  อย่าช้าว่าด้าน  
พ่ีเลี้ยงประคอง  ทังสองฝ่ายข้าง  บ่ใค่จะเดิน  ย่างย้าย  

ค่อยคลานเรียง แหวกหม้านยกย้าย ออกจากห้อง  บรรทม  
แม่แก้วเลี่ยมเพชร เสด็จตัวตน  เข้าสู่มณฑล  นั่งบนแท่นต้อง 

 พ่ีเลี้ยงนาง  นั่งเรียงเคียงป้อง  บ่ไกลห่างองค์  นาฏน้อง 
ฝ่ายทังหลัง นางในแวดซ้อง  ตาสอดดั้น  มององค์  

สมเจื่องท้าว  ตรัสสั่งวางปลง  เหนือสีโรง  สี่พราหมณ์สั่งแจ้ง 
ว่าอย่าเกรงใจ  จะท าแต่งแส้ง  สะเดาะเคราะห์นาง น้องไธ้ 
 บ่ห้ามปราม ตามได้เรียนไว้  หื้อเหมือนญาติใกล้ กันเอง  

จุ่งท าตามรู้  อย่าได้ขามเขง  หื้อผ่อคอยเล็ง  ฤกษ์ยามหาได้  
สีสุวัณ   นักธันกราบไหว้  ใจดีใน   ชื่นช้อย  

ขึ้นบัลลังก์ เรืองงามเรียบร้อย ทัดซื่อหน้า  นงวัย  
สามพี่เลี้ยง  สามคนเกียงใจ  ก็นั่งบังไฟ  ปราศัยอิ่งอ้อย  
คนอ่ืนไกล  บ่ยินเป่งปอ้ย  บ่รู้จักค า   แน่ซั้น  

รู้จิ่มกัน  เก้าคนเท่านั้น  ค่อยจาฟู่ต้าน  เบาเบา 
ยามพร่ านัน  เจ้าร่างอินเหลา  ก็เอามาลา  ธูปเทียนดอกไต้  
เจาะจูดตาม  ปูชาน้อมไหว้  เสียงพรึมพร า  ซุบซิบ  

ท านิยาย  อุบายมนต์พิษ  อยู่ที่ห้อง  มณเฑียร 
 พอหื้อรู้   ส าเนียงสานเสียง  อย่าหื้อแค้นเคียง  สงสัยใส่ได้  

สีสุวัณ   หันนางนั่งใกล้  ไหลเนตรนัยน์  ผ่อน้อง 
ปานเทวัญ สวรรค์เทศท้อง  ลงจากห้อง  แดนดิน  

ถ้านพอพลาดพลั้ง ซะหลั้งใจจิง  จนพอลืมคิง  ขยับเลื่อนเข้า  
จักสรวม   เอานางหน่อเหน้า จอมญิงเรา  พร่ านั้น  

          คิดว่าจักไป อยู่ใกล้เซื้อมซั้น  เพราะหันรูปเจ้า  เหลืองาม  
บ่คิดขวาดรู้  อ าอายเกรงขาม  สามพี่พราหมณ์  กระซิบซาบเจ้า  
ว่าอย่าหวนหัน  ใค่พันฝั้นเฝ้า  สังใจคอเบา  ดั่งงิ้ว  

ยอพระหัตถ์ รัดเข้าเหน่นนิ้ว  เตือนหน่อเจ้า  จอมไทย 
เจ้าคิดขวาดรู้  ละอายในใจ  ถอนหึดทัย  ซะท้อนออกเข้า  
องค์สมสาย  นึกอายใจเจ้า  ลวดหนคิงคืน  นั่งนิจ  

ค่อยฟู่จา ปราศัยซั้นซิด  บ่หื้ออ่ืนผู้  ไผยิน 
ว่าขอเชิญน้อง  กาบซ้อนบัวจิน  อย่าขินดวงทัย  เทอะไวแว่นแก้ว 
พอแปงใจขาว  ชื่นยาวใจแอ้ว  อย่าหมองนวลนาย น้องรัก  

ขอเชิญขวัญตา เบ่นหน้าพระพักตร์ พ่ีจักเล่าหื้อ  นายฟัง  
มาสะเดาะเคราะห์ บ่เพราะการสัง  หวังใค่ยิน  ค าจิงแน่แจ้ง  
จิ่งอดสา   เอาสังหารแส้ง  ใค่หันรายแซง  เรื่องรัก  

  หนักหน่องใจ พายในแท้ทัก  บ่มีเยื่องอ้ัน  ใดเทียม 
 ใต้พ้ืนฟ้า  โลกนี้หาเขียม  บ่มีที่เทียม  เผียบชี้หื้อเจ้า  

จิ่งพากัน   ดุดันผ่าเข้า  ถวายบังคม  น้อมนบ 
 มาอาสา  ต่อสู้ชมรบ  หวังซาบแจ้ง  แนวความ  
ส่วนเจ้าน้องรัก  บ่ทักจาถาม  บ่ปราณีพราหมณ์  ซ้ าซุกซอนหน้า  
ขอสายใจ  แม่ดาวไหลฝ้า  พอเหลียวแลมา  ปากทัก  

อย่าท าเพิกเสย พอเหงยพระพักตร์ อย่าดักเงียบหม้อม หมองนวล  

นางกลิ่นคู้  กลิ่นแป้งจันจวร  สดับค านวล  อภิหว่านไหว้  
น้องสั่นขวัญหาย  พระกายเจ้าใกล้  ใจคอเฟือน  ซะท้าน  

ระทวยขวยเดิน ซะเทินซะท้าน  กระหม่อมเกล้า  ยินอาย 
จักต้านตอบท้า  ต่อองค์สมสาย  กลัวผิดแผกราย  อ านาจเจ้ากว้าง 
เซิ่งเจ้าอาสา  ต่อสงครามห้าง  เพราะมีความ  เยื่องรัก 
 พระคุณหนัก แหน้นหนายิ่งนัก  แสนเท่าหน้า  สุทธา  
คันบ่ใช่ทัพ  ไพรีหิงสา  อนุชา   จักพาพ่ีเจ้า  
ส่ าราญเรือง  บ่หื้อเคืองเจ้า  จักแฝงเทียมเงา  เซื้อมซิด 
 ถ้าอัปปรา กับปัจจามิตร  องค์ท่านเจ้า  ว าวาย 
พายฝ่ายน้อง  ก็จักแหนมตาย  น้ าเนตรนาย  ฟุมฟายหลั่งข้อน 
ทรงกรรแสง  สอึกอืดอ้อน  จาวภูธร   ตอบท้า  

ว่าสมเพิงเป็น ยอดยงิใต้ฟ้า  หาบ่ได้   เทียมทัน  
เพราะความรักน้อง ที่ข้องใจหวัน  เหลือชีวัง  ชีวิตแห่งข้า  
จิ่งจักอาสา  ต่อสงครามกล้า  คันเสร็จโยธา  เมี้ยนมิตร  

ก็ขอหื้อเสร็จ ส่ าเร็จที่คิด  หื้อเสินซากหน้า  สวยงาม 
พายฝ่ายเฟื้อง  แม่เอ้ืองจีหลาม  สดับเนื้อความ  องค์พระหน่อเหน้า 
นางท าเคือง  ส่ าเรืองกับเจ้า  แถมทุกข์มัวเมา  คั่งคัด 

นางซ้ าฟู่จา ไปสารพัด  เป็นที่หน้า  ดีอาย  
แม่นเสิ็กครั้งนี้  แตกเต้นขะจาย  จอมองค์ชาย  พุ่นพายฝ่ายเจ้า  
ก็จักได้ดี   มีสีบ่เส้า   อย่าผารมไป  ร้างแล้ว 

  ที่เจ้าพระยา บ่คาคลาดแคล้ว  จักสมเจตอ้าง  อารมณ์  
แอวองค์ทรงริทธ์  หนิดเดียวเกลียวกลม บ่สมอารมณ์  พ้อยจักต่อสู้  
คันถูกเข้าปัก  ก็จักท่าวหลู้  น้องผารมไป  คู่เชื้อ 

บ่วางใจ  อาลัยเอ้ือเฟ้ือ  เบนห่วงข้อง  แสนทาง 
 พระแย้มยี้ม  ยินดีบ่จาง  กระซิบซาบนาง  ซาบนงน้องแก้ว 
 ว่าขอเชิญนาย  อดสาผ้ายแผ้ว  พ่ีขอเชิญไป  อย่าช้า  
  ตามเสด็จ บเพตรปิ่นฟ้า  ไปดูต่อสู้   ชิงชัย  

พอหื้อพ่ีนี้  ได้มีน้ าใจ  ขอเชิญนงวัย  น้องไปจนได้ 
จักเผนริทฺธี  ต่อตีแขกใต้  หื้อวอดว าวาย  ม้วยมิด  

เกศสรา  ตอบถ้อยบพิตร  บ่ต้องพ่ีเจ้า  ขอเชิญ  
 บ่รอรั้งเรื้อ  หื้อห่างขวยเขิน  เต็มพ่ีบ่เชิญ  จักไปผ่อเหยี้ยม 
 พอหมอหลวง  ช่างลวงล่อเหลี้ยม บ่มีไผเทียม  ช่างคิด  

นางสมยง ร่ าเพิงสอดคิด  กลัวสองปิ่นเกล้า  เมืองไทย 

จักรู้พ้ืน   วิตกสงสัย  นางนงวัย  กระซิบซาบใกล้ 
หน้าเบื่อเมื่อใด  น้องจักได้ใกล้  จักเสร็จพิธี  ลดเคราะห์  

คิดคิดมา ก็น่าหัวเราะ  พ่อหมอเอกกล้า  มนต์ดี  
ถ้าเขารู้พ้ืน  ก็หน้าบัดสี  พระชนนี  ปิตุราชเจ้า 
เป็นที่สงสัย  พระทัยเหนือเกล้า หื้อตัวนงเยา  น้องนี้  

มาจุกเซา อยู่เฝ้าเซ้าซี้  จนล่วงป้น  เวลา   
พระฟังค าน้อง  ที่ข้องขวัญตา  จ าใจจักลา  พรากคลาน้องเหน้า 
ใจจักขาดเสีย  ด้วยความรักเจ้า  หนักดวงเซา  ยิ่งนัก  

กระซิบซาบลา เจ้าดวงเนตรพักตร์ จอมเกศเกล้า  นงวัย  
ขอฝากค ารัก  ที่ในอกใจ  ไว้ไนดวงทัย  อย่าหื้อผิ่วได้ 
แม่นม้วยสวรรค์  แผ่นดินชั้นใต้  ทังสาครใน  แม่น้ า 

อย่าม้วยไมตรี ของพ่ีหื้อซ้ า  อย่าตัดขาดบั้น  ไปเลย  
ขอสาภิภัก  รวมเรียงเขนย  เต็มตัวไปเลย  ใจเชิญอยู่เฝ้า  
เมื่อใดหนอ  จักได้กล่อมเจ้า  สมอารมณ์  คิดไว้   

นางฟังค าจา วาทาหน่อไธ้  ปุนสังเวชเจ้า  ภาดา  
ทรงเนตรย้อย  ฟุมฟายน้ าตา  ประหนมวันทา  จาเจียนตอบถ้อย  
นางทรงโสกา  บ่ใช่ของหน้อย  ส่วนดินดอย  เผียบท้า  

คันบ่คิดเทิง บิดาเจ้าฟ้า  กับฝ่ายเบื้อง  มาดร  
จักเชิญเจ้าไว้  ประสาทค าปอน  หื้อบรรทมนอน  ยี่ภูในหม้าน  
หื้อสบายตน  เจ้าองค์จ้อนจ้าน  ชู่เภางาย  ค่ าเช้า  

อ้ันนี้จนใจ ดวงทัยแท้เล้า  เป็นเพื่อนเจ้า  องค์ชาย  
ไปเป็นเพื่อนม้วย  ทวยองค์สมสาย  คันจอมองค์ชาย  มุ่งหมายรักข้า  
อย่าหื้อน้องอาย  ฟูมฟายน้ าหนา  เวทนา   อ่วงรัก  

บันดาสาวสัน ในวังส่ านัก  ทังจอมปิ่นเกล้า  เมืองไทย  
ทังเทวีเค้า  ไผบ่สงสัย  เสียงยาวไย  พรึมพร าร่ าถ้อย  
บ่ได้ยิน   เป็นจิงเป่งป้อย  หวังอ่านมนต์  เวทพิษ  

จุกเซานาน เสี้ยงเทียนวอดมิด สองร่ าอ้อน  วอนลา  
สองสั่งรัก  สองนองน้ าตา  เมื่อเจียรจากลา  ต่างคนต่างไห้  
สีสุวัณ   ผายผันมาใกล้  ริมบัลลังก์  แท่นท้าว 

  ยอประหนม บังคมน้อมน้าว  กับพ่ีเลี้ยงเจ้า  สามพราหมณ์  
พายฝ่ายเฟื้อง  แม่เอ้ืองจีหลาม  เกศสรา   นุชาน้องเหน้า  
ทังสี่นางขวัญ  พร้อมกันมาเฝ้า  ตนทรงเงา  เดชชะ  

แล้วมอบคลาน เข้าในผังคะ  ในที่ห้อง   บรรทม  

ธัสสวงส์ท้าว  มีวาจาสม  ว่าเจ้าพราหมณ์พรหม อ่านมนต์เวทกล้า 
กว่าจักจบ  จนเดิ็กดั่นหล้า  วาโยภอย  แซดพัด  

กลัวจักเจ็บหลัง เสียบขึ้นค้ ายัด  เพราะเวทกล้า  ยาวไย 
หลอนบังเกิดทุกข์ มุ่นมุกหัวใจ  หื้อท้าวนางใน  ออกไปส่งเจ้า 
ที่ท้องพระโรง  ชุ่มนุมสุมเฝ้า  ทังฝูงพราหมณ์เรา หนุ่มน้อย  

ได้ผั่นผอน หลับนอนมะม้อย  ส่วนพระยอดสร้อย เมืองบาน  
เสด็จมาพัก  ราชสัณฐาน  ผังคะวิมาน  ภูบาลอยู่เกล้า  
ม่อนจักไขตาม  เนื้อความแต่เหง้า  ส่ าเนาความ  แต่เนิ้น   
 ร าพันไข  บ่ได้เค้ิงเคิ้น  หื้อของเพ่ือนข้อง  ฟังเมิน  
แม่จีบัวเงิน  ค่อยฟังบทหน้า  ยามหน่อฟ้า  ต่อสงครามก่อนแล 

บทที่ 20 
 

อามาตย์สา ตางตาปิ่นฟ้า  ขุนนางข้างหน้า  ข้าราชการ  
เกณฑ์พวกทัพ  โยธาทหาร  แต่ยังกลางคืน  หอกปืนพร้อมถ้วน

 ห้าหมื่นเต็ม  บ่หยุดหย่อนด้วน  เครื่องมือมวล  พร้อมครบ 
  เชลยทวน คะบวนต่อรบ  ครบชู่ผู้   โยธา  

เสียงพิลึก  ครื้นคึกหนักหนา  ฝูงโยธา   คั่งคัดยัดหย้น 
 ค้อมพอหัน  ลายมือเส้นต้น  ฝูงชุมพล  ก็พร้อม  

อามาตย์สา เอาม้ามาซ้อง  ยืนอยู่ถ้า  ทวารวัง  
ส่วนองค์พระนุช  เจ้ายอมบุปผัง  อยู่ในวัง   กับพ่ีเลี้ยงเจ้า  
แต่ลับเนตรตา  สีสุวัณเจ้า  ใจนายเมา  ปั่นค้วง  

ตกสะเกิ็ด คึดเก้ียวเลี้ยวล้วง  จับบาทบ้วง  สีเน  
ไหวหวั่นร้อน  ซะท้อนใจเหว  กวังเมาเซ  รวนเรขุ่นข้อง  
สี่นางขวัญ  พากันไถ่ถ้อง  ด้วยเรื่ององค์ทอง  หน่อท้าว 

  สุริยา  แจ้งมายะย้าว  บ่เป็นที่อั้น  หลับนอน  
นั่งซักไซ้   เมื่อรวายตรีจร  ใจเฟือนคลอน  วู่ร้อนซะเอ้า 

 เรื่องอ่ืนไกล  บ่เอามาเข้า  แต่เรื่ององค์เรา  ว่าพร้อม  
คนสนทนา จากันซักซ้อม  ใจใฝ่ข้อง  อาลัย  

เยียะมุ่นมุก  โสกทุกข์หัวใจ  คิดร าคาญใน  หัวใจผ่องแผ้ว  
เหมือนจักหัน  เจ้าไวแว่นแก้ว  มานั่งเทียมแยง  ร่างแค้ว  

ใจติดผัน  บ่ลืมบ่แล้ว  คิดขุ่นต้อง  อาลัย 
จิ่งชวนพี่เลี้ยง  สี่คนเพียงใจ  ทังก านันใน  ย่างยกข้ึนเฝ้า  
ปิตุโรง   พระองค์จอมเหง้า หันจอมยิงเรา  ลูกรัก  

เข้ามาเทิง ที่ในส่ านัก  จิ่งถามจิ่มแก้ว  มณฑา  
ว่ามีธุระ   สิ่งใดนักหนา  เกศสรา   ลูกรักมาเฝ้า 
สังบ่รักษา  กายาแห่งเจ้า  รือสมยงเรา  ลูกรัก  

ขัดขวางสัง สิ่งใดน้อยนัก  จงใฝ่ข้อง  สันใด  
นางน้อมนบ  พิทูลขานไข  ว่าธุระใด  บ่มีจิ่มใกล้  
เสียงโกลาหน  สุทธาทังใต้  ไหวหวั่นเฟือน  ซะท้าน  

บ่หันพระองค์ ทรงคุณยิ่งล้าน  ข้านึกพ่านหย้าน  ดวงทัย  
พระองค์บพิตร  จักเสด็จไหน  ลูกนี้จักไป  ติดตามปิ่นเกล้า  
พระปิตตา   เหลียวจาบอกเจ้า  บ่ขัดดวงเซา  ลูกรัก  

วันนี้นัดกัน ความหมั้นแน่คัก  จักออกสู้  ชิงชัย  

กับอ้ายแขกร้าย  ซวาเมืองไกล  จักหื้อมีชัย  วันนี้ค่อยเหง้อ  
ในข่วงสนาม  พระลานหน้าเต้อ  กลางทุ่งแดน  แคว่นน้น  

หื้อกระจัดจาย ทลายล่วงพ้น  ลี้ล่วงป้น   ชุมพู  
พลับพลาที่นั้น  กรงบานประตู  จักผ่อคอยดู          เจ้าพราหมณ์หน่อเหน้า

 จักสู้สงคราม  ค่ ารามแอกเถ้า  หื้อวอดว าวาย  ม้วยมิด 
ฝ่ายสีสุวัณ กั่นกล้ามีริทธ์  ตนหน่อเหน้า  องค์งาม  

องค์หน่อเนื้อ  ชาติเชื้อทหาร  ทังสามนายพราหมณ์ พ่ีเลี้ยงแห่งเจ้า  
ก็จ าระกาย  ฝ่ายพายหน่อเหน้า ประดับคัวเคา  เครื่องง้า  

ปานองค์อินทร์ ลงมาจากฟ้า  สารูปเจ้า  ดูงาม 
 ส่วนพราหมณ์พ่ีเลี้ยง เพ่ือนเจ้าทังสาม  ก็จัดแต่งงาม          เป็นพราหมณ์หนุ่มหน้า
 สีสุวัณ   มีริทธ์เก่งกล้า  กายายาม  พร่ านั้น  

บังเกิดมี  ริทธิหมื่นชั้น  เพียงเพทอ้ัน  นารายณ์  
เครื่องอาวุธ  เทียมองค์พระกาย บ่ไกลมีองค์  พระทรงหน่อเหน้า

 ถือกระบอง  ของวิเศษเจ้า  บ่มีไผเพียง  เผียบซ้ า 
สามพี่พราหมณ์ อันเป็นพี่ชั้น  ถือดาบกล้า  คมดี  

ขึ้นข่ีม้า   ตัวกล้าเรืองศรี  พาโยธี   ยกย้ายผ้ายดั้น  
ไปสถิต   พลับพลาที่หั้น  ยังเอาชัย  ชนะ 

ธัสสวงส ์ พระองค์ราชะ  อยู่ปราสาทแก้ว  ไวยา  
ประซุมภ่ าพร้อม  พระพงศ์วงสา  ได้ยินโกลา  โห่ร้องหมี่ก้อง  
ก็รู้ว่าเสิ็ก  ขยายจากห้อง  กองไพรี    แห่งทับ  

จิ่งสลง  เครื่องทรงวะวับ  ประดับเครื่องถ้วน ควรแยง  
ถืออาวุธ   ทังดวงพระแสง  บ่จาค าแรง  ก าซับหม่อมห้าม  
ว่าไผอย่าเกิน  พระเอินล่วงข้าม  ตนทรงนาม  กล่าวชี้  

ว่าเราจักไป ในเวลานี้  คันเสิ็กผ่าเข้า  แทงฟัน  
อย่าได้ซะท้าน  พ่านหย้านเข็ดข า  เสียงเนืองนัน  หวีดร้องหมี่ก้อง  
ทังนาฏสนม  กรมวังในห้อง  สถิตวอทอง  ช่อฟ้า  

เสนาทหาร เรียวไวบ่ช้า  แหนแห่เจ้า  ราชา  
หอกดาบซ้อง  พ่างซ้ายพ่างขวา  เสด็จยาตรา  พลับพลาจอดจั้ง  
นาฏสนม  ชาววังซลั้ง  หันโยธา   แขกนัก 

ตั้งค่ายรายเรียง แซเซือนบ่พัก  แฝงใฝ่อ้อม  ภูบาล  
อถะเมื่อนั้น  ชาติชั้นทหาร  ทังสามพ่ีพราหมณ์ ก็คลานเข้าเฝ้า 

 พระบุญเปือง  ปิ่นเมืองอยู่เกล้า  หันตนพราหมณ์เรา ท่านทัก  
เดชชะบุญ อุ่นใจพ่อนัก  กับฝ่ายเจ้า  องค์พราหมณ์  

หื้อมีชนะ  ยังกลางสนาม  อย่าลื่นลวนลาม  เอกองค์กั่นกล้า  
อย่าประมาทหลง  เยื่องสงครามกล้า  ฝูงโยธา   แขกร้าย  

ดูฤกษ์ยามดี ลีลายกย้าย  ออกจากห้อง  ธานี  
เจ้าพราหมณ์นบน้อม อ่อนค้อมเรืองสี  ดวงมณี   จักขุคู่เบื้อง

 เรียบเล็งไป  มองไกลสอดเสี้ยง ส่ าเลืองแล  ผ่อน้อง  
แต่นึกในใจ บ่ได้ปากพ้อง  เล็งลวาดเหยี้ยม  คอยนาง  

พายฝ่ายน้อง  แม่แก้วสีผาง  ดวงเนตรนาง  สอดล้วงคอยเจ้า  
ทังสามพราหมณ์  สามนางหน่อเจ้า  ต่างคนแล  ขุ่นนัก  

แต่บ่ออกจา ออกหน้าปากทัก  สองหากแจ้ง  พายใน  
ปุนสังเวชน้อง  กาบซ้อนบัวไหล  มีความอาลัย  ใค่ไปกับเจ้า  
ช่วยสังหาร  ไพรีแขกเถ้า  ตนชายเรา  มิ่งมิตร   

น้องจักแหนมตาย ว าวายวอดมิด  ขอรองบาทเจ้า  พระองค์  
จนม้วยมิด  ชีวิตหายหน  เพราะได้คุมพล  เปลี่ยวองค์พ่ีเจ้า 
ฝ่ายนาฏสนาม  ก็ทรงโสกเส้า  หมองดวงเซา  ต่ าค้อย  

ยินสงสาร แห่งเจ้าพราหมณ์น้อย เหมือนจักขาดขว้ า ชีวา  
สังกระไรนัก  อาจมาอาสา  กายาองค์  บ่สมแก่นกล้า  
พ่อคุณทูลหัว  บ่เคยออกหน้า  เสิกโ็ยธา   พิลึก   

อานุชา  ฝ่ายข้าน้องนึก  กลัวพ่านหย้าน  ตางองค์  
ซะแม่นเคราะห์ร้าย วอดวายผุยผง  มาเสียดายองค์  รูปทรงแห่งเจ้า  
เสียดายงาม  เจ้าพราหมณ์หน่อเหน้า พวกชาววัง  ร่ านึก  

พ่องก็โอยพร หื้อเจ้าพิลึก  หื้อลือทั่วห้อง  ธานี  
รบแขกร้าย  หื้อพ่ายค้านถอยหนี คันเถิงยามดี  โมงปายเศษได้  
สีสุวัณ   บังคมน้อมไหว้  กราบทูลลา  ค านับ  

เจ้ากรุงกษัตริย์ โอยพรมอบอับ  กับหน่อเจ้า  ยามลา  
หื้อมีชนะ  แก่ฝูงมิตรสา  หื้อคลาดคลา  อาวุธก้องหน้า  
จุ่งมีริทธี   เตชะเก่งกล้า  ฝูงภัยยา   อย่าพ้อง 
 เจ้าสมงาม สี่พราหมณ์พ่ีน้อง  อย่าได้ถูกต้อง  ภัยพาน 
ยามพร่ านั้น  หน่อชั้นบุญขวาง  ประหนมมือวาง  ค่อยคลานกราบเฝ้า 
ทังสามพราหมณ์  พ่ีเลี้ยงแห่งเจ้า  ก็กราบทูลองค์  น้อมนบ  

สีสุวัณ  เดินผันสอดพบ  สบเนตรแก้ว  กัญญา  
เล็งรูปน้อง  บ่ห่างวางตา  เกศสรา   แลมาสอดดั้น

 น้ าตาไหล  ต่างคนกลืนกั้น  ถอยองค์มา  ขี่ม้า  
สีสุวัณ  รับพลันบ่ช้า  เป็นใหญ่หน้า  จอมพล  

จ าทหารรับ  โห่ร้องสามหน  ก็ยกริพล  โยธาออกห้อง
 เสียงฆ้องกลอง  แกวงหมี่ก้อง  สนั่นดัง   ทั่วฟ้า  

สีสุวัณ  ออกหน้าเดินม้า  ปานจักเปี่ยงฝ้า  เถิงซาน  
ออกทวาระ  ฝ่ายหนพลสาร  ปานแมงมาย  แมงมดสืบเส้น 
นายกันฐัก  ชักม้าทืบเต้น  เป็นคะบวน  ย่างยก  

ออกโขงทวาร เผียบปานเม่ามด  ไหลออกห้อง  รูดิน  
เจ้ากระทืบม้า  ซ้ าน้อยซ้ าตีน  สนิทเชียงชิน  โดดผายวิ่งเต้น

 เวียนประจบ  ทืบกับม้าเหล้น  เป็นคะบวนงาม  บ่ช้า  
เดินมาผ่านกาย พลับพลาเจ้าฟ้า  เสิญซากหน้า  สวยงาม   

พลพวกทัพ  โยธาทหาร  ปานจักวิ่งซาน  เหาะเหินฟ้าได้ 
เดือดนันเสียง  ทั่วโขงห้องใต้  ฝูงพลพวง  โห่ร้อง  

นั่งนอนไหน หัวใจซะท้อน  พอสั่นเกล้า  ออคลอน  
หยุดยั้งทัพ  เรียงรับขจร  งดงามงอน  คะบวนทัพตั้ง

 ติดกันรายเรียง  แวดเวียงเป็นบั้ง  แวดวงเวียน  จอดล้อม  
ฝ่ายวิซาเยน สุละเห็นพร้อม  ตั่งค่ายป้อง  โยธา  

มุลกิจนั้น  คุมพลนักหนา  กระบี่ยาวคาน  บ่วางทิ้งได้  
เป็นคู่มือ   หยุบถือไว้ใกล้  กันภวยภัย  ว่องวิด  

ฝรั่งอังกฤษ เครื่องป้องชีวิต  ล้วนแต่อ้ัน  ทวนยาว  
ดูแง่งด   ใส่ฟุ่ยฟอมขาว  พ่องถือดาบยาว  หอกง้าวคมกล้า  
มาประจบกัน  เป็นสายเมฆฝ้า  มาชู่พาย   ชู่ค้าย   

ขี่อาซา  ชักม้าพิกงว้าย  เสียงหมี่ก้อง  ธานี  
ฝ่ายองค์หน่อนุช  ราชบุตตี   ทังสี่นารี   พ่ีเลี้ยงเคียงป้อง  
ได้ยินเสียง  พิลึกกึกก้อง  เจ้าสีนวลฟอง  น้ าค้าง  

ใจในเฟือน คะเทือนแตกม้าง  ปานจักมิ่งขว้ า  ชีวา  
อกซะท้อน  เนตรนองน้ าตา  นางภาวนา  กราบนบก้มไหว้  
อวยพรเถิง  เจ้าพราหมณ์ไจ้ไจ้ ขอหื้อมีชัย  ชนะ  

พวกสาวสัน หันพลพละ  ปานแม่เผิ้ง  หนีคอน  
สายสั่นเนิ้อ  เหื่อไคลไหลถอน  หัวอกคลอน  ซะท้อนต่ าเข้า

 เบียดยัดกัน  ทังหนุ่มทังเถ้า  กลัวโยธา  พวกทัพ  
กรุงกษัตริย์ ก าห้ามหม่อมซับ  กับหมู่ห้าม  นางใน  

อย่าหย้านพ่านนัก แข็งอกแข็งใจ  ฝ่ายจาวเมืองไทย  พระองค์หน่อเหน้า
 สีสุวัณ   ทรงกันฐักเจ้า  บ่ไหวหวั่นเฟือน  ซะท้าน  

หันทัพหลวง พลพวงกว่าล้าน  บ่มีพ่านหย้าน  ดวงทัย  

ส่วนม้าพ่ีเลี้ยง  เทียมทวยบ่ไกล  แอบเคียงไป  บ่ไกลห่างเจ้า  
ยกโยธี   ต่อตีควบเข้า  บ่มีที่เบา   หลีกลับ 

กลางทุ่งหลวง ฟังแทงพวกทัพ  ดับแขกใต้  ภัยภาน  
สมรบรับ  ฟันแทงทหาร  กระบี่ยาวคาน  ผัดผายวิ่งเต้น  
แขกต่อแขก  บ่ใช่ของเหล้น  เป็นคะบวน  ชั้นซิด  

ฝรั่งอังกฤษ เครื่องป้องชีวิต  หลบหลีกเก้ิง  เชิงลา  
ขาดชีวิต   ม้วยมิดสังขา  แขกซวา   กาสีหลีกข้าง 
นทังไพร่นาย  ล้มตายไขว่ขว้าง  กลางทุ่งดอน  บ่อนทัพ 

ปังกะรีมา พวกเสนาทัพ  มรณ์ม่ิงขว้ า  กับเดน  
มุลละตามทัพ  กับสุละเหน  วิซาเยน   เห็นทัพพ่ายหลู้  
ต่างตัวตน  ออกยนต่อสู้  ผายมาชู   ต่อท้า   

ถือกระบี่ยาว วิดขึ้นข่ีม้า  ออกค่ายหน้า  โยธ ี  
สู้ต่อรบ   ตลบถอยหนี  จาวธานี   ชักม้าแห่งเจ้า  
ปังกะรีมา  เป็นฝรั่งเถ้า  สีสุวัณเรา  ต่อรบ  

พราหมณ์วิเซียร เวียนเข้าสมทบ  หลบหลีกข้าง  อาซา 
เจ้าสานนนั้น  เรียวแรงนักหนา  เซิงวิซา   การรบบ่หย้าน  
หากจบเจน  ชู่พายชู่ด้าน  การรายแซง  แห่งทัพ  

สุลเหน  ออกสู้รบรับ  กับฝ่ายเจ้า  สานน  
เพลงอาวุธ  ออกลุกสนสน  พัลวน   ทั่วหนแห่งห้อง  
ฝรั่งอังกฤษ  เจ้าพราหมณ์ปิดป้อง ถือกระบอง  ฟาดฟัด 

ปังกะรีมา ชีวาขาดซัด  ในที่ห้อง   กลางเดน  
เจ้าโมลานั้น  ฟังสุลเหน  ศีรษะซะเดน  วิเซียรนั้นอ้ัน  
ฟังมุลลตาม  เป็นสามสี่บั้ง  จนชีวัง   ขาดมิด   

เจ้าสานน วิ่งเข้าวะวิด  ฟันบั่นข้า  ซาเยน  
ผายวิ่งวิด  อังกฤษตัวเขน  คู่พายเซน  ทนทานบ่ได้  
ฝรั่งขาว   ชาววังแขกใต้  บ่ทนมือไทย  ไล่ซ้ า  

พ่องก็ลุยเลง วิ่งเต้นลงน้ า  เลยไล่ข้า  ฟันแทง  
พวกเหนิ่ยล้า  เดินทางบ่แข็ง  จับได้คัวแพง  เสื้อแสงหมวกผ้า  
พ่องวิ่งซุกซน  บนบกบนหญ้า  ฝูงเลาคา  ลี้ลับ 

โยธาทหาร ไล่ฆ่าเยินยับ  เหนือแผ่นหน้า  ธานี  
ฝ่ายองค์หน่อนุช  ราชบุตตี   ใจยินดี   เพทเพียงได้แก้ว

 สว่างหมดใส  วันไวผ่องแผ้ว  เหมือนเดือนเพ็ง  เปล่งฟ้า  
พระราหู  บ่ชูคาบคว้า  หมดจากฝ้า  เงางาม  

พวกกองทัพ  เจ้าพราหมณ์ติดตาม ไล่สงคราม  ฟันแทงบั่นข้า  
เลือดนองไหล  สุทธาแผ่นหน้า  ตามดอนทราย  ทุ่งรั้ง  

เลิกกลับหลัง คืนมาชะชั้น  เสียงโห่ก้อง  ทีดิ่น  
พ่องจับได้ม้า  ขี่มาตางตีน  พ่องได้คัวชิน  แผ่นเนื้อเสื้อผ้า  
พ่องเก็บศาตรา  อาวุธก้องหน้า  ของนานา  สิ่งใช้ 

แขกโยธี  แตกหนีละไว้  ลุยเลิดอ้าย  คืนมา  
สมเด็จท้าว  ธัสสวงสา  คันหันเสนา  กลับมาพร้อมเสี้ยง 
ก็ชื่นหัวใจ  บ่หมองหม่นเหมี้ยง ใจชมบาน  ชื่นย้าว  

เสด็จลงมา จากพลับพลาท้าว รออยู่ถ้า   ฟังความ 
 คอยต้อนรับ  กองทัพทังสาม  สีสุวัณพราหมณ์  เร่งม้าแห่งเจ้า
 ประสบเนตรกัน  กับนางหน่อเหน้า  เกศสรา   ผ่อรัด  

ตามชื่นชม ความโสมนัส  คันเถิงรอดใกล้  ภูบาล  
ก็ก้มกราบนบ  ปิ่นเกล้าองค์การ  จาวเมืองบาน  ค่อยคลานเข้าเฝ้า

 ธัสสวงส ์  พระองค์อยู่เกล้า  กับฝูงนางเรา  ใหญ่น้อย  
ทังสาวสัน อ่านพันอ่านร้อย  เบียดยัดถ้า  ฟังความ  

ฟังองค์ป่องฟ้า  จักปุสสาถาม  เนื่องแนวความ  จิ่มองค์ที่ไหว้
 ธัสสวงส ์  ก็ขดเข้าใกล้  จายาวไย  เรียบร้อย  

ก็สักเสิญ อวดเจ้าพราหมณ์น้อย ว่าแขกเก่งกล้า  มีดี   
รบแขกร้าย  แตกคะจายหนี  เชิญเข้าบุรี  อย่าช้าด่วนดั้น  
พวกสงคราม  กับเจ้าพราหมณ์อ้ัน ก็ตามทวยทัน  บ่ช้า  

สองกษัตริย์ ทรงวอช่อฟ้า  ยกย่างเข้า  ในวัง  
จิ่งรับสั่งไว้  เสนาหน้าหลัง  ที่ในวัง   ชั้นกลางฝ่ายหน้า 

 หื้อจัดแจง  ที่นอนเสื้อผ้า  หื้อสมสักนา  เดชริทธ์  
หื้อเจ้าพราหมณ์ บรรทมนั่งนิจ  แม่นจักออกเข้า  มาไป  

อย่าหื้อเคิงคัด  อัศซาอาศัย  หื้อสบายทัย  ประไจน้ าเข้า
 หมอนวดโรงใน  ไว้ส าหรับเจ้า  เมื่อตัวพราหมณ์เรา เหนื่อยล้า 
  จักฟ้ืนกาย เส้นสายหน่อฟ้า  คันเสร็จสั่งเสี้ยง  วาที  

เสด็จย่างย้าย  เข้าสู่ปางสี  เสนาบดี   จัดแจงแต่งถ้วน
 สัพพถะ   กิจจะบ่ด้วน  บัวรมวล   พร้อมภับ 
  ตามพระองค์การ สั่งต้านบังคับ  ก็จัดแต่งให้  องค์พราหมณ์  

สีสุวัณน้อย  กับพราหมณ์ทังสาม สถิตส่ าราญ  หายเหน็ดเหนื่อยเสี้ยง 
สมเสลา   คิงเลาเนื้อเกลี้ยง  อยู่มณเฑียร  แท่นชิด  

คันสบายวอน อ่อนแสงพระทิตย์ ลับเลี่ยมแก้ว  สุเมรุ  

เจ้าเผยเปิดพัด  พระแคแลเห็น  ในบริเวน  ที่วังข่วงห้อง  
หันดวงพระจันทร์ เรืองพรรณส่องต้อง แสงดาวเดือน  ทั่วท้อง  

หันแสงพระจันทร์ เหมือนดวงหน้าน้อง ใสส่องต้อง  ปุนเชย  
ว่าเสียดายนัก  เจ้าที่รักเหย  แม่นพ่ีได้เชย  ประคองน้องแก้ว 

 ดวงหัวใจ  จักใสผ่องแผ้ว  หนักอกใน  พ่ีนัก  
ก็บ่เพราะสัง เพ่ือด้วยความรัก  หนักหน่องแหน้น  แสนทาง 

ก าแพงแวดล้อม  แขวดอ้อมแนวกลาง เป็นแนวทาง  ชั้นนึ่งยังขั้น  
ว่าเมื่อใดหนอ  จักได้ร่วมฝั้น  แอบเรียงองค์  นั่งซิด  

สีสุวัณ  ร่ าพันนึกคิด  ในที่ห้อง   จินดา  
แล้วเอ้ินโอษฐ์ทัก  ฟู่ต้านเปิกสา  กับสามภาดา  สามพราหมณ์พ่ีเจ้า 
เหมือนอัตตา  นุชชาน้องเหน้า  เข้าสู่ในวัง  ใหญ่แท้  

หวนบ่ไหว ยกได้ยอแพ้  จักผันเบี่ยงแก้  สันใด  
จักเอาดอกฟ้า  มาลาดวงใส  มาจูบชมใน  โขงไขโลกไต้  
คิดสันใด   หากยังจักได้  ขอพี่บ ารุง  ช่วยค้ า  

เหลือปัญญา แห่งข้ายิ่งล้ า  บ่ผดผิ่วแจ้ง  หันทาง 
สามพราหมณ์ตอบน้อง ว่าอย่าหมองหมาง ส่วนพระนุชนาง  ปลงจิตรักเจ้า  
ก็หากจักสม  อารมณ์น้องเหน้า  บ่มีที่คลา  คลาดแคล้ว  

เราช่วยเอาเมือง ก็เปิองอยู่แล้ว  หล้างหันยืดแผ้ว  ยาวนาน  
องค์ทรงยศ  ปิ่นเกล้าเมืองขวาง หันจักประทาน  รางวัลเป็นหมั้น  
เราอย่ารับรอง  ส่งของนั้นอ้ัน  ถวายทูลคืน  มอบไว้  

จิ่งค่อยแก้ไข ขอความง้างไง้  ตามใฝ่ข้อง  จินดา  
พ่ีนึกขวาดไว้  มารดาปิตตา  เห็นจักราชา  ธิดาห่อเหน้า  
ด้วยความเมตตา  ปราณีตนเจ้า  คันตนทรงเงา  ใหญ่ยศ 

ท าห่วงแหน หน่องแหน้นพระงด บ่ปลงมอบเจ้า  นารี   
จักลอบลัก  พาเอานายหนี  ความคิดพ่ีมี  ดั่งนี้แลเจ้า  
แต่เห็นไสน  อย่างใดน้องเหน้า  ขอหันรายเงา  ปากพ้อง  

ยังหันดี  ด้วยบ้างรือน้อง  รือคิดต่างห้อง  สันใด 
พระหน่อฟ้า  ตอบต้านปราศัย  ว่าซอบดวงทัย  อยู่แล้วพ่ีต้าน 
แต่จักหาน  ตัดรอนก่ิงกา้น  ก็เหมือนคนพาล  หยาบช้า 

ควรรั้งรอฟัง ปิ่นเมืองเจ้าฟ้า  สักสามสี่ห้า  ราคี  
บ่ปลงปล่อยน้อง  กาบซ้อนบัวจี  ด้วยฮ่อมรายดี  ก็ควรแลเจ้า  
สีสุวัณ   นักธันจาวเหน้า  กับสามพราหมณ์เรา เพ่ือนพ้อง  

เปิกษากัน พ่ีพ่ีน้องน้อง  เหมือนก่อนกี้  ตามเคย  

เสิ้งเติกเมอะ  นั่งอิงเขนย  ระเหยกลิ่นนวล  หอมกวนกลิ่นต้อง 
หันปางทอง  ที่จงเจตข้อง  อยู่กลางดูงาม  พิลึก  

  ถวิลหวัง  คระนิงนั่งนึก  บ่ขาดเอ้ือน  สักวัน  
จาร าพัน   ตามแผงแบบเบ้า  ส่ าเนาไทย  แต่งไว้ 

 เหมือนจักสม  ดั่งอ้ันพอใช้  กลัวยืดกว้าง  ค ายาว  
ฟังเรื่องราว  จีสาวสิบห้า  พายฝ่ายเฟื้องเกศสราก่อนแล 

บทที่ 21 
 

จักจาเถิง อนงค์หน่อนุช  บุตรพระเจ้า  จอมปิ่นกษัตริย์  
นางโสกร้อน  ซะท้อนอึดอัด  ขหวัดหวั่นองค์  ทรงตนบ่ได้ 
ร้อนร้อนหนาวหนาว เยียะเหมือนจักไข้ ใจในเฟือน  ซะท้อน  

ทังนอกพ้อยหนาว ทังในพัอยร้อน  เหมือนแคร่ไต้  ไฟลน  
เยื่องค ารัก  บ่มายถอยหน  ผัดปั่นวน  เฝือแฝงใฝ่เฝ้า 

 ปุนปราณี  สีสุวัณเจ้า  มาหมองดวงเซา  หน่อฟ้า  
ล้ าบากในกาย องค์นายเหนื่อยล้า นึกสมเพทเจ้า  มารดา  

คันยิ่งคึด  ยิ่งนองน้ าตา  ไหลหลั่งยาว  ทังสองฝ่ายแก้ม 
 แสนโสกา  มาหวันเกิดแอ้ม  เหมือนเหล็กแดง  เตื่อมซุก  

การเสิกก็็เสร็จ ส่ าเร็จความทุกข์  สูญเชื่อมเสี้ยง  ทวยลม  
การเยื่องนั้น  ยังบ่หันสม  บ่เหมือนอารมณ์  คึดไว้แต่เหง้า 

 แสนสงสาร  ด้วยพระอ่านเกล้า จักหมองนวลองค์  ต่ าค้อย  
เที่ยงจักคึดเถิง จวบเทิงน้องน้อย  เถิงตัวม่วนข้อย  พอที  

ในคืนก่อนนั้น  เมื่อพรากกันหนี  มีพระวังคี  โสกาโสกเส้า  
นางจิ่งขับจ า  พ่ีเลี้ยงแห่งเจ้า  ไปเก็บมาลา  ดอกไม้  

มะลิจีหอม ถนอมปลูกไว้  กระถางอย่างใต้  บนชาน  
ดอกต่างเชื้อ  บ่เอาเจือจาน  ใส่ขันยองพาน  คลานถวายดอกส้อย

 พระนุชนาง  หยิบพลางซี้งก้อย  ร้อยมาลัย  ใส่ซด  
มะลิจีสด คันธากลิ่นรส  หอมอ่อนอ้วน  ควรแยง 

นางช่างร้อย  ช่างส้างท าแปง  เอาเข็มสอดแทง  จีจุมดอกปุ้ม 
ใส่พานทอง  เจียนตองปิดหุ้ม  เป็นกาบบัวซุม  ควบไว้ 

  เป็นแถวหลวง พวงกลมดอกไม้  ถวายมอบให้  องค์ชาย  
ส่วนพระพ่ีเลี้ยง  สีนางทังหลาย  ต่างญิงนาย  ก็ร้อยดอกส้อย  
จกัยื่นปันชาย  ที่หมายใจห้อย  จอมองค์ทอง  หน่อน้อย  

นาฏสนม ดูงามเรียบร้อย  ผัดเปลี่ยนหน้า  กันไป 
ถวายดอกไม้  เป็นที่ดีใจ  สีสุดาไป   ชื่นชมใจเจ้า  
ปานจักเถิง  ชั้นพรหมทังเกล้า  เสวยเมืองอินทร์  ฟากฟ้า  

รีบลีลา  เข้าห้องบ่ช้า  จับแว่นแก้ว  แยงเงา  
กันเทาะคิว้  ก่งค้อมงามเหลา  กิจุรายเงา  รูปเลากมเกี้ยว  
ระเบียดตีนผม  เกลียวกลมบ่เบี้ยว กันไรทวย  เรียบร้อย  

จับคะเหมา คั่งแดงหยอดย้อย  แสงใส่ส้อย  เรียวไว 

 การฟ่ังฟ้าว  ด่วนนักดวงใจ  ตองลนไฟ  จัดแจงแต่งหย้อง 
ผัดหน้าทาจัน  กระแจะแป้งข้อน  หอมคันธัง  ซ่านรส  

ป่นสูนกนั บ่เหยเหือดงด  หอมอ่อนอ้วน  ควรดม  
นุ่งห่มยก  คัวแพงแต่งตน  สมเพิงดี   มิดซิดแผ่นผ้า

 เรียกทาสไทย  น าไปก่อนหน้า  นิจนั่งรอง  น้องไธ้ 
 แล้วเชิญพาน มาลาดอกไม้  ไปที่หน้า  ปางทอง  
ขึ้นบนแท่นรัด  ซัดเนตรทังสอง  ตาเมียงมอง  ปราศัยจิ่มเจ้า  
ว่าพระบุตตี  ธิดาหน่อเหน้า  ร้อยมาลัย  ดอกไม้  

มาประทาน ตามจนยากไร้  ไว้สืบเส้น  สายใย  
ดอกเข็มพวกนั้น  หม่อมสันทูลถวาย แต่รสกลิ่นอวาย  เหยหายพร้อมถ้วน

 ดอกสารภี  กลิ่นดีจีอ้วน  หอมอ่อนนวล  ชื่นช้อย  
แม่อุบล  เป็นคนสอดร้อย  หอมอ่อนอ้อย  วอนดี 

พิกุลกลีบน้อย  บานละเลิงปี  นางจงกละณี  จัดแจงแต่งส้อม 
หอมติดผัน  พอกพันเกี่ยวอ้อม เหลือดอกดวง  คู่เชื้อ  

บ่เหยหาย กลิ่นอวายรั้งเรื้อ  หอมเหนี่ยวข้อน  วอนใน  
แต่บุนนาคนั้น  กลิ่นคัลหอมไกล  ใช่ของคนใด  ประภาร้อยส้อม  
เข้าฝากมาปัน  ที่แพงใจข้อง  ทังสามพราหมณ์ชาย ที่รัก  

ของส่ าคัญ สอดร้อยแค้มคัก  หลายสิ่งข้อ  วาทา  
เจ้าพราหมณ์น้อย ตอบถ้อยวาจา  ว่าซอบจินดา  น้องเอามาหื้อ  
พ่ียินดีเหลือ  ได้ค าแสนตื้อ  เอาถือทือแยง  คะค้อย  

จักไว้ชมพราง ตางเจ้าของร้อย  หื้อหายโสกร้อย  บางคาย  
ดอกเข็มพวงนั้น  จักไว้พักหมาย  นางซะเทินอาย  ซะม้ายก้มหน้า  
สามนายพราหมณ์ มีความแส้งส้า  อะแฮมไอ  แย้มพักตร์  

แล้วสั่งสุดา ไปหาที่รัก  อย่าหลงล่าถ้อย  ค าเฟือน  
เต็มได้ดอกไว้  ก็ยังบ่เหมือน  แม่นใจยังเฟือน  อินดูหมู่ข้า  
สักหกเจ็ดวัน  แต่นี้ไปหน้า  หลอนบ่มีงาน  ธุระ  

ขอเชิญนาย จากห้องผังคะ  มาเท่ียวเหล้น  สักวัน  
สีสุดารัตน์  ตัดต่อวาจัง  สันก็คระนิง  หมายไปว่าให้  
จ าหม่อมมาหา  แอบอิงซ้อนใกล้  กับจาวเมืองไทย  หน่อฟ้า  

ปราไสล  เยาะไยตอบท้า  นางฟังสิ่งข้อ  พอเฟือน 
อดสาช่วยค้ า  แนะน าตักเตือน  คันบ่หลงเฟือน  ก็คงจักได้

 เยื่องค าจา  อย่าทุมตกใต้  หื้อสูนเปอะดิน  เทศท้อง  
พอช่วยกันทูล เกศสราน้อง  หื้อซาบแจ้ง  วาที   

พ่ีน้องคนนี้  ฝันว่าพาหนี  จักร้ายรึดี  พ่ียินใค่แจ้ง 
 ขอต่ านวายฝัน  หื้อหันถี่แจ้ง  จุ่งแจงความมา  ใค่รู้  

สีสุวัณ  เจ้าจันอ่ัวคู้  ไขกล่าวอู้  วาทา  
ว่าวันพูกนี้  หื้อมาไขจา  นางสีสุดา  อาภิหว่านไหว้

 สลาดฟู่จา  จักหาไหนได้  จาวเมืองไทย  กลิ่นคู้  
เทวทุตตา มาเตือนหื้อรู้  ฝันเมื่อข้อน  สายัณห์  

มาเมินเนิ่นช้า  จักได้พรากกัน  หม่อมสันคระนิง  หมายว่าม้วยหน้า 
 สีสุวัณ   ร าพันแส้งส้า  ด้วยการปิยา  ตอบท้า  

ว่าพ่ีบ่หัน จักได้พรากพลัด  อย่าจากล่าวอ้าง  วายวาง  
เจ้าน้องรัก  อย่าไดห้มองหมาง น้องอยู่ในวัง  คงได้ร่วมส้าง 
ตลอดวันตาย  แลสายที่อ้าง  บ่ทุมซวาง  ขว้างละ  

สีสุดา  ฟังถ้อยวาทะ  กับหน่อเหน้า  องค์ชาย  
สลั้งพลาดพลั้ง  อยู่หันจนขวาย  ขยายทูลลา  เข้ามามิ่งห้อง  
นางทูลความ  ตามค าสั่งต้อง  หื้อจอมนารี  ซาบรู้  

ซ้ าเตือ่มแถม อีกแอมส่งยู้  หลายสิ่งขอ  วาที  
คันแจ้งรุ่งเช้า  เจ้ายอดสาวจี  ก็ร้อยมาลี  แต่งใช้ไปไห้ 
บ่ขาดสาย  วายวันเสียได้  หากเป็นนิรันดร์  บ่งด  

ฝ่ายธัสสวงส์ พระองค์ใหญ่ยศ  คันหายโสกเส้า  สบาย  
จิ่งเอาสิ่งทรัพย์  แผ่นผ้าทังหลาย  ประทานนาย  ทหารชู่หน้า  
เจ้าหมวดนายกอง รางวัลเสื้อผ้า  พวกบรรดา  ต่อรบ  

ส่วนเจ้าพราหมณ์ ประทานเครื่องยศ ตามอย่างเหยี้ยม  เดิมมี 
กระโถนเครื่องพร้อม พานทองพระสี  คอบคัวดี  แผ่นเนื้อเสื้อผ้า 
สายประดับ  สังวาลย์ใหม่หม้า  ฝูงคัวดี   พร่ าพร้อม  

เจ้าสานน บังคมนบน้อม  เสียงอ่อนอ้วน  นวลงาม  
ว่าองค์ทรงริทธิ์  ทั่วทิศสนาม  เซิ่งมีความ  โปรดปรานหมู่ข้า 

 จักประทาน  เครื่องคัวใหญ่หม้า ของนานา  สิ่งทรัพย์ 
พระภูบาล ทานสุขมอบอับ  กับหมู่ข้า  ทังพวง   

ขอขึ้นมอบไว้  ในพระคลังหลวง  ข้าเจ้าทังพวง  พ่ีน้องทูลไหว้  
บ่ใช่ประสงค์  จ านงใค่ได้  แม่นผิดข้อใน  น้อมนบ  

เซิ่งมาอาสา ต่อสู้ชมรบ  ฟันบั่นข้า  ฝูงพล  
หวังองค์ทรงริทธ์  เหมือนปิตตาตน  ทุกต่ าบล  เท่าทรงแอบห้อย  
เหมือนสัตตา  ทิชชาตัวหน้อย  บ่มีรังคอน  บ่อนค้อย  

อันสมงาม ฝ่ายเจ้าพราหมณ์น้อย ขอฝังฝากใต้  บาทา  

ข้าเจ้าบาทไธ้  สามพราหมณ์เสฏฐา ก็จักลีลา   ป่าไม้ไพรห้อง  
ขอหื้อสม  นิยมใจข้อง  ปองคระนิง  ใฝ่มัก  

ควรมิควร พระองค์ขอรับ  ไขโปรดแจ้ง  วาที  
พระรู้ว่ารัก  ราชบุตตี   คิดอย่างใดดี  นิ่งนึกออกเข้า 
จักคิดเอาใจ  บ่ให้หมองเส้า  ทุเลายาม  ยั้งไว้  

คันจักปลงปัน ยังโอรสไธ้  จักเสียเดชหน้า  สักนา  
บ่หื้อสมคิด  ค าปรารถนา  ค าจักยาตรา  ยกย้ายจากห้อง

 เสียดายสีมือ  สงครามป้านป้อง  ทังก่ าลังมี  เดชริทธิ์ 
 จักค่อยเล้าลม ถอนใจใหญ่คิด  ผันผ่อนแก้  อุบาย 
ว่าของเหล่านั้น  เจ้าคืนมอบหมาย  บ่เป็นไรนาย  เจ้าสายคู่อ้าง 
บ่มีคู่แฝง  เพาแพงแอ้มข้าง  อย่าคิดรนราน  พิลึก   

เป็นอย่างไร ที่จ านงนึก  ก็คึดรอดเจ้า  ทังวัน  
บ่ใช่บ่คึด  นอนหลับฝันหัน  จุกเซาซัน  คิดหันใคว่เสี้ยง 
อย่าได้เสียใจ  หืดไธยหมองเหมี้ยง จักเลี้ยงชุมนาย  พ่ีน้อง  

อยู่ในรัฐา อาณาเทศท้อง  อย่าคึดหมิ่นก้อม  แสนอัน  
ทังสี่พ่ีน้อง  จักเลี้ยงเหมือนกัน เหมือนบุตรในครรภ์ เหมือนกันกันชู่ผู้  
หลอนเจ้าประสงค์ จ านงหลิ่งหลู้  ของในแดน  แม่นคิด  

เว้นแต่ดาวเดือน ทังดวงพระทิตย์  จักปลงมอบหื้อ  ชุมนาย  
พ่อตั้งใจคิด  จักได้ฝากกาย  กับฝูงชุมนาย  พ่อนี้แก่เถ้า  
ค่อยฟู่จา  ไปมาออกเข้า  กับฝูงชุมเรา  พ่ีน้อง  

แล้วกลับหลัง เข้าห้องเทศท้อง  ขึ้นปราสาทห้อง  อุบล   
คันเถิงค่ าพลบ  เมื่อยามประถม  ที่ท้องพระโรง  สถิตแท่นต้อง  
จาวกษัตริย์  ตรัสถามคู่ถ้อง  จอมเทวี   ที่รัก  

เล่าเถิงเจ้าพราหมณ์ ทูลความใฝ่มัก เต็มที่ป้้า   ปัญญา  
สุดแล้วแต่น้อง  จักฟู่เจียนจา  ด้วยปัญญา  ผ่อนผันเบี่ยงแก้  
มาจมวิสัย  แห่งเราแท้แหล้  หนักอกใน  ยิ่งล้ า  

สันใดจักดี บ่มีบัวช้ า  จักคิดอ่านแก้  สันใด  
นางนบน้อม  ภิทูลขานไข  เพราะภูวไนย  พาเป็นเหตุกว้าง 

 บ่คิดหลอนเป็น  ซะเด็นมาส้าง  สะเดาะเคราะห์นาง ล้างเคราะห์ 
ลูกสาวท้าวไทย ใครเห็นจ าเพาะ  จงใฝ่ข้อง  ปิยา  

แต่เจ้าพราหมณ์น้อย น่ารักนักหนา  มีลักขณา  ละหม่อมผ่องแผ้ว 
ก็สมเพิงกัน  กับนางหน่อแก้ว  เกศสราเรา  อยู่แล้ว  

จินดาประดับ เข็มขัดรัดแค้ว  ผืนแผ่นผ้า  คัวใบ  

ของไพร่น้อย  บ่ห่อนมีไหน  เครื่องส่ ารับใน  กษัตริย์เจื่องเจ้า  
ทังกิริยา   พาทีท่องเต้า  ก็ดูดี   ยิ่งนัก 

พิศดู  ถี่ถ้วนแค้มคัก  สารูปเจ้า  เรืองไล  
รอยเป็นลูกท้าว  พระยาเมืองไกล  เที่ยวมาใน  สัณฐานแห่งห้อง 

 แต่สามชายพราหมณ์ ไต่ตามติดป้อง  หากเป็นพราหมณ์ชี แท้แล้ว 
มีเหมือนค าทูล บ่สูญคลาดแคล้ว  อย่าสลั้ง   ดวงทัย  

คุณเขาก็นัก  ปกง าเหลื่อมไหล  เชิญคระนิงใน  ร่ าเพิงถี่ถ้วน  
พระฟังนางทูล  ใค่หื้อสูญด้วน  ว่ายังเลลวน  บ่งด  

สงสารบุตตี จักหนีผ่อนยศ  ตกต่ าใต้   สักนา  
แม่นเป็นเผ่าเชื้อ  พระพงศ์วงสา  เหมือนวาทา  เจ้าจาแน่หมั้น  
ก็จักเสกสม  ปลูกฝังตั้งหมั้น  ครอบครองเมือง  เจื่องยศ  

จักค่อยปอบถาม หื้องามแง่งด  แล้วไสยาสน์เข้า  ในโรง  
คันแจ้งรุ่งเช้า  เจื่องเจ้าลือโขง  ออกท้องพระโรง  สถิตแท่นต้อง 
แกล้งไถ่ถาม  เนื้อความหลายห้อง สนทนา   พร้อมภับ 
 เรื่องจักปลงปัน องค์นางมอบอับ  บ่จาเงือดแจ้ง  แซงราย  
เจ้าพราหมณ์รอรั้ง ได้เกิ่งเดือนปาย  จักไขโปรดปราน  ให้รือบ่ให้  
บ่ยินข่าวสาร  ที่ทางจักได้  เท่าจักเย็นวอย  เงียบพัก  

สีสุวัณ  ว่าสันแค้นนัก  รอรั้งถ้า   นมนาน  
แต่ท าเช่นนี้  เห็นไม่เป็นการ  หวานแต่ลม  ใจขมหมิ่นหิ้น  
เป็นผู้ใหญ่โท  วาโจพิกปิ้น  เป็นสองชิวแนม  แง่มลิ้น 

เหมือนซะเลียมดง บ่มหม้อน้ ามิ้น  ช่างหลบหลีกปิ้น  หนีค า  
จักหักเอาน้อง  แม่มอนตาข า  เราพากันท า  ส่ าเภาเหล้มหน้อย

 จักพาเอาตน  องค์นางสิงส้อย  ล่องลอยทวย  แม่น้ า   
พ่ีพราหมณ์ห้ามปราม  อย่าเรียวด่วนล้ า ค าก่อนกี้  บัวราณ   

อดเปรี้ยวนัก  มักได้กินหวาน  คันหมั่นทนงาน  ได้เมียหนุ่มหน้อย 
 ควรดีไต่ตาม  เนื้อความต้านถ้อย แบบรอยมี  ชี้ชัก  

คันก่งแข็ง เร่งแรงกลา้นัก  ช่างมักหมิ่นบ้าง  เสียคม 
ค่อยอดเยายั้ง  เหงี่ยงฟังหนักจม  อย่าผารม  ทางจักบ่ได้ 
แสนโยชน์ไกล  จักไหลเหลื่อมใกล้ บ่คลาไคล  เลื่อนงด  

จักอยู่หื้อดี หนีหื้องามงด  ผดผ่อกว้าง  ไกลดี  
คันบ่สมนึก  บ่ยากทางหนี  ด้วยชนน ี  บุตตีราชเจ้า  
เป็นที่รักแพง  ใฝ่แฝงแอ้มเฝ้า  จักหานหักเอา  ดั่งนั้น 
 นางสมสาย จักอายหลายชั้น  จุ่งคิดแต่งแต้ม  เพลงยาว 

ไปหน่องน้าว  เจ้ายอดจีสาว  ไขเรื่องราว  ด้วยความทุกข์ป้อ 
พ่ีขอลานาย  แม่ไหมแพรห้อ  พ่ีรั้งรอมา  เนิ่นช้า  
 ปิตุโรงค ์ พระองค์เจ้าฟ้า  บ่ปันเงื่อนส้น  ปลายความ  
นางก็รู้แล้ว  แกล้งนิ่งดักขาน  สามพี่พราหมณ์  เตือนสอนน้องเจ้า 
สีสุวัณ   ร้อนรนซะเอ้า  ค่อยบางเบา  เล็กน้อย 
จิ่งเขียนกลอน  ค าวอนเรียบร้อย  ริร่ าถ้อย   หลายแซง 

  คันเสร็จเมี้ยนแล้ว รีบพับจัดแจง  แปงห่อดี  มิดซิดติดเผิ้ง  
อิงเขนย   นั่งเสยเทิกเสิ้ง  พอเวลาเทิง  แต่งใช้  

นางปัพภา เชิญพานดอกไม้  ขึ้นสู่ห้อง  มณเฑียร  
เจ้าพราหมณ์น้อย ค่อยต้านจาเจียน  ว่าเจ็บอกเรียม  วู่ร้องซะเอ้า  
เหมือนเอาหนาม  ปักชามเสียบเข้า  มาเจ็บดวงเซา  ปวดพิษ  

ค าคระนิง บ่จิงดั่งคิด  เป็นที่หน้า  เสียดาย  
หนังสือใบนี้  พ่ีขอเอาถวาย  ทังสามพราหมณ์นาย ก็ทุกชู่หน้า  
ซะท้อนร้อนใจ  แข้งท าแส้งส้า  ปัพภานาง  กลิ่นคู้  

บ่เท่าทัน  วิสันเจ้าชู ้  หวันโสกห้อย  ในคิง  
สุดที่แค้น  โสกแหน้นแสนขิน สุดคะนิง   สงสารชู้เจ้า 
นางปัพภา  น้ าตาไหลเบ้า  หันเจ้าโมลา  ต่ าค้อย  

จักไถ่ถาม เนื้อความเล็กน้อย กับสายที่ห้อย  อาลัย  
หันโสกทุกข์  เกรงอกเกรงใจ  ถอนหืดทัย  ซะท้อนออกเข้า 
แล้วกลับหลัง  เข้าในวังเจ้า  ที่ผังค าใน  เทศท้อง  
 พระบุตตี อยู่ในห้องท้อม  ทูลกราบไหว้  ตามราย 
ว่าเจ้าพราหมณ์น้อย  โสกห้อยเหลือหลาย บ่มีสบาย  วิโยคโสกเส้า 
แลเอาหนังสือ  ทูลกระหม่อมเกล้า นบน้อบถวาย  องค์นาย  
ปริยาย   ยังหลายบาทขอ  เท่านี้วางคะบวนก่อนแล 

บทที่ 22 
 

  เกศสรา  อนงค์นุชน้อย  ได้รับเนิ่องถ้อย  สุภสารใส  
นางร่ านึก  คึดสอดในใจ  ว่าธุระใน  ขัดเคืองโสกเส้า  
ปุนประหลาดจิต  คึดในใจเจ้า  ตนญิงเรา  หน่อไธ้  

จิ่งไขสาร อาการเรื่องใช้  ด้วยด่วนอั้น  สับพลัน  
ในสารค่าวใช้  ค าอ่อนนวลหวัน  ว่าสีสุวัณ  อัตตังม่อนข้อย  
ขอเสียงสุด  สุภสารถ้อย  ตามแนวรอย  ม่อนรัก  

เกศสรา  เจ้าดวงเนตรพักตร์ หวังสวาดหมั้น  แพงพัน  
เมื่อยามพ่ีไธ้  อยู่ในสวนขวัญ  ใจพัวพัน  เถิงตนน้องเหน้า

 น้ าตาไหล  พังลงจากเบ้า  ทุกวันคืน  บ่มิด  
 เท่าตนติดผัน แพงพันสอดคิด  บ่มีขาดได้  สักวัน  
เมื่อสะเดาะเคราะห์ สะเพาะหันกัน  กับทังวัน  ออกรบพุ่งสู้  
เป็นสามหน  พ่ีดลใจหลู้  กวังเมาวน  ป่นยับ  

ครั้นกลับหลัง เลิกมาจากทัพ  ก็ลับเนตรเข้า  ในวัง 
ตัวอยู่นอกแท้  คิดบ่วายหวัง  ใจอยู่ในวัง  นั่งนอนโสกเส้า 
เท่าใจติดผัน  อาลัยรักเจ้า  บ่สมดวงเซา  คิ่นค้อย  

ย้อนวาสนา บุญข้านี้น้อย  ซ้ ากรรมเตื่อมห้อย ทวยชอม  
จิ่งบ่ได้เฟ้ือ  กับเนื้อนวลหอม  เหมือนมดแมงทอม ไต่ตอมลูกส้ม

 หมากม่วงสุกเหลือง แก่งอมสุกหล้ม  บ่รู้อวายลม  กลิ่นรส  
อยู่มาทังวัน พร่ าเหมือนดั่งมด  ปุนเผิดหน้า  หลายทาง  

พ่ีเมารักน้อง  บ่จืดคายจาง  เอาชีวิตวาง  เข้ามาแลกสู้  
รบแขกหลาย  ขะจายแตกหลู้  หนีออกแดน  เงียบมิด  

การเสิ็กก็เสร็จ นึกสมใฝ่คิด  บ่สมใฝ่ข้อง  ใจเลย  
เจ้าก็รู้แล้ว  แกล้งนิ่งท าเสย  เพราะบุญบ่เคย  จักได้ร่วมข้าง  
พ่ีขอลานาย  เจ้าสายคู่อ้าง  บ่สมอารมณ์  ราบลุก 

แต่จักอยู่ไป ก็ทรงค าทุกข์  ก็เหลือท่ีอ้ัน  ทนไป  
ในทรวงบอบช้ า  เพทน้ าเลือดไหล  จักข่ามทนไป  ดั่งรือจักได้  
จักเจียรจากไกล  ค าใบพับใต้  ก็แสนอาลัย  ห่วงน้อง  

เจ้าจุ่งเสถียร มณเฑียรเทศท้อง  อยู่ปราสาทห้อง  เวไชย  
อย่ามีโสกทุกข์  จุ่งผาสุขใจ  ลานายไป  บรรลัยต่ าใต้  
ชาตินี้เหย  บ่หวังจักได้  บ่สมอารมณ์  พ่ีแล้ว  

ชาติพายลูน อยู่สูญคลาดแคล้ว กับดวงเนตรแก้ว  เกศสรา  

แม่นเป็นมนุษย์  นางครุฑปิสสา  ขออย่าไคลคลา  นิราศจากเจ้า  
ขอเรียงเขนย  ชมเชยน้องเหน้า  ทุกภาวา   อย่าค้อย  

ร าพันจา  ซะคาเรียบร้อย  บ่แขง็ยาบถ้อย  ลงเอย  
กลอนปิยะ  วาทะบ่เหย  นางอ่านทวนเลย  จบปายบ่ายเหง้า  
นางตีอกตน  เรรนโสกเส้า  ตนญิงเรา  แต่ท้อง   

ว่าอนิจจา พระคองของน้อง  จักหนีจากห้อง  ไกลเดน  
ที่ค่ังแค้น  โสกแหน้นใจเข็น  บ่เห็นมั่งเลย  ในใจแห่งข้า  
มาว่าน้องเสย  ละเลยหนีหน้า  บ่ปราณีท า  เนิ่นช้า 

กรรมเหยกรรม มาท าตอบท้า  เป็นจะอ้ี   ยังมี   
ฟู่ชู้ไว้   ก็อ้างทางหนี  แสนธาวี   คั่งแค้นเอ่าไหม้ 

 แต่จักทนทาน  อับประมาณได้  ก็อกหนิตเดียว  เท่านี้  
จักทุกข์ใจ ไหนจักเซ้าซี้  หลายสิ่งข้อ  ดวงทัย 

จักจิงทิ้งน้อง  รือว่าลองใจ  โอยคิดคิดไป  เถิงตนแห่งเจ้า 
น่าสงสาร  ด้วยพระผ่านเกล้า ว่าจักบรรลัย  มิ่งม้อย  

ยังพิสฐาน ครอบครองน้องน้อย จงเจตห้อย  อาลัย  
จาร่ าริ   น่าสังเวชใจ  เพราะความอาลัย ติดผันอ่วงข้า  
ซลนัยน์   หลั่งไหลย้อยหน้า  เหมือนอกภินนา  ชะโล้ง  

คึดสิ่งสัง  บ่หันป่องท้ง  บ่ชมชื่นหน้า  สเบย  
จักคิดเถิงน้อง  ที่ข้องใจเหย  เป็นสันใดเลย  จักเสยจากได้

 น้ าตาไหล  ซะท้อนเอ่าไหม้  ที่ผังคาใน  แท่นท้อง  
จนลมจับ อัตตานุชน้อง  สยบท่าวกลิ้ง  คิงนอน 

สี่พี่เลี้ยง   หันองค์สมร  จาวภูธร   บุตตีหน่อเหน้า 
เป็นไสน   สั่นสายองค์เจ้า  ปาวประคอง  หวีดร้อง 
 ใจจักขาดเสีย ด้วยความรักน้อง  สยบท่าวกลิ้ง  ลืมคิง 
ลมปะทะ  ศีรษะซะหวิง  สยบลืมคิง  ท่านล้มนอนดิ้น  
ดักเงียบเสียง  ส่ าเนียงเย็นปิ้ง  ทังนางญิง  พ่ีไธ้ 
เหมือนพระพาย  พัดพิงก่ิงไม้  ล าหน่อกล้วย  สุวัน  

ลมถีบพัด ค่นล้มเตงกัน  ฝูงก านัน   ชาววังหนุ่มเถ้า  
ซะแง้แลหัน  ยังองค์หน่อเหน้า  สยบเมือมรณ์  ทอดเนื้อ  

ยินเสียดาย องค์นายลูกเชื้อ  ก็ร้องร่ าไห้  เนืองนัน  
พ่องทูลกราบท้าว  เจ้าแท่นค าตัน  ก็รีบเรียวพัน  ทังสองเจื่องเหง้า  
นาฏสนม  หม่อมนางล้อมเฝ้า เถิงหอมณเฑียร  ลูกรัก  

รีบเรียวพลัน บ่ได้หยุดพัก  หันพี่เลี้ยงเจ้า  นารี 

ทังองค์โอรส  ราชบุตตี   สยบอินทรี  เมือมรณ์ม่ิงขว้ า  
ดวงจักษุ   เนตรนองสองก้ า  ไหลยาวพัง  บ่งัด  

องค์กษัตริย์ รีบเรียวเร่งรัด  จ าหม่อมห้าม  นางใน  
หื้อไปเรียกร้อง  หมอแพทย์  มาพร้อมวังใน  อย่าช้าด่วนได้ 
กรุงกษัตริย์  ว่ากับหน่อใกล้  อย่ารั่งรอไว  เร่งคิด 

รักษาองค์นาย เป่าแก้ยังพิษ  หมอรีบแก้  ทันใด  
สี่พี่เลี้ยง   ท่าวเรียงพระกาย  ก็ค่อยเคลือนคลาย รู้สึกนึกได้  
ลูกรักดวงจิต  เหมือนปืนพิษไหม้ ปักทรวงใน  ลวาดลุก 
 อดสาฟื้นคิง ทังค าโสกทุกข์  หิวหอดแห้ง  แรงนาย  
ซะเลคลาดแคล้ว  ระห้อยใจหาย  หัวอกวุ่นวาย  บ่ใสชื่นสู้  
สติหลง   อารมเฟือนหลู้  บ่สมประดี  หวั่นท้วง  

ยังไหลหลง คึดเก้ียวเลี้ยวล้วง  เหมือนจักขาดขว้ า ดวงธัน 
เหมือนจัดขาดมิด  แต่ใจติดผัน  กับสีสุวัณ  พระองค์หน่อเหน้า 
ทังสามนายพราหมณ์ เพ่ือนตามทวยเจ้า จักหนีออกเมือง  เงียบพัก  

โสกโสกี  เทวีประทับ  ลวดกับเกิดขึ้น  มาแอม  
ซ้ าซวนท่าวซบ  สยบไปแถม  หมออยู่แหมะแอม ฟ่ังฟ้าวเข้าแก้  
ก็บ่ฟ้ืนตัว  แม่แพรสีแหล้  สยบนอนแบ  แผ่เนื้อ  

องค์ปิตตา มารดาเจื่องเชื้อ  ก็สายสั่นเสี้ยง  ทังองค์  
ไห้ร่ าร้อง  มี่ก้องตึกขง  ก็บ่ทานทน  ตั้งตนอยู่หมั้น  
ไผอยู่ไหน  ก็ร้องไห้หั้น  ของบ่เคยมี  พ้อยพบ  

พระซนนี ตีอกซวนซบ  สอึกอืดไห้  เววน  
แม่เลี้ยงลูกน้อย  สักร้อยพันหน  เจ้าแสงเดือนมน  พระจันทร์ส่องเฝ้า 
จุ่งผายผัน  ชื่นบานตาหน้า  บ่จาค ามา  ปากพ้อง 

โอยทุกขา แม่ไห้ร่ าร้อง  บ่เหลียวตอบถ้อง  มารดา  
หน่อเหน้านี้  ก็ดีนักหนา  ทอดวางยา  บ่ฟื้นข้ึนได้  
นางจาค าจา  นางไห้ก็ไห้  สวมหอบองค์  อ่อนแค้ว 

กรรมสิ่งใด ท ามาชาติแล้ว  มาปังตอบเจ้า  นงวัย  
ธัสสวงส์ท้าว  ขวาดรู้ในใจ  เรียกเสนาใน  บังคับแส้งส้า  
หื้อไปหา   เจ้าพราหมณ์ข้างหน้า เข้ามาใน  เดียวนี้  

อย่านิ่งนอนใจ ซุกซนบ่มลี้  เรียวรีบผ้าย  สับพลัน  
เขามีเวทพิศ  วิเศษขยัน  ซ้ าสั่งก านัน  นางใช้วิ่งเต้า  
ไปอภิวัน   แจ้งความกับเจ้า  สีสุวัณเรา  บ่พัก  

ตัวสั่นขวัญหาย เสียดายที่รัก  ก็เลยรีบเข้า  ในวัง  

หันคนนั่งพร้อม  แวดอ้อมหน้าหลัง น้ าตายวาพัง  สะกดงดกั้น  
ขึ้นผังคาทอง  แลมองสอดดั้น  นั่งเรียงเคียง  ส่ านัก  

กรงุกษัตริย์ เล่าความชี้ชัก  หื้อหน่อเจ้า  พราหมณ์ฟัง 
ว่าองค์หน่อนุช  อยู่มาแต่หลัง  โรคภัยยัง  สิ่งใดบ่ต้อง  
อยู่ดีดี   ที่ในตึกห้อง  สยบลืมคิง  อ่อนแค้ว  

คันแก้ไข  ฟ้ืนขึ้นดีแล้ว  ซ้ ากับเกิดขึ้น  หลายอัน  
โรคอย่างนี้  บ่เคยรู้หัน  จักเป็นคนคืน  รือว่าม้วยหน้า  
พอช่วยรักษา  โรคาน้องหล้า  กายายัง   อุ่นร้อน   

สีสุวัณ  ใจตันซะท้อน  มีใจใค่ใกล้  เล็งดู  
ว่าต้องเทพพะ  ถูกพระลาหู  ใค่ผ่อคอยดู  พาธีที่ใกล้  
ว่าก่อนออนหลัง  เคยยามาได้  เวทมนต์ครู  สั่งไว้  

พระทรงฟัง บอกให้สาวใช้  ไขวิสูตหม้าน  โกเชา  
หันรูปน้อง  แม่อินลงเหลา  มีต่ าเนา   นิ่งนอนแผ่หน้า  
สีสุวัณ   ปานอกแตกอ้า  ใจเววา   อ่วงรัก 

สามเดือนปาย หมายได้เฟ้ือฟัก  บ่สมเจตอ้าง  อารมณ์  
หวังได้ร่วมรัก  แม่ป้องแขนกลม  บ่สมคระนิง  เฝือแฝงใฝ่ฝั้น  
สีสุวัณ   สอัดอดกัน  ใจบ่เชยบาน  ผ่อนทุกข์  

อดบ่ฟัง  ยังบังเกิดลุก  ไหลอาบหน้า  ยวานอง 
 ไหลหลั่งย้อย  อาบแก้มทังสอง  พวกก านันรอง  แลมองผ่อเจ้า  

ฝูงแสนสาว  ชาววังหนุ่มเถ้า  หันเจ้าพราหมณ์เรา ต่ าค้อย  
ว่าไสนหนอ ฝ่ายเจ้าพราหมณ์น้อย มีใจใฝ่ห้อย  นงวัย 

ยามพร่ านั้น  หน่อชั้นบุญใส  ก็แข็งพระทัย  ปราศัยบอกให้  
เอาน้ าอบหอม  เตื่อมรอมแป้งใต้  ใส่ขันค าใบ  ลูกชิด  

แล้วภาวนา ตามจนใฝ่คิด  ขอทิพย์เทพเจ้า  พายบน 
พอผายโปรดค้ า  โปรดข้ายามจน  อันอยู่พายบน  ชั้นฟ้าทังเกล้า  
แม่ธรณี   สรีหน่อเหน้า  ขอค้ าชูยาม  ยากไร้  

แม่นเกศสรา กับข้าม่อนไธ้  เคยได้ร่วมส้าง  แพงพัน  
ขอหื้อน้ า  อันอยู่ในขัน  เหมือนดั่งวาริน  น้ าทิพย์เทพเจ้า 
แล้วเข้าไปเคียง  อยู่เรียงน้องเหน้า  หันตัวญิงเรา  น้องรัก   

นิ่งนอนหนิม บ่ดี้นพระพักตร์  น้ าเนตรหน้า  ไหลพัง  
ค่อยผ่นน้อง  ด้วยน้ าบุปผัง  เอาซะไบบัง  พัดวีแกว่งใกล้  
ค่อยเป่าปัด  พัดวีไจ้ไจ้  บ่ไกลห่างองค์  น้องไธ้ 

ด้วยเตชะผล อธิษฐานไว้  พายฝ่ายเบื้อง  องค์นาย 

 ค่อยพลิกฟ้ืน  ชื่นองค์พระกาย  สบายเบา  ทุเลามาได้  
หันเจ้าพราหมณ์  สถิตนั่งใกล้  ใจนางบาน  ชื่นลุก  

อุปไมย  เผียบได้คนทุกข์  ประจวบได้  ไหค า 
ปิตุราชยศ  เจ้าบุญหนาหน า  ทังตนองค์ค า  มารดานั่งใกล้  
เจ้าอย่าหมองหมาง ดวงทัยโสกไหม้  บ่มรณา   ม้วยแล้ว 
 คงบ่เป็นไร วรรณไวร่างแค้ว  แม่สายสั่นเสี้ยง  กายา  
บอกแม่เทอะ  จักได้รักษา  ส่วนองค์ธิดา  นบน้อมทูลไหว้  
ม่อนนี้ฟ่ังเฟือน  เหมือนจักจับไข้  หนาวทังใน  นอกร้อน  

เหมือนจักดับจิต หวาดหวิดซะท้อน ใจคะหย้อน  ลืมองค์  
ใจวาบวิด  ดวงจิตใจหลง  จักแข็งแรงทน  อยู่ไปบ่ได้ 
ลูกบ่ตาย  ว าวายสูญใต้  เพราะสองพระองค์ โปรดไว้  

สองกษัตริย์ ตอบโอรสไธ้  ด้วยถี่ถ้วน  ตามราย  
เพราะเจ้าพราหมณ์น้อย จิ่งค่อยคายหาย  แต่โรคองค์นาย  ยังบ่คลายเสี้ยง  
ค่อยสบายใจ  อย่าหมองหม่นเหมี้ยง จุ่งหลับนอนดี  มะม้อย  

แล้วเรียกเอาตัว ฝ่ายเจ้าพราหมณ์น้อย มาถามไถ่ถ้อย  วาที  
ว่าโรคะ   ราชบุตตี   เจ้ายังหันดี  หันร้ายจุ่งต้าน  
จักวอดวายสูญ  จุ่งทูลอย่าหย้าน  รือจักเนานาน  มิ่งม้าง  

สีสุวัณ  ทูลองค์เจ้าช้าง  ว่าโลกฝ่ายเบื้อง  องค์นาย 
บ่พอมิ่งม้าง  เท่าจักนานหาย  เพราะพยาธินาย  มีหลายเยื่องถ้าน 
เถิงแก้ไข  นงวัยจ้อนจ้าน  ก็บ่เคลือนคาย  ขาดงัด  

โรครวรเร บ่เทแผกพัด  กับโรคไข้  อวลนาย  
กวนแซกพัด  บ่ใค่จักหาย  ซ้ าเคราะห์นางนาย ก็หลายหลิ่งส้วย  
หื้อฝูงหมอ  รั้งรออยู่ด้วย  จักได้เบาแรง  ช่วยคิด  

จักค่อยขับ ปัดด้วยยาพิษ  ตามอย่างเหยี้ยม  เรียนมา 
จักได้พิทักษ์  อยู่เฝ้ารักษา  เพราะโรคา  ยังมาใฝ่ฝั้น  
ถ้ากลับคืนเป็น  ดั่งเดิมก่อนอ้ัน  ถ้าแก้บ่ทัน  มิ่งม้าง  

ข้าเจ้ากับหมอ จักขอรอรั้ง  ในปราสาทกว้าง  เชียงคาน  
จักได้รอรั้ง  ฟังดูอาการ  พระภูบาล  ได้ฟังเรื่องถ้อย 

 เจ้าพราหมณ์ทูลถวาย ขยายเป่งป้อย  ว่าขอรอคอย  โรคร้าย  
บ่ใค่จักหนี ลีลายกย้าย  เพราะใจอ่วงด้วย  องค์นาย 

ว่าในโรคนั้น  จักช้านานหาย  บ่รู้แยบคาย  อุบายแห่งเจ้า 
รู้แต่เข้าใจ  ดวงทัยหน่อเหน้า  เหมือนหันในเงา  แว่นซิด 

สีสุวัณ  วิซันเบี่ยงคิด  ใค่อยู่เฝ้า  ดูนาง  

เดิมแรกเค้า  คิดไว้ห่วงขวาง  จักปลงปล่อยนาง  หื้อจิงแน่หมั้น
 เดี่ยวนี้หล้างยอม  พร้อมกันใฝ่ฝั้น  จักเหมือนเดิมพัน  เที่ยวย้าย  

รับรักษา  โรคาโรคร้าย  ตามส่วนเสี้ยง  บุญนาง  
อันได้ท าไว้  ชาติก่อนปางหลัง  วาสนานาง  มากน้อยใหญ่กว้าง

 ธัสสวงส ์  เจ้าองค์เอกอ้าง  จาค างาม  เรียบร้อย  
หื้อเจ้าพราหมณ์นอน บรรถรณ์มะม้อย จาถี่ถ้อย   ยาวไย  

ค่อยลมเล้า  อัซาอาศัย  ไขฟู่มา   ร่ าริกล่าวต้าน  
ว่าสีสุวัณ  อย่ากลัวอย่าหย้าน ทังสามพราหมณ์งาม  เพ่ือนพ้อง  

หื้ออยู่รักษา โรคาโรคน้อง  หื้อขาดไข้  หายไป  
ถามเถิงลูกน้อย  ค่อยสบายใจ  พระภูวนัย  เสด็จสู่ห้อง  
ฝูงก านัน   สาวสันแอ้มป้อง  สู่ผังคาทอง  ชื่นช้อย  

นาฏสนม อ่านพันอ่านร้อย  แฝงแอบห้อย  ทวยไป  
กลอนค าไย  วางลงเท่าอ้ี  เท่านี้หากสุดความก่อนแล 

บทที่ 23 
 

  มเหสี  เทวีเทียมยศ  องค์ปิ่นเกล้า  ตนยิ่งกุสล  
นึกเถิงลูกน้อย  นางสระเด็จตน  เข้าเวไชยน  บุตตีหน่อเหน้า  
เข้าไปสถิต  แท่นทองบ่เส้า  ประคองนาง  ลูกน้อย 

จาไถ่ถาม แม่ส้อยดาวย้อย  ยังค่อยชื่นหน้า  เชยบาน  
ถามว่าโรคร้าย  มีหลายประการ  ยังค่อยเบาบาง  รือนายหน่อเหน้า 
ที่เวียนศีรษะ  เจ็บหัวมัวเกล้า  ยังค่อยคลายเบา  เพิกวะ  

รือว่าสมยง ยังทรงโรคะ  เหมือนก่อนอ้ัน  สันใด  
นางน้อมนบ  ภิทูลขานไข  ว่าโรคพายใน  อัตตาม่อนข้า

 ได้รับโอสถ  รสดีแก่นกล้า  พอชื่นวิญญา  เล็กน้อย  
แต่ยังหิวหน รวยแรงอ่อนม้อย  บ่ชมชื่นหน้า  กายา  

มารดาเจื่องท้าว  ว่าค่อยอดสา  เสวยโภคา  ภัตตาคาบเข้า  
จักได้ชื่นใจ  องค์นายลูกเต้า  ทุเลาไป   เล็กน้อย 

แล้วค่อยหลับนอน ผ่อนผันมะม้อย  ริร่ าถ้อย   สอนนาง 
 สั่งลูกน้อย  แล้วถอยหนขวาง  ตนองค์นาง  เทวีแม่เจ้า 
 สถิตบัลลังก์  วัณณังบ่เส้า  ฝูงก านันเรา  ใหญ่น้อย  

ทวยติดตาม บ่คลาคลาดค้อย  ทังสองฝ่ายข้าง  เทวี  
ยามพร่ านัน  หน่อชั้นเรืองสี  ทังสามพราหมณ์ชี พ่ีเลี้ยงแห่งเจ้า  
กับฝูงหมอ  กราบนบก้มเกล้า  ยังจอมมารดา  เรียบร้อย  

นางกษัตริย์ จาเถิงลูกน้อย  ยังค่อยเคลื่อนด้วย ไภยา  
แต่โรคนางนั้น  บ่เป็นสุกขา  กายาองค์  บ่ชมชื่นหมั้น  
เป็นไสน   อย่างไรนั้นอ้ัน  ใจยังเฟือน  ซะท้อน  

บัดเดียวกเ็ย็น บัดเดียวกร็้อน  จักเป็นโรคด้วย  อันใด 
เจ้าก้มกราบนบ  บ่ช้ายานใจ  สนิบาทใน  อาศัยเพ่ือเส้น 
บึดร้อนบึดหนาว  หัวใจป่วนเต้น  เพราะรดู  กาละ  

พ่องว่าไข้เหลือ เจือลมประทะ  ประจวบเส้น  เป็นเอ็น  
เทวีแม่ฟ้า  เหลียวเปิก็สาเสง  กับหน่อบุญเซง          เจ้าพราหมณ์หน่อเหน้า 
ว่าโรคในกาย  องค์นายแห่งเจ้า  เกศสรา   รสคู้  

พอมีวิซา อาคมความรู้  จักเป็นโรคไข้  อันใด  
สีสุวัณรับ  ค านับขานไข  ว่าโรคภวยภัย  ในตัวน้องเหน้า  
จักรับอาสา  พยาบาลเจ้า  บ่หื้อนงเยา  ป่วนซบ 

ข้าเจ้าเคยหัน เมื่ออั้นได้พบ  แต่ก่อนกี้  เคยยา  

อย่าได้ผาลบ  วิตกิสังกา  แม่นว่าโรคา  นักหนาเกิดใกล้  
ข้าเจ้าเคยหัน  ยาหลายมาได้  จาวเมืองไทย  คาดท้า 

จักหื้อหาย รีบเทียวบ่ช้า  ทูลกราบเจ้า  มารดา  
เทวีท้าว   ฟังเรื่องวาจา  จักสุยวา   แลมาผ่อเจ้า  
หันสีสุวัณ  ใจผันซะเอ้า  มโนเซา   ต่ าค้อย  

ว่าโรคในกาย องค์นายนาฏน้อย ยังแต่หน้อย  บางเบา  
พระคุณนัก  ยิ่งดอยภูเขา  เจ้าพราหมณ์เรา  มาแรมรั้งเฝ้า  
ควรสนอง  ตอบคุณยังเจ้า  ตามคุณโร  น้อยนัก  

เจ้าเหมือนนึ่งบุตร สุดข้อนที่รัก  เหมือนเกิดห้อง  หืดทัย  
ด้าวแคว่นค้าย  บ่ไปเสียไหน  โขงเมืองไทย  เจ้าคงจักได้

 แขวงรัฏฐา  อาณาไกลใกล้  ผับแดนดิน  เทศท้อง  
เกศสรา  ฝ่ายพายนุชน้อง  เอาใจใส่ป้อง  ยืนยาว  

อย่าทุมทอดซัด  รักเหมือนน้องสาว เจ้าก็รุ่นราว  หนุ่มแรวแถ่วหน้า
 ม้าวคราวกัน  สุพรรณตาหน้า  กับเกศสรา  วิดว้อง  

ถามไล่ปี  สองเจ้าพ่ีน้อง  หันถูกต้อง  คืนวัน 
เจ้ายิ้มแย้ม  ขวาดแจ้งตาหัน  ปัญญาทัน  อภิหว่านไหว้  
เยื่องโรคา  หลอนมาเกิดใกล้  แห่งองค์นงวัย  น้องรัก  
 หลอนเกิฎมีมา เป็นหมั้นแน่คัก  จักรับข่ามได้  เยายา 
แม่นพยาธิร้าย  มากมายนักหนา  พระมารดา  อย่าทุกข์โสกเส้า  
อย่าเป็นห่วงใย  ในองค์ใจเจ้า  สมนงเยา  นุชน้อง  

นางฟังเสียง ส่ าเนียงปากพ้อง  จอมหน่อเจ้า  องค์เรียม 
ดูม่วนเพราะ  เสนาะสารเสียง  บ่มีที่เทียม  ปูนปานเปรียบได้ 

 ชุมพูโขง   ระวงห้องใต้  บ่มีคนใด  แทกเทาะ 
ทังกิริยา  พาทีอาเลาะ  ก็ผิดเผ่าผู้  ปัชชา  

คิดอยู่แล้ว  แก้วเนตรขวัญตา  ก็ไคลคลา  ลีลาสู่ห้อง  
สีสุวัณ   รักษาป้านป้อง  ฝูงโรคา   คลาดแคล้ว 

  สิบห้าวัน เตมตันใคว่แล้ว  ก็หายเหือดเสี้ยง  โรคี  
ฝ่ายพระนุช  ราชบุตตี   สว่างสบายดี  วิโยคโสกเส้า 
เพราะได้หมอ  หน่อกษัตริย์เจ้า  สังมาดี   ซะง้า 
 ก็ลวดเลยหาย เรียวไวบ่ช้า  สุกข์ชื่นหน้า  สบาย  
สี่พี่เลี้ยง   สี่นางทังหลาย  ก็สบาย   หายทุกข์โสกเส้า  
ถอนไรจุก  คนผมเกศเกล้า  สวยงามเลา  บ่ช้า   
 ฝ่ายพระบุตตี นารีดอกฟ้า  ก็ออกจากห้อง  บรรทม  

ปองล่ายเพ้ียน  เวียนเข้าปถม  ส่วนธัสสวงค์  เทวีเพื่อนข้าง 
สถิตแท่นทอง  ปวรอาจอ้าง  ปราสาททอง  เชื่องชิด  

คันสว่างแสง แห่งพระอาทิตย์  สายสว่างแจ้ง  แดงเพลง  
บรรทมตื่นลุก  แล้วเปิ็กสาเสง  ว่ายอดบุญเซง  ลูกน้อยหน่อหล้า

 สว่างสบายใจ  ชื่นใสบานหน้า  ฝูงโรคา   โรคพิษ   
ก็สูญหาย เคลื่อนคลายขาดมิด บ่ติดแปดป้อ  สันดาน  

แต่จักนิ่งไว้  เห็นบ่เป็นการ  จักเนิ่นยาวนาน  ช้าแท้บ่ได้  
บ่คิดหลอนเป็น  เสด็จมาใกล้  ควรร่ าเพิงไป  เรียบร้อย  

สีสุวัณ  ก าลงัหนุ่มน้อย  เหมือนฝอยทอดเข้า ในไฟ  
อกเอ่าร้อน  ร าคาญหัวใจ  พ่ีคิดพายใน  กึดคองออกเข้า  
จักภิเษกสม  ครอบครองเมืองเหง้า ตามเดิมเงา  ริทธ์ชะ  

ช่วยปลูกฝั้ง ยังมังคละ  องค์ลูกแก้ว  จอมธัน  
หื้อส่ าเร็จ  เสร็จแล้วแก่กัน  จักหันดี   หันร้ายคาเจ้า

 มเหสี   เทวีก้มเกล้า  กราบทูลองค์  ขอรับ 
พระทรงนาม คิดความงามนัก  กระหม่อมเกล้า  ยินดี  

ทุกข์มาดม้ือ  ทิวารวายตรี  สีสุวัณ   อยู่คัลรั้งเฝ้า 
ถ้าสั่งผิด   ติดมอมหมิ่นเส้า  หมองมัวเมา  บุดช้ า  

  ถ้าห่วงหนัก นานไปนักล้ า  กลัวจักเกิดด้วย  ความอาย 
ควรองค์ปิ่นฟ้า  เจ้ายอดบุญผาย  ภิเษกองค์นาย  ครอบครองมิ่งห้อง 
จาวกษัตริย์  ฟู่ความถูกต้อง  กับสีนวลฟอง  ที่รัก 

นางยินดี  ปิติมากนัก  สมดั่งด้วย  จินดา  
คันแสงพระทิตย์  ส่องแจ้งเวหา  สระเด็จลีลา  ออกปราสาทห้อง 

 ไปเสถียร  มณเฑียรแท่นต้อง พระโรงทอง  เชื่องท้าว  
อามาทสา เสนาน้อมน้าว  คลานมอบเฝ้า  ยังองค์  

พระเจ้าฟ้า  มีอาชญาปลง  เหนือสีโรง  หมู่อามาตย์เฝ้า 
ว่าดั่งตัวตน  องค์เราก็เถ้า  ซราเคา   ค่ าเช้า  

เหมือนพระไถง บ่ายลงบ่เย้า  จนย่ าเข้า  ยามแลง  
บัดเดีย่วนี้  จักเสกสมแสง  ยอดญิงแพง  บุตตีหน่อเหน้า  
กับสีสุวัณ  นักธันจาวเหง้า  หื้อครอบครองเมือง สืบเชื้อ  

หื้อปัชชาเมือง รุ่งเรืองฟักเฟ้ือ  มาเพ่ิงด้วย  สมภาร  
ทังฝูงไพร่ฝ้า  ข้าราชการ  จักสบายบาน  ค าทุกข์บ่ใกล้  
ฝูงศัตรู   บ่ดูถูกได้   โขงเมืองไทย  เทศท้อง  

จักได้เพ่ิงบุญ สองเจ้าพ่ีน้อง  ผับทั่วท้อง  พารา   

อันนึ่งนัน  หื้อจัดแต่งหา  เครื่องราชา  อาภิเษกส้าง  
ต่ าแหน่งไหน  หื้อจัดแต่งห้าง  รีบเรียวพัน  อย่าช้า  

ตามวงสา กษัตริย์เจ้าฟ้า  เป็นคู่ส้าง  แทนเมือง 
คันเสร็จสั่งแล้ว  เจ้าแท่นค าเหลือง ตนบุญเรือง  เดชริทธ์บ่เส้า  
สระเด็จตน  เจ้าพลแสนเหง้า  ยกย้ายสู่   วังใน  
เรื่องราวไทย  ยาวไยบ่สั้น  บทนี้หากวางลงก่อนแล 

บท24 
 

อามาทสา ตางตาอยู่พร้อม  นบน้อมเกล้า  แทบเค้าสิสา  
ทุกต่ าแหน่งพร้อม น้าวน้อมเปิกส็า  จัดแต่งดา  หอปราสาทส้อย 

 พวกขุนนาง  ผู้โตใหญ่หน้อย  ตกแต่งท า  พร้อมภับ 
หนังราชสีห์ มารองลวาดรับ  ตามอย่างเหยี้ยม  โบราณ  

ขัดราชวัต  สุวรรณขัดสาน  ตามต าเนียม  ค านับทูลไหว้  
แก้วกองทอง  เรียงรองอยู่ใกล้  ที่ผังคาใน  เขตค้าย  

เสตตสัตร ฝ่ายขวาฝ่ายซ้าย  สองฝ่ายเบื่อง  เรืองพรรณ  
ริมปราสาทล้อม  รอบราชฐาน  ใส่สัตรธงคัน  หยาดยายเป็นเส้น

 ลคอรขนหนัง  หุ่นบังเครื่องเหล้น เกณฑ์จ่านท า  พิลึก  
ตั้งกลางเมือง สะเทืองคื่นคึก  ครบเครื่องเจ้า  ราชา  

คันเถิงมาดมื้อ  นักขริตตา  บุสฺสยา   ฤกษ์ดีหาได้  
วันเม็งหมดใส  วันไทยบ่ไหม้  ปีเดือนดี   ปอดล้วน  

มหาลาสา วัณณาหากซ้วน  จับถูกถ้วน  วันดี  
อามาตย์พร้อม  มุกขมนตรี  ทังฝูงพราหมณ์ชี  พิทธาเอกกล้า  
มาประซุม  ชุ่มนุมคอยถ้า  ในราชวัง  ท่านไธ้  

  ธัสสวงส ์ เจ้าองค์เหง้าไธ้  สถิตแท่นแก้ว  บัลลังก์  
ไขโอษฐ์ยิ้ม  ลั่นด้วยวาจัง  กับอนุชชัง  เทวีเพื่อนเจ้า  
หื้อประดับตน  องค์นายลูกเต้า  ด้วยคัวเคา  เครื่องง้า  

พอบ่ายแสง อรุณส่องฟ้า  เถิงล่วงเข้า  ยามดี   
ส่วนองคโ์อรส  ราชบุตตี   หื้อตนเทวี  น าไปข้างหน้า  
องค์สมเด็จ  บเภ็จบุญหม้า  ก็พาเอาองค์  หน่อฟ้า  

มาท้องพระโรง ที่ทรงบ่ช้า  ด้วยด่วนอั้น  สับพัน  
พระเหง้าไธ้  ตนป่องสวรรค์  สีสุวัณ   กษัตริย์หน่อเหน้า 
เข้าท่ีสง   มณฑลร่วมเจ้า  ตามเดิมเงา  รีชชะ  

พิทธาโหรา อาจาริยะ  สะพรั่งถ้วน  เนืองนัน  
ยามพร่ านั้น  หน่อเมืองสวรรค์  สีสุวัณ   อาภิหว่านไหว้ 
เข้าท่ีสง   ตามรับสั่งให้  ส่ าอางองค์  แง่งด  

ผุดผ่องใส เรืองไรพระยศ  ดูอาจอ้าง  องค์คาน 
พราหมณะ  ประโรหิจารย์  ก็อ่านมนต์ชาม  ตามแผงแบบเบ้า  
เครื่องประคม  ที่เคยกล่อมเฝ้า  ก็ประคมดัง  ร่วนเร้า 

น้ ามนต์เต็ม หลั่งล้นท้นเท้า  รดหล่อเจ้า  หดลง 

เจ้าบุญบ่ช้า  อาบองค์สลง  น้ ากุหลาบทรง  อาบองค์ผ่านเผ้า  
เครื่องกษัตริย์  ประดับตนเจ้า  มณีเงา   วาบวับ  

  สร้อยสังวาลย์ พร้อมทังบานพับ  ประดับเพชรแก้ว  แววไว  
มงกุฏพร้อม  ทองค าแสงสัย  มาสู่โรงชัย  เรืองไรบ่เส้า  
ฝูงพงพัน  พากันหลั่งเข้า  พหุชน   ท้นเท้า  
 ญาติกา  หนาแหน้นโอดเอ้า แหนแห่เจ้า  ภูธร  
ฝูงเครื่องยศ  เจ้าบุญสังหรณ์  พัดจาวมร  ฅบพร้อมถ้วนหน้า

 ฝูงพลพวง  ตามหลังน าหน้า  แหนแห่องค์  หน่อฟ้า 
 ลือซาปรากฏ งดงามบ่ช้า  ต่ ารวจหน้า  แข็งแรง  
มหาเล็ก   ถือดวงพระแสง  ปุนดีแยง  แม่แหนแห่เจ้า  
สีสุวัณ   นักธันจาวเหง้า  สถิต์บัลลังก์  แท่นชิด  

ขึ้นทรงเสลียง เตียงค าวะวิด  แหนแห่ผ้าย  กลางเวียง  
ฆ้องกลองครบพร้อม หมี่ก้องนันเสียง  ปัชชาเมือง  ไพร่ฟ้าข้าเฝ้า  
ว่าสมเป็นเขย  กษัตริย์ปิ่นเกล้า  สังดูเลา   เลิศล้ า  

ต่างตัวตน ต่างอวยพรค้ า  ผับทั่วก้ า  กลางวัง 
ว่าแดนแต่นี้  อย่ามีโสกัง  ฝูงโรคัง   ภัยยังใหญ่หม้า 
ทังเคราะห์สิบสาม แลนามสิบห้า  หื้ไคลคลา  คลาดซ้ า  

ประดุจเหมือน พินธุงต่อมน้ า  ไหลจากหน้า  ใบบัว  
หื้อองค์หน่อไธ้  ที่ไหว้เหนือหัว  หายเมามัว  โสกาโสกเส้า  
หื้อสุขเสถียร  อยู่เย็นเป็นเจ้า  ตราบเนานาน  เนิ่นช้า  

หื้อครอบครอง ละอองดอกฟ้า  ดวงเนตรแก้ว  เกศสรา  
ค าดั่งนี้   ต่างคนต่างจา  ถวายวันทา  ร่ าริจ้องจ้อง 
ตลอดทาง  เถิงกลางวังห้อง  สองพ่างพาย  ขวาซ้าย  

ยามสระเด็จ เมื่อต่ าเนินย้าย  พลพวกผ้าย  ยายเรียง 
ธัสสวงส์ท้าว  ทรงยานสเหลียง  หามแห่เคียง  ตามหลังหน่อเหน้า

 คนหลวงหลาย  ขุนนายไพร่เจ้า  เสนาใน   คั่งคัด  
ไปเถิงพลับพลา ที่เคยประทับ  ก็ยังอยู่หั้น  โยธา  

มาพร่ าพร้อม  พงพันวงสา  น าจาวราชา  ขึ้นปราสาทแก้ว
 พระทัสพล  เจ้าตนผ่านแผ้ว  สถิตบัลลังก์  เลิศล้ า  

เจ้ากจิเจ้ากรม ขุนนางวางพร้อม  อามาทเจ้า  ชีพราหมณ์  
มาเฝ้าท้าว  เจ้ากรุงสยาม  ตนทรงนาม  เชื่องยศบุญหม้า

 ถวายบังคม  ประหนมน้อมหน้า ฝูงอาณา   ไพร่น้อย  
มเหสี  เทวีชื่นช้อย  จอมยอดส้อย  มารดา  

จาลมลูกน้อย  ที่สิเนหา   หื้อแต่งกายา  องค์นายที่อ้าง  
สี่นางขวัญ  พ่ีเลี้ยงเอียงข้าง  หื้อแต่งองค์นาง  บ่ช้า  

ทรงภูษา  หยั่นหย้องเครื่องง้า ผืนค่ากว้าง  ควรเมือง 
เข็มขัดคาดรัด  ทองค าสีเหลือง  ผิวพรรณเรือง  ยวาดยัวะสว่างเหลื้อม

 รุ่งเรืองสี   มณีออกเอ้ือม  แสงพรรณเรือง  เรื่อเม็ด  
ล้วนแต่คัวแพง ประดับด้วยเพชร  สุบสอดส้อย  สังวาลย์  

สุบคู่นิ้ว   คู่เบื้องสัณฐาน  ดูงดงาม   เครื่องคัวแส้งส้อย 
กระจ่างแสง  เหมือนแมงหิ่งห้อย จาเผียบเทียม  เพดเพ้ียน  

สี่นารี  อันเป็นพี่เลี้ยง  เคียงแอบข้าง  องค์นาย  
ค่อยย่างย้าย  เบ่นหน้าผัดผาย  ฝูงนางใน  นบน้อมทูลเฝ้า 
นางกษัตริย์  ตักเตือนหน่อเหน้า ว่าจวนเวลา  อยู่แล้ว  

ควรธิดา  ลีลาลาดแค้ว  จักจวนฤกษ์แก้ว  ยามดี  
พิทธาเค้า  จักเบิกบายสี  องค์เทวี   แน่น าก่อนหน้า  
พาพระบุตตี  เจ้าสีส่องฝ้า  ปริวารา   แวดล้อม 

  ออกปางสี เสณีพร่ าพร้อม  ทังฝูงราษฎร์อ้อม  พงพัน  
ชุ่มนุมสุมพร้อม  ริมแท่นค าตัน  มีองค์นักธัน  เป็นเค้างูนเหง้า 

 ราชคร ู   คอยดูฤกษ์เจ้า  บ่มีเงา   เกิดพ้อง 
พอเวลาดี หื้อตีลั่นฆ้อง  เสียงโห่ก้อง  โกลา  

พระองค์ราชะ  วรปิตา   สระเด็จลงมา  จากบนแท่นแก้ว 
จูงเอาแขน  เจ้าองค์ผ่านแผ้ว  สีสุวัณ   บ่ช้า  

ส่วนพระมารดา รีบเรียววาดว้า  ด้วยด่วนอั้น  สัพพัน 
หื้อสองร่วมพ้ืน  เสกสมด้วยกัน  สีสุวัณ   นั่งบนแท่นแก้ว 

 เกศสรา   ธิดาแอ้วแหล้ว  นั่งเตียงค า  เรียบร้อย 
ให้องค์นาง เกี้ยวก้อยนิ้วน้อย  ตามอย่างเหยี้ยม  ราชา  

ตามรีชชะ  กษัตริย์ตรา  เสกสมเดิมมา  ยาวนานยืดแอ้ว 
 ปโรหิต   ติดเทียนแว่นแก้ว  ถวายบังคม  ปิ่นฟ้า  

ธัสสวงส ์ ส่งให้บ่ช้า  กับจอมมิ่งแก้ว  ซายา  
นางค านับ  รับส่งวงสา  ส่งลงมา   เสนาหนุ่มเถ้า 
รับส่งกัน   ชู่องค์ชู่เจ้า  เป็นวงเวียน  แวดล้อม  

โขงในวัง  ปานจักลั่นค้อม  เสียงหมี่ก้อง  ประโคม  
มโหรทึก   พิลึกดั่งสม  ตีอบรม   ประคมเสพเฝ้า

 เสียงสว่างใส  กองไชยฆ้องเก้า  เหมือนแผ่นดินเฟือน ฟ้าช้าย  
เสียงหวั่นไหว ทั่วด้าวเขตค้าย  สนั่นเกล้า  เฟือนคลอน 

เสนาะม่วนเพราะ  อืดอ้อนขจร  ขนหนังลคอร  วิงวอนม่วนเหล้น 
โดดโผผาย  วิ่งยนหกเต้น  ซุรลมุน   หุ่นพร้อม 

  คันเตียนเสร็จ พอเจ็ดรอมล้อม  ตามระเบียบต้น  บาฬี   
โหลาฟ้อนรับ  วนเวียนแสนส ี  แล้วดับอัคคี  ปัดควันพัดเข้า  
ปิตตุรงค์   เสลิมพักตร์เจ้า  สององค์เรา  พ่ีน้อง  

ฝูงภวยภัย บ่ใกล้เกิดพ้อง  สองหน่อแก้ว  องค์ค า  
คันเสร็จเมี้ยนแล้ว อาวาหก า  วิวาทัง   งามโตใหญ่หม้า 
ยอดจีสาว  แม่ดาวไหลฝ้า  ถวายบังคม  น้อมน้าว  

ปิตตุรงค์  พระองค์เหง้าท้าว ทังสองเชื่องเจ้า  เทวี  
แล้วเลื่อนรับ  ขอยับถอยหนี  เถิงเสณี   โกสีลวาดเกิ้ง 

 จอมนารี   เจ้าจีเอื้องเผิง  เถิงรอดเทิง  ส่ านัก  
ปาการัง  ที่วังเกิดรับ  ที่ขุ่นข้อง  เคิงเคือง 

ธัสสวงส์ท้าว  เจ้าแท่นค าเหลือง ก็ปลงเวนเมือง  มอบอับเวนให้  
สิบสองพระคลัง  ส่วยมาเหนือใต้  ก็อับเวนเคน  ภิรุจ 

ทังดวงพระแสง เครื่องป้องอาวุธ  ปลงมอบบ้าน  เวนเมือง  
หื้อเจ้าหนุ่มน้อย  อยู่สุข์สเถือน  หื้อสองหน่อเมือง ยืนยาวเที่ยงหมั้น 
พันพระวัสสา  ทีฆายืนหั้น  หื้อปัญญาเรือง  ทั่วทิศ  

หื้อผากัตตา ลือซาเดชริทธ์  ปันโชคแก้ว  พรดี  
ฝูงคนอยู่พร้อม  พละมนตรี  คหบดี   เสนีหนุ่มเถ้า

 ถวายพระพร  ยอกรตั้งเกล้า  แล้วต่างคนลา  พอกพัด  
ข้าราชการ สมโสมนัส  พิงเพ่ิงด้วย  สมภาร 

 ธัสสวงส์ท้าว  เจื่องเหง้าองค์การ สั่งองค์ทรงนาม  กษัตริย์หน่อเจ้า  
พออยู่ในปาง  ส่ าราญใจเจ้า  หื้อรุ่งเรืองเงา  หน่อไธ้  

แล้วสั่งสาวสัน ก านันสาวใช้  ฝูงอยู่ห้อง  พายใน  
อย่าหื้อเคืองคัด  อัซาอาศัย  เมื่อจาวเมืองไทย  ใช้สอยออกเข้า  
ทังเจ้าพราหมณ์ลาม เพ่ือนตามทวยเจ้า ทังสาวพราหมณ์เรา เพ่ือนพ้อง  

หื้ออยู่มณเฑียร ใกล้เคียงนาฏน้อง อย่าไกลห่างห้อง  พารา  
ธัสสวงส์ท้าว  ฟู่ต้านเจียรจา  แล้วชวนซายา  ยาตรคลาสู่ห้อง  
พระบุตตี  ลีลาตามป้อง  เข้าในวัง   มิ่งชั้น  

แต่โรงงาม การเหล้นเหล่านั้น ยังสืบเส้น  ยืนไป 
กว่าจักครบ  เจ็ดวันไปไกล  ดั่งสัญญาไป  บอกไว้สั่งแจ้ง  
คันจักไขปัน  ร าพันส้างแส้ง  ด้วยการรายแซง  ชนะ  

มากงามการ เครื่องเหล้นสัพพะ เมื่อสงเสพเจ้า  ราชา  

มีภ่ าพร้อม  สิบสองภาษา  ตามจินดา  ใฝ่มักใค่เหง้อ 
ที่กลางสนาม  พระลานหน้าเต้อ  มีคู่อัน   คู่เชื้อ 
 บ่ถ้าไขปัน ร าพันเงือดเงื้อ  เชิญผ่อแจ้ง  ในทัย 
มีพร่ าพร้อม  ไฟดอกไฟไห  เรื่อเรืองไป  แสงใสเป่งป้อย 
ไฟค้างไฟขวี  ไฟเทียนแกว่งส้อย ใสเรืองพรรณ  วาบวับ  

บอกไฟนกบิน ผายผินวิ่งรัด  ผัดแวดเกี้ยว  ไปมา  
ทังไฟรูปพุ  พุ่งขึ้นเวหา  จักพรรณนา  กลัวยาวยืดกว้าง  
จักลัดต่อบด  บอกนายที่อ้าง  จักจายาวนาน  เนิ่นช้า  

กลัวร าคาญหู หมู่ฟังว่าช้า  ลางพ่องถ้า  คอยฟัง 
จัดแต่งคิด  ตามเรื่องความหลัง สัพพะทานัง  อย่างใดก็ได้ 
หากเคยเป็นหมอ  แต่งซอถวายไหว้  แปงป่องวัง  ป่องคุ้ม 

เต็มเป็นเงินธอง เครื่องหย้องห่มทุ้ม ก็กินนุ่งด้วย  ปัญญา  
บ่พอคัดแค้น  ฝึดแหน้นประญา  เวทิตัพพา  เพิงรู้ถี่ถ้วน  
ยอดจีสาว  แม่ขาวต่ าอ้วน  ชาตินมมะนาว  ผ่าเฟื้อง  

การสนุก  สุดเสี้ยงเรื่องเม้ียน ย่อมทราบแจ้ง  ในทัย  
ฝ่ายเทวีท้าว  เจ้ายอดบุญใส  อยู่ยังใน   หอปราสาทแก้ว  
คันสุริยา   ไคลคลาผ้ายแผ้ว  สู่โคยาน   ฝ่ายน้น  

จันทิมา  สระเด็จออกพ้น  เข้าสู่แก้ว  มณฑล 
คันฆ้องครบ  ย่ ายามประถม  นึกปรารมภ์  คิดเถิงหน่อเหน้า  
สีสุวัณ   ลูกเขยแห่งเจ้า  จักบรรทม  มะม้อย  

ก็เคยชม  ผารมลูกน้อย  จอมยอดส้อย  บุตดา  
องค์แม่ฟ้า  มือลูบหลังจา  ปิยะภา   ค ารักบ่เอ้ือน  
ค่อยสั่งสอน  แม่แพรสีเหลื้อน  หื้อจ าเอาค า  คู่เชื้อ  

อย่าจาไกลกัน ไปฝั้นฝักเฟ้ือ  กับท่านเจ้า  สามี  
อย่าทือนงรัก  ว่ามเหสี   จักเป็นราคี  มุนทิลหม่นเส้า  
แม่ดวงขวัญตา  บุตดาหน่อเหน้า  หื้อเหมือนดั่งญิง  ทาศใช้  

หื้อได้ซื่อใส ต่อองค์ท่านไธ้  เถิงเม่ือใกล้  ดีนอน  
หื้อกราบปาทะ  เมื่อรวายตรีจร  ยามเมื่อเข้านอน  ชู่มื้อหื้อได้  
เมื่อสามีกา  โกธาเคียดไหม้  หื้อตัวนงวัย  นิ่งงด  

อย่ามีโมโห วาโทประซด  หื้ออดยืดกว้าง  ทวยรอย  
ไฟโว่ลุก   อย่าซุกแถมฝอย  หื้อจ าเอารอย  แม่นี้หื้อได้  
อันนึ่งสาวสัน  ก านันใช้ใกล้  หื้อใจห่วงใย  ใฝ่รัก 

อย่าหวงหึงขาง หื้อเกินล่วงนัก  อย่าปองเคียดป้อง ปองชัง  

ยามมุ่นมุก  ความทุกข์ติดผัน  หื้อเกาะกุมบัน  พระทัยชื่นตั้ง 
อย่าท าห่างเหิน  เพลิดเพลินซะลั้ง  เอาใจพัวพัน  ซิดซ้ัน   

ท าราชการ มีธุระนั้น  อย่าหื้อขาดบัน  ท าเมิน  
หื้อมีพระยศ  ปรากฎสักเสิญ  จิ่งจักจ าเริญ  รังสีผ่องแผ้ว  
บ่มีมัวหมอง  บาดรอยป้าวแป้ว  เป็นแนวรอย  แตกช้ า  

อันญิงดี  ก่อนกี้ล่วงล้ า  บ่มีหม่นเส้า  หมองมัว  
เพราะมีคองวัตร  ปฏิบัติผัว  รักษาตัวนาย  จนวายม้วยหน้า  
หื้อสัจซื่อไส  อย่ามีเมฆฝ้า  ทังฝูงมุลทิน  ชั่วช้า  

อย่าถือตัว ต่อผัวตอบท้า  จักหน่ายหน้า  มือมัว  
ผัวยิ่งรัก   หื้อนายยิ่งกลัว  อย่านับเมามัว  กลัวเสียยศเจ้า 
ผัวรักแพง  เฝือแฝงใฝ่เฝ้า  บ่มีเงา   มละ  

จักสว่างหาย วอดวายเพิกวะ  ค าบูดส้ม  นินทา  
ค าแม่เท่านี้  ก็ดีหนักหนา  อย่าทอดทุมลา  จ าไว้หื้อแจ้ง  
การบ่ควร  อย่าหวนด่วนแส้ง  จักแหงพายลูน  เมื่อค้อย  

พระมาดร สั่งสอนลูกน้อย  หลายเยื่องถ้อย  วาทา  
เดิ็กดื่นแล้ว   เจ้าแว่นเงาตา  จุ่งไคลคลา  อย่าช้าดื้อด้าน  
พระมารดา  ค่อยจาปากต้าน  กับจอมนารี  คะค้อย  

แม่จักไป  ส่งเจ้าลูกน้อย  เถิงรอดห้อง  ผังคา  
องค์พระนุช  สุดสีเนหา  ก็กราบมารดา  เซิ่งสลาดถ้วน  
ท าผวนผัน  ขีดขันหลีกจ้วน  หลายคะบวน  เรียบร้อย  

นางสมยง เล้าลมลูกน้อย  ตามโลกต้าน  บัวราณ  
จูงแขนลูกรัก  ไปสู่สัณฐาน  เข้าสู่วิมาน  บ่ช้าด่วนดั้น  
สีสุวัณ   สถิตอยู่หั้น  เวไชยัน   ช้อยชิด  

เกศสรา  วัณณาบพิตร  แฝงแอบข้าง  มานดน  
หนาวเยือกร้อน  ซะท้อนตัวตน  ขนคิงพอง  นั่งหมองก้มหน้า 
สีสุวัณ   เจ้าตนบุญหม้า  ประหนมมารดา  นบน้อม 
 นางพระยา วาจาอ่อนค้อม  นิจนั่งห้อง  บัลลังก์  
เอาลูกน้อย  มอบอับปงปัน  สีสุวัณ   ลูกเขยถ่ีถ้วน  
หื้อเลงหันกัน  อย่าไปไกลจ้วน  ค่อยจาค านวล  ปากพ้อง  

หื้อรักแพงกัน เหมือนสันพี่น้อง  ครองครอบห้อง  ธานี  
หื้อมีเดชริทธ์  ปรากฎเรืองสี  หื้อสวัสสดี  ต่อนี้ไปหน้า  
เป็นคู่ครองเมือง  หื้อเปืองหื้อหม้า  อย่าหื้อภินนา  ราดร้าง  

แม่นพลาดผิด เป่าหวิดพลาดพลั้ง พอหันแต่เบื้อง  มาดร  

ที่ใดบ่รู้   ขอเจ้าสั่งสอน  อย่าหื้อตัดรอน  ถกถอนรากเหง้า  
จู่งถนอม   อดออมอยู่เฝ้า  ผันผ่อนเบา  ชวะ  

อย่าได้ขัดเคือง ปลดเปืองปิยะ  ค่อยอดสืบส้าง  แพงพัน  
ยามพร่ านัน  หน่อเมืองสวรรค์  สีสุวัณ   อาภิหวั่นไหว้  
ลูกหมายมอบกับก ถวายอับเหมียดให้ จนบรรลัย  ม้วยมิด 

สุจริต  ติดแพงซั้นซิด  เหมือนมิ่งห้อง  มารดา 
 พายฝ่ายเฟื้อง  ส่วนเบื้องมาตา  ค่อยลีลา   วาจาผ่อนถ้อย  
 หันพระบุตตี  นางนงสิงส้อย  ลวาดแลคอย  ซะม้อย  

นางพระยา ไคลคาคาดค้อย  หนีจากห้อง  ลีลา  
สีสุวัณน้อย  ซะม้อยแลหา  หันเกศสรา  เข็ดขามใฝ่เฝ้า  
ก็ขยับ   เลื่อนตัวขดเข้า  เล้าลมนาง  ปากพ้อง 

จักบ่ประสงค์ รือเจ้านาฏน้อง  พ่ีขอไถ่ถ้อง  สักค า  
แต่ก่อนนั้น  โปรินากรรม  ส่วนตัวคิงค า  ใจน้องบ่สู้

 เกศสรา   แค้นเคืองหลีกหลู้  แต่ผายรายชู  เล็กน้อย  
เดี่ยวนี้หมดใส มุลทนิซะร้อย  พ้นจากถ้อย  นินทา  

นุชนาฏน้อง  เจ้าแว่นเงาตา  เป็นอย่างใดชา  ใค่รู้ใค่แจ้ง  
ขอเชิญนาย  มาบนแท่นแส้ง  อย่าแหนงหน่ายองค์ น้องรัก  

อย่าท าเพิกเสย ใสหน้าเนตรพักตร์ พอใจชื่นหมั้น  ขวัญมา 
ออนก่อนนัน  อ้างโลกโลกา  ทรงโรคา  บ่รู้หายได้ 
เดี่ยวนี้ก็หาย  สว่างมายเจ็บได้  สังมายาวนาน  เนินช้า  

จุกนิ่งขาน ดื้อด้านเหนื่อยล้า  ไปไสยาสน์ห้อง  ทังใด  
ลวดซะท้าน  พ่านหย้านหัวใจ  เหลียวแลไป  บ่หันแม่เจ้า  
ว่าช่างฟู่จา  อ่อนนวลน้อมเฝ้า  ปุนละเมา  ยิ่งนัก  

ว่าน้องขอเป็น ข้าองครักษ์  ตามอย่างเหยี้ยม  เดิมรอย 
จักหื้ออยู่ใช้  บ่ท้อหนถอย  คอยรับสั่งองค์  ประสงค์ใฝ่ต้อง  
ระวังตั้งใจ  บ่หื้อขุ่นข้อง  ฝ่าละออง  เรืองริทธ์  

เข้านอกออกใน ผ่อไปเซื้อมซิด  อย่าคิดแอบเข้า  เรียมควี  
พออย่าหื้อน้อง  โสกต้องหมองสี  ดูบ่สู้ดี   เช่นนี้ทูลห้าม  
คันพระทรงนาม  ยังเกินล่วงข้าม  มันบ่งาม  จิ่มน้อง  

สีสุวัณ  ผายผันปากพ้อง  ตามเรื่องถ้อย  วาโท  
ว่าเจ้าที่รัก  ที่แพงตัวโป  อกพุทโธ   ช่างจาช่างส้า  
กับจักมา  น้อมตัวเป็นข้า  สันไดชา   กล่าวชี้  

เวียกงามการสัง เบิ้องข้าพ่ีนี้  ก็หาบ่ได้   สันใด  

น้องว่าเช่นนี้  พ่ียินปาวใจ  จักอดทนไป  เหลือนี้บ่ได้  
จักใช้สอย  แม่พลอยเพชรใต้  ขอไหลมาพิง  พ่ีไธ้  

  อย่าธ าเพิกเสย ทอดทุมทิ้งไว้  อย่าไกลห่างข้าง  ไปเลย  
ตัวพ่ีนี้   หลับกับเขนย  บุญเราเคย  คู่ครองแล้วเจ้า 

 แอบเรียงกาย  องค์นายน้องเหน้า กอดวางเรา  แนบพักตร์  
ลมมจัต  เมืองเจ้าน้องรัก  ก็ต่างด้าว  อาณา  

นัคคระ   เมืองพ่ีภาตา  คือรัตนา   ไกลกันใช่หน้อย  
ได้มาประสบ  แม่ค าสายส้อย  เพราะหน้าบุญพลอย จ่องชัก 

เจ้าอย่าหมองหมาง ห่างเหินพระพักตร์ เชิญรีบเข้า  ไสยา  
ไปอุ้มเอาน้อง  เจ้าแว่นขวัญตา  เข้าไปไสยา  ที่บนแท่นต้อง 
จูบชมดม  กอดรัดแอ้มป้อง  หอมโอซา  กลิ่นรส  

เกศสรา  บ่เบือนนิ่งงด  จาตอบเจ้า  ภาดน  
น้องห้ามแล้ว  หลายเทื่อหลายหน เจ้าแสงภาดน  ยังเกินล่วงข้าม  
ยังล่วงราม  พระเอินเกินข้าม  บ่ฟังความ  น้องไธ้ 

ลู่ชิงกวน  น้องปิดมิดไว้  ยังขึ้นลู่ต้อง  กวนควี  
กอดเกี้ยวประทับ  ปุนหน้าบัดสี  จักช้ าด าคี  ไกสรเหี่ยวแห้ง  
แม่บแ่กล้งจา  อุบายส้างแส้ง  เพราะพระองค์เรา นวดฟ้ัน 

นิ่งนอนหนิม บ่ดิ้นไหนซ้ า  บ่ไกลห่างข้าง  ภูบาล  
นอนแนบเนื้อ  ใฝ่เอื้อสันตาน  จาวภูบาล  ส าราญบ่เส้า  
นอนแอบกาย  กอดนายน้องเหน้า ยอดยิงเรา  ซิดซ้ัน  

  หลายครั้งหลายหน แต่รออยู่นั้น  แสนแสบอั้น  จินดา  
คันรู้รสแล้ว  แก้วแว่นขวัญตา  ที่จักทุมลา  ทิ้งละยังเจ้า  
อย่าไปสงสัย  เทอะค าไหลเบา  ตนนงเยา  น้องรัก  

เพาะสวรรค์ สองผันต่อรัก  สองชื่นสู้   วิงวอน   
ต้านตอบท้า  เมื่อรวายตรีจร  สนุกม่วนวอน  ตามจงเจตข้อง 
สนุกสุขใจ  อยู่ไนหอห้อง  สองเชยชม  บ่งด  

สองสนิท ชิดชมรู้รส  สองชื่นสู้   ยินดี  
เดิ็กเท่ียงฟ้า  ข้อนรุ่งรวายตรี  สุมาลี   ควี่รสซว่านต้อง  
สองกษัตริย์  หลับในหอห้อง  จนดาวเดือน  เลื่อนลับ  

เมฆลา  สูนกันภายับ  สองกล่อมเก้ียว  ไสยา   
การวีกร้อง  ล่วนก้องเวหา  ปิสสวา   แคลสังลูกเก้ียว  
ละเมาเสียง  ส าเนียงสอดเสี้ยว  เสียงวิงวอน  บ่ช้า  

สีสุวัณ  พระองค์เจ้าฟ้า  ฟ้ืนตื่นขึ้น  บรรทม  

นิยายยม  ยืดยาวบ่สั้น  ปัญญาเบา  บ่เลิก็  
ยังมีมากหลาย  นิยายบ่เทิก็  ขอเพ่ิมส้าง  ทีลูน 
ยอภิทูล   กราบหนุนเหนือเกล้า เท่านี้วางขบวนก่อนแล 

     ค่าวซอพระอไภจบแต่เท่านี้ 

